
Namo tassa bhagavato arahato sammāsambuddhassa.

Saŋyuttanikāyo

Saļāyatanavaggo

1. Saļāyatanasaŋyuttaŋ

1. Aniccavaggo

1. Ajjhattāniccasuttaŋ
1. Evaŋ (p. 2.236) me sutaŋ. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Cakkhuŋ bhikkhave, aniccaŋ. Yadaniccaŋ taŋ dukkhaŋ; yaŋ dukkhaŋ tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Sotaŋ aniccaŋ. Yadaniccaŋ …pe… ghānaŋ aniccaŋ. Yadaniccaŋ …pe… jivhā aniccā. Yadaniccaŋ taŋ dukkhaŋ; yaŋ dukkhaŋ tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Kāyo anicco. Yadaniccaŋ …pe… mano anicco. Yadaniccaŋ taŋ dukkhaŋ; yaŋ dukkhaŋ tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ, bhikkhave, sutavā ariyasāvako cakkhusmimpi nibbindati, sotasmimpi nibbindati, ghānasmimpi nibbindati, jivhāyapi nibbindati, kāyasmimpi nibbindati (p. 2.237) manasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Paţhamaŋ.

2. Ajjhattadukkhasuttaŋ
2. ‘Cakkhuŋ, bhikkhave, dukkhaŋ. Yaŋ dukkhaŋ tadanattā; yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Sotaŋ dukkhaŋ …pe… ghānaŋ dukkhaŋ… jivhā dukkhā… kāyo dukkho… mano dukkho. Yaŋ dukkhaŋ tadanattā; yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti. Dutiyaŋ.

3. Ajjhattānattasuttaŋ
3. ‘Cakkhuŋ, bhikkhave, anattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Sotaŋ anattā …pe… ghānaŋ anattā… jivhā anattā… kāyo anattā… mano anattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti. Tatiyaŋ.

4. Bāhirāniccasuttaŋ
4. ‘Rūpā bhikkhave, aniccā. Yadaniccaŋ taŋ dukkhaŋ; yaŋ dukkhaŋ tadanattā. Yadanattā taŋ “netaŋ mama, nesohamasmi na meso attā” ti evametaŋ yathābhūtaŋ sammappaññāya daţţhabbaŋ. Saddā… gandhā… rasā… phoţţhabbā… dhammā aniccā. Yadaniccaŋ taŋ dukkhaŋ; yaŋ dukkhaŋ tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ, bhikkhave, sutavā ariyasāvako rūpesupi nibbindati, saddesupi nibbindati, gandhesupi nibbindati, rasesupi nibbindati, phoţţhabbesupi nibbindati, dhammesupi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Catutthaŋ.

5. Bāhiradukkhasuttaŋ
5. ‘Rūpā (p. 2.238) bhikkhave, dukkhā. Yaŋ dukkhaŋ tadanattā; yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Saddā… gandhā… rasā… phoţţhabbā… dhammā dukkhā. Yaŋ dukkhaŋ tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti. Pañcamaŋ.

6. Bāhirānattasuttaŋ
6. ‘Rūpā, bhikkhave, anattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Saddā… gandhā… rasā… phoţţhabbā… dhammā anattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti. Chaţţhaŋ.

7. Ajjhattāniccātītānāgatasuttaŋ
7. ‘Cakkhuŋ bhikkhave, aniccaŋ atītānāgataŋ; ko pana vādo paccuppannassa! Evaŋ passaŋ, bhikkhave, sutavā ariyasāvako atītasmiŋ cakkhusmiŋ anapekkho hoti; anāgataŋ cakkhuŋ nābhinandati; paccuppannassa cakkhussa nibbidāya virāgāya nirodhāya paţipanno hoti. Sotaŋ aniccaŋ… ghānaŋ aniccaŋ… jivhā aniccā atītānāgatā; ko pana vādo paccuppannāya! Evaŋ passaŋ, bhikkhave, sutavā ariyasāvako atītāya jivhāya anapekkho hoti; anāgataŋ jivhaŋ nābhinandati; paccuppannāya jivhāya nibbidāya virāgāya nirodhāya paţipanno hoti. Kāyo anicco …pe… mano anicco atītānāgato; ko pana vādo paccuppannassa! Evaŋ passaŋ, bhikkhave, sutavā ariyasāvako atītasmiŋ manasmiŋ anapekkho hoti; anāgataŋ manaŋ nābhinandati; paccuppannassa manassa nibbidāya virāgāya nirodhāya paţipanno hotī’ ti. Sattamaŋ.

8. Ajjhattadukkhātītānāgatasuttaŋ
8. ‘Cakkhuŋ (p. 2.239) bhikkhave, dukkhaŋ atītānāgataŋ; ko pana vādo paccuppannassa! Evaŋ passaŋ, bhikkhave, sutavā ariyasāvako atītasmiŋ cakkhusmiŋ anapekkho hoti; anāgataŋ cakkhuŋ nābhinandati; paccuppannassa cakkhussa nibbidāya virāgāya nirodhāya paţipanno hoti. Sotaŋ dukkhaŋ …pe… ghānaŋ dukkhaŋ …pe… jivhā dukkhā atītānāgatā; ko pana vādo paccuppannāya! Evaŋ passaŋ, bhikkhave, sutavā ariyasāvako atītāya jivhāya anapekkho hoti; anāgataŋ jivhaŋ nābhinandati; paccuppannāya jivhāya nibbidāya virāgāya nirodhāya paţipanno hoti. Kāyo dukkho …pe… mano dukkho atītānāgato; ko pana vādo paccuppannassa! Evaŋ passaŋ, bhikkhave, sutavā ariyasāvako atītasmiŋ manasmiŋ anapekkho hoti; anāgataŋ manaŋ nābhinandati; paccuppannassa manassa nibbidāya virāgāya nirodhāya paţipanno hotī’ ti. Aţţhamaŋ.

9. Ajjhattānattātītānāgatasuttaŋ
9. ‘Cakkhuŋ bhikkhave, anattā atītānāgataŋ; ko pana vādo paccuppannassa! Evaŋ passaŋ, bhikkhave, sutavā ariyasāvako atītasmiŋ cakkhusmiŋ anapekkho hoti; anāgataŋ cakkhuŋ nābhinandati; paccuppannassa cakkhussa nibbidāya virāgāya nirodhāya paţipanno hoti. Sotaŋ anattā …pe… ghānaŋ anattā …pe… jivhā anattā atītānāgatā; ko pana vādo paccuppannāya! Evaŋ passaŋ, bhikkhave, sutavā ariyasāvako atītāya jivhāya anapekkho hoti; anāgataŋ jivhaŋ nābhinandati; paccuppannāya jivhāya nibbidāya virāgāya nirodhāya paţipanno hoti. Kāyo anattā …pe… mano anattā atītānāgato; ko pana vādo paccuppannassa! Evaŋ passaŋ, bhikkhave, sutavā ariyasāvako atītasmiŋ manasmiŋ anapekkho hoti; anāgataŋ manaŋ nābhinandati; paccuppannassa manassa nibbidāya virāgāya nirodhāya paţipanno hotī’ ti. Navamaŋ.

10. Bāhirāniccātītānāgatasuttaŋ
10. ‘Rūpā bhikkhave, aniccā atītānāgatā; ko pana vādo paccuppannānaŋ! Evaŋ passaŋ, bhikkhave, sutavā ariyasāvako atītesu rūpesu (p. 2.240) anapekkho hoti; anāgate rūpe nābhinandati; paccuppannānaŋ rūpānaŋ nibbidāya virāgāya nirodhāya paţipanno hoti. Saddā… gandhā… rasā… phoţţhabbā… dhammā aniccā atītānāgatā; ko pana vādo paccuppannānaŋ! Evaŋ passaŋ, bhikkhave, sutavā ariyasāvako atītesu dhammesu anapekkho hoti; anāgate dhamme nābhinandati; paccuppannānaŋ dhammānaŋ nibbidāya virāgāya nirodhāya paţipanno hotī’ ti. Dasamaŋ.

11. Bāhiradukkhātītānāgatasuttaŋ
11. ‘Rūpā, bhikkhave, dukkhā atītānāgatā; ko pana vādo paccuppannānaŋ! Evaŋ passaŋ, bhikkhave, sutavā ariyasāvako atītesu rūpesu anapekkho hoti; anāgate rūpe nābhinandati paccuppannānaŋ rūpānaŋ nibbidāya virāgāya nirodhāya paţipanno hotī’ ti …pe. . Ekādasamaŋ.

12. Bāhirānattātītānāgatasuttaŋ
12. ‘Rūpā, bhikkhave, anattā atītānāgatā; ko pana vādo paccuppannānaŋ! Evaŋ passaŋ, bhikkhave, sutavā ariyasāvako atītesu rūpesu anapekkho hoti; anāgate rūpe nābhinandati; paccuppannānaŋ rūpānaŋ nibbidāya virāgāya nirodhāya paţipanno hoti. Saddā… gandhā… rasā… phoţţhabbā… dhammā anattā atītānāgatā; ko pana vādo paccuppannānaŋ! Evaŋ passaŋ, bhikkhave sutavā ariyasāvako atītesu dhammesu anapekkho hoti; anāgate dhamme nābhinandati; paccuppannānaŋ dhammānaŋ nibbidāya virāgāya nirodhāya paţipanno hotī’ ti. Dvādasamaŋ.

Aniccavaggo paţhamo.

Tassuddānaŋ–

Aniccaŋ dukkhaŋ anattā ca, tayo ajjhattabāhirā;

Yadaniccena tayo vuttā, te te ajjhattabāhirāti.

2. Yamakavaggo

1. Paţhamapubbesambodhasuttaŋ
13. Sāvatthinidānaŋ (p. 2.241) ‘Pubbeva me, bhikkhave, sambodhā anabhisambuddhassa bodhisattasseva sato etadahosi– “ko nu kho cakkhussa assādo, ko ādīnavo, kiŋ nissaraņaŋ? Ko sotassa …pe… ko ghānassa… ko jivhāya… ko kāyassa… ko manassa assādo, ko ādīnavo, kiŋ nissaraņan” ti? Tassa mayhaŋ, bhikkhave, etadahosi– “yaŋ kho cakkhuŋ paţicca uppajjati sukhaŋ somanassaŋ, ayaŋ cakkhussa assādo. Yaŋ cakkhuŋ aniccaŋ dukkhaŋ vipariņāmadhammaŋ, ayaŋ cakkhussa ādīnavo. Yo cakkhusmiŋ chandarāgavinayo chandarāgappahānaŋ, idaŋ cakkhussa nissaraņaŋ. Yaŋ sotaŋ …pe… yaŋ ghānaŋ …pe… yaŋ jivhaŋ paţicca uppajjati sukhaŋ somanassaŋ, ayaŋ jivhāya assādo. Yaŋ jivhā aniccā dukkhā vipariņāmadhammā, ayaŋ jivhāya ādīnavo. Yo jivhāya chandarāgavinayo chandarāgappahānaŋ, idaŋ jivhāya nissaraņaŋ. Yaŋ kāyaŋ …pe… yaŋ manaŋ paţicca uppajjati sukhaŋ somanassaŋ, ayaŋ manassa assādo. Yaŋ mano anicco dukkho vipariņāmadhammo, ayaŋ manassa ādīnavo. Yo manasmiŋ chandarāgavinayo chandarāgappahānaŋ, idaŋ manassa nissaraņan”’ ti.

‘Yāvakīvañcāhaŋ, bhikkhave, imesaŋ channaŋ ajjhattikānaŋ āyatanānaŋ evaŋ assādañca assādato, ādīnavañca ādīnavato, nissaraņañca nissaraņato yathābhūtaŋ nābbhaññāsiŋ, neva tāvāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Yato ca khvāhaŋ, bhikkhave, imesaŋ channaŋ ajjhattikānaŋ āyatanānaŋ evaŋ assādañca assādato, ādīnavañca ādīnavato, nissaraņañca nissaraņato yathābhūtaŋ abbhaññāsiŋ, athāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Ñāņañca pana me dassanaŋ udapādi– “akuppā me vimutti, ayamantimā jāti, natthi dāni punabbhavo”’ ti. Paţhamaŋ.

2. Dutiyapubbesambodhasuttaŋ
14. ‘Pubbeva (p. 2.242) me, bhikkhave, sambodhā anabhisambuddhassa bodhisattasseva sato etadahosi– “ko nu kho rūpānaŋ assādo, ko ādīnavo, kiŋ nissaraņaŋ? Ko saddānaŋ …pe… ko gandhānaŋ… ko rasānaŋ… ko phoţţhabbānaŋ… ko dhammānaŋ assādo, ko ādīnavo, kiŋ nissaraņan” ti? Tassa mayhaŋ, bhikkhave, etadahosi– “yaŋ kho rūpe paţicca uppajjati sukhaŋ somanassaŋ, ayaŋ rūpānaŋ assādo. Yaŋ rūpā aniccā dukkhā vipariņāmadhammā, ayaŋ rūpānaŋ ādīnavo. Yo rūpesu chandarāgavinayo chandarāgappahānaŋ, idaŋ rūpānaŋ nissaraņaŋ. Yaŋ sadde… gandhe… rase… phoţţhabbe… yaŋ dhamme paţicca uppajjati sukhaŋ somanassaŋ, ayaŋ dhammānaŋ assādo. Yaŋ dhammā aniccā dukkhā vipariņāmadhammā ayaŋ dhammānaŋ ādīnavo. Yo dhammesu chandarāgavinayo chandarāgappahānaŋ, idaŋ dhammānaŋ nissaraņan”’ ti.

‘Yāvakīvañcāhaŋ, bhikkhave, imesaŋ channaŋ bāhirānaŋ āyatanānaŋ evaŋ assādañca assādato, ādīnavañca ādīnavato, nissaraņañca nissaraņato yathābhūtaŋ nābbhaññāsiŋ, neva tāvāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Yato ca khvāhaŋ, bhikkhave, imesaŋ channaŋ bāhirānaŋ āyatanānaŋ evaŋ assādañca assādato, ādīnavañca ādīnavato, nissaraņañca nissaraņato yathābhūtaŋ abbhaññāsiŋ, athāhaŋ, bhikkhave, sadevake loke samārake sabrahmake sassamaņabrāhmaņiyā pajāya sadevamanussāya “anuttaraŋ sammāsambodhiŋ abhisambuddho” ti paccaññāsiŋ. Ñāņañca pana me dassanaŋ udapādi– “akuppā me vimutti, ayamantimā jāti, natthi dāni punabbhavo”’ ti. Dutiyaŋ.

3. Paţhama-assādapariyesanasuttaŋ
15. ‘Cakkhussāhaŋ, bhikkhave, assādapariyesanaŋ acariŋ. Yo cakkhussa assādo tadajjhagamaŋ. Yāvatā cakkhussa assādo paññāya me so sudiţţho. Cakkhussāhaŋ, bhikkhave ādīnavapariyesanaŋ acariŋ. Yo cakkhussa ādīnavo tadajjhagamaŋ. Yāvatā cakkhussa ādīnavo paññāya me so sudiţţho. Cakkhussāhaŋ, bhikkhave, nissaraņapariyesanaŋ acariŋ. Yaŋ cakkhussa nissaraņaŋ tadajjhagamaŋ. Yāvatā cakkhussa nissaraņaŋ paññāya me taŋ sudiţţhaŋ. Sotassāhaŋ (p. 2.243) bhikkhave… ghānassāhaŋ, bhikkhave… jivhāyāhaŋ bhikkhave, assādapariyesanaŋ acariŋ. Yo jivhāya assādo tadajjhagamaŋ. Yāvatā jivhāya assādo paññāya me so sudiţţho. Jivhāyāhaŋ, bhikkhave, ādīnavapariyesanaŋ acariŋ. Yo jivhāya ādīnavo tadajjhagamaŋ. Yāvatā jivhāya ādīnavo paññāya me so sudiţţho. Jivhāyāhaŋ, bhikkhave, nissaraņapariyesanaŋ acariŋ. Yaŋ jivhāya nissaraņaŋ tadajjhagamaŋ. Yāvatā jivhāya nissaraņaŋ, paññāya me taŋ sudiţţhaŋ. Manassāhaŋ, bhikkhave, assādapariyesanaŋ acariŋ. Yo manassa assādo tadajjhagamaŋ. Yāvatā manassa assādo paññāya me so sudiţţho. Manassāhaŋ, bhikkhave ādīnavapariyesanaŋ acariŋ. Yo manassa ādīnavo tadajjhagamaŋ. Yāvatā manassa ādīnavo paññāya me so sudiţţho. Manassāhaŋ, bhikkhave, nissaraņapariyesanaŋ acariŋ. Yaŋ manassa nissaraņaŋ tadajjhagamaŋ. Yāvatā manassa nissaraņaŋ, paññāya me taŋ sudiţţhaŋ.

‘Yāvakīvañcāhaŋ, bhikkhave, imesaŋ channaŋ ajjhattikānaŋ āyatanānaŋ assādañca assādato, ādīnavañca ādīnavato, nissaraņañca nissaraņato yathābhūtaŋ nābbhaññāsiŋ …pe… paccaññāsiŋ. Ñāņañca pana me dassanaŋ udapādi– “akuppā me vimutti, ayamantimā jāti, natthi dāni punabbhavo”’ ti. Tatiyaŋ.

4. Dutiya-assādapariyesanasuttaŋ
16. ‘Rūpānāhaŋ, bhikkhave, assādapariyesanaŋ acariŋ. Yo rūpānaŋ assādo tadajjhagamaŋ. Yāvatā rūpānaŋ assādo paññāya me so sudiţţho. Rūpānāhaŋ, bhikkhave, ādīnavapariyesanaŋ acariŋ. Yo rūpānaŋ ādīnavo tadajjhagamaŋ. Yāvatā rūpānaŋ ādīnavo paññāya me so sudiţţho. Rūpānāhaŋ, bhikkhave, nissaraņapariyesanaŋ acariŋ. Yaŋ rūpānaŋ nissaraņaŋ tadajjhagamaŋ. Yāvatā rūpānaŋ nissaraņaŋ, paññāya me taŋ sudiţţhaŋ. Saddānāhaŋ, bhikkhave… gandhānāhaŋ, bhikkhave… rasānāhaŋ, bhikkhave… phoţţhabbānāhaŋ, bhikkhave… dhammānāhaŋ, bhikkhave, assādapariyesanaŋ acariŋ. Yo dhammānaŋ assādo tadajjhagamaŋ. Yāvatā dhammānaŋ assādo paññāya me so sudiţţho. Dhammānāhaŋ, bhikkhave, ādīnavapariyesanaŋ acariŋ. Yo dhammānaŋ ādīnavo tadajjhagamaŋ. Yāvatā dhammānaŋ ādīnavo paññāya me so sudiţţho. Dhammānāhaŋ, bhikkhave, nissaraņapariyesanaŋ acariŋ. Yaŋ dhammānaŋ nissaraņaŋ tadajjhagamaŋ. Yāvatā dhammānaŋ nissaraņaŋ, paññāya (p. 2.244) me taŋ sudiţţhaŋ.

‘Yāvakīvañcāhaŋ, bhikkhave, imesaŋ channaŋ bāhirānaŋ āyatanānaŋ assādañca assādato, ādīnavañca ādīnavato, nissaraņañca nissaraņato yathābhūtaŋ nābbhaññāsiŋ …pe… paccaññāsiŋ. Ñāņañca pana me dassanaŋ udapādi– “akuppā me vimutti, ayamantimā jāti, natthi dāni punabbhavo”’ ti. Catutthaŋ.

5. Paţhamanoce-assādasuttaŋ
17. ‘No cedaŋ, bhikkhave, cakkhussa assādo abhavissa, nayidaŋ sattā cakkhusmiŋ sārajjeyyuŋ. Yasmā ca kho, bhikkhave, atthi cakkhussa assādo tasmā sattā cakkhusmiŋ sārajjanti. No cedaŋ, bhikkhave, cakkhussa ādīnavo abhavissa, nayidaŋ sattā cakkhusmiŋ nibbindeyyuŋ. Yasmā ca kho, bhikkhave, atthi cakkhussa ādīnavo tasmā sattā cakkhusmiŋ nibbindanti. No cedaŋ, bhikkhave, cakkhussa nissaraņaŋ abhavissa, nayidaŋ sattā cakkhusmā nissareyyuŋ. Yasmā ca kho, bhikkhave, atthi cakkhussa nissaraņaŋ tasmā sattā cakkhusmā nissaranti. No cedaŋ, bhikkhave, sotassa assādo abhavissa… no cedaŋ, bhikkhave, ghānassa assādo abhavissa… no cedaŋ, bhikkhave, jivhāya assādo abhavissa, nayidaŋ sattā jivhāya sārajjeyyuŋ. Yasmā ca kho, bhikkhave, atthi jivhāya assādo, tasmā sattā jivhāya sārajjanti. No cedaŋ, bhikkhave, jivhāya ādīnavo abhavissa, nayidaŋ sattā jivhāya nibbindeyyuŋ. Yasmā ca kho, bhikkhave, atthi jivhāya ādīnavo, tasmā sattā jivhāya nibbindanti. No cedaŋ, bhikkhave, jivhāya nissaraņaŋ abhavissa, nayidaŋ sattā jivhāya nissareyyuŋ. Yasmā ca kho, bhikkhave, atthi jivhāya nissaraņaŋ, tasmā sattā jivhāya nissaranti. No cedaŋ, bhikkhave, kāyassa assādo abhavissa… no cedaŋ, bhikkhave, manassa assādo abhavissa, nayidaŋ sattā manasmiŋ sārajjeyyuŋ. Yasmā ca kho, bhikkhave, atthi manassa assādo, tasmā sattā manasmiŋ sārajjanti. No cedaŋ, bhikkhave, manassa ādīnavo abhavissa, nayidaŋ sattā manasmiŋ nibbindeyyuŋ Yasmā ca kho, bhikkhave, atthi manassa ādīnavo, tasmā sattā manasmiŋ nibbindanti. No cedaŋ, bhikkhave, manassa nissaraņaŋ abhavissa, nayidaŋ sattā manasmā nissareyyuŋ. Yasmā ca kho, bhikkhave, atthi manassa nissaraņaŋ, tasmā sattā manasmā nissaranti.

‘Yāvakīvañca, bhikkhave, sattā imesaŋ channaŋ ajjhattikānaŋ āyatanānaŋ (p. 2.245) assādañca assādato, ādīnavañca ādīnavato, nissaraņañca nissaraņato yathābhūtaŋ nābbhaññaŋsu, neva tāva, bhikkhave, sattā sadevakā lokā samārakā sabrahmakā sassamaņabrāhmaņiyā pajāya sadevamanussāya nissaţā visaññuttā vippamuttā vimariyādīkatena

cetasā vihariŋsu. Yato ca kho, bhikkhave, sattā imesaŋ channaŋ ajjhattikānaŋ āyatanānaŋ assādañca assādato, ādīnavañca ādīnavato, nissaraņañca nissaraņato yathābhūtaŋ abbhaññaŋsu atha, bhikkhave, sattā sadevakā lokā samārakā sabrahmakā sassamaņabrāhmaņiyā pajāya sadevamanussāya nissaţā visaññuttā vippamuttā vimariyādīkatena cetasā viharantī’ ti. Pañcamaŋ.

6. Dutiyanoce-assādasuttaŋ
18. ‘No cedaŋ, bhikkhave, rūpānaŋ assādo abhavissa, nayidaŋ sattā rūpesu sārajjeyyuŋ. Yasmā ca kho, bhikkhave, atthi rūpānaŋ assādo, tasmā sattā rūpesu sārajjanti. No cedaŋ, bhikkhave, rūpānaŋ ādīnavo abhavissa, nayidaŋ sattā rūpesu nibbindeyyuŋ. Yasmā ca kho, bhikkhave, atthi rūpānaŋ ādīnavo, tasmā sattā rūpesu nibbindanti. No cedaŋ, bhikkhave, rūpānaŋ nissaraņaŋ abhavissa, nayidaŋ sattā rūpehi nissareyyuŋ. Yasmā ca kho, bhikkhave, atthi rūpānaŋ nissaraņaŋ, tasmā sattā rūpehi nissaranti. No cedaŋ, bhikkhave, saddānaŋ… gandhānaŋ… rasānaŋ… phoţţhabbānaŋ… dhammānaŋ assādo abhavissa, nayidaŋ sattā dhammesu sārajjeyyuŋ. Yasmā ca kho, bhikkhave, atthi dhammānaŋ assādo, tasmā sattā dhammesu sārajjanti. No cedaŋ, bhikkhave, dhammānaŋ ādīnavo abhavissa, nayidaŋ sattā dhammesu nibbindeyyuŋ. Yasmā ca kho, bhikkhave, atthi dhammānaŋ ādīnavo, tasmā sattā dhammesu nibbindanti. No cedaŋ, bhikkhave, dhammānaŋ nissaraņaŋ abhavissa, nayidaŋ sattā dhammehi nissareyyuŋ. Yasmā ca kho, bhikkhave, atthi dhammānaŋ nissaraņaŋ, tasmā sattā dhammehi nissaranti.

‘Yāvakīvañca, bhikkhave, sattā imesaŋ channaŋ bāhirānaŋ āyatanānaŋ assādañca assādato, ādīnavañca ādīnavato, nissaraņañca nissaraņato yathābhūtaŋ nābbhaññaŋsu neva tāva, bhikkhave, sattā sadevakā lokā samārakā sabrahmakā sassamaņabrāhmaņiyā (p. 2.246) pajāya sadevamanussāya nissaţā visaññuttā vippamuttā vimariyādīkatena cetasā vihariŋsu. Yato ca kho, bhikkhave, sattā imesaŋ channaŋ bāhirānaŋ āyatanānaŋ assādañca assādato, ādīnavañca ādīnavato, nissaraņañca nissaraņato yathābhūtaŋ abbhaññaŋsu, atha, bhikkhave sattā sadevakā lokā samārakā sabrahmakā sassamaņabrāhmaņiyā pajāya sadevamanussāya nissaţā visaññuttā vippamuttā vimariyādīkatena cetasā viharantī’ ti. Chaţţhaŋ.

7. Paţhamābhinandasuttaŋ
19. ‘Yo bhikkhave, cakkhuŋ abhinandati, dukkhaŋ so abhinandati. Yo dukkhaŋ abhinandati, aparimutto so dukkhasmāti vadāmi. Yo sotaŋ …pe… yo ghānaŋ …pe… yo jivhaŋ abhinandati, dukkhaŋ so abhinandati. Yo dukkhaŋ abhinandati, aparimutto so dukkhasmāti vadāmi. Yo kāyaŋ …pe… yo manaŋ abhinandati, dukkhaŋ so abhinandati. Yo dukkhaŋ abhinandati, aparimutto so dukkhasmā’ ti vadāmi.

‘Yo ca kho, bhikkhave, cakkhuŋ nābhinandati, dukkhaŋ so nābhinandati. Yo dukkhaŋ nābhinandati, parimutto so dukkhasmāti vadāmi. Yo sotaŋ …pe… yo ghānaŋ …pe… yo jivhaŋ nābhinandati, dukkhaŋ so nābhinandati. Yo dukkhaŋ nābhinandati, parimutto so dukkhasmāti vadāmi. Yo kāyaŋ …pe… yo manaŋ nābhinandati, dukkhaŋ so nābhinandati. Yo dukkhaŋ nābhinandati, parimutto so dukkhasmā’ ti vadāmi. Sattamaŋ.

8. Dutiyābhinandasuttaŋ
20. ‘Yo, bhikkhave, rūpe abhinandati, dukkhaŋ so abhinandati. Yo dukkhaŋ abhinandati, aparimutto so dukkhasmāti vadāmi. Yo sadde …pe… gandhe… rase… phoţţhabbe… dhamme abhinandati, dukkhaŋ so abhinandati. Yo dukkhaŋ abhinandati, aparimutto so dukkhasmā’ ti vadāmi.

‘Yo ca kho, bhikkhave, rūpe nābhinandati, dukkhaŋ so nābhinandati. Yo dukkhaŋ nābhinandati, parimutto so dukkhasmāti vadāmi Yo sadde …pe… gandhe… rase… phoţţhabbe… dhamme nābhinandati, dukkhaŋ so nābhinandati. Yo dukkhaŋ nābhinandati, parimutto so dukkhasmā’ ti vadāmi. Aţţhamaŋ.

9. Paţhamadukkhuppādasuttaŋ
21. ‘Yo (p. 2.247) bhikkhave, cakkhussa uppādo ţhiti abhinibbatti pātubhāvo, dukkhasseso uppādo, rogānaŋ ţhiti, jarāmaraņassa pātubhāvo. Yo sotassa …pe… yo ghānassa… yo jivhāya… yo kāyassa… yo manassa uppādo ţhiti abhinibbatti pātubhāvo, dukkhasseso uppādo, rogānaŋ ţhiti, jarāmaraņassa pātubhāvo.

‘Yo ca kho, bhikkhave, cakkhussa nirodho vūpasamo atthangamo, dukkhasseso nirodho, rogānaŋ vūpasamo, jarāmaraņassa atthangamo. Yo sotassa… yo ghānassa… yo jivhāya… yo kāyassa… yo manassa nirodho vūpasamo atthangamo, dukkhasseso nirodho, rogānaŋ vūpasamo, jarāmaraņassa atthangamo’ ti. Navamaŋ.

10. Dutiyadukkhuppādasuttaŋ
22. ‘Yo, bhikkhave, rūpānaŋ uppādo ţhiti abhinibbatti pātubhāvo, dukkhasseso uppādo, rogānaŋ ţhiti, jarāmaraņassa pātubhāvo. Yo saddānaŋ …pe… yo gandhānaŋ… yo rasānaŋ… yo phoţţhabbānaŋ… yo dhammānaŋ uppādo ţhiti abhinibbatti pātubhāvo, dukkhasseso uppādo, rogānaŋ ţhiti, jarāmaraņassa pātubhāvo.

‘Yo ca kho, bhikkhave, rūpānaŋ nirodho vūpasamo atthangamo, dukkhasseso nirodho, rogānaŋ vūpasamo, jarāmaraņassa atthangamo. Yo saddānaŋ …pe… yo gandhānaŋ… yo rasānaŋ… yo phoţţhabbānaŋ… yo dhammānaŋ nirodho vūpasamo atthangamo, dukkhasseso nirodho, rogānaŋ vūpasamo, jarāmaraņassa atthangamo’ ti. Dasamaŋ.

Yamakavaggo dutiyo.

Tassuddānaŋ–

Sambodhena duve vuttā, assādena apare duve;

No cetena duve vuttā, abhinandena apare duve.

Uppādena duve vuttā, vaggo tena pavuccatīti.

3. Sabbavaggo

1. Sabbasuttaŋ
23. Sāvatthinidānaŋ (p. 2.248) ‘Sabbaŋ vo, bhikkhave, desessāmi. Taŋ suņātha. Kiñca, bhikkhave, sabbaŋ? Cakkhuñceva rūpā ca, sotañca saddā ca, ghānañca gandhā ca, jivhā ca rasā ca, kāyo ca phoţţhabbā ca, mano ca dhammā ca– idaŋ vuccati, bhikkhave, sabbaŋ. Yo, bhikkhave, evaŋ vadeyya– “ahametaŋ sabbaŋ paccakkhāya aññaŋ sabbaŋ paññāpessāmī” ti, tassa vācāvatthukamevassa; puţţho ca na sampāyeyya, uttariñca vighātaŋ āpajjeyya. Taŋ kissa hetu? Yathā taŋ, bhikkhave, avisayasmin’ ti. Paţhamaŋ.

2. Pahānasuttaŋ
24. ‘Sabbappahānāya vo, bhikkhave, dhammaŋ desessāmi. Taŋ suņātha. Katamo ca, bhikkhave, sabbappahānāya dhammo? Cakkhuŋ, bhikkhave, pahātabbaŋ, rūpā pahātabbā, cakkhuviññāņaŋ pahātabbaŋ, cakkhusamphasso pahātabbo yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi pahātabbaŋ …pe… yampidaŋ sotasamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi pahātabbaŋ… yampidaŋ ghānasamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi pahātabbaŋ. Jivhā pahātabbā, rasā pahātabbā, jivhāviññāņaŋ pahātabbaŋ, jivhāsamphasso pahātabbo, yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi pahātabbaŋ. Kāyo pahātabbo… mano pahātabbo, dhammā pahātabbā, manoviññāņaŋ pahātabbaŋ, manosamphasso pahātabbo, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi pahātabbaŋ. Ayaŋ kho, bhikkhave, sabbappahānāya dhammo’ ti. Dutiyaŋ.

3. Abhiññāpariññāpahānasuttaŋ
25. ‘Sabbaŋ abhiññā pariññā pahānāya vo, bhikkhave, dhammaŋ desessāmi. Taŋ suņātha. Katamo ca, bhikkhave, sabbaŋ abhiññā pariññā pahānāya dhammo? Cakkhuŋ, bhikkhave, abhiññā pariññā pahātabbaŋ, rūpā abhiññā pariññā pahātabbā (p. 2.249) cakkhuviññāņaŋ abhiññā pariññā pahātabbaŋ, cakkhusamphasso abhiññā pariññā pahātabbo, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi abhiññā pariññā pahātabbaŋ …pe… jivhā abhiññā pariññā pahātabbā, rasā abhiññā pariññā pahātabbā, jivhāviññāņaŋ abhiññā pariññā pahātabbaŋ, jivhāsamphasso abhiññā pariññā pahātabbo, yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi abhiññā pariññā pahātabbaŋ. Kāyo abhiññā pariññā pahātabbo… mano abhiññā pariññā pahātabbo, dhammā abhiññā pariññā pahātabbā, manoviññāņaŋ abhiññā pariññā pahātabbaŋ, manosamphasso abhiññā pariññā pahātabbo, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi abhiññā pariññā pahātabbaŋ. Ayaŋ kho, bhikkhave, sabbaŋ abhiññā pariññā pahānāya dhammo’ ti. Tatiyaŋ.

4. Paţhama-aparijānanasuttaŋ
26. ‘Sabbaŋ bhikkhave, anabhijānaŋ aparijānaŋ avirājayaŋ appajahaŋ abhabbo dukkhakkhayāya. Kiñca, bhikkhave, anabhijānaŋ aparijānaŋ avirājayaŋ appajahaŋ abhabbo dukkhakkhayāya? Cakkhuŋ, bhikkhave, anabhijānaŋ aparijānaŋ avirājayaŋ appajahaŋ abhabbo dukkhakkhayāya. Rūpe anabhijānaŋ aparijānaŋ avirājayaŋ appajahaŋ abhabbo dukkhakkhayāya. Cakkhuviññāņaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya. Cakkhusamphassaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anabhijānaŋ aparijānaŋ avirājayaŋ appajahaŋ abhabbo dukkhakkhayāya …pe… jivhaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya. Rase …pe… jivhāviññāņaŋ …pe… jivhāsamphassaŋ …pe… yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anabhijānaŋ aparijānaŋ avirājayaŋ appajahaŋ abhabbo dukkhakkhayāya. Kāyaŋ …pe… manaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya. Dhamme …pe… manoviññāņaŋ …pe… manosamphassaŋ …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anabhijānaŋ aparijānaŋ avirājayaŋ (p. 2.250) appajahaŋ abhabbo dukkhakkhayāya. Idaŋ kho, bhikkhave, sabbaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya.

‘Sabbañca kho, bhikkhave, abhijānaŋ parijānaŋ virājayaŋ pajahaŋ bhabbo dukkhakkhayāya. Kiñca bhikkhave, sabbaŋ abhijānaŋ parijānaŋ virājayaŋ pajahaŋ bhabbo dukkhakkhayāya? Cakkhuŋ, bhikkhave, abhijānaŋ parijānaŋ virājayaŋ pajahaŋ bhabbo dukkhakkhayāya. Rūpe abhijānaŋ parijānaŋ virājayaŋ pajahaŋ bhabbo dukkhakkhayāya. Cakkhuviññāņaŋ abhijānaŋ parijānaŋ virājayaŋ pajahaŋ bhabbo dukkhakkhayāya. Cakkhusamphassaŋ abhijānaŋ parijānaŋ virājayaŋ pajahaŋ bhabbo dukkhakkhayāya. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi abhijānaŋ parijānaŋ virājayaŋ pajahaŋ bhabbo dukkhakkhayāya …pe… jivhaŋ abhijānaŋ parijānaŋ virājayaŋ pajahaŋ bhabbo dukkhakkhayāya. Rase …pe… jivhāviññāņaŋ …pe… jivhāsamphassaŋ …pe… yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi abhijānaŋ parijānaŋ virājayaŋ pajahaŋ bhabbo dukkhakkhayāya. Kāyaŋ …pe… manaŋ abhijānaŋ parijānaŋ virājayaŋ pajahaŋ bhabbo dukkhakkhayāya. Dhamme …pe… manoviññāņaŋ …pe… manosamphassaŋ …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi abhijānaŋ parijānaŋ virājayaŋ pajahaŋ bhabbo dukkhakkhayāya. Idaŋ kho, bhikkhave, sabbaŋ abhijānaŋ parijānaŋ virājayaŋ pajahaŋ bhabbo dukkhakkhayāyā’ ti. Catutthaŋ.

5. Dutiya-aparijānanasuttaŋ
27. ‘Sabbaŋ (p. 2.251) bhikkhave, anabhijānaŋ aparijānaŋ avirājayaŋ appajahaŋ abhabbo dukkhakkhayāya. Kiñca, bhikkhave, sabbaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya? Yañca, bhikkhave cakkhu, ye ca rūpā, yañca cakkhuviññāņaŋ, ye ca cakkhuviññāņaviññātabbā dhammā …pe… yā ca jivhā, ye ca rasā, yañca jivhāviññāņaŋ, ye ca jivhāviññāņaviññātabbā dhammā; yo ca kāyo, ye ca phoţţhabbā, yañca kāyaviññāņaŋ, ye ca kāyaviññāņaviññātabbā dhammā; yo ca mano, ye ca dhammā, yañca manoviññāņaŋ, ye ca manoviññāņaviññātabbā dhammā– idaŋ kho, bhikkhave, sabbaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya.

‘Sabbaŋ, bhikkhave, abhijānaŋ parijānaŋ virājayaŋ pajahaŋ bhabbo dukkhakkhayāya. Kiñca, bhikkhave, sabbaŋ abhijānaŋ parijānaŋ virājayaŋ pajahaŋ bhabbo dukkhakkhayāya? Yañca, bhikkhave, cakkhu, ye ca rūpā, yañca cakkhuviññāņaŋ, ye ca cakkhuviññāņaviññātabbā dhammā …pe… yā ca jivhā, ye ca rasā, yañca jivhāviññāņaŋ, ye ca jivhāviññāņaviññātabbā dhammā; yo ca kāyo, ye ca phoţţhabbā, yañca kāyaviññāņaŋ, ye ca kāyaviññāņaviññātabbā dhammā; yo ca mano, ye ca dhammā, yañca manoviññāņaŋ, ye ca manoviññāņaviññātabbā dhammā– idaŋ kho, bhikkhave, sabbaŋ abhijānaŋ parijānaŋ virājayaŋ pajahaŋ bhabbo dukkhakkhayāyā’ ti. Pañcamaŋ.

6. Ādittasuttaŋ
28. Ekaŋ samayaŋ bhagavā gayāyaŋ viharati gayāsīse saddhiŋ bhikkhusahassena. Tatra kho bhagavā bhikkhū āmantesi– ‘sabbaŋ, bhikkhave, ādittaŋ. Kiñca, bhikkhave, sabbaŋ ādittaŋ? Cakkhu, bhikkhave, ādittaŋ, rūpā ādittā, cakkhuviññāņaŋ ādittaŋ, cakkhusamphasso āditto. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi ādittaŋ. Kena ādittaŋ? “Rāgagginā, dosagginā, mohagginā ādittaŋ, jātiyā jarāya maraņena sokehi paridevehi dukkhehi domanassehi upāyāsehi ādittan” ti vadāmi …pe… jivhā ādittā, rasā ādittā, jivhāviññāņaŋ ādittaŋ, jivhāsamphasso āditto Yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi ādittaŋ. Kena ādittaŋ? “Rāgagginā, dosagginā, mohagginā ādittaŋ, jātiyā jarāya maraņena sokehi paridevehi dukkhehi domanassehi upāyāsehi ādittan” ti vadāmi …pe… mano āditto, dhammā ādittā, manoviññāņaŋ ādittaŋ, manosamphasso āditto. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi ādittaŋ. Kena ādittaŋ? “Rāgagginā, dosagginā, mohagginā ādittaŋ, jātiyā jarāya maraņena sokehi paridevehi dukkhehi domanassehi upāyāsehi ādittan” ti vadāmi. Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati, yampidaŋ cakkhusamphassapaccayā uppajjati (p. 2.252) vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Idamavoca bhagavā. Attamanā te bhikkhū bhagavato bhāsitaŋ abhinanduŋ. Imasmiñca pana veyyākaraņasmiŋ bhaññamāne tassa bhikkhusahassassa anupādāya āsavehi cittāni vimucciŋsūti. Chaţţhaŋ.

7. Addhabhūtasuttaŋ
29. Evaŋ me sutaŋ– ekaŋ samayaŋ bhagavā rājagahe viharati veļuvane kalandakanivāpe. Tatra kho bhagavā bhikkhū āmantesi– ‘sabbaŋ, bhikkhave, addhabhūtaŋ . Kiñca bhikkhave, sabbaŋ addhabhūtaŋ? Cakkhu, bhikkhave, addhabhūtaŋ, rūpā addhabhūtā, cakkhuviññāņaŋ addhabhūtaŋ, cakkhusamphasso addhabhūto, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi addhabhūtaŋ. Kena addhabhūtaŋ? “Jātiyā jarāya maraņena sokehi paridevehi dukkhehi domanassehi upāyāsehi addhabhūtan” ti vadāmi …pe… jivhā addhabhūtā, rasā addhabhūtā, jivhāviññāņaŋ addhabhūtaŋ, jivhāsamphasso addhabhūto, yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi addhabhūtaŋ. Kena addhabhūtaŋ? “Jātiyā jarāya maraņena sokehi paridevehi dukkhehi domanassehi upāyāsehi addhabhūtan” ti vadāmi. Kāyo addhabhūto …pe… mano addhabhūto, dhammā addhabhūtā, manoviññāņaŋ addhabhūtaŋ, manosamphasso addhabhūto, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi addhabhūtaŋ. Kena addhabhūtaŋ? “Jātiyā jarāya maraņena sokehi paridevehi dukkhehi domanassehi upāyāsehi addhabhūtan” ti vadāmi. Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati (p. 2.253) virāgā vimuccati, vimuttasmiŋ “vimutta”miti ñāņaŋ hoti, “khīņā jāti vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Sattamaŋ.

8. Samugghātasāruppasuttaŋ
30. ‘Sabbamaññitasamugghātasāruppaŋ vo, bhikkhave, paţipadaŋ desessāmi. Taŋ suņātha, sādhukaŋ manasi karotha; bhāsissāmīti. Katamā ca sā, bhikkhave, sabbamaññitasamugghātasāruppā paţipadā? Idha, bhikkhave, bhikkhu cakkhuŋ na maññati, cakkhusmiŋ na maññati, cakkhuto na maññati, cakkhuŋ meti na maññati. Rūpe na maññati, rūpesu na maññati, rūpato na maññati, rūpā meti na maññati. Cakkhuviññāņaŋ na maññati, cakkhuviññāņasmiŋ na maññati, cakkhuviññāņato na maññati, cakkhuviññāņaŋ meti na maññati. Cakkhusamphassaŋ na maññati, cakkhusamphassasmiŋ na maññati, cakkhusamphassato na maññati, cakkhusamphasso meti na maññati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññati tasmimpi na maññati, tatopi na maññati, taŋ meti na maññati …pe… jivhaŋ na maññati, jivhāya na maññati, jivhāto na maññati, jivhā meti na maññati. Rase na maññati, rasesu na maññati, rasato na maññati, rasā meti na maññati. Jivhāviññāņaŋ na maññati, jivhāviññāņasmiŋ na maññati, jivhāviññāņato na maññati, jivhāviññāņaŋ meti na maññati. Jivhāsamphassaŋ na maññati, jivhāsamphassasmiŋ na maññati, jivhāsamphassato na maññati, jivhāsamphasso meti na maññati. Yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññati, tasmimpi na maññati, tatopi na maññati, taŋ meti na maññati …pe… manaŋ na maññati, manasmiŋ na maññati, manato na maññati, mano meti na maññati. Dhamme na maññati, dhammesu na maññati, dhammato na maññati, dhammā meti na maññati. Manoviññāņaŋ na maññati, manoviññāņasmiŋ na maññati, manoviññāņato na maññati, manoviññāņaŋ meti na maññati. Manosamphassaŋ na maññati, manosamphassasmiŋ na maññati, manosamphassato na maññati, manosamphasso meti na maññati Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññati, tasmimpi na maññati, tatopi na maññati, taŋ meti na maññati. Sabbaŋ na maññati, sabbasmiŋ na maññati, sabbato na maññati, sabbaŋ meti na maññati. So evaŋ amaññamāno (p. 2.254) na ca kiñci loke upādiyati. Anupādiyaŋ na paritassati. Aparitassaŋ paccattaññeva parinibbāyati. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti. Ayaŋ kho sā, bhikkhave, sabbamaññitasamugghātasāruppā paţipadā’ ti. Aţţhamaŋ.

9. Paţhamasamugghātasappāyasuttaŋ
31. ‘Sabbamaññitasamugghātasappāyaŋ vo, bhikkhave, paţipadaŋ desessāmi. Taŋ suņātha. Katamā ca sā, bhikkhave, sabbamaññitasamugghātasappāyā paţipadā? Idha, bhikkhave, bhikkhu cakkhuŋ na maññati, cakkhusmiŋ na maññati, cakkhuto na maññati, cakkhuŋ meti na maññati. Rūpe na maññati …pe… cakkhuviññāņaŋ na maññati, cakkhusamphassaŋ na maññati, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññati, tasmimpi na maññati, tatopi na maññati, taŋ meti na maññati. Yañhi, bhikkhave, maññati, yasmiŋ maññati, yato maññati, yaŋ meti maññati, tato taŋ hoti aññathā. Aññathābhāvī bhavasatto loko bhavamevābhinandati …pe… jivhaŋ na maññati, jivhāya na maññati, jivhāto na maññati, jivhā meti na maññati. Rase na maññati …pe… jivhāviññāņaŋ na maññati, jivhāsamphassaŋ na maññati. Yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññati, tasmimpi na maññati, tatopi na maññati, taŋ meti na maññati. Yañhi, bhikkhave, maññati, yasmiŋ maññati, yato maññati, yaŋ meti maññati, tato taŋ hoti aññathā. Aññathābhāvī bhavasatto loko bhavamevābhinandati …pe… manaŋ na maññati, manasmiŋ na maññati, manato na maññati, mano meti na maññati. Dhamme na maññati …pe… manoviññāņaŋ na maññati, manosamphassaŋ na maññati. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññati, tasmimpi na maññati, tatopi na maññati, taŋ meti na maññati. Yañhi, bhikkhave, maññati, yasmiŋ maññati, yato maññati, yaŋ meti maññati, tato taŋ hoti aññathā. Aññathābhāvī bhavasatto loko bhavamevābhinandati. Yāvatā, bhikkhave, khandhadhātu-āyatanaŋ tampi na maññati, tasmimpi na maññati, tatopi na maññati, taŋ meti na maññati. So evaŋ amaññamāno na ca kiñci loke upādiyati. Anupādiyaŋ na paritassati. Aparitassaŋ paccattaññeva parinibbāyati. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti (p. 2.255) Ayaŋ kho sā, bhikkhave, sabbamaññitasamugghātasappāyā paţipadā’ ti. Navamaŋ.

10. Dutiyasamugghātasappāyasuttaŋ
32. ‘Sabbamaññitasamugghātasappāyaŋ vo, bhikkhave, paţipadaŋ desessāmi. Taŋ suņātha. Katamā ca sā, bhikkhave, sabbamaññitasamugghātasappāyā paţipadā?

‘Taŋ kiŋ maññatha, bhikkhave, cakkhuŋ niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ bhante’.

‘Rūpā …pe… cakkhuviññāņaŋ… cakkhusamphasso nicco vā anicco vā’ ti?

‘Anicco, bhante …’pe….

‘Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante …’pe….

‘Jivhā niccā vā aniccā vā’ ti?

‘Aniccā bhante …’pe….

‘Rasā… jivhāviññāņaŋ… jivhāsamphasso …pe… yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante …’pe… dhammā… manoviññāņaŋ… manosamphasso nicco vā anicco vāti?

‘Anicco, bhante’.

‘Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati …pe… jivhāyapi nibbindati, rasesupi …pe… yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Manasmimpi nibbindati, dhammesupi nibbindati, manoviññāņepi nibbindati, manosamphassepi nibbindati. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti (p. 2.256) Ayaŋ kho sā, bhikkhave, sabbamaññitasamugghātasappāyā paţipadā’ ti. Dasamaŋ.

Sabbavaggo tatiyo.

Tassuddānaŋ–

Sabbañca dvepi pahānā, parijānāpare duve;

Ādittaŋ addhabhūtañca, sāruppā dve ca sappāyā.

Vaggo tena pavuccatīti.

4. Jātidhammavaggo

1- 10. Jātidhammādisuttadasakaŋ

33. Sāvatthinidānaŋ Tatra kho …pe… ‘sabbaŋ, bhikkhave, jātidhammaŋ. Kiñca, bhikkhave, sabbaŋ jātidhammaŋ? Cakkhu, bhikkhave, jātidhammaŋ. Rūpā… cakkhuviññāņaŋ… cakkhusamphasso jātidhammo. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi jātidhammaŋ …pe… jivhā… rasā… jivhāviññāņaŋ… jivhāsamphasso… yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi jātidhammaŋ. Kāyo …pe.. mano jātidhammo, dhammā jātidhammā, manoviññāņaŋ jātidhammaŋ, manosamphasso jātidhammo. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi jātidhammaŋ. Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi… cakkhuviññāņepi… cakkhusamphassepi …pe… nāparaŋ itthattāyāti pajānātī’ ti. Paţhamaŋ.

34. ‘Sabbaŋ bhikkhave, jarādhammaŋ …pe… sankhittaŋ. Dutiyaŋ.

35. ‘Sabbaŋ, bhikkhave, byādhidhammaŋ …pe…. Tatiyaŋ.

36. ‘Sabbaŋ, bhikkhave, maraņadhammaŋ …pe…. Catutthaŋ.

37. ‘Sabbaŋ, bhikkhave, sokadhammaŋ …pe…. Pañcamaŋ.

38. ‘Sabbaŋ, bhikkhave, sankilesikadhammaŋ …pe…. Chaţţhaŋ.

39. ‘Sabbaŋ (p. 2.257) bhikkhave, khayadhammaŋ …pe…. Sattamaŋ.

40. ‘Sabbaŋ, bhikkhave, vayadhammaŋ …pe…. Aţţhamaŋ.

41. ‘Sabbaŋ, bhikkhave, samudayadhammaŋ …pe…. Navamaŋ.

42. ‘Sabbaŋ, bhikkhave, nirodhadhammaŋ …pe…. Dasamaŋ.

Jātidhammavaggo catuttho.

Tassuddānaŋ–

Jātijarābyādhimaraņaŋ, soko ca sankilesikaŋ;

Khayavayasamudayaŋ, nirodhadhammena te dasāti.

5. Sabba-aniccavaggo

1- 9. Aniccādisuttanavakaŋ

43. Sāvatthinidānaŋ Tatra kho …pe… ‘sabbaŋ, bhikkhave, aniccaŋ. Kiñca, bhikkhave, sabbaŋ aniccaŋ? Cakkhu, bhikkhave, aniccaŋ, rūpā aniccā, cakkhuviññāņaŋ aniccaŋ, cakkhusamphasso anicco. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ …pe… jivhā aniccā, rasā aniccā, jivhāviññāņaŋ aniccaŋ, jivhāsamphasso anicco. Yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ. Kāyo anicco …pe… mano anicco, dhammā aniccā, manoviññāņaŋ aniccaŋ, manosamphasso anicco. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ. Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati …pe… manasmimpi nibbindati, dhammesupi nibbindati, manoviññāņepi nibbindati, manosamphassepi nibbindati, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti (p. 2.258) ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Paţhamaŋ.

44. ‘Sabbaŋ bhikkhave, dukkhaŋ …pe…. Dutiyaŋ.

45. ‘Sabbaŋ, bhikkhave, anattā …pe…. Tatiyaŋ.

46. ‘Sabbaŋ bhikkhave, abhiññeyyaŋ …pe… Catutthaŋ.

47. ‘Sabbaŋ, bhikkhave, pariññeyyaŋ …pe…. Pañcamaŋ.

48. ‘Sabbaŋ, bhikkhave, pahātabbaŋ …pe…. Chaţţhaŋ.

49. ‘Sabbaŋ, bhikkhave, sacchikātabbaŋ …pe… Sattamaŋ.

50. ‘Sabbaŋ, bhikkhave, abhiññāpariññeyyaŋ …pe…. Aţţhamaŋ.

51. ‘Sabbaŋ bhikkhave, upaddutaŋ …pe…. Navamaŋ.

10. Upassaţţhasuttaŋ
52. ‘Sabbaŋ bhikkhave, upassaţţhaŋ . Kiñca, bhikkhave, sabbaŋ upassaţţhaŋ? Cakkhu, bhikkhave, upassaţţhaŋ, rūpā upassaţţhā, cakkhuviññāņaŋ upassaţţhaŋ, cakkhusamphasso upassaţţho. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi upassaţţhaŋ …pe… jivhā upassaţţhā, rasā upassaţţhā, jivhāviññāņaŋ upassaţţhaŋ, jivhāsamphasso upassaţţho. Yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi upassaţţhaŋ. Kāyo upassaţţho… mano upassaţţho, dhammā upassaţţhā, manoviññāņaŋ upassaţţhaŋ, manosamphasso upassaţţho. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi upassaţţhaŋ. Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati …pe… manasmimpi nibbindati, dhammesupi nibbindati, manoviññāņepi nibbindati, manosamphassepi nibbindati. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti (p. 2.259) “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Dasamaŋ.

Sabba-aniccavaggo pañcamo.

Tassuddānaŋ–

Aniccaŋ dukkhaŋ anattā, abhiññeyyaŋ pariññeyyaŋ;

Pahātabbaŋ sacchikātabbaŋ, abhiññeyyapariññeyyaŋ .

Upaddutaŋ upassaţţhaŋ, vaggo tena pavuccatīti.

Saļāyatanavagge paţhamapaņņāsako samatto.

Tassa vagguddānaŋ–

Aniccavaggaŋ yamakaŋ, sabbaŋ vaggaŋ jātidhammaŋ;

Aniccavaggena paññāsaŋ, pañcamo tena pavuccatīti.

6. Avijjāvaggo

1. Avijjāpahānasuttaŋ
53. Sāvatthinidānaŋ Atha kho aññataro bhikkhu yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho so bhikkhu bhagavantaŋ etadavoca– ‘kathaŋ nu kho, bhante, jānato kathaŋ passato avijjā pahīyati, vijjā uppajjatī’ ti?

‘Cakkhuŋ kho, bhikkhu, aniccato jānato passato avijjā pahīyati, vijjā uppajjati. Rūpe aniccato jānato passato avijjā pahīyati, vijjā uppajjati. Cakkhuviññāņaŋ… cakkhusamphassaŋ… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccato jānato passato avijjā pahīyati, vijjā uppajjati. Sotaŋ… ghānaŋ… jivhaŋ… kāyaŋ… manaŋ aniccato jānato passato avijjā pahīyati, vijjā uppajjati. Dhamme (p. 2.260) manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccato jānato passato avijjā pahīyati, vijjā uppajjati. Evaŋ kho, bhikkhu, jānato evaŋ passato avijjā pahīyati, vijjā uppajjatī’ ti. Paţhamaŋ.

2. Saŋyojanapahānasuttaŋ
54. ‘Kathaŋ nu kho, bhante, jānato, kathaŋ passato, saŋyojanā pahīyantī’ ti? ‘Cakkhuŋ kho, bhikkhu, aniccato jānato passato saŋyojanā pahīyanti. Rūpe… cakkhuviññāņaŋ… cakkhusamphassaŋ… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccato jānato passato saŋyojanā pahīyanti. Sotaŋ… ghānaŋ… jivhaŋ… kāyaŋ… manaŋ… dhamme… manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccato jānato passato saŋyojanā pahīyanti. Evaŋ kho, bhikkhu, jānato evaŋ passato saŋyojanā pahīyantī’ ti. Dutiyaŋ.

3. Saŋyojanasamugghātasuttaŋ
55. ‘Kathaŋ nu kho, bhante, jānato, kathaŋ passato saŋyojanā samugghātaŋ gacchantī’ ti? ‘Cakkhuŋ kho, bhikkhu, anattato jānato passato saŋyojanā samugghātaŋ gacchanti. Rūpe anattato… cakkhuviññāņaŋ… cakkhusamphassaŋ… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattato jānato passato saŋyojanā samugghātaŋ gacchanti. Sotaŋ… ghānaŋ… jivhaŋ… kāyaŋ… manaŋ… dhamme… manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattato jānato passato saŋyojanā samugghātaŋ gacchanti. Evaŋ kho, bhikkhu, jānato evaŋ passato saŋyojanā samugghātaŋ gacchantī’ ti. Tatiyaŋ.

4. Āsavapahānasuttaŋ
56. ‘Kathaŋ nu kho, bhante, jānato, kathaŋ passato āsavā pahīyantī’ ti …pe…. Catutthaŋ.

5. Āsavasamugghātasuttaŋ
57. ‘Kathaŋ (p. 2.261) nu kho, bhante, jānato, kathaŋ passato āsavā samugghātaŋ gacchantī’ ti …pe… Pañcamaŋ.

6. Anusayapahānasuttaŋ
58. ‘Kathaŋ nu kho …pe… anusayā pahīyantī’ ti …pe…. Chaţţhaŋ.

7. Anusayasamugghātasuttaŋ
59. ‘Kathaŋ nu kho …pe… anusayā samugghātaŋ gacchantī’ ti? ‘Cakkhuŋ kho, bhikkhu, anattato jānato passato anusayā samugghātaŋ gacchanti …pe… sotaŋ… ghānaŋ… jivhaŋ… kāyaŋ… manaŋ… dhamme… manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattato jānato passato anusayā samugghātaŋ gacchanti. Evaŋ kho, bhikkhu, jānato evaŋ passato anusayā samugghātaŋ gacchantī’ ti. Sattamaŋ.

8. Sabbupādānapariññāsuttaŋ
60. ‘Sabbupādānapariññāya vo, bhikkhave, dhammaŋ desessāmi. Taŋ suņātha. Katamo ca, bhikkhave, sabbupādānapariññāya dhammo? Cakkhuñca paţicca rūpe ca uppajjati cakkhuviññāņaŋ. Tiņņaŋ sangati phasso. Phassapaccayā vedanā. Evaŋ passaŋ bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati, vedanāyapi nibbindati. Nibbindaŋ virajjati; virāgā vimuccati; vimokkhā “pariññātaŋ me upādānan” ti pajānāti. Sotañca paţicca sadde ca uppajjati… ghānañca paţicca gandhe ca… jivhañca paţicca rase ca… kāyañca paţicca phoţţhabbe ca… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā. Evaŋ passaŋ, bhikkhave, sutavā ariyasāvako manasmimpi nibbindati dhammesupi nibbindati, manoviññāņepi nibbindati, manosamphassepi nibbindati, vedanāyapi nibbindati. Nibbindaŋ virajjati; virāgā vimuccati; vimokkhā “pariññātaŋ me upādānan” ti (p. 2.262) pajānāti. Ayaŋ kho, bhikkhave, sabbupādānapariññāya dhammo’ ti. Aţţhamaŋ.

9. Paţhamasabbupādānapariyādānasuttaŋ
61. ‘Sabbupādānapariyādānāya vo, bhikkhave, dhammaŋ desessāmi. Taŋ suņātha. Katamo ca, bhikkhave, sabbupādānapariyādānāya dhammo? Cakkhuñca paţicca rūpe ca uppajjati cakkhuviññāņaŋ. Tiņņaŋ sangati phasso. Phassapaccayā vedanā. Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati, vedanāyapi nibbindati. Nibbindaŋ virajjati; virāgā vimuccati; vimokkhā “pariyādinnaŋ me upādānan” ti pajānāti …pe… jivhañca paţicca rase ca uppajjati jivhāviññāņaŋ …pe… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā. Evaŋ passaŋ, bhikkhave, sutavā ariyasāvako manasmimpi nibbindati, dhammesupi nibbindati, manoviññāņepi nibbindati manosamphassepi nibbindati, vedanāyapi nibbindati. Nibbindaŋ virajjati; virāgā vimuccati; vimokkhā “pariyādinnaŋ me upādānan” ti pajānāti. Ayaŋ kho, bhikkhave, sabbupādānapariyādānāya dhammo’ ti. Navamaŋ.

10. Dutiyasabbupādānapariyādānasuttaŋ
62. ‘Sabbupādānapariyādānāya vo, bhikkhave, dhammaŋ desessāmi. Taŋ suņātha Katamo ca, bhikkhave, sabbupādānapariyādānāya dhammo’?

‘Taŋ kiŋ maññatha, bhikkhave, cakkhu niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Rūpā …pe… cakkhuviññāņaŋ niccaŋ vā aniccaŋ vā’ ti?

‘Aniccaŋ, bhante …’pe….

‘Cakkhusamphasso nicco vā anicco vā’ ti?

‘Anicco, bhante …’pe….

‘Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante …’pe….

‘Sotaŋ… ghānaŋ… jivhā… kāyo… mano… dhammā… manoviññāņaŋ… manosamphasso… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā, tampi niccaŋ vā aniccaŋ vā’ ti?

‘Aniccaŋ (p. 2.263) bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati …pe… jivhāyapi nibbindati, rasesupi nibbindati, jivhāviññāņepi nibbindati, jivhāsamphassepi nibbindati, yampidaŋ jivhāsamphassapaccayā uppajjati …pe… manasmimpi nibbindati, dhammesupi nibbindati, manoviññāņepi nibbindati, manosamphassepi nibbindati. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti. Ayaŋ kho, bhikkhave, sabbupādānapariyādānāya dhammo’ ti. Dasamaŋ.

Avijjāvaggo chaţţho.

Tassuddānaŋ–

Avijjā saŋyojanā dve, āsavena duve vuttā;

Anusayā apare dve, pariññā dve pariyādinnaŋ.

Vaggo tena pavuccatīti.

7. Migajālavaggo

1. Paţhamamigajālasuttaŋ
63. Sāvatthinidānaŋ Atha kho āyasmā migajālo yena bhagavā …pe… ekamantaŋ nisinno kho āyasmā migajālo bhagavantaŋ etadavoca– ‘“ekavihārī, ekavihārī” ti, bhante, vuccati. Kittāvatā nu kho, bhante, ekavihārī hoti, kittāvatā ca pana sadutiyavihārī hotī’ ti?

‘Santi kho, migajāla, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya (p. 2.264) tiţţhati. Tassa taŋ abhinandato abhivadato ajjhosāya tiţţhato uppajjati nandī . Nandiyā sati sārāgo hoti; sārāge sati saŋyogo hoti. Nandisaŋyojanasaŋyutto kho, migajāla, bhikkhu sadutiyavihārīti vuccati. Santi …pe… santi kho, migajāla, jivhāviññeyyā rasā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato uppajjati nandī. Nandiyā sati sārāgo hoti; sārāge sati saŋyogo hoti. Nandisaŋyojanasaŋyutto kho, migajāla, bhikkhu sadutiyavihārīti vuccati. Evaŋvihārī ca, migajāla, bhikkhu kiñcāpi araññavanapatthāni pantāni senāsanāni paţisevati appasaddāni appanigghosāni vijanavātāni manussarāhasseyyakāni paţisallānasāruppāni; atha kho sadutiyavihārīti vuccati. Taŋ kissa hetu? Taņhā hissa dutiyā, sāssa appahīnā. Tasmā sadutiyavihārī’ ti vuccati.

‘Santi ca kho, migajāla, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato nandī nirujjhati. Nandiyā asati sārāgo na hoti; sārāge asati saŋyogo na hoti. Nandisaŋyojanavisaŋyutto kho, migajāla, bhikkhu ekavihārīti vuccati …pe… santi ca kho, migajāla, jivhāviññeyyā rasā …pe… santi ca kho, migajāla, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato nandī nirujjhati. Nandiyā asati sārāgo na hoti; sārāge asati saŋyogo na hoti. Nandisaŋyojanavippayutto kho, migajāla, bhikkhu ekavihārīti vuccati. Evaŋvihārī ca, migajāla, bhikkhu kiñcāpi gāmante viharati ākiņņo bhikkhūhi bhikkhunīhi upāsakehi upāsikāhi rājūhi rājamahāmattehi titthiyehi titthiyasāvakehi Atha kho ekavihārīti vuccati. Taŋ kissa hetu? Taņhā hissa dutiyā, sāssa pahīnā. Tasmā ekavihārīti vuccatī’ ti. Paţhamaŋ.

2. Dutiyamigajālasuttaŋ
64. Atha (p. 2.265) kho āyasmā migajālo yena bhagavā tenupasankami …pe… ekamantaŋ nisinno kho āyasmā migajālo bhagavantaŋ etadavoca– ‘sādhu me, bhante, bhagavā sankhittena dhammaŋ desetu, yamahaŋ bhagavato dhammaŋ sutvā eko vūpakaţţho appamatto ātāpī pahitatto vihareyyan’ ti.

‘Santi kho, migajāla, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato uppajjati nandī. Nandisamudayā dukkhasamudayo, migajālāti vadāmi …pe… santi ca kho, migajāla, jivhāviññeyyā rasā …pe… santi ca kho, migajāla, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato uppajjati nandī Nandisamudayā dukkhasamudayo, migajālāti vadāmi.

‘Santi ca kho, migajāla, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato nandī nirujjhati. Nandinirodhā dukkhanirodho, migajālāti vadāmi …pe… santi ca kho, migajāla, jivhāviññeyyā rasā iţţhā kantā …pe… santi ca kho, migajāla, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato nandī nirujjhati. Nandinirodhā dukkhanirodho, migajālāti vadāmī’ ti.

Atha kho āyasmā migajālo bhagavato bhāsitaŋ abhinanditvā anumoditvā uţţhāyāsanā bhagavantaŋ abhivādetvā padakkhiņaŋ katvā pakkāmi. Atha kho āyasmā migajālo eko vūpakaţţho appamatto ātāpī pahitatto viharato nacirasseva– yassatthāya kulaputtā sammadeva agārasmā anagāriyaŋ pabbajanti tadanuttaraŋ– brahmacariyapariyosānaŋ diţţheva (p. 2.266) dhamme sayaŋ abhiññā sacchikatvā upasampajja vihāsi. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti abbhaññāsi. Aññataro ca panāyasmā migajālo arahataŋ ahosīti. Dutiyaŋ.

3. Paţhamasamiddhimārapañhāsuttaŋ
65. Ekaŋ samayaŋ bhagavā rājagahe viharati veļuvane kalandakanivāpe. Atha kho āyasmā samiddhi yena bhagavā …pe… bhagavantaŋ etadavoca– ‘“māro, māro” ti, bhante, vuccati. Kittāvatā nu kho, bhante, māro vā assa mārapaññatti vā’ ti?

‘Yattha kho, samiddhi, atthi cakkhu, atthi rūpā, atthi cakkhuviññāņaŋ atthi cakkhuviññāņaviññātabbā dhammā, atthi tattha māro vā mārapaññatti vā. Atthi sotaŋ, atthi saddā, atthi sotaviññāņaŋ, atthi sotaviññāņaviññātabbā dhammā, atthi tattha māro vā mārapaññatti vā. Atthi ghānaŋ, atthi gandhā, atthi ghānaviññāņaŋ, atthi ghānaviññāņaviññātabbā dhammā, atthi tattha māro vā mārapaññatti vā. Atthi jivhā, atthi rasā, atthi jivhāviññāņaŋ, atthi jivhāviññāņaviññātabbā dhammā, atthi tattha māro vā mārapaññatti vā. Atthi kāyo, atthi phoţţhabbā, atthi kāyaviññāņaŋ, atthi kāyaviññāņaviññātabbā dhammā, atthi tattha māro vā mārapaññatti vā. Atthi mano, atthi dhammā, atthi manoviññāņaŋ, atthi manoviññāņaviññātabbā dhammā, atthi tattha māro vā mārapaññatti vā.

‘Yattha ca kho, samiddhi, natthi cakkhu, natthi rūpā, natthi cakkhuviññāņaŋ, natthi cakkhuviññāņaviññātabbā dhammā, natthi tattha māro vā mārapaññatti vā. Natthi sotaŋ …pe… natthi ghānaŋ …pe… natthi jivhā, natthi rasā, natthi jivhāviññāņaŋ, natthi jivhāviññāņaviññātabbā dhammā, natthi tattha māro vā mārapaññatti vā. Natthi kāyo …pe…. Natthi mano, natthi dhammā, natthi manoviññāņaŋ, natthi manoviññāņaviññātabbā dhammā, natthi tattha māro vā mārapaññatti vā’ ti. Tatiyaŋ.

4. Samiddhisattapañhāsuttaŋ
66. ‘“Satto satto” ti, bhante, vuccati. Kittāvatā nu kho, bhante, satto vā assa sattapaññatti vā’ ti …pe…. Catutthaŋ.

5. Samiddhidukkhapañhāsuttaŋ
67. ‘“Dukkhaŋ (p. 2.267) dukkhan” ti, bhante, vuccati. Kittāvatā nu kho, bhante, dukkhaŋ vā assa dukkhapaññatti vā’ ti …pe…. Pañcamaŋ.

6. Samiddhilokapañhāsuttaŋ
68. ‘“Loko, loko” ti, bhante, vuccati. Kittāvatā nu kho, bhante, loko vā assa lokapaññatti vā’ ti? Yattha kho, samiddhi, atthi cakkhu, atthi rūpā, atthi cakkhuviññāņaŋ, atthi cakkhuviññāņaviññātabbā dhammā, atthi tattha loko vā lokapaññatti vāti …pe… atthi jivhā …pe… atthi mano, atthi dhammā, atthi manoviññāņaŋ, atthi manoviññāņaviññātabbā dhammā, atthi tattha loko vā lokapaññatti vā.

‘Yattha ca kho, samiddhi, natthi cakkhu, natthi rūpā, natthi cakkhuviññāņaŋ, natthi cakkhuviññāņaviññātabbā dhammā, natthi tattha loko vā lokapaññatti vā …pe… natthi jivhā …pe… natthi mano, natthi dhammā, natthi manoviññāņaŋ, natthi manoviññāņaviññātabbā dhammā, natthi tattha loko vā lokapaññatti vā’ ti. Chaţţhaŋ.

7. Upasena-āsīvisasuttaŋ
69. Ekaŋ samayaŋ āyasmā ca sāriputto āyasmā ca upaseno rājagahe viharanti sītavane sappasoņđikapabbhāre. Tena kho pana samayena āyasmato upasenassa kāye āsīviso patito hoti. Atha kho āyasmā upaseno bhikkhū āmantesi– ‘etha me, āvuso, imaŋ kāyaŋ mañcakaŋ āropetvā bahiddhā nīharatha. Purāyaŋ kāyo idheva vikirati; seyyathāpi bhusamuţţhī’ ti.

Evaŋ vutte, āyasmā sāriputto āyasmantaŋ upasenaŋ etadavoca– ‘na kho pana mayaŋ passāma āyasmato upasenassa kāyassa vā aññathattaŋ indriyānaŋ vā vipariņāmaŋ. Atha ca panāyasmā upaseno evamāha– “etha me, āvuso, imaŋ kāyaŋ mañcakaŋ āropetvā bahiddhā nīharatha. Purāyaŋ kāyo idheva vikirati; seyyathāpi bhusamuţţhī”’ ti. ‘Yassa nūna, āvuso sāriputta, evamassa– “ahaŋ cakkhūti vā mama cakkhūti vā …pe… ahaŋ jivhāti vā mama (p. 2.268) jivhāti vā… ahaŋ manoti vā mama manoti vā”. Tassa, āvuso sāriputta, siyā kāyassa vā aññathattaŋ indriyānaŋ vā vipariņāmo. Mayhañca kho, āvuso sāriputta, na evaŋ hoti “ahaŋ cakkhūti vā mama cakkhūti vā …pe… ahaŋ jivhāti vā mama jivhāti vā …pe… ahaŋ manoti vā mama manoti vā”. Tassa mayhañca kho, āvuso sāriputta, kiŋ kāyassa vā aññathattaŋ bhavissati, indriyānaŋ vā vipariņāmo’ ti!

‘Tathā hi panāyasmato upasenassa dīgharattaŋ ahankāramamankāramānānusayo susamūhato. Tasmā āyasmato upasenassa na evaŋ hoti– “ahaŋ cakkhūti vā mama cakkhūti vā …pe… ahaŋ jivhāti vā mama jivhāti vā …pe… ahaŋ manoti vā mama manoti vā”’ ti. Atha kho te bhikkhū āyasmato upasenassa kāyaŋ mañcakaŋ āropetvā bahiddhā nīhariŋsu. Atha kho āyasmato upasenassa kāyo tattheva vikiri; seyyathāpi bhusamuţţhīti. Sattamaŋ.

8. Upavāņasandiţţhikasuttaŋ
70. Atha kho āyasmā upavāņo yena bhagavā tenupasankami …pe… ekamantaŋ nisinno kho āyasmā upavāņo bhagavantaŋ etadavoca– ‘“sandiţţhiko dhammo, sandiţţhiko dhammo” ti, bhante, vuccati. Kittāvatā nu kho, bhante, sandiţţhiko dhammo hoti, akāliko ehipassiko opaneyyiko paccattaŋ veditabbo viññūhī’ ti?

‘Idha pana, upavāņa, bhikkhu cakkhunā rūpaŋ disvā rūpappaţisaŋvedī ca hoti rūparāgappaţisaŋvedī ca. Santañca ajjhattaŋ rūpesu rāgaŋ “atthi me ajjhattaŋ rūpesu rāgo” ti pajānāti. Yaŋ taŋ, upavāņa, bhikkhu cakkhunā rūpaŋ disvā rūpappaţisaŋvedī ca hoti rūparāgappaţisaŋvedī ca. Santañca ajjhattaŋ rūpesu rāgaŋ “atthi me ajjhattaŋ rūpesu rāgo” ti pajānāti. Evampi kho, upavāņa, sandiţţhiko dhammo hoti akāliko ehipassiko opaneyyiko paccattaŋ veditabbo viññūhī’ ti …pe….

‘Puna caparaŋ, upavāņa, bhikkhu jivhāya rasaŋ sāyitvā rasappaţisaŋvedī ca hoti rasarāgappaţisaŋvedī ca. Santañca ajjhattaŋ rasesu rāgaŋ “atthi me ajjhattaŋ rasesu rāgo” ti pajānāti. Yaŋ taŋ, upavāņa, bhikkhu jivhāya rasaŋ sāyitvā rasappaţisaŋvedī ca hoti rasarāgappaţisaŋvedī ca. Santañca ajjhattaŋ rasesu (p. 2.269) rāgaŋ “atthi me ajjhattaŋ rasesu rāgo” ti pajānāti. Evampi kho, upavāņa, sandiţţhiko dhammo hoti akāliko ehipassiko opaneyyiko paccattaŋ veditabbo viññūhī’ ti …pe….

‘Puna caparaŋ, upavāņa, bhikkhu manasā dhammaŋ viññāya dhammappaţisaŋvedī ca hoti dhammarāgappaţisaŋvedī ca. Santañca ajjhattaŋ dhammesu rāgaŋ “atthi me ajjhattaŋ dhammesu rāgo” ti pajānāti. Yaŋ taŋ, upavāņa, bhikkhu manasā dhammaŋ viññāya dhammappaţisaŋvedī ca hoti dhammarāgappaţisaŋvedī ca. Santañca ajjhattaŋ dhammesu rāgaŋ “atthi me ajjhattaŋ dhammesu rāgo” ti pajānāti. Evampi kho, upavāņa, sandiţţhiko dhammo hoti …pe… paccattaŋ veditabbo viññūhī’ ti …pe….

‘Idha pana, upavāņa, bhikkhu cakkhunā rūpaŋ disvā rūpappaţisaŋvedī ca hoti, no ca rūparāgappaţisaŋvedī. Asantañca ajjhattaŋ rūpesu rāgaŋ “natthi me ajjhattaŋ rūpesu rāgo” ti pajānāti. Yaŋ taŋ, upavāņa, bhikkhu cakkhunā rūpaŋ disvā rūpappaţisaŋvedīhi kho hoti, no ca rūparāgappaţisaŋvedī. Asantañca ajjhattaŋ rūpesu rāgaŋ “natthi me ajjhattaŋ rūpesu rāgo” ti pajānāti. Evampi kho, upavāņa, sandiţţhiko dhammo hoti, akāliko ehipassiko opaneyyiko paccattaŋ veditabbo viññūhī’ ti …pe….

‘Puna caparaŋ, upavāņa, bhikkhu jivhāya rasaŋ sāyitvā rasappaţisaŋvedīhi kho hoti, no ca rasarāgappaţisaŋvedī. Asantañca ajjhattaŋ rasesu rāgaŋ “natthi me ajjhattaŋ rasesu rāgo” ti pajānāti …pe….

‘Puna caparaŋ, upavāņa, bhikkhu manasā dhammaŋ viññāya dhammappaţisaŋvedīhi kho hoti, no ca dhammarāgappaţisaŋvedī. Asantañca ajjhattaŋ dhammesu rāgaŋ “natthi me ajjhattaŋ dhammesu rāgo” ti pajānāti. Yaŋ taŋ, upavāņa, bhikkhu manasā dhammaŋ viññāya dhammappaţisaŋvedīhi kho hoti, no ca dhammarāgappaţisaŋvedī. Asantañca ajjhattaŋ dhammesu rāgaŋ “natthi me ajjhattaŋ dhammesu rāgo” ti pajānāti. Evampi kho, upavāņa, sandiţţhiko dhammo hoti, akāliko ehipassiko opaneyyiko paccattaŋ veditabbo viññūhī’ ti. Aţţhamaŋ.

9. Paţhamachaphassāyatanasuttaŋ
71. ‘Yo hi koci, bhikkhave, bhikkhu channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ nappajānāti. Avusitaŋ (p. 2.270) tena brahmacariyaŋ, ārakā so imasmā dhammavinayā’ ti.

Evaŋ vutte, aññataro bhikkhu bhagavantaŋ etadavoca– ‘etthāhaŋ, bhante, anassasaŋ . Ahañhi, bhante, channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ nappajānāmī’ ti.

‘Taŋ kiŋ maññasi, bhikkhu, cakkhuŋ “etaŋ mama, esohamasmi eso me attā” ti samanupassasī’ ti?

‘No hetaŋ, bhante’.

‘Sādhu, bhikkhu, ettha ca te, bhikkhu, cakkhu “netaŋ mama, nesohamasmi, na meso attā” ti evametaŋ yathābhūtaŋ sammappaññāya sudiţţhaŋ bhavissati. Esevanto dukkhassa …pe… jivhaŋ “etaŋ mama, esohamasmi, eso me attā” ti samanupassasī’ ti?

‘No hetaŋ, bhante’.

‘Sādhu, bhikkhu, ettha ca te, bhikkhu, jivhā “netaŋ mama, nesohamasmi, na meso attā” ti evametaŋ yathābhūtaŋ sammappaññāya sudiţţhaŋ bhavissati. Esevanto dukkhassa …pe… manaŋ “etaŋ mama, esohamasmi, eso me attā” ti samanupassasī’ ti?

‘No hetaŋ, bhante’.

‘Sādhu, bhikkhu, ettha ca te, bhikkhu, mano “netaŋ mama, nesohamasmi, na meso attā” ti evametaŋ yathābhūtaŋ sammappaññāya sudiţţhaŋ bhavissati. Esevanto dukkhassā’ ti. Navamaŋ.

10. Dutiyachaphassāyatanasuttaŋ
72. ‘Yo hi koci, bhikkhave, bhikkhu channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ nappajānāti. Avusitaŋ tena brahmacariyaŋ, ārakā so imasmā dhammavinayā’ ti.

Evaŋ vutte, aññataro bhikkhu bhagavantaŋ etadavoca– ‘etthāhaŋ, bhante, anassasaŋ panassasaŋ. Ahañhi, bhante, channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ nappajānāmī’ ti.

‘Taŋ kiŋ maññasi, bhikkhu, cakkhuŋ “netaŋ mama, nesohamasmi na meso attā” ti samanupassasī’ ti?

‘Evaŋ, bhante’.

‘Sādhu, bhikkhu, ettha ca te, bhikkhu, cakkhu “netaŋ mama, nesohamasmi na meso attā” ti evametaŋ yathābhūtaŋ sammappaññāya sudiţţhaŋ bhavissati. Evaŋ te etaŋ paţhamaŋ phassāyatanaŋ pahīnaŋ bhavissati (p. 2.271) āyatiŋ apunabbhavāya …pe….

‘Jivhaŋ “netaŋ mama, nesohamasmi, na meso attā” ti samanupassasī’ ti?

‘Evaŋ, bhante’.

‘Sādhu bhikkhu, ettha ca te, bhikkhu, jivhā “netaŋ mama, nesohamasmi na meso attā” ti evametaŋ yathābhūtaŋ sammappaññāya sudiţţhaŋ bhavissati. Evaŋ te etaŋ catutthaŋ phassāyatanaŋ pahīnaŋ bhavissati āyatiŋ apunabbhavāya …pe….

‘Manaŋ “netaŋ mama, nesohamasmi, na meso attā” ti samanupassasī’ ti?

‘Evaŋ, bhante’.

‘Sādhu, bhikkhu, ettha ca te, bhikkhu, mano “netaŋ mama, nesohamasmi, na meso attā” ti evametaŋ yathābhūtaŋ sammappaññāya sudiţţhaŋ bhavissati. Evaŋ te etaŋ chaţţhaŋ phassāyatanaŋ pahīnaŋ bhavissati āyatiŋ apunabbhavāyā’ ti. Dasamaŋ.

11. Tatiyachaphassāyatanasuttaŋ
73. ‘Yo hi koci, bhikkhave, bhikkhu channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ nappajānāti. Avusitaŋ tena brahmacariyaŋ, ārakā so imasmā dhammavinayā’ ti.

Evaŋ vutte, aññataro bhikkhu bhagavantaŋ etadavoca– ‘etthāhaŋ, bhante, anassasaŋ panassasaŋ. Ahañhi, bhante, channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ nappajānāmī’ ti.

‘Taŋ kiŋ maññasi, bhikkhu, cakkhu niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Sotaŋ… ghānaŋ… jivhā… kāyo… mano nicco vā anicco vā’ ti?

‘Anicco, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, bhikkhu, sutavā ariyasāvako cakkhusmimpi nibbindati, sotasmimpi nibbindati, ghānasmimpi nibbindati, jivhāyapi nibbindati, kāyasmimpi nibbindati, manasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Ekādasamaŋ.

Migajālavaggo sattamo.

Tassuddānaŋ–

Migajālena (p. 2.272) dve vuttā, cattāro ca samiddhinā;

Upaseno upavāņo, chaphassāyatanikā tayoti.

8. Gilānavaggo

1. Paţhamagilānasuttaŋ
74. Sāvatthinidānaŋ Atha kho aññataro bhikkhu yena bhagavā tenupasankami …pe… ekamantaŋ nisinno kho so bhikkhu bhagavantaŋ etadavoca – ‘amukasmiŋ, bhante, vihāre aññataro bhikkhu navo appaññāto ābādhiko dukkhito bāļhagilāno. Sādhu, bhante, bhagavā yena so bhikkhu tenupasankamatu anukampaŋ upādāyā’ ti.

Atha kho bhagavā navavādañca sutvā gilānavādañca, ‘appaññāto bhikkhū’ ti iti viditvā yena so bhikkhu tenupasankami. Addasā kho so bhikkhu bhagavantaŋ dūratova āgacchantaŋ. Disvāna mañcake samadhosi . Atha kho bhagavā taŋ bhikkhuŋ etadavoca– ‘alaŋ, bhikkhu, mā tvaŋ mañcake samadhosi. Santimāni āsanāni paññattāni, tatthāhaŋ nisīdissāmī’ ti. Nisīdi bhagavā paññatte āsane. Nisajja kho bhagavā taŋ bhikkhuŋ etadavoca– ‘kacci te, bhikkhu, khamanīyaŋ, kacci yāpanīyaŋ, kacci dukkhā vedanā paţikkamanti no abhikkamanti, paţikkamosānaŋ paññāyati no abhikkamo’ ti?

‘Na me, bhante, khamanīyaŋ, na yāpanīyaŋ, bāļhā me dukkhā vedanā abhikkamanti no paţikkamanti, abhikkamosānaŋ paññāyati no paţikkamo’ ti.

‘Kacci te, bhikkhu, na kiñci kukkuccaŋ, na koci vippaţisāro’ ti?

‘Taggha me, bhante, anappakaŋ kukkuccaŋ, anappako vippaţisāro’ ti.

‘Kacci pana taŋ, bhikkhu, attā sīlato upavadatī’ ti?

‘Na kho maŋ, bhante, attā sīlato upavadatī’ ti .

‘No ce kira te, bhikkhu, attā sīlato upavadati, atha kiñca te kukkuccaŋ ko ca vippaţisāro’ ti?

‘Na khvāhaŋ bhante, sīlavisuddhatthaŋ bhagavatā dhammaŋ desitaŋ ājānāmī’ ti (p. 2.273)

‘No ce kira tvaŋ, bhikkhu, sīlavisuddhatthaŋ mayā dhammaŋ desitaŋ ājānāsi, atha kimatthaŋ carahi tvaŋ, bhikkhu, mayā dhammaŋ desitaŋ ājānāsī’ ti?

‘Rāgavirāgatthaŋ khvāhaŋ, bhante, bhagavatā dhammaŋ desitaŋ ājānāmī’ ti.

‘Sādhu sādhu, bhikkhu! Sādhu kho tvaŋ, bhikkhu, rāgavirāgatthaŋ mayā dhammaŋ desitaŋ ājānāsi. Rāgavirāgattho hi, bhikkhu, mayā dhammo desito. Taŋ kiŋ maññasi bhikkhu, cakkhu niccaŋ vā aniccaŋ vā’ ti?

‘Aniccaŋ, bhante’.

‘Yaŋ …pe… sotaŋ… ghānaŋ… jivhā… kāyo… mano nicco vā anicco vā’ ti?

‘Anicco, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, bhikkhu, sutavā ariyasāvako cakkhusmimpi nibbindati, sotasmimpi nibbindati …pe… manasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ nāparaŋ itthattāyā” ti pajānātī’ ti.

Idamavoca bhagavā. Attamano so bhikkhu bhagavato bhāsitaŋ abhinandi. Imasmiñca pana veyyākaraņasmiŋ bhaññamāne tassa bhikkhuno virajaŋ vītamalaŋ dhammacakkhuŋ udapādi– ‘yaŋ kiñci samudayadhammaŋ, sabbaŋ taŋ nirodhadhamman’ ti. Paţhamaŋ.

2. Dutiyagilānasuttaŋ
75. Atha kho aññataro bhikkhu …pe… bhagavantaŋ etadavoca– ‘amukasmiŋ, bhante, vihāre aññataro bhikkhu navo appaññāto ābādhiko dukkhito bāļhagilāno. Sādhu, bhante, bhagavā yena so bhikkhu tenupasankamatu anukampaŋ upādāyā’ ti.

Atha kho bhagavā navavādañca sutvā gilānavādañca, ‘appaññāto bhikkhū’ ti iti viditvā yena so bhikkhu tenupasankami. Addasā kho so bhikkhu bhagavantaŋ dūratova āgacchantaŋ. Disvāna mañcake samadhosi. Atha kho bhagavā taŋ bhikkhuŋ etadavoca– ‘alaŋ, bhikkhu, mā tvaŋ mañcake samadhosi. Santimāni āsanāni paññattāni, tatthāhaŋ nisīdissāmī’ ti. Nisīdi bhagavā paññatte āsane. Nisajja kho bhagavā taŋ bhikkhuŋ etadavoca– ‘kacci te, bhikkhu, khamanīyaŋ, kacci yāpanīyaŋ, kacci dukkhā vedanā paţikkamanti no abhikkamanti, paţikkamosānaŋ (p. 2.274) paññāyati no abhikkamo’ ti?

‘Na me, bhante, khamanīyaŋ, na yāpanīyaŋ …pe… na kho maŋ, bhante, attā sīlato upavadatī’ ti.

‘No ce kira te, bhikkhu, attā sīlato upavadati, atha kiñca te kukkuccaŋ ko ca vippaţisāro’ ti?

‘Na khvāhaŋ, bhante, sīlavisuddhatthaŋ bhagavatā dhammaŋ desitaŋ ājānāmī’ ti.

‘No ce kira tvaŋ, bhikkhu, sīlavisuddhatthaŋ mayā dhammaŋ desitaŋ ājānāsi, atha kimatthaŋ carahi tvaŋ, bhikkhu, mayā dhammaŋ desitaŋ ājānāsī’ ti?

‘Anupādāparinibbānatthaŋ khvāhaŋ, bhante, bhagavatā dhammaŋ desitaŋ ājānāmī’ ti.

‘Sādhu sādhu, bhikkhu! Sādhu kho tvaŋ, bhikkhu, anupādāparinibbānatthaŋ mayā dhammaŋ desitaŋ ājānāsi. Anupādāparinibbānattho hi, bhikkhu, mayā dhammo desito.

‘Taŋ kiŋ maññasi, bhikkhu, cakkhu niccaŋ vā aniccaŋ vā’ ti?

‘Aniccaŋ bhante’.

‘Yaŋ …pe… sotaŋ… ghānaŋ… jivhā… kāyo… mano… manoviññāņaŋ… manosamphasso… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, bhikkhu, sutavā ariyasāvako cakkhusmimpi nibbindati …pe… manasmimpi… manoviññāņepi… manosamphassepi nibbindati. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti.

Idamavoca bhagavā. Attamano so bhikkhu bhagavato bhāsitaŋ abhinandi. Imasmiñca pana veyyākaraņasmiŋ bhaññamāne tassa bhikkhussa anupādāya āsavehi cittaŋ vimuccīti . Dutiyaŋ.

3. Rādha-aniccasuttaŋ
76. Atha kho āyasmā rādho …pe… ekamantaŋ nisinno kho āyasmā rādho bhagavantaŋ etadavoca– ‘sādhu me, bhante, bhagavā sankhittena dhammaŋ desetu (p. 2.275) yamahaŋ bhagavato dhammaŋ sutvā eko vūpakaţţho appamatto ātāpī pahitatto vihareyyan’ ti. ‘Yaŋ kho, rādha, aniccaŋ tatra te chando pahātabbo. Kiñca, rādha, aniccaŋ tatra te chando pahātabbo? Cakkhu aniccaŋ rūpā aniccā, cakkhuviññāņaŋ… cakkhusamphasso… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ. Tatra te chando pahātabbo …pe… jivhā… kāyo… mano anicco. Tatra te chando pahātabbo. Dhammā… manoviññāņaŋ… manosamphasso… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ. Tatra te chando pahātabbo. Yaŋ kho, rādha, aniccaŋ tatra te chando pahātabbo’ ti. Tatiyaŋ.

4. Rādhadukkhasuttaŋ
77. ‘Yaŋ kho, rādha, dukkhaŋ tatra te chando pahātabbo. Kiñca, rādha, dukkhaŋ? Cakkhu kho, rādha, dukkhaŋ. Tatra te chando pahātabbo. Rūpā… cakkhuviññāņaŋ… cakkhusamphasso… yampidaŋ cakkhusamphassa …pe… adukkhamasukhaŋ vā tampi dukkhaŋ. Tatra te chando pahātabbo …pe… mano dukkho… dhammā… manoviññāņaŋ… manosamphasso… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhaŋ. Tatra te chando pahātabbo. Yaŋ kho, rādha, dukkhaŋ tatra te chando pahātabbo’ ti. Catutthaŋ.

5. Rādha-anattasuttaŋ
78. ‘Yo kho, rādha, anattā tatra te chando pahātabbo. Ko ca, rādha, anattā? Cakkhu kho, rādha, anattā. Tatra te chando pahātabbo. Rūpā… cakkhuviññāņaŋ… cakkhusamphasso… yampidaŋ cakkhusamphassapaccayā …pe… mano anattā… dhammā… manoviññāņaŋ… manosamphasso… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattā. Tatra te chando pahātabbo. Yo kho, rādha, anattā tatra te chando pahātabbo’ ti. Pañcamaŋ.

6. Paţhama-avijjāpahānasuttaŋ
79. Atha (p. 2.276) kho aññataro bhikkhu yena bhagavā tenupasankami …pe… ekamantaŋ nisinno kho so bhikkhu bhagavantaŋ etadavoca– ‘atthi nu kho, bhante, eko dhammo yassa pahānā bhikkhuno avijjā pahīyati, vijjā uppajjatī’ ti?

‘Atthi kho, bhikkhu, eko dhammo yassa pahānā bhikkhuno avijjā pahīyati, vijjā uppajjatī’ ti.

‘Katamo pana, bhante, eko dhammo yassa pahānā bhikkhuno avijjā pahīyati, vijjā uppajjatī’ ti?

‘Avijjā kho, bhikkhu, eko dhammo yassa pahānā bhikkhuno avijjā pahīyati, vijjā uppajjatī’ ti.

‘Kathaŋ pana, bhante, jānato, kathaŋ passato bhikkhuno avijjā pahīyati, vijjā uppajjatī’ ti?

‘Cakkhuŋ kho, bhikkhu, aniccato jānato passato bhikkhuno avijjā pahīyati, vijjā uppajjati. Rūpe… cakkhuviññāņaŋ… cakkhusamphassaŋ… yampidaŋ, cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccato jānato passato bhikkhuno avijjā pahīyati, vijjā uppajjati …pe… manaŋ aniccato jānato passato bhikkhuno avijjā pahīyati, vijjā uppajjati. Dhamme… manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccato jānato passato bhikkhuno avijjā pahīyati, vijjā uppajjati. Evaŋ kho, bhikkhu, jānato evaŋ passato bhikkhuno avijjā pahīyati, vijjā uppajjatī’ ti. Chaţţhaŋ.

7. Dutiya-avijjāpahānasuttaŋ
80. Atha kho aññataro bhikkhu …pe… etadavoca– ‘atthi nu kho, bhante, eko dhammo yassa pahānā bhikkhuno avijjā pahīyati, vijjā uppajjatī’ ti?

‘Atthi kho, bhikkhu, eko dhammo yassa pahānā bhikkhuno avijjā pahīyati, vijjā uppajjatī’ ti.

‘Katamo pana, bhante, eko dhammo yassa pahānā bhikkhuno avijjā pahīyati, vijjā uppajjatī’ ti?

‘Avijjā kho, bhikkhu, eko dhammo yassa pahānā bhikkhuno avijjā pahīyati, vijjā uppajjatī’ ti.

‘Kathaŋ pana, bhante, jānato, kathaŋ passato avijjā pahīyati, vijjā uppajjatī’ ti?

‘Idha, bhikkhu, bhikkhuno sutaŋ hoti– “sabbe dhammā nālaŋ abhinivesāyā” ti. Evañcetaŋ, bhikkhu, bhikkhuno sutaŋ hoti– “sabbe dhammā (p. 2.277) nālaŋ abhinivesāyā” ti. So sabbaŋ dhammaŋ abhijānāti, sabbaŋ dhammaŋ abhiññāya sabbaŋ dhammaŋ parijānāti, sabbaŋ dhammaŋ pariññāya sabbanimittāni aññato passati, cakkhuŋ aññato passati rūpe… cakkhuviññāņaŋ… cakkhusamphassaŋ… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aññato passati …pe… manaŋ aññato passati, dhamme… manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aññato passati. Evaŋ kho, bhikkhu, jānato evaŋ passato bhikkhuno avijjā pahīyati, vijjā uppajjatī’ ti. Sattamaŋ.

8. Sambahulabhikkhusuttaŋ
81. Atha kho sambahulā bhikkhū yena bhagavā tenupasankamiŋsu …pe… ekamantaŋ nisinnā kho te bhikkhū bhagavantaŋ etadavocuŋ – ‘idha no, bhante, aññatitthiyā paribbājakā amhe evaŋ pucchanti– “kimatthiyaŋ, āvuso, samaņe gotame brahmacariyaŋ vussatī” ti? Evaŋ puţţhā mayaŋ, bhante, tesaŋ aññatitthiyānaŋ paribbājakānaŋ evaŋ byākaroma– “dukkhassa kho, āvuso, pariññatthaŋ bhagavati brahmacariyaŋ vussatī” ti. Kacci mayaŋ, bhante, evaŋ puţţhā evaŋ byākaramānā vuttavādino ceva bhagavato homa, na ca bhagavantaŋ abhūtena abbhācikkhāma, dhammassa cānudhammaŋ byākaroma, na ca koci sahadhammiko vādānuvādo gārayhaŋ ţhānaŋ āgacchatī’ ti?

‘Taggha tumhe, bhikkhave, evaŋ puţţhā evaŋ byākaramānā vuttavādino ceva me hotha, na ca maŋ abhūtena abbhācikkhatha, dhammassa cānudhammaŋ byākarotha, na ca koci sahadhammiko vādānuvādo gārayhaŋ ţhānaŋ āgacchati. Dukkhassa hi, bhikkhave, pariññatthaŋ mayi brahmacariyaŋ vussati. Sace pana vo, bhikkhave, aññatitthiyā paribbājakā evaŋ puccheyyuŋ– “katamaŋ pana taŋ, āvuso, dukkhaŋ, yassa pariññāya samaņe gotame brahmacariyaŋ vussatī” ti? Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyātha– “cakkhu kho, āvuso, dukkhaŋ, tassa pariññāya bhagavati brahmacariyaŋ vussati. Rūpā …pe… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhaŋ. Tassa pariññāya bhagavati brahmacariyaŋ vussati …pe… mano dukkho …pe… yampidaŋ (p. 2.278) manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhaŋ. Tassa pariññāya bhagavati brahmacariyaŋ vussati. Idaŋ kho taŋ, āvuso, dukkhaŋ, tassa pariññāya bhagavati brahmacariyaŋ vussatī” ti. Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyāthā’ ti. Aţţhamaŋ.

9. Lokapañhāsuttaŋ
82. Atha kho aññataro bhikkhu yena bhagavā …pe… ekamantaŋ nisinno kho so bhikkhu bhagavantaŋ etadavoca–

‘“Loko, loko” ti, bhante, vuccati. Kittāvatā nu kho, bhante, lokoti vuccatī’ ti? ‘“Lujjatī” ti kho, bhikkhu, tasmā lokoti vuccati. Kiñca lujjati? Cakkhu kho, bhikkhu, lujjati. Rūpā lujjanti, cakkhuviññāņaŋ lujjati, cakkhusamphasso lujjati yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi lujjati …pe… jivhā lujjati …pe… mano lujjati, dhammā lujjanti, manoviññāņaŋ lujjati, manosamphasso lujjati, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi lujjati. Lujjatīti kho, bhikkhu, tasmā lokoti vuccatī’ ti. Navamaŋ.

10. Phaggunapañhāsuttaŋ
83. Atha kho āyasmā phagguno …pe… ekamantaŋ nisinno kho āyasmā phagguno bhagavantaŋ etadavoca–

‘Atthi nu kho, bhante, taŋ cakkhu, yena cakkhunā atīte buddhe parinibbute chinnapapañce chinnavaţume pariyādinnavaţţe sabbadukkhavītivaţţe paññāpayamāno paññāpeyya …pe… atthi nu kho, bhante, sā jivhā, yāya jivhāya atīte buddhe parinibbute chinnapapañce chinnavaţume pariyādinnavaţţe sabbadukkhavītivaţţe paññāpayamāno paññāpeyya …pe… atthi nu kho so, bhante, mano, yena manena atīte buddhe parinibbute chinnapapañce chinnavaţume pariyādinnavaţţe sabbadukkhavītivaţţe paññāpayamāno paññāpeyyā’ ti?

‘Natthi kho taŋ, phagguna, cakkhu, yena cakkhunā atīte buddhe parinibbute chinnapapañce chinnavaţume pariyādinnavaţţe sabbadukkhavītivaţţe paññāpayamāno paññāpeyya (p. 2.279) …pe… natthi kho sā phagguna, jivhā, yāya jivhāya atīte buddhe parinibbute chinnapapañce chinnavaţume pariyādinnavaţţe sabbadukkhavītivaţţe paññāpayamāno paññāpeyya …pe… natthi kho so, phagguna, mano, yena manena atīte buddhe parinibbute chinnapapañce chinnavaţume pariyādinnavaţţe sabbadukkhavītivaţţe paññāpayamāno paññāpeyyā’ ti. Dasamaŋ.

Gilānavaggo aţţhamo.

Tassuddānaŋ–

Gilānena duve vuttā, rādhena apare tayo;

Avijjāya ca dve vuttā, bhikkhu loko ca phaggunoti.

9. Channavaggo

1. Palokadhammasuttaŋ
84. Sāvatthinidānaŋ. Atha kho āyasmā ānando yena bhagavā tenupasankami …pe… ekamantaŋ nisinno kho āyasmā ānando bhagavantaŋ etadavoca–

‘“Loko, loko” ti, bhante, vuccati. Kittāvatā nu kho, bhante, lokoti vuccatī’ ti? ‘Yaŋ kho, ānanda, palokadhammaŋ, ayaŋ vuccati ariyassa vinaye loko. Kiñca, ānanda, palokadhammaŋ? Cakkhu kho, ānanda, palokadhammaŋ, rūpā palokadhammā, cakkhuviññāņaŋ palokadhammaŋ, cakkhusamphasso palokadhammo, yampidaŋ cakkhusamphassapaccayā …pe… tampi palokadhammaŋ …pe… jivhā palokadhammā, rasā palokadhammā, jivhāviññāņaŋ palokadhammaŋ, jivhāsamphasso palokadhammo, yampidaŋ jivhāsamphassapaccayā …pe… tampi palokadhammaŋ …pe… mano palokadhammo, dhammā palokadhammā, manoviññāņaŋ palokadhammaŋ, manosamphasso palokadhammo, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi palokadhammaŋ. Yaŋ kho, ānanda, palokadhammaŋ, ayaŋ vuccati ariyassa vinaye loko’ ti. Paţhamaŋ.

2. Suññatalokasuttaŋ
85. Atha (p. 2.280) kho āyasmā ānando …pe… bhagavantaŋ etadavoca– ‘“suñño loko, suñño loko” ti, bhante, vuccati. Kittāvatā nu kho, bhante, suñño lokoti vuccatī’ ti? ‘Yasmā ca kho, ānanda, suññaŋ attena vā attaniyena vā tasmā suñño lokoti vuccati. Kiñca, ānanda, suññaŋ attena vā attaniyena vā? Cakkhu kho, ānanda, suññaŋ attena vā attaniyena vā. Rūpā suññā attena vā attaniyena vā, cakkhuviññāņaŋ suññaŋ attena vā attaniyena vā, cakkhusamphasso suñño attena vā attaniyena vā …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi suññaŋ attena vā attaniyena vā. Yasmā ca kho, ānanda, suññaŋ attena vā attaniyena vā, tasmā suñño lokoti vuccatī’ ti. Dutiyaŋ.

3. Sankhittadhammasuttaŋ
86. Ekamantaŋ nisinno kho āyasmā ānando bhagavantaŋ etadavoca– ‘sādhu me, bhante, bhagavā sankhittena dhammaŋ desetu, yamahaŋ bhagavato dhammaŋ sutvā eko vūpakaţţho appamatto ātāpī pahitatto vihareyyan’ ti.

‘Taŋ kiŋ maññasi, ānanda, cakkhu niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Rūpā niccā vā aniccā vā’ ti?

‘Aniccā, bhante …’pe….

‘Cakkhuviññāņaŋ …pe… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso (p. 2.281) me attā”’ ti?

‘No hetaŋ, bhante …’pe….

‘Jivhā niccā vā aniccā vā’ ti?

‘Aniccā, bhante …’pe….

‘Jivhāviññāņaŋ… jivhāsamphasso …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante …’pe….

‘Evaŋ passaŋ, ānanda, sutavā ariyasāvako cakkhusmimpi nibbindati …pe… cakkhusamphassepi nibbindati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Tatiyaŋ.

4. Channasuttaŋ
87. Ekaŋ samayaŋ bhagavā rājagahe viharati veļuvane kalandakanivāpe. Tena kho pana samayena āyasmā ca sāriputto āyasmā ca mahācundo āyasmā ca channo gijjhakūţe pabbate viharanti. Tena kho pana samayena yena āyasmā channo ābādhiko hoti dukkhito bāļhagilāno Atha kho āyasmā sāriputto sāyanhasamayaŋ paţisallānā vuţţhito yenāyasmā mahācundo tenupasankami; upasankamitvā āyasmantaŋ mahācundaŋ etadavoca– ‘āyāmāvuso cunda, yenāyasmā channo tenupasankamissāma gilānapucchakā’ ti. ‘Evamāvuso’ ti kho āyasmā mahācundo āyasmato sāriputtassa paccassosi.

Atha kho āyasmā ca sāriputto āyasmā ca mahācundo yenāyasmā channo tenupasankamiŋsu; upasankamitvā paññatte āsane nisīdiŋsu. Nisajja kho āyasmā sāriputto āyasmantaŋ channaŋ etadavoca– ‘kacci te, āvuso channa, khamanīyaŋ, kacci yāpanīyaŋ, kacci dukkhā vedanā paţikkamanti no abhikkamanti, paţikkamosānaŋ paññāyati no abhikkamo’ ti?

‘Na me, āvuso sāriputta, khamanīyaŋ na yāpanīyaŋ, bāļhā me dukkhā vedanā abhikkamanti no paţikkamanti, abhikkamosānaŋ paññāyati no paţikkamo. Seyyathāpi, āvuso, balavā puriso tiņhena sikharena muddhani abhimattheyya; evameva kho, āvuso, adhimattā vātā muddhani ūhananti . Na me, āvuso, khamanīyaŋ, na yāpanīyaŋ …pe… no paţikkamo. Seyyathāpi (p. 2.282) āvuso, balavā puriso daļhena varattakkhaņđena sīse sīsaveţhaŋ dadeyya; evameva kho, āvuso, adhimattā sīse sīsavedanā. Na me, āvuso, khamanīyaŋ na yāpanīyaŋ …pe… no paţikkamo. Seyyathāpi, āvuso, dakkho goghātako vā goghātakantevāsī vā tiņhena govikantanena kucchiŋ parikanteyya; evameva kho adhimattā vātā kucchiŋ parikantanti. Na me, āvuso, khamanīyaŋ, na yāpanīyaŋ …pe… no paţikkamo. Seyyathāpi, āvuso, dve balavanto purisā dubbalataraŋ purisaŋ nānābāhāsu gahetvā angārakāsuyā santāpeyyuŋ samparitāpeyyuŋ; evameva kho, āvuso, adhimatto kāyasmiŋ đāho. Na me, āvuso, khamanīyaŋ, na yāpanīyaŋ, bāļhā me dukkhā vedanā abhikkamanti no paţikkamanti, abhikkamosānaŋ paññāyati no paţikkamo. Satthaŋ, āvuso sāriputta, āharissāmi, nāvakankhāmi jīvitan’ ti.

‘Mā āyasmā channo satthaŋ āharesi. Yāpetāyasmā channo, yāpentaŋ mayaŋ āyasmantaŋ channaŋ icchāma. Sace āyasmato channassa natthi sappāyāni bhojanāni, ahaŋ āyasmato channassa sappāyāni bhojanāni pariyesissāmi. Sace āyasmato channassa natthi sappāyāni bhesajjāni, ahaŋ āyasmato channassa sappāyāni bhesajjāni pariyesissāmi. Sace āyasmato channassa natthi patirūpā upaţţhākā, ahaŋ āyasmantaŋ channaŋ upaţţhahissāmi. Mā āyasmā channo satthaŋ āharesi. Yāpetāyasmā channo, yāpentaŋ mayaŋ āyasmantaŋ channaŋ icchāmā’ ti.

‘Na me, āvuso sāriputta, natthi sappāyāni bhojanāni; atthi me sappāyāni bhojanāni. Napi me natthi sappāyāni bhesajjāni; atthi me sappāyāni bhesajjāni. Napi me natthi patirūpā upaţţhākā; atthi me patirūpā upaţţhākā. Api ca me, āvuso, satthā pariciņņo dīgharattaŋ manāpeneva, no amanāpena. Etañhi, āvuso, sāvakassa patirūpaŋ yaŋ satthāraŋ paricareyya manāpeneva, no amanāpena. “Anupavajjaŋ channo bhikkhu satthaŋ āharissatī” ti– evametaŋ, āvuso sāriputta, dhārehī’ ti.

‘Puccheyyāma (p. 2.283) mayaŋ āyasmantaŋ channaŋ kañcideva desaŋ, sace āyasmā channo okāsaŋ karoti pañhassa veyyākaraņāyā’ ti. ‘Pucchāvuso sāriputta, sutvā vedissāmā’ ti.

‘Cakkhuŋ, āvuso channa, cakkhuviññāņaŋ cakkhuviññāņaviññātabbe dhamme “etaŋ mama, esohamasmi, eso me attā” ti samanupassasi …pe… jivhaŋ, āvuso channa, jivhāviññāņaŋ jivhāviññāņaviññātabbe dhamme “etaŋ mama, esohamasmi, eso me attā” ti samanupassasi …pe… manaŋ, āvuso channa, manoviññāņaŋ manoviññāņaviññātabbe dhamme “etaŋ mama, esohamasmi, eso me attā” ti samanupassasī’ ti?

‘Cakkhuŋ, āvuso sāriputta, cakkhuviññāņaŋ cakkhuviññāņaviññātabbe dhamme “netaŋ mama, nesohamasmi, na meso attā” ti samanupassāmi …pe… jivhaŋ, āvuso sāriputta, jivhāviññāņaŋ jivhāviññāņaviññātabbe dhamme “netaŋ mama, nesohamasmi, na meso attā” ti samanupassāmi …pe… manaŋ, āvuso sāriputta, manoviññāņaŋ manoviññāņaviññātabbe dhamme “netaŋ mama, nesohamasmi, na meso attā” ti samanupassāmī’ ti.

‘Cakkhusmiŋ, āvuso channa, cakkhuviññāņe cakkhuviññāņaviññātabbesu dhammesu kiŋ disvā kiŋ abhiññāya cakkhuŋ cakkhuviññāņaŋ cakkhuviññāņaviññātabbe dhamme “netaŋ mama, nesohamasmi, na meso attā” ti samanupassasi… jivhāya, āvuso channa, jivhāviññāņe jivhāviññāņaviññātabbesu dhammesu kiŋ disvā kiŋ abhiññāya jivhaŋ jivhāviññāņaŋ jivhāviññāņaviññātabbe dhamme “netaŋ mama, nesohamasmi, na meso attā” ti samanupassasi… manasmiŋ, āvuso channa, manoviññāņe manoviññāņaviññātabbesu dhammesu kiŋ disvā kiŋ abhiññāya manaŋ manoviññāņaŋ manoviññāņaviññātabbe dhamme “netaŋ mama, nesohamasmi, na meso attā” ti samanupassasī’ ti?

‘Cakkhusmiŋ āvuso sāriputta, cakkhuviññāņe cakkhuviññāņaviññātabbesu dhammesu nirodhaŋ disvā nirodhaŋ abhiññāya cakkhuŋ cakkhuviññāņaŋ cakkhuviññāņaviññātabbe dhamme “netaŋ mama, nesohamasmi, na meso attā” ti (p. 2.284) samanupassāmi …pe… jivhāya, āvuso sāriputta, jivhāviññāņe jivhāviññāņaviññātabbesu dhammesu nirodhaŋ disvā nirodhaŋ abhiññāya jivhaŋ jivhāviññāņaŋ jivhāviññāņaviññātabbe dhamme “netaŋ mama, nesohamasmi, na meso attā” ti samanupassāmi …pe… manasmiŋ, āvuso sāriputta, manoviññāņe manoviññāņaviññātabbesu dhammesu nirodhaŋ disvā nirodhaŋ abhiññāya manaŋ manoviññāņaŋ manoviññāņaviññātabbe dhamme “netaŋ mama, nesohamasmi, na meso attā” ti samanupassāmī’ ti.

Evaŋ vutte, āyasmā mahācundo āyasmantaŋ channaŋ etadavoca– ‘tasmātiha, āvuso channa, idampi tassa bhagavato sāsanaŋ niccakappaŋ sādhukaŋ manasi kātabbaŋ– “nissitassa calitaŋ, anissitassa calitaŋ natthi. Calite asati passaddhi hoti. Passaddhiyā sati nati na hoti. Natiyā asati āgatigati na hoti. Āgatigatiyā asati cutūpapāto na hoti. Cutūpapāte asati nevidha na huraŋ na ubhayamantarena. Esevanto dukkhassā”’ ti.

Atha kho āyasmā ca sāriputto āyasmā ca mahācundo āyasmantaŋ channaŋ iminā ovādena ovaditvā uţţhāyāsanā pakkamiŋsu. Atha kho āyasmā channo acirapakkantesu tesu āyasmantesu satthaŋ āharesi.

Atha kho āyasmā sāriputto yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā sāriputto bhagavantaŋ etadavoca – ‘āyasmatā, bhante, channena satthaŋ āharitaŋ. Tassa kā gati ko abhisamparāyo’ ti? ‘Nanu te, sāriputta, channena bhikkhunā sammukhāyeva anupavajjatā byākatā’ ti ‘Atthi, bhante, pubbavijjanaŋ nāma vajjigāmo. Tatthāyasmato channassa mittakulāni suhajjakulāni upavajjakulānī’ ti. ‘Honti hete, sāriputta, channassa bhikkhuno mittakulāni suhajjakulāni upavajjakulāni. Na kho panāhaŋ, sāriputta ettāvatā sa-upavajjoti vadāmi. Yo kho, sāriputta, tañca kāyaŋ nikkhipati, aññañca kāyaŋ upādiyati, tamahaŋ sa-upavajjoti vadāmi. Taŋ channassa bhikkhuno natthi. “Anupavajjaŋ channena bhikkhunā satthaŋ āharitan” ti– evametaŋ, sāriputta, dhārehī’ ti. Catutthaŋ.

5. Puņņasuttaŋ
88. Atha (p. 2.285) kho āyasmā puņņo yena bhagavā tenupasankami; upasankamitvā …pe… ekamantaŋ nisinno kho āyasmā puņņo bhagavantaŋ etadavoca– ‘sādhu me, bhante, bhagavā sankhittena dhammaŋ desetu, yamahaŋ bhagavato dhammaŋ sutvā eko vūpakaţţho appamatto ātāpī pahitatto vihareyyan’ ti.

‘Santi kho, puņņa, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato uppajjati nandī. “Nandisamudayā dukkhasamudayo, puņņā” ti vadāmi …pe… santi kho, puņņa, jivhāviññeyyā rasā …pe… santi kho, puņņa, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato uppajjati nandī. “Nandisamudayā dukkhasamudayo, puņņā” ti vadāmi.

‘Santi kho, puņņa, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati, tassa taŋ anabhinandato anabhivadato anajjhosāya tiţţhato nirujjhati nandī. “Nandinirodhā dukkhanirodho, puņņā” ti vadāmi …pe… santi kho, puņņa, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati, tassa taŋ anabhinandato anabhivadato anajjhosāya tiţţhato nirujjhati nandī. “Nandinirodhā dukkhanirodho, puņņā” ti vadāmi.

‘Iminā tvaŋ, puņņa, mayā sankhittena ovādena ovadito katamasmiŋ janapade viharissasī’ ti? ‘Atthi, bhante, sunāparanto nāma janapado, tatthāhaŋ viharissāmī’ ti.

‘Caņđā kho, puņņa, sunāparantakā manussā; pharusā kho, puņņa, sunāparantakā manussā. Sace taŋ, puņņa, sunāparantakā manussā akkosissanti paribhāsissanti, tatra te, puņņa, kinti bhavissatī’ ti?

‘Sace maŋ, bhante, sunāparantakā (p. 2.286) manussā akkosissanti paribhāsissanti, tatra me evaŋ bhavissati– “bhaddakā vatime sunāparantakā manussā, subhaddakā vatime sunāparantakā manussā, yaŋ me nayime pāņinā pahāraŋ dentī” ti. Evamettha, bhagavā, bhavissati; evamettha, sugata, bhavissatī’ ti.

‘Sace pana te, puņņa, sunāparantakā manussā pāņinā pahāraŋ dassanti, tatra pana te, puņņa, kinti bhavissatī’ ti?

‘Sace me, bhante, sunāparantakā manussā pāņinā pahāraŋ dassanti, tatra me evaŋ bhavissati – “bhaddakā vatime sunāparantakā manussā, subhaddakā vatime sunāparantakā manussā, yaŋ me nayime leđđunā pahāraŋ dentī” ti. Evamettha, bhagavā, bhavissati; evamettha, sugata, bhavissatī’ ti.

‘Sace pana te, puņņa, sunāparantakā manussā leđđunā pahāraŋ dassanti, tatra pana te, puņņa, kinti bhavissatī’ ti?

‘Sace me, bhante, sunāparantakā manussā leđđunā pahāraŋ dassanti, tatra me evaŋ bhavissati – “bhaddakā vatime sunāparantakā manussā, subhaddakā vatime sunāparantakā manussā, yaŋ me nayime daņđena pahāraŋ dentī” ti Evamettha, bhagavā, bhavissati; evamettha, sugata, bhavissatī’ ti.

‘Sace pana puņņa, sunāparantakā manussā daņđena pahāraŋ dassanti, tatra pana te, puņņa, kinti bhavissatī’ ti?

‘Sace me, bhante, sunāparantakā manussā daņđena pahāraŋ dassanti, tatra me evaŋ bhavissati – “bhaddakā vatime sunāparantakā manussā, subhaddakā vatime sunāparantakā manussā, yaŋ me nayime satthena pahāraŋ dentī” ti. Evamettha, bhagavā, bhavissati; evamettha, sugata, bhavissatī’ ti.

‘Sace pana te, puņņa, sunāparantakā manussā satthena pahāraŋ dassanti, tatra pana te, puņņa, kinti bhavissatī’ ti?

‘Sace me, bhante, sunāparantakā manussā satthena pahāraŋ dassanti, tatra me evaŋ bhavissati – “bhaddakā vatime sunāparantakā manussā, subhaddakā vatime sunāparantakā manussā, yaŋ maŋ nayime tiņhena satthena jīvitā voropentī” ti. Evamettha, bhagavā, bhavissati; evamettha, sugata, bhavissatī’ ti.

‘Sace (p. 2.287) pana taŋ, puņņa, sunāparantakā manussā tiņhena satthena jīvitā voropessanti, tatra pana te, puņņa, kinti bhavissatī’ ti?

‘Sace maŋ, bhante, sunāparantakā manussā tiņhena satthena jīvitā voropessanti, tatra me evaŋ bhavissati– “santi kho tassa bhagavato sāvakā kāyena ca jīvitena ca aţţīyamānā harāyamānā jigucchamānā satthahārakaŋ pariyesanti, taŋ me idaŋ apariyiţţhaññeva satthahārakaŋ laddhan” ti. Evamettha, bhagavā, bhavissati; evamettha, sugata, bhavissatī’ ti.

‘Sādhu sādhu, puņņa! Sakkhissasi kho tvaŋ, puņņa, iminā damūpasamena samannāgato sunāparantasmiŋ janapade vatthuŋ. Yassa dāni tvaŋ, puņņa, kālaŋ maññasī’ ti.

Atha kho āyasmā puņņo bhagavato vacanaŋ abhinanditvā anumoditvā uţţhāyāsanā bhagavantaŋ abhivādetvā padakkhiņaŋ katvā senāsanaŋ saŋsāmetvā pattacīvaramādāya yena sunāparanto janapado tena cārikaŋ pakkāmi. Anupubbena cārikaŋ caramāno yena sunāparanto janapado tadavasari. Tatra sudaŋ āyasmā puņņo sunāparantasmiŋ janapade viharati. Atha kho āyasmā puņņo tenevantaravassena pañcamattāni upāsakasatāni paţivedesi . Tenevantaravassena pañcamattāni upāsikāsatāni paţivedesi. Tenevantaravassena tisso vijjā sacchākāsi. Tenevantaravassena parinibbāyi.

Atha kho sambahulā bhikkhū yena bhagavā tenupasankamiŋsu …pe… ekamantaŋ nisinnā kho te bhikkhū bhagavantaŋ etadavocuŋ– ‘yo so, bhante, puņņo nāma kulaputto bhagavatā sankhittena ovādena ovadito, so kālankato. Tassa kā gati ko abhisamparāyo’ ti?

‘Paņđito, bhikkhave, puņņo kulaputto, paccapādi dhammassānudhammaŋ, na ca maŋ dhammādhikaraņaŋ vihesesi . Parinibbuto, bhikkhave, puņņo kulaputto’ ti. Pañcamaŋ.

6. Bāhiyasuttaŋ
89. Atha (p. 2.288) kho āyasmā bāhiyo yena bhagavā tenupasankami …pe… ekamantaŋ nisinno kho āyasmā bāhiyo bhagavantaŋ etadavoca– ‘sādhu me, bhante, bhagavā sankhittena dhammaŋ desetu, yamahaŋ bhagavato dhammaŋ sutvā eko vūpakaţţho appamatto ātāpī pahitatto vihareyyan’ ti.

‘Taŋ kiŋ maññasi, bāhiya, cakkhu niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Rūpā niccā vā aniccā vā’ ti?

‘Aniccā, bhante …’pe… cakkhuviññāņaŋ …pe… cakkhusamphasso …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, bāhiya, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti.

Atha kho āyasmā bāhiyo bhagavato bhāsitaŋ abhinanditvā anumoditvā uţţhāyāsanā bhagavantaŋ abhivādetvā padakkhiņaŋ katvā pakkāmi. Atha kho āyasmā bāhiyo eko vūpakaţţho appamatto ātāpī pahitatto viharanto nacirasseva– yassatthāya kulaputtā sammadeva agārasmā anagāriyaŋ pabbajanti tadanuttaraŋ– brahmacariyapariyosānaŋ diţţheva dhamme sayaŋ abhiññā sacchikatvā upasampajja vihāsi. ‘Khīņā jāti, vusitaŋ brahmacariyaŋ, kataŋ karaņīyaŋ nāparaŋ itthattāyā’ ti abbhaññāsi. Aññataro ca panāyasmā bāhiyo arahataŋ ahosīti. Chaţţhaŋ.

7. Paţhama-ejāsuttaŋ
90. ‘Ejā (p. 2.289) bhikkhave, rogo, ejā gaņđo, ejā sallaŋ. Tasmātiha, bhikkhave, tathāgato anejo viharati vītasallo. Tasmātiha bhikkhave, bhikkhu cepi ākankheyya “anejo vihareyyaŋ vītasallo” ti, cakkhuŋ na maññeyya, cakkhusmiŋ na maññeyya, cakkhuto na maññeyya, cakkhu meti na maññeyya; rūpe na maññeyya, rūpesu na maññeyya, rūpato na maññeyya, rūpā meti na maññeyya; cakkhuviññāņaŋ na maññeyya, cakkhuviññāņasmiŋ na maññeyya, cakkhuviññāņato na maññeyya, cakkhuviññāņaŋ meti na maññeyya; cakkhusamphassaŋ na maññeyya, cakkhusamphassasmiŋ na maññeyya, cakkhusamphassato na maññeyya, cakkhusamphasso meti na maññeyya. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññeyya, tasmimpi na maññeyya, tatopi na maññeyya, taŋ meti na maññeyya.

‘Sotaŋ na maññeyya …pe… ghānaŋ na maññeyya …pe… jivhaŋ na maññeyya, jivhāya na maññeyya, jivhāto na maññeyya, jivhā meti na maññeyya; rase na maññeyya …pe… jivhāviññāņaŋ na maññeyya …pe… jivhāsamphassaŋ na maññeyya …pe… yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññeyya, tasmimpi na maññeyya, tatopi na maññeyya, taŋ meti na maññeyya.

‘Kāyaŋ na maññeyya …pe… manaŋ na maññeyya, manasmiŋ na maññeyya, manato na maññeyya, mano meti na maññeyya; dhamme na maññeyya …pe… mano viññāņaŋ …pe… manosamphassaŋ …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññeyya, tasmimpi na maññeyya, tatopi na maññeyya, taŋ meti na maññeyya; sabbaŋ na maññeyya, sabbasmiŋ na maññeyya, sabbato na maññeyya, sabbaŋ meti na maññeyya.

‘So evaŋ amaññamāno na kiñcipi loke upādiyati. Anupādiyaŋ na paritassati. Aparitassaŋ paccattaññeva parinibbāyati “Khīņā jāti, vusitaŋ brahmacariyaŋ, kataŋ karaņīyaŋ nāparaŋ itthattāyā” ti pajānātī’ ti. Sattamaŋ.

8. Dutiya-ejāsuttaŋ
91. ‘Ejā (p. 2.290) bhikkhave, rogo, ejā gaņđo, ejā sallaŋ. Tasmātiha, bhikkhave, tathāgato anejo viharati vītasallo. Tasmātiha, bhikkhave, bhikkhu cepi ākankheyya “anejo vihareyyaŋ vītasallo” ti, cakkhuŋ na maññeyya, cakkhusmiŋ na maññeyya, cakkhuto na maññeyya, cakkhu meti na maññeyya; rūpe na maññeyya… cakkhuviññāņaŋ… cakkhusamphassaŋ… yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññeyya, tasmimpi na maññeyya, tatopi na maññeyya, taŋ meti na maññeyya. Yañhi, bhikkhave, maññati, yasmiŋ maññati, yato maññati, yaŋ meti maññati, tato taŋ hoti aññathā. Aññathābhāvī bhavasatto loko bhavameva abhinandati …pe….

‘Jivhaŋ na maññeyya, jivhāya na maññeyya, jivhāto na maññeyya, jivhā meti na maññeyya; rase na maññeyya… jivhāviññāņaŋ… jivhāsamphassaŋ… yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññeyya, tasmimpi na maññeyya, tatopi na maññeyya, taŋ meti na maññeyya. Yañhi, bhikkhave, maññati, yasmiŋ maññati, yato maññati, yaŋ meti maññati, tato taŋ hoti aññathā. Aññathābhāvī bhavasatto loko bhavameva abhinandati …pe….

‘Manaŋ na maññeyya, manasmiŋ na maññeyya, manato na maññeyya, mano meti na maññeyya… manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na maññeyya, tasmimpi na maññeyya, tatopi na maññeyya, taŋ meti na maññeyya. Yañhi, bhikkhave, maññati, yasmiŋ maññati yato maññati, yaŋ meti maññati, tato taŋ hoti aññathā. Aññathābhāvī bhavasatto loko bhavameva abhinandati.

‘Yāvatā, bhikkhave, khandhadhātu-āyatanā tampi na maññeyya, tasmimpi na maññeyya, tatopi na maññeyya, taŋ meti na maññeyya. So evaŋ amaññamāno na kiñci loke upādiyati. Anupādiyaŋ na paritassati. Aparitassaŋ paccattaññeva parinibbāyati. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Aţţhamaŋ.

9. Paţhamadvayasuttaŋ
92. ‘Dvayaŋ (p. 2.291) vo, bhikkhave, desessāmi. Taŋ suņātha. Kiñca, bhikkhave, dvayaŋ? Cakkhuñceva rūpā ca, sotañceva saddā ca, ghānañceva gandhā ca, jivhā ceva rasā ca, kāyo ceva phoţţhabbā ca mano ceva dhammā ca– idaŋ vuccati, bhikkhave, dvayaŋ.

‘Yo, bhikkhave, evaŋ vadeyya– “ahametaŋ dvayaŋ paccakkhāya aññaŋ dvayaŋ paññapessāmī” ti, tassa vācāvatthukamevassa. Puţţho ca na sampāyeyya. Uttariñca vighātaŋ āpajjeyya. Taŋ kissa hetu? Yathā taŋ, bhikkhave, avisayasmin’ ti. Navamaŋ.

10. Dutiyadvayasuttaŋ
93. ‘Dvayaŋ, bhikkhave, paţicca viññāņaŋ sambhoti. Kathañca, bhikkhave, dvayaŋ paţicca viññāņaŋ sambhoti? Cakkhuñca paţicca rūpe ca uppajjati cakkhuviññāņaŋ. Cakkhu aniccaŋ vipariņāmi aññathābhāvi. Rūpā aniccā vipariņāmino aññathābhāvino. Itthetaŋ dvayaŋ calañceva byathañca aniccaŋ vipariņāmi aññathābhāvi. Cakkhuviññāņaŋ aniccaŋ vipariņāmi aññathābhāvi. Yopi hetu yopi paccayo cakkhuviññāņassa uppādāya, sopi hetu sopi paccayo anicco vipariņāmī aññathābhāvī. Aniccaŋ kho pana, bhikkhave, paccayaŋ paţicca uppannaŋ cakkhuviññāņaŋ kuto niccaŋ bhavissati! Yā kho, bhikkhave, imesaŋ tiņņaŋ dhammānaŋ sangati sannipāto samavāyo, ayaŋ vuccati cakkhusamphasso. Cakkhusamphassopi anicco vipariņāmī aññathābhāvī. Yopi hetu yopi paccayo cakkhusamphassassa uppādāya, sopi hetu sopi paccayo anicco vipariņāmī aññathābhāvī. Aniccaŋ kho pana, bhikkhave, paccayaŋ paţicca uppanno cakkhusamphasso kuto nicco bhavissati! Phuţţho bhikkhave, vedeti, phuţţho ceteti, phuţţho sañjānāti. Itthetepi dhammā calā ceva byathā ca aniccā vipariņāmino aññathābhāvino. Sotaŋ …pe….

‘Jivhañca paţicca rase ca uppajjati jivhāviññāņaŋ. Jivhā aniccā vipariņāmī aññathābhāvī . Rasā aniccā vipariņāmino aññathābhāvino. Itthetaŋ dvayaŋ calañceva byathañca aniccaŋ vipariņāmi aññathābhāvi. Jivhāviññāņaŋ aniccaŋ vipariņāmi aññathābhāvi. Yopi hetu yopi paccayo jivhāviññāņassa uppādāya (p. 2.292) sopi hetu sopi paccayo anicco vipariņāmī aññathābhāvī. Aniccaŋ kho pana, bhikkhave, paccayaŋ paţicca uppannaŋ jivhāviññāņaŋ, kuto niccaŋ bhavissati! Yā kho, bhikkhave, imesaŋ tiņņaŋ dhammānaŋ sangati sannipāto samavāyo, ayaŋ vuccati jivhāsamphasso. Jivhāsamphassopi anicco vipariņāmī aññathābhāvī. Yopi hetu yopi paccayo jivhāsamphassassa uppādāya, sopi hetu sopi paccayo anicco vipariņāmī aññathābhāvī. Aniccaŋ kho pana, bhikkhave, paccayaŋ paţicca uppanno jivhāsamphasso, kuto nicco bhavissati! Phuţţho, bhikkhave, vedeti, phuţţho ceteti, phuţţho sañjānāti. Itthetepi dhammā calā ceva byathā ca aniccā vipariņāmino aññathābhāvino. Kāyaŋ …pe….

‘Manañca paţicca dhamme ca uppajjati manoviññāņaŋ. Mano anicco vipariņāmī aññathābhāvī. Dhammā aniccā vipariņāmino aññathābhāvino. Itthetaŋ dvayaŋ calañceva byathañca aniccaŋ vipariņāmi aññathābhāvi. Manoviññāņaŋ aniccaŋ vipariņāmi aññathābhāvi. Yopi hetu yopi paccayo manoviññāņassa uppādāya, sopi hetu sopi paccayo anicco vipariņāmī aññathābhāvī. Aniccaŋ kho pana, bhikkhave, paccayaŋ paţicca uppannaŋ manoviññāņaŋ, kuto niccaŋ bhavissati! Yā kho, bhikkhave, imesaŋ tiņņaŋ dhammānaŋ sangati sannipāto samavāyo, ayaŋ vuccati manosamphasso. Manosamphassopi anicco vipariņāmī aññathābhāvī. Yopi hetu yopi paccayo manosamphassassa uppādāya, sopi hetu sopi paccayo anicco vipariņāmī aññathābhāvī. Aniccaŋ kho pana, bhikkhave, paccayaŋ paţicca uppanno manosamphasso, kuto nicco bhavissati! Phuţţho, bhikkhave, vedeti, phuţţho ceteti, phuţţho sañjānāti. Itthetepi dhammā calā ceva byathā ca aniccā vipariņāmino aññathābhāvino. Evaŋ kho, bhikkhave, dvayaŋ paţicca viññāņaŋ sambhotī’ ti. Dasamaŋ.

Channavaggo navamo.

Tassuddānaŋ–

Palokasuññā sankhittaŋ, channo puņņo ca bāhiyo;

Ejena ca duve vuttā, dvayehi apare duveti.

10. Saļavaggo

1. Adanta-aguttasuttaŋ
94. Sāvatthinidānaŋ (p. 2.293) ‘Chayime bhikkhave, phassāyatanā adantā aguttā arakkhitā asaŋvutā dukkhādhivāhā honti. Katame cha? Cakkhu, bhikkhave, phassāyatanaŋ adantaŋ aguttaŋ arakkhitaŋ asaŋvutaŋ dukkhādhivāhaŋ hoti …pe… jivhā, bhikkhave, phassāyatanaŋ adantaŋ aguttaŋ arakkhitaŋ asaŋvutaŋ dukkhādhivāhaŋ hoti …pe… mano, bhikkhave, phassāyatanaŋ adantaŋ aguttaŋ arakkhitaŋ asaŋvutaŋ dukkhādhivāhaŋ hoti. Ime kho, bhikkhave, cha phassāyatanā adantā aguttā arakkhitā asaŋvutā dukkhādhivāhā honti’.

‘Chayime, bhikkhave, phassāyatanā sudantā suguttā surakkhitā susaŋvutā sukhādhivāhā honti. Katame cha? Cakkhu, bhikkhave, phassāyatanaŋ sudantaŋ suguttaŋ surakkhitaŋ susaŋvutaŋ sukhādhivāhaŋ hoti …pe… jivhā, bhikkhave, phassāyatanaŋ sudantaŋ suguttaŋ surakkhitaŋ susaŋvutaŋ sukhādhivāhaŋ hoti …pe… mano, bhikkhave, phassāyatanaŋ sudantaŋ suguttaŋ surakkhitaŋ susaŋvutaŋ sukhādhivāhaŋ hoti. Ime kho, bhikkhave, cha phassāyatanā sudantā suguttā surakkhitā susaŋvutā sukhādhivāhā hontī’ ti. Idamavoca bhagavā …pe… etadavoca satthā–


‘Saļeva phassāyatanāni bhikkhavo,


Asaŋvuto yattha dukkhaŋ nigacchati.


Tesañca ye saŋvaraņaŋ avedisuŋ,


Saddhādutiyā viharantānavassutā.


‘Disvāna rūpāni manoramāni,


Athopi disvāna amanoramāni.


Manorame rāgapathaŋ vinodaye,


Na cāppiyaŋ meti manaŋ padosaye.


‘Saddañca sutvā dubhayaŋ piyāppiyaŋ,


Piyamhi sadde na samucchito siyā.


Athoppiye dosagataŋ vinodaye,


Na cāppiyaŋ meti manaŋ padosaye.


‘Gandhañca (p. 2.294) ghatvā surabhiŋ manoramaŋ,


Athopi ghatvā asuciŋ akantiyaŋ.


Akantiyasmiŋ paţighaŋ vinodaye,


Chandānunīto na ca kantiye siyā.


‘Rasañca bhotvāna asāditañca sāduŋ,


Athopi bhotvāna asādumekadā.


Sāduŋ rasaŋ nājjhosāya bhuñje,


Virodhamāsādusu nopadaŋsaye.


‘Phassena phuţţho na sukhena majje,


Dukkhena phuţţhopi na sampavedhe.


Phassadvayaŋ sukhadukkhe upekkhe,


Anānuruddho aviruddha kenaci.


‘Papañcasaññā itarītarā narā,


Papañcayantā upayanti saññino.


Manomayaŋ gehasitañca sabbaŋ,


Panujja nekkhammasitaŋ irīyati.


‘Evaŋ mano chassu yadā subhāvito,


Phuţţhassa cittaŋ na vikampate kvaci.


Te rāgadose abhibhuyya bhikkhavo,


Bhavattha jātimaraņassa pāragā’ ti. Paţhamaŋ.

2. Mālukyaputtasuttaŋ
95. Atha kho āyasmā mālukyaputto yena bhagavā tenupasankami …pe… ekamantaŋ nisinno kho āyasmā mālukyaputto bhagavantaŋ etadavoca– ‘sādhu me, bhante, bhagavā sankhittena dhammaŋ desetu, yamahaŋ bhagavato dhammaŋ sutvā eko vūpakaţţho appamatto ātāpī pahitatto vihareyyan’ ti.

‘Ettha (p. 2.295) dāni, mālukyaputta, kiŋ dahare bhikkhū vakkhāma! Yatra hi nāma tvaŋ, bhikkhu, jiņņo vuddho mahallako addhagato vayo-anuppatto sankhittena ovādaŋ yācasī’ ti.

‘Kiñcāpāhaŋ, bhante, jiņņo vuddho mahallako addhagato vayo-anuppatto. Desetu me, bhante bhagavā sankhittena dhammaŋ, desetu sugato sankhittena dhammaŋ, appeva nāmāhaŋ bhagavato bhāsitassa atthaŋ ājāneyyaŋ. Appeva nāmāhaŋ bhagavato bhāsitassa dāyādo assan’ ti.

‘Taŋ kiŋ maññasi, mālukyaputta, ye te cakkhuviññeyyā rūpā adiţţhā adiţţhapubbā, na ca passasi, na ca te hoti passeyyanti? Atthi te tattha chando vā rāgo vā pemaŋ vā’ ti? ‘No hetaŋ, bhante’.

‘Ye te sotaviññeyyā saddā assutā assutapubbā, na ca suņāsi, na ca te hoti suņeyyanti? Atthi te tattha chando vā rāgo vā pemaŋ vā’ ti? ‘No hetaŋ, bhante’.

‘Ye te ghānaviññeyyā gandhā aghāyitā aghāyitapubbā, na ca ghāyasi, na ca te hoti ghāyeyyanti? Atthi te tattha chando vā rāgo vā pemaŋ vā’ ti? ‘No hetaŋ, bhante’.

‘Ye te jivhāviññeyyā rasā asāyitā asāyitapubbā, na ca sāyasi, na ca te hoti sāyeyyanti? Atthi te tattha chando vā rāgo vā pemaŋ vā’ ti? ‘No hetaŋ, bhante’.

‘Ye te kāyaviññeyyā phoţţhabbā asamphuţţhā asamphuţţhapubbā, na ca phusasi, na ca te hoti phuseyyanti? Atthi te tattha chando vā rāgo vā pemaŋ vā’ ti? ‘No hetaŋ, bhante’.

‘Ye te manoviññeyyā dhammā aviññātā aviññātapubbā, na ca vijānāsi, na ca te hoti vijāneyyanti? Atthi te tattha chando vā rāgo vā pemaŋ vā’ ti? ‘No hetaŋ, bhante’.

‘Ettha ca te, mālukyaputta, diţţhasutamutaviññātabbesu dhammesu diţţhe diţţhamattaŋ bhavissati, sute sutamattaŋ bhavissati, mute mutamattaŋ bhavissati, viññāte viññātamattaŋ bhavissati. Yato kho te, mālukyaputta, diţţhasutamutaviññātabbesu dhammesu diţţhe diţţhamattaŋ bhavissati, sute sutamattaŋ bhavissati (p. 2.296) mute mutamattaŋ bhavissati, viññāte viññātamattaŋ bhavissati; tato tvaŋ, mālukyaputta, na tena. Yato tvaŋ, mālukyaputta, na tena; tato tvaŋ, mālukyaputta na tattha. Yato tvaŋ, mālukyaputta, na tattha; tato tvaŋ, mālukyaputta, nevidha, na huraŋ, na ubhayamantarena. Esevanto dukkhassā’ ti.

‘Imassa khvāhaŋ, bhante, bhagavatā sankhittena bhāsitassa vitthārena atthaŋ ājānāmi–


‘Rūpaŋ disvā sati muţţhā, piyaŋ nimittaŋ manasi karoto;


Sārattacitto vedeti, tañca ajjhosa tiţţhati.


‘Tassa vađđhanti vedanā, anekā rūpasambhavā;


Abhijjhā ca vihesā ca, cittamassūpahaññati.


Evaŋ ācinato dukkhaŋ, ārā nibbānamuccati.


‘Saddaŋ sutvā sati muţţhā, piyaŋ nimittaŋ manasi karoto;


Sārattacitto vedeti, tañca ajjhosa tiţţhati.


‘Tassa vađđhanti vedanā, anekā saddasambhavā;


Abhijjhā ca vihesā ca, cittamassūpahaññati.


Evaŋ ācinato dukkhaŋ, ārā nibbānamuccati.


‘Gandhaŋ ghatvā sati muţţhā, piyaŋ nimittaŋ manasi karoto;


Sārattacitto vedeti, tañca ajjhosa tiţţhati.


‘Tassa vađđhanti vedanā, anekā gandhasambhavā;


Abhijjhā ca vihesā ca, cittamassūpahaññati.


Evaŋ ācinato dukkhaŋ, ārā nibbānamuccati.


‘Rasaŋ bhotvā sati muţţhā, piyaŋ nimittaŋ manasi karoto;


Sārattacitto vedeti, tañca ajjhosa tiţţhati.


‘Tassa vađđhanti vedanā, anekā rasasambhavā;


Abhijjhā ca vihesā ca, cittamassūpahaññati.


Evaŋ ācinato dukkhaŋ, ārā nibbānamuccati.


‘Phassaŋ (p. 2.297) phussa sati muţţhā, piyaŋ nimittaŋ manasi karoto;


Sārattacitto vedeti, tañca ajjhosa tiţţhati.


‘Tassa vađđhanti vedanā, anekā phassasambhavā;


Abhijjhā ca vihesā ca, cittamassūpahaññati.


Evaŋ ācinato dukkhaŋ, ārā nibbānamuccati.


‘Dhammaŋ ñatvā sati muţţhā, piyaŋ nimittaŋ manasi karoto;


Sārattacitto vedeti, tañca ajjhosa tiţţhati.


‘Tassa vađđhanti vedanā, anekā dhammasambhavā;


Abhijjhā ca vihesā ca, cittamassūpahaññati.


Evaŋ ācinato dukkhaŋ, ārā nibbānamuccati.


‘Na so rajjati rūpesu, rūpaŋ disvā paţissato;


Virattacitto vedeti, tañca nājjhosa tiţţhati.


‘Yathāssa passato rūpaŋ, sevato cāpi vedanaŋ;


Khīyati nopacīyati, evaŋ so caratī sato.


Evaŋ apacinato dukkhaŋ, santike nibbānamuccati.


‘Na so rajjati saddesu, saddaŋ sutvā paţissato;


Virattacitto vedeti, tañca nājjhosa tiţţhati.


‘Yathāssa suņato saddaŋ, sevato cāpi vedanaŋ;


Khīyati nopacīyati, evaŋ so caratī sato.


Evaŋ apacinato dukkhaŋ, santike nibbānamuccati.


‘Na so rajjati gandhesu, gandhaŋ ghatvā paţissato;


Virattacitto vedeti, tañca nājjhosa tiţţhati.


‘Yathāssa ghāyato gandhaŋ, sevato cāpi vedanaŋ;


Khīyati nopacīyati, evaŋ so caratī sato;


Evaŋ apacinato dukkhaŋ, santike nibbānamuccati.


‘Na so rajjati rasesu, rasaŋ bhotvā paţissato;


Virattacitto vedeti, tañca nājjhosa tiţţhati.


‘Yathāssa (p. 2.298) sāyato rasaŋ, sevato cāpi vedanaŋ;


Khīyati nopacīyati, evaŋ so caratī sato;


Evaŋ apacinato dukkhaŋ, santike nibbānamuccati.


‘Na so rajjati phassesu, phassaŋ phussa paţissato;


Virattacitto vedeti, tañca nājjhosa tiţţhati.


‘Yathāssa phusato phassaŋ, sevato cāpi vedanaŋ;


Khīyati nopacīyati, evaŋ so caratī sato;


Evaŋ apacinato dukkhaŋ, santike nibbānamuccati.


‘Na so rajjati dhammesu, dhammaŋ ñatvā paţissato;


Virattacitto vedeti, tañca nājjhosa tiţţhati.


‘Yathāssa jānato dhammaŋ, sevato cāpi vedanaŋ;


Khīyati nopacīyati, evaŋ so caratī sato.


Evaŋ apacinato dukkhaŋ, santike nibbānamuccatī’ ti.

‘Imassa khvāhaŋ, bhante, bhagavatā sankhittena bhāsitassa evaŋ vitthārena atthaŋ ājānāmī’ ti. ‘Sādhu sādhu, mālukyaputta! Sādhu kho tvaŋ, mālukyaputta, mayā sankhittena bhāsitassa vitthārena atthaŋ ājānāsi–


‘Rūpaŋ disvā sati muţţhā, piyaŋ nimittaŋ manasi karoto;


Sārattacitto vedeti, tañca ajjhosa tiţţhati.


‘Tassa vađđhanti vedanā, anekā rūpasambhavā;


Abhijjhā ca vihesā ca, cittamassūpahaññati.


Evaŋ ācinato dukkhaŋ, ārā nibbānamuccati. …Pe….


‘Na so rajjati dhammesu, dhammaŋ ñatvā paţissato;


Virattacitto vedeti, tañca nājjhosa tiţţhati.


‘Yathāssa vijānato dhammaŋ, sevato cāpi vedanaŋ;


Khīyati nopacīyati, evaŋ so caratī sato.


Evaŋ apacinato dukkhaŋ, santike nibbānamuccatī’ ti.

‘Imassa kho, mālukyaputta, mayā sankhittena bhāsitassa evaŋ vitthārena attho daţţhabbo’ ti.

Atha (p. 2.299) kho āyasmā mālukyaputto bhagavato bhāsitaŋ abhinanditvā anumoditvā uţţhāyāsanā bhagavantaŋ abhivādetvā padakkhiņaŋ katvā pakkāmi. Atha kho āyasmā mālukyaputto eko vūpakaţţho appamatto ātāpī pahitatto viharanto nacirasseva– yassatthāya kulaputtā sammadeva agārasmā anagāriyaŋ pabbajanti tadanuttaraŋ brahmacariyapariyosānaŋ diţţheva dhamme sayaŋ abhiññā sacchikatvā upasampajja vihāsi. ‘Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā’ ti abbhaññāsi. Aññataro ca panāyasmā mālukyaputto arahataŋ ahosīti. Dutiyaŋ.

3. Parihānadhammasuttaŋ
96. ‘Parihānadhammañca vo, bhikkhave, desessāmi aparihānadhammañca cha ca abhibhāyatanāni. Taŋ suņātha. Kathañca, bhikkhave, parihānadhammo hoti? Idha, bhikkhave, bhikkhuno cakkhunā rūpaŋ disvā uppajjanti pāpakā akusalā sarasankappā

saŋyojaniyā. Tañce bhikkhu adhivāseti nappajahati na vinodeti na byantīkaroti na anabhāvaŋ gameti, veditabbametaŋ, bhikkhave, bhikkhunā– “parihāyāmi kusalehi dhammehi”. Parihānañhetaŋ vuttaŋ bhagavatāti …pe….

‘Puna caparaŋ, bhikkhave, bhikkhuno jivhāya rasaŋ sāyitvā uppajjanti …pe… puna caparaŋ, bhikkhave, bhikkhuno manasā dhammaŋ viññāya uppajjanti pāpakā akusalā sarasankappā saŋyojaniyā. Tañce bhikkhu adhivāseti nappajahati na vinodeti na byantīkaroti na anabhāvaŋ gameti, veditabbametaŋ, bhikkhave, bhikkhunā– “parihāyāmi kusalehi dhammehi”. Parihānañhetaŋ vuttaŋ bhagavatāti. Evaŋ kho, bhikkhave, parihānadhammo hoti.

‘Kathañca, bhikkhave, aparihānadhammo hoti? Idha, bhikkhave, bhikkhuno cakkhunā rūpaŋ disvā uppajjanti pāpakā akusalā sarasankappā saŋyojaniyā. Tañce bhikkhu nādhivāseti pajahati vinodeti byantīkaroti anabhāvaŋ gameti, veditabbametaŋ, bhikkhave, bhikkhunā– “na parihāyāmi kusalehi dhammehi”. Aparihānañhetaŋ vuttaŋ bhagavatāti …pe….

‘Puna (p. 2.300) caparaŋ, bhikkhave, bhikkhuno jivhāya rasaŋ sāyitvā uppajjanti …pe… puna caparaŋ, bhikkhave, bhikkhuno manasā dhammaŋ viññāya uppajjanti pāpakā akusalā sarasankappā saŋyojaniyā. Tañce bhikkhu nādhivāseti pajahati vinodeti byantīkaroti anabhāvaŋ gameti, veditabbametaŋ bhikkhave, bhikkhunā– “na parihāyāmi kusalehi dhammehi”. Aparihānañhetaŋ vuttaŋ bhagavatāti. Evaŋ kho, bhikkhave, aparihānadhammo hoti.

‘Katamāni ca, bhikkhave, cha abhibhāyatanāni? Idha, bhikkhave, bhikkhuno cakkhunā rūpaŋ disvā nuppajjanti pāpakā akusalā sarasankappā saŋyojaniyā. Veditabbametaŋ, bhikkhave, bhikkhunā– “abhibhūtametaŋ āyatanaŋ”. Abhibhāyatanañhetaŋ vuttaŋ bhagavatāti …pe… puna caparaŋ, bhikkhave, bhikkhuno manasā dhammaŋ viññāya nuppajjanti pāpakā akusalā dhammā sarasankappā saŋyojaniyā. Veditabbametaŋ, bhikkhave, bhikkhunā– “abhibhūtametaŋ āyatanaŋ”. Abhibhāyatanañhetaŋ vuttaŋ bhagavatāti. Imāni vuccanti, bhikkhave, cha abhibhāyatanānī’ ti. Tatiyaŋ.

4. Pamādavihārīsuttaŋ
97. ‘Pamādavihāriñca vo, bhikkhave, desessāmi appamādavihāriñca. Taŋ suņātha. Kathañca, bhikkhave, pamādavihārī hoti? Cakkhundriyaŋ asaŋvutassa, bhikkhave, viharato cittaŋ byāsiñcati . Cakkhuviññeyyesu rūpesu tassa byāsittacittassa pāmojjaŋ na hoti. Pāmojje asati pīti na hoti. Pītiyā asati passaddhi na hoti. Passaddhiyā asati dukkhaŋ hoti. Dukkhino cittaŋ na samādhiyati. Asamāhite citte dhammā na pātubhavanti. Dhammānaŋ apātubhāvā pamādavihārī tveva sankhaŋ gacchati …pe… jivhindriyaŋ asaŋvutassa, bhikkhave, viharato cittaŋ byāsiñcati jivhāviññeyyesu rasesu, tassa byāsittacittassa …pe… pamādavihārī tveva sankhaŋ gacchati …pe… manindriyaŋ asaŋvutassa, bhikkhave, viharato cittaŋ byāsiñcati manoviññeyyesu dhammesu, tassa byāsittacittassa pāmojjaŋ na hoti. Pāmojje asati pīti na hoti Pītiyā asati passaddhi na hoti. Passaddhiyā asati dukkhaŋ hoti. Dukkhino cittaŋ na samādhiyati. Asamāhite citte dhammā na pātubhavanti (p. 2.301) Dhammānaŋ apātubhāvā pamādavihārī tveva sankhaŋ gacchati. Evaŋ kho, bhikkhave, pamādavihārī hoti.

‘Kathañca, bhikkhave, appamādavihārī hoti? Cakkhundriyaŋ saŋvutassa, bhikkhave, viharato cittaŋ na byāsiñcati cakkhuviññeyyesu rūpesu, tassa abyāsittacittassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ viharati. Sukhino cittaŋ samādhiyati. Samāhite citte dhammā pātubhavanti. Dhammānaŋ pātubhāvā appamādavihārī tveva sankhaŋ gacchati …pe… jivhindriyaŋ saŋvutassa, bhikkhave, viharato cittaŋ na byāsiñcati …pe… appamādavihārī tveva sankhaŋ gacchati. Manindriyaŋ saŋvutassa, bhikkhave, viharato cittaŋ na byāsiñcati, manoviññeyyesu dhammesu, tassa abyāsittacittassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ viharati. Sukhino cittaŋ samādhiyati. Samāhite citte dhammā pātubhavanti. Dhammānaŋ pātubhāvā appamādavihārī tveva sankhaŋ gacchati. Evaŋ kho, bhikkhave, appamādavihārī hotī’ ti. Catutthaŋ.

5. Saŋvarasuttaŋ
98. ‘Saŋvarañca vo, bhikkhave, desessāmi, asaŋvarañca. Taŋ suņātha. Kathañca, bhikkhave, asaŋvaro hoti? Santi, bhikkhave, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati, veditabbametaŋ, bhikkhave, bhikkhunā– “parihāyāmi kusalehi dhammehi”. Parihānañhetaŋ vuttaŋ bhagavatāti …pe… santi, bhikkhave, jivhāviññeyyā rasā …pe… santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati, veditabbametaŋ, bhikkhave, bhikkhunā– “parihāyāmi kusalehi dhammehi”. Parihānañhetaŋ vuttaŋ bhagavatāti. Evaŋ kho, bhikkhave, asaŋvaro hoti.

‘Kathañca, bhikkhave, saŋvaro hoti? Santi, bhikkhave, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati, veditabbametaŋ, bhikkhave, bhikkhunā– “na parihāyāmi kusalehi dhammehi”. Aparihānañhetaŋ vuttaŋ bhagavatāti (p. 2.302) …pe… santi, bhikkhave, jivhāviññeyyā rasā …pe… santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati, veditabbametaŋ bhikkhunā– “na parihāyāmi kusalehi dhammehi”. Aparihānañhetaŋ vuttaŋ bhagavatāti. Evaŋ kho, bhikkhave, saŋvaro hotī’ ti. Pañcamaŋ.

6. Samādhisuttaŋ
99. ‘Samādhiŋ, bhikkhave, bhāvetha. Samāhito, bhikkhave, bhikkhu yathābhūtaŋ pajānāti. Kiñca yathābhūtaŋ pajānāti? “Cakkhu aniccan” ti yathābhūtaŋ pajānāti; “rūpā aniccā” ti yathābhūtaŋ pajānāti; “cakkhuviññāņaŋ aniccan” ti yathābhūtaŋ pajānāti; “cakkhusamphasso anicco” ti yathābhūtaŋ pajānāti. “Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccan” ti yathābhūtaŋ pajānāti …pe… “mano aniccan” ti yathābhūtaŋ pajānāti. Dhammā… manoviññāņaŋ… manosamphasso… “yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccan” ti yathābhūtaŋ pajānāti. Samādhiŋ, bhikkhave, bhāvetha. Samāhito, bhikkhave, bhikkhu yathābhūtaŋ pajānātī’ ti. Chaţţhaŋ.

7. Paţisallānasuttaŋ
100. ‘Paţisallāne, bhikkhave, yogamāpajjatha. Paţisallīno, bhikkhave, bhikkhu yathābhūtaŋ pajānāti. Kiñca yathābhūtaŋ pajānāti? “Cakkhu aniccan” ti yathābhūtaŋ pajānāti; “rūpā aniccā” ti yathābhūtaŋ pajānāti; “cakkhuviññāņaŋ aniccan” ti yathābhūtaŋ pajānāti; “cakkhusamphasso anicco” ti yathābhūtaŋ pajānāti. “Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccan” ti yathābhūtaŋ pajānāti …pe… “yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampmppi aniccan” ti yathābhūtaŋ pajānāti. Paţisallāne, bhikkhave, yogamāpajjatha. Paţisallīno, bhikkhave, bhikkhu yathābhūtaŋ pajānātī’ ti. Sattamaŋ.

8. Paţhamanatumhākaŋsuttaŋ
101. ‘Yaŋ, bhikkhave, na tumhākaŋ, taŋ pajahatha. Taŋ vo pahīnaŋ hitāya sukhāya bhavissati. Kiñca, bhikkhave, na tumhākaŋ? Cakkhu, bhikkhave, na tumhākaŋ (p. 2.303) Taŋ pajahatha. Taŋ vo pahīnaŋ hitāya sukhāya bhavissati Rūpā na tumhākaŋ. Te pajahatha. Te vo pahīnā hitāya sukhāya bhavissanti. Cakkhuviññāņaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Cakkhusamphasso na tumhākaŋ. Taŋ pajahatha. So vo pahīno hitāya sukhāya bhavissati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Sotaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Saddā na tumhākaŋ. Te pajahatha. Te vo pahīnā hitāya sukhāya bhavissanti. Sotaviññāņaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Sotasamphasso na tumhākaŋ. Taŋ pajahatha. So vo pahīnā hitāya sukhāya bhavissati. Yampidaŋ sotasamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Ghānaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Gandhā na tumhākaŋ. Te pajahatha. Te vo pahīnā hitāya sukhāya bhavissanti. Ghānaviññāņaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Ghānasamphasso na tumhākaŋ. Taŋ pajahatha. So vo pahīnā hitāya sukhāya bhavissati. Yampidaŋ ghānasamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati.

Jivhā na tumhākaŋ. Taŋ pajahatha. Sā vo pahīnā hitāya sukhāya bhavissati. Rasā na tumhākaŋ. Te pajahatha. Te vo pahīnā hitāya sukhāya bhavissanti. Jivhāviññāņaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Jivhāsamphasso na tumhākaŋ. Taŋ pajahatha. So vo pahīnā hitāya sukhāya bhavissati. Yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati …pe….

Mano na tumhākaŋ. Taŋ pajahatha. So vo pahīno hitāya sukhāya bhavissati. Dhammā na tumhākaŋ. Te pajahatha. Te vo pahīnā hitāya sukhāya bhavissanti. Manoviññāņaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Manosamphasso na tumhākaŋ. Taŋ pajahatha. So vo pahīno hitāya sukhāya bhavissati. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati.

‘Seyyathāpi, bhikkhave, yaŋ imasmiŋ jetavane tiņakaţţhasākhāpalāsaŋ taŋ jano hareyya vā đaheyya vā yathāpaccayaŋ vā kareyya, api nu tumhākaŋ evamassa– “amhe jano harati vā đahati vā yathāpaccayaŋ vā karotī”’ ti?

‘No hetaŋ, bhante’.

‘Taŋ kissa hetu’?

‘Na hi no etaŋ, bhante, attā vā attaniyaŋ vā’ ti.

‘Evameva kho, bhikkhave, cakkhu na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Rūpā na tumhākaŋ… cakkhuviññāņaŋ… cakkhusamphasso …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na tumhākaŋ. Taŋ pajahatha. Taŋ vo pahīnaŋ hitāya sukhāya bhavissatī’ ti. Aţţhamaŋ.

9. Dutiyanatumhākaŋsuttaŋ
102. ‘Yaŋ (p. 2.304) bhikkhave, na tumhākaŋ taŋ pajahatha. Taŋ vo pahīnaŋ hitāya sukhāya bhavissati. Kiñca, bhikkhave, na tumhākaŋ? Cakkhu, bhikkhave, na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Rūpā na tumhākaŋ. Te pajahatha. Te vo pahīnā hitāya sukhāya bhavissanti. Cakkhuviññāņaŋ na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Cakkhusamphasso na tumhākaŋ. Taŋ pajahatha. So vo pahīno hitāya sukhāya bhavissati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi na tumhākaŋ. Taŋ pajahatha. Taŋ vo pahīnaŋ hitāya sukhāya bhavissati. Yampi, bhikkhave, na tumhākaŋ, taŋ pajahatha. Taŋ vo pahīnaŋ hitāya sukhāya bhavissatī’ ti. Navamaŋ.

10. Udakasuttaŋ
103. ‘Udako sudaŋ, bhikkhave, rāmaputto evaŋ vācaŋ bhāsati – “idaŋ jātu vedagū, idaŋ jātu sabbajī, idaŋ jātu apalikhataŋ gaņđamūlaŋ palikhaņin” ti. Taŋ kho panetaŋ, bhikkhave, udako rāmaputto avedagūyeva samāno “vedagūsmī” ti bhāsati, asabbajīyeva samāno “sabbajīsmī” ti bhāsati, apalikhataŋyeva gaņđamūlaŋ palikhataŋ me “gaņđamūlan” ti bhāsati. Idha kho taŋ, bhikkhave, bhikkhu sammā vadamāno vadeyya– “idaŋ jātu vedagū, idaŋ jātu sabbajī, idaŋ jātu apalikhataŋ gaņđamūlaŋ palikhaņin”’ ti.

‘Kathañca, bhikkhave, vedagū hoti? Yato kho, bhikkhave, bhikkhu channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ pajānāti; evaŋ kho, bhikkhave, bhikkhu vedagū hoti.

‘Kathañca, bhikkhave, bhikkhu sabbajī hoti? Yato kho, bhikkhave, bhikkhu channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ viditvā anupādāvimutto hoti; evaŋ kho, bhikkhave, bhikkhu sabbajī hoti.

‘Kathañca bhikkhave, bhikkhuno apalikhataŋ gaņđamūlaŋ palikhataŋ hoti? Gaņđoti kho, bhikkhave, imassetaŋ cātumahābhūtikassa kāyassa adhivacanaŋ (p. 2.305) mātāpettikasambhavassa odanakummāsūpacayassa aniccucchādanaparimaddanabhedanaviddhaŋsanadhammassa Gaņđamūlanti kho, bhikkhave, taņhāyetaŋ adhivacanaŋ. Yato kho, bhikkhave, bhikkhuno taņhā pahīnā hoti ucchinnamūlā tālāvatthukatā anabhāvankatā āyatiŋ anuppādadhammā; evaŋ kho, bhikkhave, bhikkhuno apalikhataŋ gaņđamūlaŋ palikhataŋ hoti.

‘Udako sudaŋ, bhikkhave, rāmaputto evaŋ vācaŋ bhāsati– “idaŋ jātu vedagū, idaŋ jātu sabbajī, idaŋ jātu apalikhataŋ gaņđamūlaŋ palikhaņin” ti. Taŋ kho panetaŋ, bhikkhave, udako rāmaputto avedagūyeva samāno “vedagūsmī” ti bhāsati, asabbajīyeva samāno “sabbajīsmī” ti bhāsati; apalikhataŋyeva gaņđamūlaŋ “palikhataŋ me gaņđamūlan” ti bhāsati. Idha kho taŋ, bhikkhave, bhikkhu sammā vadamāno vadeyya– “idaŋ jātu vedagū, idaŋ jātu sabbajī, idaŋ jātu apalikhataŋ gaņđamūlaŋ palikhaņin”’ ti. Dasamaŋ.

Saļavaggo dasamo.

Tassuddānaŋ–

Dve saŋgayhā parihānaŋ, pamādavihārī ca saŋvaro;

Samādhi paţisallānaŋ, dve natumhākena uddakoti.

Saļāyatanavagge dutiyapaņņāsako samatto.

Tassa vagguddānaŋ–

Avijjā migajālañca, gilānaŋ channaŋ catutthakaŋ;

Saļavaggena paññāsaŋ, dutiyo paņņāsako ayanti.

Paţhamasatakaŋ.

11. Yogakkhemivaggo

1. Yogakkhemisuttaŋ
104. Sāvatthinidānaŋ ‘Yogakkhemipariyāyaŋ

Vo, bhikkhave, dhammapariyāyaŋ desessāmi. Taŋ suņātha. Katamo ca, bhikkhave, yogakkhemipariyāyo dhammapariyāyo? Santi, bhikkhave, cakkhuviññeyyā rūpā iţţhā kantā manāpā (p. 2.306) piyarūpā kāmūpasaŋhitā rajanīyā. Te tathāgatassa pahīnā ucchinnamūlā tālāvatthukatā anabhāvankatā āyatiŋ anuppādadhammā. Tesañca pahānāya akkhāsi yogaŋ, tasmā tathāgato “yogakkhemī” ti vuccati …pe… santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Te tathāgatassa pahīnā ucchinnamūlā tālāvatthukatā anabhāvankatā āyatiŋ anuppādadhammā. Tesañca pahānāya akkhāsi yogaŋ, tasmā tathāgato “yogakkhemī” ti vuccati. Ayaŋ kho, bhikkhave, yogakkhemipariyāyo dhammapariyāyo’ ti. Paţhamaŋ.

2. Upādāyasuttaŋ
105. ‘Kismiŋ nu kho, bhikkhave, sati kiŋ upādāya uppajjati ajjhattaŋ sukhaŋ dukkhan’ ti?

‘Bhagavaŋmūlakā no, bhante, dhammā …pe….

‘Cakkhusmiŋ kho, bhikkhave, sati cakkhuŋ upādāya uppajjati ajjhattaŋ sukhaŋ dukkhaŋ …pe… manasmiŋ sati manaŋ upādāya uppajjati ajjhattaŋ sukhaŋ dukkhaŋ. Taŋ kiŋ maññatha, bhikkhave, cakkhu niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, api nu taŋ anupādāya uppajjeyya ajjhattaŋ sukhaŋ dukkhan’ ti?

‘No hetaŋ bhante …’pe….

‘Jivhā niccā vā aniccā vā’ ti?

‘Aniccā, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, api nu taŋ anupādāya uppajjeyya ajjhattaŋ sukhaŋ dukkhan’ ti?

‘No hetaŋ, bhante …’pe….

‘Mano nicco vā anicco vā’ ti?

‘Anicco, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, api nu taŋ anupādāya uppajjeyya ajjhattaŋ sukhaŋ dukkhan’ ti?

‘No hetaŋ, bhante’.

‘Evaŋ passaŋ, bhikkhave, sutavā ariyasāvako cakkhusmimpi nibbindati …pe… manasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Dutiyaŋ.

3. Dukkhasamudayasuttaŋ
106. ‘Dukkhassa bhikkhave, samudayañca atthangamañca desessāmi. Taŋ suņātha. Katamo ca, bhikkhave, dukkhassa samudayo? Cakkhuñca paţicca rūpe ca uppajjati cakkhuviññāņaŋ (p. 2.307) Tiņņaŋ sangati phasso. Phassapaccayā vedanā; vedanāpaccayā taņhā. Ayaŋ dukkhassa samudayo …pe… jivhañca paţicca rase ca uppajjati jivhāviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Ayaŋ dukkhassa samudayo …pe… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Ayaŋ kho, bhikkhave, dukkhassa samudayo.

‘Katamo ca, bhikkhave, dukkhassa atthangamo? Cakkhuñca paţicca rūpe ca uppajjati cakkhuviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Tassāyeva taņhāya asesavirāganirodhā upādānanirodho; upādānanirodhā bhavanirodho; bhavanirodhā jātinirodho; jātinirodhā jarāmaraņaŋ sokaparidevadukkhadomanassupāyāsā nirujjhanti. Evametassa kevalassa dukkhakkhandhassa nirodho hoti. Ayaŋ dukkhassa atthangamo …pe… jivhañca paţicca rase ca uppajjati jivhāviññāņaŋ …pe… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Tassāyeva taņhāya asesavirāganirodhā upādānanirodho; upādānanirodhā bhavanirodho bhavanirodhā jātinirodho; jātinirodhā jarāmaraņaŋ sokaparidevadukkhadomanassupāyāsā nirujjhanti. Evametassa kevalassa dukkhakkhandhassa nirodho hoti. Ayaŋ kho, bhikkhave, dukkhassa atthangamo’ ti. Tatiyaŋ.

4. Lokasamudayasuttaŋ
107. ‘Lokassa, bhikkhave, samudayañca atthangamañca desessāmi. Taŋ suņātha. Katamo ca, bhikkhave, lokassa samudayo? Cakkhuñca paţicca rūpe ca uppajjati cakkhuviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā; taņhāpaccayā upādānaŋ; upādānapaccayā bhavo; bhavapaccayā jāti; jātipaccayā jarāmaraņaŋ sokaparidevadukkhadomanassupāyāsā sambhavanti. Ayaŋ kho, bhikkhave, lokassa samudayo …pe… jivhañca paţicca rase ca uppajjati jivhāviññāņaŋ …pe… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā; taņhāpaccayā upādānaŋ; upādānapaccayā bhavo (p. 2.308) bhavapaccayā jāti; jātipaccayā jarāmaraņaŋ sokaparidevadukkhadomanassupāyāsā sambhavanti. Ayaŋ kho, bhikkhave, lokassa samudayo.

‘Katamo ca, bhikkhave, lokassa atthangamo? Cakkhuñca paţicca rūpe ca uppajjati cakkhuviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Tassāyeva taņhāya asesavirāganirodhā upādānanirodho; upādānanirodhā bhavanirodho bhavanirodhā jātinirodho; jātinirodhā jarāmaraņaŋ sokaparidevadukkhadomanassupāyāsā nirujjhanti. Evametassa kevalassa dukkhakkhandhassa nirodho hoti. Ayaŋ kho, bhikkhave, lokassa atthangamo …pe… jivhañca paţicca rase ca uppajjati …pe… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Tassāyeva taņhāya asesavirāganirodhā upādānanirodho; upādānanirodhā …pe… evametassa kevalassa dukkhakkhandhassa nirodho hoti. Ayaŋ kho, bhikkhave, lokassa atthangamo’ ti. Catutthaŋ.

5. Seyyohamasmisuttaŋ
108. ‘Kismiŋ nu kho, bhikkhave, sati kiŋ upādāya kiŋ abhinivissa seyyohamasmīti vā hoti, sadisohamasmīti vā hoti, hīnohamasmīti vā hotī’ ti?

‘Bhagavaŋmūlakā no, bhante, dhammā.

‘Cakkhusmiŋ kho, bhikkhave, sati cakkhuŋ upādāya cakkhuŋ abhinivissa seyyohamasmīti vā hoti, sadisohamasmīti vā hoti, hīnohamasmīti vā hoti …pe… jivhāya sati …pe… manasmiŋ sati manaŋ upādāya manaŋ abhinivissa seyyohamasmīti vā hoti, sadisohamasmīti vā hoti, hīnohamasmīti vā hoti. Taŋ kiŋ maññatha, bhikkhave, cakkhu niccaŋ vā aniccaŋ vā’ ti?

‘Aniccaŋ bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, api nu taŋ anupādāya seyyohamasmīti vā assa, sadisohamasmīti vā assa, hīnohamasmīti vā assā’ ti?

‘No hetaŋ, bhante …’pe… jivhā… kāyo nicco vā anicco vā’ ti?

‘Anicco, bhante …’pe….

‘Mano nicco vā anicco vā’ ti?

‘Anicco, bhante’.

‘Yaŋ panāniccaŋ dukkhaŋ vā (p. 2.309) taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, api nu taŋ anupādāya seyyohamasmīti vā assa, sadisohamasmīti vā assa, hīnohamasmīti vā assā’ ti?

‘No hetaŋ, bhante’.

‘Evaŋ passaŋ, bhikkhave, sutavā ariyasāvako cakkhusmimpi nibbindati …pe… manasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Pañcamaŋ.

6. Saŋyojaniyasuttaŋ
109. ‘Saŋyojaniye ca, bhikkhave, dhamme desessāmi saŋyojanañca. Taŋ suņātha. Katame ca, bhikkhave, saŋyojaniyā dhammā, katamañca saŋyojanaŋ? Cakkhuŋ, bhikkhave, saŋyojaniyo dhammo. Yo tattha chandarāgo, taŋ tattha saŋyojanaŋ …pe… jivhā saŋyojaniyo dhammo …pe… mano saŋyojaniyo dhammo. Yo tattha chandarāgo, taŋ tattha saŋyojanaŋ. Ime vuccanti, bhikkhave, saŋyojaniyā dhammā, idaŋ saŋyojanan’ ti. Chaţţhaŋ.

7. Upādāniyasuttaŋ
110. ‘Upādāniye ca, bhikkhave, dhamme desessāmi upādānañca. Taŋ suņātha. Katame ca, bhikkhave, upādāniyā dhammā, katamañca upādānaŋ Cakkhuŋ, bhikkhave, upādāniyo dhammo. Yo tattha chandarāgo, taŋ tattha upādānaŋ …pe… jivhā upādāniyo dhammo …pe… mano upādāniyo dhammo. Yo tattha chandarāgo, taŋ tattha upādānaŋ. Ime vuccanti, bhikkhave, upādāniyā dhammā, idaŋ upādānan’ ti. Sattamaŋ.

8. Ajjhattikāyatanaparijānanasuttaŋ
111. ‘Cakkhuŋ, bhikkhave, anabhijānaŋ aparijānaŋ avirājayaŋ appajahaŋ abhabbo dukkhakkhayāya. Sotaŋ… ghānaŋ… jivhaŋ… kāyaŋ… manaŋ anabhijānaŋ aparijānaŋ avirājayaŋ appajahaŋ abhabbo dukkhakkhayāya. Cakkhuñca kho, bhikkhave, abhijānaŋ parijānaŋ virājayaŋ pajahaŋ bhabbo dukkhakkhayāya …pe… jivhaŋ… kāyaŋ… manaŋ abhijānaŋ parijānaŋ virājayaŋ pajahaŋ bhabbo dukkhakkhayāyā’ ti. Aţţhamaŋ.

9. Bāhirāyatanaparijānanasuttaŋ
112. ‘Rūpe (p. 2.310) bhikkhave, anabhijānaŋ aparijānaŋ avirājayaŋ appajahaŋ abhabbo dukkhakkhayāya. Sadde… gandhe… rase… phoţţhabbe… dhamme anabhijānaŋ aparijānaŋ avirājayaŋ appajahaŋ abhabbo dukkhakkhayāya. Rūpe ca kho, bhikkhave, abhijānaŋ parijānaŋ virājayaŋ pajahaŋ bhabbo dukkhakkhayāya. Sadde… gandhe… rase… phoţţhabbe… dhamme abhijānaŋ parijānaŋ virājayaŋ pajahaŋ bhabbo dukkhakkhayāyā’ ti. Navamaŋ.

10. Upassutisuttaŋ
113. Ekaŋ samayaŋ bhagavā nātike viharati giñjakāvasathe. Atha kho bhagavā rahogato paţisallīno imaŋ dhammapariyāyaŋ abhāsi– ‘cakkhuñca paţicca rūpe ca uppajjati cakkhuviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā; taņhāpaccayā upādānaŋ; upādānapaccayā bhavo; bhavapaccayā jāti; jātipaccayā jarāmaraņaŋ sokaparidevadukkhadomanassupāyāsā sambhavanti. Evametassa kevalassa dukkhakkhandhassa samudayo hoti. Jivhañca paţicca rase ca uppajjati …pe… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā; taņhāpaccayā upādānaŋ; upādānapaccayā bhavo; bhavapaccayā jāti; jātipaccayā jarāmaraņaŋ sokaparidevadukkhadomanassupāyāsā sambhavanti. Evametassa kevalassa dukkhakkhandhassa samudayo hoti’.

‘Cakkhuñca paţicca rūpe ca uppajjati cakkhuviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Tassāyeva taņhāya asesavirāganirodhā upādānanirodho; upādānanirodhā bhavanirodho; bhavanirodhā jātinirodho; jātinirodhā jarāmaraņaŋ sokaparidevadukkhadomanassupāyāsā nirujjhanti. Evametassa kevalassa dukkhakkhandhassa nirodho hoti …pe… jivhañca paţicca rase ca uppajjati …pe… manañca paţicca dhamme ca uppajjati manoviññāņaŋ. Tiņņaŋ sangati phasso. Phassapaccayā vedanā; vedanāpaccayā taņhā. Tassāyeva taņhāya asesavirāganirodhā upādānanirodho (p. 2.311) upādānanirodhā …pe… evametassa kevalassa dukkhakkhandhassa nirodho hotī’ ti.

Tena kho pana samayena aññataro bhikkhu bhagavato upassuti ţhito hoti. Addasā kho bhagavā taŋ bhikkhuŋ upassuti ţhitaŋ. Disvāna taŋ bhikkhuŋ etadavoca – ‘assosi no tvaŋ, bhikkhu, imaŋ dhammapariyāyan’ ti? ‘Evaŋ, bhante’. ‘Uggaņhāhi tvaŋ, bhikkhu, imaŋ dhammapariyāyaŋ. Pariyāpuņāhi tvaŋ, bhikkhu, imaŋ dhammapariyāyaŋ. Dhārehi tvaŋ, bhikkhu, imaŋ dhammapariyāyaŋ. Atthasaŋhitoyaŋ, bhikkhu, dhammapariyāyo ādibrahmacariyako’ ti. Dasamaŋ.

Yogakkhemivaggo ekādasamo.

Tassuddānaŋ–

Yogakkhemi upādāya, dukkhaŋ loko ca seyyo ca;

Saŋyojanaŋ upādānaŋ, dve parijānaŋ upassutīti.

12. Lokakāmaguņavaggo

1. Paţhamamārapāsasuttaŋ
114. ‘Santi bhikkhave, cakkhuviññeyyā rūpā, iţţhā kantā manāpā piyarūpā kāmūpasaŋhitā rajanīyā. Tañce, bhikkhu, abhinandati abhivadati ajjhosāya tiţţhati– ayaŋ vuccati, bhikkhave, bhikkhu āvāsagato mārassa, mārassa vasaŋ gato, paţimukkassa mārapāso. Baddho so mārabandhanena yathākāmakaraņīyo pāpimato …pe….

‘Santi, bhikkhave, jivhāviññeyyā rasā, iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati– ayaŋ vuccati, bhikkhave, bhikkhu āvāsagato mārassa, mārassa vasaŋ gato, paţimukkassa mārapāso. Baddho so mārabandhanena …pe….

‘Santi (p. 2.312) bhikkhave, manoviññeyyā dhammā, iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati– ayaŋ vuccati, bhikkhave, bhikkhu āvāsagato mārassa, mārassa vasaŋ gato, paţimukkassa mārapāso. Baddho so mārabandhanena yathākāmakaraņīyo pāpimato.

‘Santi ca kho, bhikkhave, cakkhuviññeyyā rūpā, iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati– ayaŋ vuccati, bhikkhave bhikkhu nāvāsagato mārassa, na mārassa vasaŋ gato, ummukkassa mārapāso. Mutto so mārabandhanena na yathākāmakaraņīyo pāpimato …pe….

‘Santi, bhikkhave, jivhāviññeyyā rasā, iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati– ayaŋ vuccati, bhikkhave, bhikkhu nāvāsagato mārassa, na mārassa vasaŋ gato, ummukkassa mārapāso. Mutto so mārabandhanena na yathākāmakaraņīyo pāpimato …pe….

‘Santi, bhikkhave, manoviññeyyā dhammā, iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati– ayaŋ vuccati, bhikkhave, bhikkhu nāvāsagato mārassa, na mārassa vasaŋ gato, ummukkassa mārapāso. Mutto so mārabandhanena na yathākāmakaraņīyo pāpimato’ ti. Paţhamaŋ.

2. Dutiyamārapāsasuttaŋ
115. ‘Santi, bhikkhave, cakkhuviññeyyā rūpā, iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati– ayaŋ vuccati, bhikkhave, bhikkhu baddho cakkhuviññeyyesu rūpesu, āvāsagato mārassa, mārassa vasaŋ gato, paţimukkassa mārapāso. Baddho so mārabandhanena yathākāmakaraņīyo pāpimato …pe….

‘Santi, bhikkhave, jivhāviññeyyā rasā …pe… santi, bhikkhave, manoviññeyyā dhammā, iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati (p. 2.313) abhivadati ajjhosāya tiţţhati– ayaŋ vuccati, bhikkhave, bhikkhu baddho manoviññeyyesu dhammesu, āvāsagato mārassa, mārassa vasaŋ gato, paţimukkassa mārapāso. Baddho so mārabandhanena yathākāmakaraņīyo pāpimato …pe….

‘Santi ca kho, bhikkhave, cakkhuviññeyyā rūpā, iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati– ayaŋ vuccati, bhikkhave bhikkhu mutto cakkhuviññeyyehi rūpehi, nāvāsagato mārassa, na mārassa vasaŋ gato, ummukkassa mārapāso. Mutto so mārabandhanena na yathākāmakaraņīyo pāpimato …pe….

‘Santi, bhikkhave, jivhāviññeyyā rasā …pe… santi, bhikkhave, manoviññeyyā dhammā, iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati– ayaŋ vuccati, bhikkhave, bhikkhu mutto manoviññeyyehi dhammehi, nāvāsagato mārassa, na mārassa vasaŋ gato, ummukkassa mārapāso. Mutto so mārabandhanena na yathākāmakaraņīyo pāpimato’ ti. Dutiyaŋ.

3. Lokantagamanasuttaŋ
116. ‘Nāhaŋ, bhikkhave, gamanena lokassa antaŋ ñāteyyaŋ, daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmī’ ti. Idaŋ vatvā bhagavā uţţhāyāsanā vihāraŋ pāvisi. Atha kho tesaŋ bhikkhūnaŋ acirapakkantassa bhagavato etadahosi– ‘idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “nāhaŋ, bhikkhave, gamanena lokassa antaŋ ñāteyyaŋ, daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmī” ti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā’ ti?

Atha (p. 2.314) kho tesaŋ bhikkhūnaŋ etadahosi– ‘ayaŋ kho āyasmā ānando satthu ceva saŋvaņņito sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāmā’ ti.

Atha kho te bhikkhū yenāyasmā ānando tenupasankamiŋsu; upasankamitvā āyasmatā ānandena saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinnā kho te bhikkhū āyasmantaŋ ānandaŋ etadavocuŋ–

‘Idaŋ kho no, āvuso ānanda, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “nāhaŋ, bhikkhave, gamanena lokassa antaŋ ñāteyyaŋ, daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmī” ti. Tesaŋ no, āvuso, amhākaŋ acirapakkantassa bhagavato etadahosi– “idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– nāhaŋ, bhikkhave, gamanena lokassa antaŋ ñāteyyaŋ, daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmīti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā” ti Tesaŋ no, āvuso, amhākaŋ etadahosi– “ayaŋ kho, āvuso, āyasmā ānando satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāmā” ti. Vibhajatāyasmā ānando’ ti.

‘Seyyathāpi, āvuso, puriso sāratthiko sāragavesī sārapariyesanaŋ caramāno mahato rukkhassa tiţţhato sāravato atikkammeva, mūlaŋ atikkammeva, khandhaŋ sākhāpalāse sāraŋ pariyesitabbaŋ maññeyya; evaŋ sampadamidaŋ āyasmantānaŋ satthari sammukhībhūte taŋ bhagavantaŋ atisitvā (p. 2.315) amhe etamatthaŋ paţipucchitabbaŋ maññatha . So hāvuso, bhagavā jānaŋ jānāti, passaŋ passati– cakkhubhūto, ñāņabhūto, dhammabhūto, brahmabhūto, vattā, pavattā, atthassa ninnetā, amatassa dātā, dhammassāmī, tathāgato. So ceva panetassa kālo ahosi yaŋ bhagavantaŋyeva etamatthaŋ paţipuccheyyātha Yathā vo bhagavā byākareyya tathā vo dhāreyyāthā’ ti.

‘Addhāvuso ānanda, bhagavā jānaŋ jānāti, passaŋ passati– cakkhubhūto, ñāņabhūto, dhammabhūto, brahmabhūto, vattā, pavattā, atthassa ninnetā, amatassa dātā, dhammassāmī, tathāgato. So ceva panetassa kālo ahosi yaŋ bhagavantaŋyeva etamatthaŋ paţipuccheyyāma Yathā no bhagavā byākareyya tathā naŋ dhāreyyāma. Api cāyasmā ānando satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Vibhajatāyasmā ānando agaruŋ karitvā’ ti.

‘Tenahāvuso, suņātha, sādhukaŋ manasi karotha; bhāsissāmī’ ti. ‘Evamāvuso’ ti kho te bhikkhū āyasmato ānandassa paccassosuŋ. Āyasmā ānando etadavoca–

‘Yaŋ kho vo, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “nāhaŋ, bhikkhave, gamanena lokassa antaŋ ñāteyyaŋ, daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmī” ti, imassa khvāhaŋ, āvuso, bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ ājānāmi. Yena kho, āvuso, lokasmiŋ lokasaññī hoti lokamānī– ayaŋ vuccati ariyassa vinaye loko. Kena cāvuso, lokasmiŋ lokasaññī hoti lokamānī? Cakkhunā kho, āvuso, lokasmiŋ lokasaññī hoti lokamānī. Sotena kho, āvuso… ghānena kho, āvuso… jivhāya kho, āvuso, lokasmiŋ lokasaññī hoti lokamānī (p. 2.316) Kāyena kho, āvuso… manena kho, āvuso, lokasmiŋ lokasaññī hoti lokamānī. Yena kho, āvuso, lokasmiŋ lokasaññī hoti lokamānī– ayaŋ vuccati ariyassa vinaye loko. Yaŋ kho vo, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “nāhaŋ, bhikkhave, gamanena lokassa antaŋ ñāteyyaŋ daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmī” ti, imassa khvāhaŋ, āvuso, bhagavatā sankhittena uddesassa uddiţţhassa vitthārena atthaŋ avibhattassa evaŋ vitthārena atthaŋ ājānāmi. Ākankhamānā ca pana tumhe āyasmanto bhagavantaŋyeva upasankamitvā etamatthaŋ paţipuccheyyātha. Yathā vo bhagavā byākaroti tathā naŋ dhāreyyāthā’ ti.

‘Evamāvuso’ ti kho te bhikkhū āyasmato ānandassa paţissutvā uţţhāyāsanā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te bhikkhū bhagavantaŋ etadavocuŋ–

‘Yaŋ kho no, bhante, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “nāhaŋ, bhikkhave, gamanena lokassa antaŋ ñāteyyaŋ, daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmī” ti. Tesaŋ no, bhante, amhākaŋ acirapakkantassa bhagavato etadahosi– “idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– nāhaŋ, bhikkhave, gamanena lokassa antaŋ ñāteyyaŋ, daţţheyyaŋ, patteyyanti vadāmi. Na ca panāhaŋ, bhikkhave, appatvā lokassa antaŋ dukkhassa antakiriyaŋ vadāmī” ti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyāti? Tesaŋ no, bhante, amhākaŋ etadahosi– “ayaŋ kho āyasmā ānando satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāmā” ti. Atha kho mayaŋ (p. 2.317) bhante, yenāyasmā ānando tenupasankamimha; upasankamitvā āyasmantaŋ ānandaŋ etamatthaŋ paţipucchimha. Tesaŋ no, bhante, āyasmatā ānandena imehi ākārehi imehi padehi imehi byañjanehi attho vibhatto’ ti.

‘Paņđito bhikkhave, ānando; mahāpañño, bhikkhave, ānando! Maŋ cepi tumhe, bhikkhave, etamatthaŋ paţipuccheyyātha, ahampi taŋ evamevaŋ byākareyyaŋ yathā taŋ ānandena byākataŋ. Eso cevetassa attho, evañca naŋ dhāreyyāthā’ ti. Tatiyaŋ.

4. Kāmaguņasuttaŋxx

117. ‘Pubbeva me, bhikkhave, sambodhā anabhisambuddhassa bodhisattasseva sato etadahosi– “yeme pañca kāmaguņā cetaso samphuţţhapubbā atītā niruddhā vipariņatā, tatra me cittaŋ bahulaŋ gacchamānaŋ gaccheyya paccuppannesu vā appaŋ vā anāgatesu”. Tassa mayhaŋ, bhikkhave, etadahosi– “yeme pañca kāmaguņā cetaso samphuţţhapubbā atītā niruddhā vipariņatā, tatra me attarūpena appamādo sati cetaso ārakkho karaņīyo”. Tasmātiha, bhikkhave, tumhākampi ye te pañca kāmaguņā cetaso samphuţţhapubbā atītā niruddhā vipariņatā, tatra vo cittaŋ bahulaŋ gacchamānaŋ gaccheyya paccuppannesu vā appaŋ vā anāgatesu. Tasmātiha, bhikkhave, tumhākampi ye te pañca kāmaguņā cetaso samphuţţhapubbā atītā niruddhā vipariņatā, tatra vo attarūpehi appamādo sati cetaso ārakkho karaņīyo. Tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha jivhā ca nirujjhati, rasasaññā ca nirujjhati, se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe’ ti. Idaŋ vatvā bhagavā uţţhāyāsanā vihāraŋ pāvisi.

Atha kho tesaŋ bhikkhūnaŋ acirapakkantassa bhagavato etadahosi– ‘idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha jivhā ca nirujjhati, rasasaññā ca nirujjhati, se (p. 2.318) āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā’ ti?

Atha kho tesaŋ bhikkhūnaŋ etadahosi– ‘ayaŋ kho āyasmā ānando satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāmā’ ti.

Atha kho te bhikkhū yenāyasmā ānando tenupasankamiŋsu; upasankamitvā āyasmatā ānandena saddhiŋ sammodiŋsu Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinnā kho te bhikkhū āyasmantaŋ ānandaŋ etadavocuŋ–

‘Idaŋ kho no, āvuso ānanda, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha jivhā ca nirujjhati rasasaññā ca nirujjhati, se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti. Tesaŋ no, āvuso, amhākaŋ acirapakkantassa bhagavato etadahosi– “idaŋ kho no, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha jivhā ca nirujjhati, rasasaññā ca nirujjhati se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti. Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyāti? Tesaŋ no, āvuso, amhākaŋ etadahosi– “ayaŋ kho āyasmā ānando satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena (p. 2.319) uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāmā” ti. Vibhajatāyasmā ānando’ ti.

‘Seyyathāpi, āvuso, puriso sāratthiko sāragavesī sārapariyesanaŋ caramāno mahato rukkhassa …pe… vibhajatāyasmā ānando agaruŋ karitvāti.

‘Tenahāvuso suņātha, sādhukaŋ manasi karotha; bhāsissāmī’ ti. ‘Evamāvuso’ ti kho te bhikkhū āyasmato ānandassa paccassosuŋ. Āyasmā ānando etadavoca–

‘Yaŋ kho vo, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti. Imassa khvāhaŋ, āvuso, bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ ājānāmi. Saļāyatananirodhaŋ no etaŋ, āvuso, bhagavatā sandhāya bhāsitaŋ– “tasmātiha, bhikkhave, se āyatane veditabbe, yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti. Ayaŋ kho, āvuso, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti. Imassa khvāhaŋ, āvuso, bhagavatā sankhittena uddesassa uddiţţhassa vitthārena atthaŋ avibhattassa evaŋ vitthārena atthaŋ ājānāmi. Ākankhamānā ca pana tumhe āyasmanto bhagavantaŋyeva upasankamatha; upasankamitvā etamatthaŋ puccheyyātha. Yathā vo bhagavā byākaroti tathā naŋ dhāreyyāthā’ ti.

‘Evamāvuso’ ti (p. 2.320) kho te bhikkhū āyasmato ānandassa paţissutvā uţţhāyāsanā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te bhikkhū bhagavantaŋ etadavocuŋ–

‘Yaŋ kho no, bhante, bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– “tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha jivhā ca nirujjhati, rasasaññā ca nirujjhati, se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti, tesaŋ no, bhante, amhākaŋ acirapakkantassa bhagavato etadahosi– “idaŋ kho no, āvuso bhagavā sankhittena uddesaŋ uddisitvā vitthārena atthaŋ avibhajitvā uţţhāyāsanā vihāraŋ paviţţho– tasmātiha, bhikkhave, se āyatane veditabbe yattha cakkhu ca nirujjhati, rūpasaññā ca nirujjhati, se āyatane veditabbe …pe… yattha mano ca nirujjhati, dhammasaññā ca nirujjhati, se āyatane veditabbe” ti. “Ko nu kho imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajeyyā” ti? Tesaŋ no, bhante, amhākaŋ etadahosi– “ayaŋ kho āyasmā ānando satthu ceva saŋvaņņito, sambhāvito ca viññūnaŋ sabrahmacārīnaŋ. Pahoti cāyasmā ānando imassa bhagavatā sankhittena uddesassa uddiţţhassa vitthārena atthaŋ avibhattassa vitthārena atthaŋ vibhajituŋ. Yaŋnūna mayaŋ yenāyasmā ānando tenupasankameyyāma; upasankamitvā āyasmantaŋ ānandaŋ etamatthaŋ paţipuccheyyāmā” ti. Atha kho mayaŋ, bhante, yenāyasmā ānando tenupasankamimha; upasankamitvā āyasmantaŋ ānandaŋ etamatthaŋ paţipucchimha. Tesaŋ no, bhante, āyasmatā ānandena imehi ākārehi, imehi padehi, imehi byañjanehi attho vibhatto’ ti.

‘Paņđito, bhikkhave, ānando; mahāpañño, bhikkhave, ānando! Maŋ cepi tumhe, bhikkhave, etamatthaŋ paţipuccheyyātha, ahampi taŋ evamevaŋ byākareyyaŋ yathā taŋ ānandena byākataŋ. Eso cevetassa attho. Evañca naŋ dhāreyyāthā’ ti. Catutthaŋ.

5. Sakkapañhasuttaŋ
118. Ekaŋ (p. 2.321) samayaŋ bhagavā rājagahe viharati gijjhakūţe pabbate. Atha kho sakko devānamindo yena bhagavā tenupasankami; upasankamitvā bhagavantaŋ abhivādetvā ekamantaŋ aţţhāsi. Ekamantaŋ ţhito kho sakko devānamindo bhagavantaŋ etadavoca– ‘ko nu kho, bhante hetu, ko paccayo yena midhekacce sattā diţţheva dhamme no parinibbāyanti? Ko pana, bhante, hetu, ko paccayo yena midhekacce sattā diţţheva dhamme parinibbāyantī’ ti?

‘Santi kho, devānaminda, cakkhuviññeyyā rūpā, iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato tannissitaŋ viññāņaŋ hoti tadupādānaŋ. Sa-upādāno, devānaminda, bhikkhu no parinibbāyati …pe….

‘Santi kho, devānaminda, jivhāviññeyyā rasā …pe… santi kho, devānaminda, manoviññeyyā dhammā, iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato tannissitaŋ viññāņaŋ hoti tadupādānaŋ. Sa-upādāno, devānaminda, bhikkhu no parinibbāyati. Ayaŋ kho, devānaminda, hetu, ayaŋ paccayo yena midhekacce sattā diţţheva dhamme no parinibbāyanti.

‘Santi ca kho, devānaminda, cakkhuviññeyyā rūpā, iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato na tannissitaŋ viññāņaŋ hoti, na tadupādānaŋ. Anupādāno, devānaminda, bhikkhu parinibbāyati …pe…

‘Santi kho, devānaminda, jivhāviññeyyā rasā …pe… santi kho, devānaminda, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato na tannissitaŋ viññāņaŋ hoti na tadupādānaŋ. Anupādāno, devānaminda, bhikkhu (p. 2.322) parinibbāyati. Ayaŋ kho, devānaminda, hetu, ayaŋ paccayo yena midhekacce sattā diţţheva dhamme parinibbāyantī’ ti. Pañcamaŋ.

6. Pañcasikhasuttaŋ
119. Ekaŋ samayaŋ bhagavā rājagahe viharati gijjhakūţe pabbate. Atha kho pañcasikho gandhabbadevaputto yena bhagavā tenupasankami; upasankamitvā bhagavantaŋ abhivādetvā ekamantaŋ aţţhāsi. Ekamantaŋ ţhito kho pañcasikho gandhabbadevaputto bhagavantaŋ etadavoca– ‘ko nu kho, bhante, hetu, ko paccayo yena midhekacce sattā diţţheva dhamme no parinibbāyanti? Ko pana, bhante, hetu, ko paccayo yena midhekacce sattā diţţheva dhamme parinibbāyantī’ ti? ‘Santi kho, pañcasikha, cakkhuviññeyyā rūpā …pe… santi kho, pañcasikha, manoviññeyyā dhammā, iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato tannissitaŋ viññāņaŋ hoti tadupādānaŋ. Sa-upādāno, pañcasikha bhikkhu no parinibbāyati. Ayaŋ kho, pañcasikha, hetu, ayaŋ paccayo yena midhekacce sattā diţţheva dhamme no parinibbāyanti’.

‘Santi ca kho, pañcasikha, cakkhuviññeyyā rūpā iţţhā kantā manāpā …pe… santi kho, pañcasikha, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati, tassa taŋ anabhinandato anabhivadato anajjhosāya tiţţhato na tannissitaŋ viññāņaŋ hoti, na tadupādānaŋ. Anupādāno, pañcasikha, bhikkhu parinibbāyati. Ayaŋ kho, pañcasikha, hetu, ayaŋ paccayo yena midhekacce sattā diţţheva dhamme parinibbāyantī’ ti. Chaţţhaŋ.

7. Sāriputtasaddhivihārikasuttaŋ
120. Ekaŋ samayaŋ āyasmā sāriputto sāvatthiyaŋ viharati jetavane anāthapiņđikassa ārāme Atha kho aññataro bhikkhu yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho so bhikkhu āyasmantaŋ sāriputtaŋ etadavoca– ‘saddhivihāriko (p. 2.323) āvuso sāriputta, bhikkhu sikkhaŋ paccakkhāya hīnāyāvatto’ ti.

‘Evametaŋ, āvuso, hoti indriyesu aguttadvārassa, bhojane amattaññuno, jāgariyaŋ ananuyuttassa. “So vatāvuso, bhikkhu indriyesu aguttadvāro bhojane amattaññū jāgariyaŋ ananuyutto yāvajīvaŋ paripuņņaŋ parisuddhaŋ brahmacariyaŋ santānessatī” ti netaŋ ţhānaŋ vijjati. “So vatāvuso, bhikkhu indriyesu guttadvāro, bhojane mattaññū, jāgariyaŋ anuyutto yāvajīvaŋ paripuņņaŋ parisuddhaŋ brahmacariyaŋ santānessatī” ti ţhānametaŋ vijjati.

‘Kathañcāvuso, indriyesu guttadvāro hoti? Idhāvuso, bhikkhu cakkhunā rūpaŋ disvā na nimittaggāhī hoti nānubyañjanaggāhī. Yatvādhikaraņamenaŋ cakkhundriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ tassa saŋvarāya paţipajjati, rakkhati cakkhundriyaŋ, cakkhundriye saŋvaraŋ āpajjati. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya na nimittaggāhī hoti nānubyañjanaggāhī. Yatvādhikaraņamenaŋ manindriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjati, rakkhati manindriyaŋ, manindriye saŋvaraŋ āpajjati. Evaŋ kho, āvuso, indriyesu guttadvāro hoti.

‘Kathañcāvuso, bhojane mattaññū hoti? Idhāvuso, bhikkhu paţisankhā yoniso āhāraŋ āhāreti– “neva davāya, na madāya, na maņđanāya, na vibhūsanāya, yāvadeva imassa kāyassa ţhitiyā yāpanāya, vihiŋsūparatiyā, brahmacariyānuggahāya. Iti purāņañca vedanaŋ paţihankhāmi, navañca vedanaŋ na uppādessāmi, yātrā ca me bhavissati anavajjatā ca phāsuvihāro cā” ti. Evaŋ kho, āvuso, bhojane mattaññū hoti.

‘Kathañcāvuso, jāgariyaŋ anuyutto hoti? Idhāvuso, bhikkhu divasaŋ cankamena nisajjāya āvaraņīyehi dhammehi cittaŋ parisodheti. Rattiyā paţhamaŋ yāmaŋ cankamena nisajjāya āvaraņīyehi dhammehi cittaŋ parisodheti Rattiyā majjhimaŋ yāmaŋ dakkhiņena passena sīhaseyyaŋ kappeti pāde pādaŋ accādhāya sato sampajāno, uţţhānasaññaŋ manasi karitvā. Rattiyā pacchimaŋ yāmaŋ paccuţţhāya cankamena nisajjāya āvaraņīyehi dhammehi cittaŋ parisodheti. Evaŋ kho, āvuso, jāgariyaŋ (p. 2.324) anuyutto hoti. Tasmātihāvuso, evaŋ sikkhitabbaŋ – “indriyesu guttadvārā bhavissāma, bhojane mattaññuno, jāgariyaŋ anuyuttā” ti. Evañhi vo, āvuso, sikkhitabban’ ti. Sattamaŋ.

8. Rāhulovādasuttaŋ
121. Ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Atha kho bhagavato rahogatassa paţisallīnassa evaŋ cetaso parivitakko udapādi– ‘paripakkā kho rāhulassa vimuttiparipācaniyā dhammā; yaŋnūnāhaŋ rāhulaŋ uttariŋ āsavānaŋ khaye vineyyan’ ti. Atha kho bhagavā pubbaņhasamayaŋ nivāsetvā pattacīvaramādāya sāvatthiyaŋ piņđāya caritvā pacchābhattaŋ piņđapātapaţikkanto āyasmantaŋ rāhulaŋ āmantesi– ‘gaņhāhi, rāhula, nisīdanaŋ. Yena andhavanaŋ tenupasankamissāma divāvihārāyā’ ti ‘Evaŋ, bhante’ ti kho āyasmā rāhulo bhagavato paţissutvā nisīdanaŋ ādāya bhagavantaŋ piţţhito piţţhito anubandhi.

Tena kho pana samayena anekāni devatāsahassāni bhagavantaŋ anubandhāni honti– ‘ajja bhagavā āyasmantaŋ rāhulaŋ uttariŋ āsavānaŋ khaye vinessatī’ ti. Atha kho bhagavā andhavanaŋ ajjhogāhetvā aññatarasmiŋ rukkhamūle paññatte āsane nisīdi. Āyasmāpi kho rāhulo bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ rāhulaŋ bhagavā etadavoca–

‘Taŋ kiŋ maññasi, rāhula, cakkhu niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’. ( )

‘Rūpā niccā vā aniccā vā’ ti?

‘Aniccā, bhante …’pe….

‘Cakkhuviññāņaŋ niccaŋ vā aniccaŋ vā’ ti?

‘Aniccaŋ, bhante …’pe….

‘Cakkhusamphasso nicco vā anicco vā’ ti?

‘Anicco, bhante …’pe….

‘Yampidaŋ cakkhusamphassapaccayā uppajjati vedanāgataŋ, saññāgataŋ, sankhāragataŋ, viññāņagataŋ, tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi (p. 2.325) eso me attā”’ ti?

‘No hetaŋ, bhante …’pe….

‘Jivhā niccā vā aniccā vā’ ti?

‘Aniccā, bhante …’pe….

‘Jivhāviññāņaŋ niccaŋ vā aniccaŋ vā’ ti?

‘Aniccaŋ, bhante …’pe….

‘Jivhāsamphasso nicco vā anicco vā’ ti?

‘Anicco, bhante …’pe….

‘Yampidaŋ jivhāsamphassapaccayā uppajjati vedanāgataŋ, saññāgataŋ, sankhāragataŋ, viññāņagataŋ, tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante …’pe….

‘Mano nicco vā anicco vā’ ti?

‘Anicco, bhante’.

‘Yaŋ panāniccaŋ dukkhaŋ vā taŋ sukhaŋ vāti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ “etaŋ mama, esohamasmi, eso me attā”’ ti?

‘No hetaŋ, bhante’.

‘Dhammā niccā vā aniccā vā’ ti?

‘Aniccā, bhante …’pe….

‘Manoviññāņaŋ niccaŋ vā aniccaŋ vā’ ti?

‘Aniccaŋ, bhante …’pe….

‘Manosamphasso nicco vā anicco vā’ ti?

‘Anicco, bhante …’pe….

‘Yampidaŋ manosamphassapaccayā uppajjati vedanāgataŋ, saññāgataŋ, sankhāragataŋ, viññāņagataŋ, tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, rāhula, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati, yampidaŋ cakkhusamphassapaccayā uppajjati vedanāgataŋ saññāgataŋ sankhāragataŋ viññāņagataŋ tasmimpi nibbindati …pe… jivhāyapi nibbindati, rasesupi nibbindati, jivhāviññāņepi nibbindati, jivhāsamphassepi nibbindati, yampidaŋ jivhāsamphassapaccayā uppajjati vedanāgataŋ saññāgataŋ sankhāragataŋ viññāņagataŋ tasmimpi nibbindati …pe….

‘Manasmimpi nibbindati, dhammesupi nibbindati, manoviññāņepi nibbindati, manosamphassepi nibbindati, yampidaŋ manosamphassapaccayā uppajjati vedanāgataŋ saññāgataŋ sankhāragataŋ viññāņagataŋ tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti.

Idamavoca bhagavā. Attamano āyasmā rāhulo bhagavato bhāsitaŋ abhinandi. Imasmiñca pana veyyākaraņasmiŋ bhaññamāne āyasmato rāhulassa anupādāya āsavehi cittaŋ vimucci. Anekānañca (p. 2.326) devatāsahassānaŋ virajaŋ vītamalaŋ dhammacakkhuŋ udapādi– ‘yaŋ kiñci samudayadhammaŋ, sabbaŋ taŋ nirodhadhamman’ ti. Aţţhamaŋ.

9. Saŋyojaniyadhammasuttaŋ
122. ‘Saŋyojaniye ca, bhikkhave, dhamme desessāmi saŋyojanañca. Taŋ suņātha. Katame ca, bhikkhave, saŋyojaniyā dhammā, katamañca saŋyojanaŋ? Santi, bhikkhave, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Ime vuccanti, bhikkhave, saŋyojaniyā dhammā. Yo tattha chandarāgo, taŋ tattha saŋyojanaŋ …pe… santi, bhikkhave, jivhāviññeyyā rasā …pe… santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Ime vuccanti, bhikkhave, saŋyojaniyā dhammā. Yo tattha chandarāgo taŋ tattha saŋyojanan’ ti. Navamaŋ.

10. Upādāniyadhammasuttaŋ
123. ‘Upādāniye ca, bhikkhave, dhamme desessāmi upādānañca. Taŋ suņātha. Katame ca, bhikkhave, upādāniyā dhammā, katamañca upādānaŋ? Santi, bhikkhave, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Ime vuccanti, bhikkhave, upādāniyā dhammā. Yo tattha chandarāgo, taŋ tattha upādānaŋ …pe… santi, bhikkhave, jivhāviññeyyā rasā …pe… santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Ime vuccanti, bhikkhave, upādāniyā dhammā. Yo tattha chandarāgo taŋ tattha upādānan’ ti. Dasamaŋ.

Lokakāmaguņavaggo dvādasamo.

Tassuddānaŋ

Mārapāsena dve vuttā, lokakāmaguņena ca;

Sakko pañcasikho ceva, sāriputto ca rāhulo.

Saŋyojanaŋ upādānaŋ, vaggo tena pavuccatīti.

13. Gahapativaggo

1. Vesālīsuttaŋ
124. Ekaŋ (p. 2.327) samayaŋ bhagavā vesāliyaŋ viharati mahāvane kūţāgārasālāyaŋ. Atha kho uggo gahapati vesāliko yena bhagavā tenupasankami; upasankamitvā ekamantaŋ nisīdi. Ekamantaŋ nisinno kho uggo gahapati vesāliko bhagavantaŋ etadavoca– ‘ko nu kho, bhante, hetu, ko paccayo yena midhekacce sattā diţţheva dhamme no parinibbāyanti? Ko pana, bhante, hetu, ko paccayo yena midhekacce sattā diţţheva dhamme parinibbāyantī’ ti?

‘Santi kho, gahapati, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato tannissitaŋ viññāņaŋ hoti tadupādānaŋ. Sa-upādāno, gahapati, bhikkhu no parinibbāyati …pe… santi kho, gahapati, jivhāviññeyyā rasā …pe… santi kho, gahapati, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato tannissitaŋ viññāņaŋ hoti tadupādānaŋ. Sa-upādāno, gahapati, bhikkhu no parinibbāyati. Ayaŋ kho, gahapati, hetu, ayaŋ paccayo yena midhekacce sattā diţţheva dhamme no parinibbāyanti.

‘Santi ca kho, gahapati, cakkhuviññeyyā rūpā, iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato na tannissitaŋ viññāņaŋ hoti, na tadupādānaŋ. Anupādāno, gahapati, bhikkhu parinibbāyati …pe… santi kho, gahapati, jivhāviññeyyā rasā …pe… santi kho, gahapati, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati, tassa taŋ anabhinandato anabhivadato anajjhosāya tiţţhato. Na tannissitaŋ viññāņaŋ hoti, na tadupādānaŋ. Anupādāno (p. 2.328) gahapati, bhikkhu parinibbāyati. Ayaŋ kho, gahapati, hetu ayaŋ paccayo yena midhekacce sattā diţţheva dhamme parinibbāyantī’ ti. Paţhamaŋ.

2. Vajjīsuttaŋ
125. Ekaŋ samayaŋ bhagavā vajjīsu viharati hatthigāme. Atha kho uggo gahapati hatthigāmako yena bhagavā tenupasankami; upasankamitvā ekamantaŋ nisīdi. Ekamantaŋ nisinno kho uggo gahapati hatthigāmako bhagavantaŋ etadavoca– ‘ko nu kho, bhante, hetu ko paccayo yena midhekacce sattā diţţheva dhamme no parinibbāyanti? Ko pana, bhante hetu ko paccayo yena midhekacce sattā diţţheva dhamme parinibbāyantī’ ti? (yathā purimasuttantaŋ, evaŋ vitthāretabbaŋ). Ayaŋ kho, gahapati, hetu ayaŋ paccayo yena midhekacce sattā diţţheva dhamme parinibbāyantīti. Dutiyaŋ.

3. Nāļandasuttaŋ
126. Ekaŋ samayaŋ bhagavā nāļandāyaŋ viharati pāvārikambavane. Atha kho, upāli gahapati, yena bhagavā tenupasankami …pe… ekamantaŋ nisinno kho, upāli gahapati, bhagavantaŋ etadavoca– ‘ko nu kho, bhante, hetu, ko paccayo yena midhekacce sattā diţţheva dhamme no parinibbāyanti? Ko pana, bhante, hetu, ko paccayo yena midhekacce sattā diţţheva dhamme parinibbāyantī’ ti? (yathā purimasuttantaŋ, evaŋ vitthāretabbaŋ). Ayaŋ kho, gahapati, hetu ayaŋ paccayo yena midhekacce sattā diţţheva dhamme parinibbāyantīti. Tatiyaŋ.

4. Bhāradvājasuttaŋ
127. Ekaŋ samayaŋ āyasmā piņđolabhāradvājo kosambiyaŋ viharati ghositārāme. Atha kho rājā udeno yenāyasmā piņđolabhāradvājo tenupasankami; upasankamitvā āyasmatā piņđolabhāradvājena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho rājā udeno āyasmantaŋ piņđolabhāradvājaŋ etadavoca – ‘ko nu kho, bho bhāradvāja, hetu (p. 2.329) ko paccayo yenime daharā bhikkhū susū kāļakesā bhadrena yobbanena samannāgatā paţhamena vayasā anikīļitāvino kāmesu yāvajīvaŋ paripuņņaŋ parisuddhaŋ brahmacariyaŋ caranti, addhānañca āpādentī’ ti? ‘Vuttaŋ kho etaŋ, mahārāja, tena bhagavatā jānatā passatā arahatā sammāsambuddhena– “etha tumhe, bhikkhave, mātumattīsu mātucittaŋ upaţţhapetha, bhaginimattīsu bhaginicittaŋ upaţţhapetha, dhītumattīsu dhītucittaŋ upaţţhapethā” ti. Ayaŋ kho, mahārāja, hetu, ayaŋ paccayo yenime daharā bhikkhū susū kāļakesā bhadrena yobbanena samannāgatā paţhamena vayasā anikīļitāvino kāmesu yāvajīvaŋ paripuņņaŋ parisuddhaŋ brahmacariyaŋ caranti, addhānañca āpādentī’ ti.

‘Lolaŋ kho, bho bhāradvāja, cittaŋ. Appekadā mātumattīsupi lobhadhammā uppajjanti, bhaginimattīsupi lobhadhammā uppajjanti, dhītumattīsupi lobhadhammā uppajjanti. Atthi nu kho, bho bhāradvāja, añño ca hetu, añño ca paccayo yenime daharā bhikkhū susū kāļakesā …pe… addhānañca āpādentī’ ti?

‘Vuttaŋ kho etaŋ, mahārāja, tena bhagavatā jānatā passatā arahatā sammāsambuddhena– “etha tumhe, bhikkhave, imameva kāyaŋ uddhaŋ pādatalā adho kesamatthakā tacapariyantaŋ pūraŋ nānappakārassa asucino paccavekkhatha– atthi imasmiŋ kāye kesā lomā nakhā dantā taco maŋsaŋ nhāru aţţhi aţţhimiñjaŋ vakkaŋ hadayaŋ yakanaŋ kilomakaŋ pihakaŋ papphāsaŋ antaŋ antaguņaŋ udariyaŋ karīsaŋ pittaŋ semhaŋ pubbo lohitaŋ sedo medo assu vasā kheļo singhāņikā lasikā muttan” ti. Ayampi kho, mahārāja, hetu, ayaŋ paccayo yenime daharā bhikkhū susū kāļakesā …pe… addhānañca āpādentī’ ti. ‘Ye te, bho bhāradvāja, bhikkhū bhāvitakāyā bhāvitasīlā bhāvitacittā bhāvitapaññā, tesaŋ taŋ sukaraŋ hoti. Ye ca kho te bho bhāradvāja, bhikkhū abhāvitakāyā abhāvitasīlā abhāvitacittā abhāvitapaññā, tesaŋ taŋ dukkaraŋ hoti. Appekadā, bho bhāradvāja, asubhato manasi (p. 2.330) karissāmīti subhatova āgacchati. Atthi nu kho, bho bhāradvāja añño ca kho hetu añño ca paccayo yenime daharā bhikkhū susū kāļakesā …pe… addhānañca āpādentī’ ti?

‘Vuttaŋ kho etaŋ, mahārāja, tena bhagavatā jānatā passatā arahatā sammāsambuddhena– “etha tumhe, bhikkhave, indriyesu guttadvārā viharatha. Cakkhunā rūpaŋ disvā mā nimittaggāhino ahuvattha, mānubyañjanaggāhino. Yatvādhikaraņamenaŋ cakkhundriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjatha. Rakkhatha cakkhundriyaŋ; cakkhundriye saŋvaraŋ āpajjatha. Sotena saddaŋ sutvā …pe… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya mā nimittaggāhino ahuvattha, mānubyañjanaggāhino. Yatvādhikaraņamenaŋ manindriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjatha Rakkhatha manindriyaŋ; manindriye saŋvaraŋ āpajjathā” ti. Ayampi kho, mahārāja, hetu ayaŋ paccayo yenime daharā bhikkhū susū kāļakesā bhadrena yobbanena samannāgatā paţhamena vayasā anikīļitāvino kāmesu yāvajīvaŋ paripuņņaŋ parisuddhaŋ brahmacariyaŋ caranti, addhānañca āpādentī’ ti.

‘Acchariyaŋ, bho bhāradvāja; abbhutaŋ, bho bhāradvāja! Yāva subhāsitaŋ cidaŋ, bho bhāradvāja, tena bhagavatā jānatā passatā arahatā sammāsambuddhena. Esova kho, bho bhāradvāja, hetu, esa paccayo yenime daharā bhikkhū susū kāļakesā bhadrena yobbanena samannāgatā paţhamena vayasā anikīļitāvino kāmesu yāvajīvaŋ paripuņņaŋ parisuddhaŋ brahmacariyaŋ caranti, addhānañca āpādentīti. Ahampi kho, bho bhāradvāja, yasmiŋ samaye arakkhiteneva kāyena, arakkhitāya vācāya, arakkhitena cittena, anupaţţhitāya satiyā, asaŋvutehi indriyehi antepuraŋ pavisāmi, ativiya maŋ tasmiŋ samaye lobhadhammā parisahanti. Yasmiñca khvāhaŋ, bho bhāradvāja, samaye rakkhiteneva kāyena, rakkhitāya vācāya, rakkhitena cittena, upaţţhitāya satiyā saŋvutehi indriyehi antepuraŋ pavisāmi, na maŋ tathā (p. 2.331) tasmiŋ samaye lobhadhammā parisahanti. Abhikkantaŋ, bho bhāradvāja; abhikkantaŋ, bho bhāradvāja! Seyyathāpi bho bhāradvāja, nikkujjitaŋ vā ukkujjeyya paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya, cakkhumanto rūpāni dakkhantīti; evamevaŋ bhotā bhāradvājena anekapariyāyena dhammo pakāsito. Esāhaŋ, bho bhāradvāja, taŋ bhagavantaŋ saraņaŋ gacchāmi, dhammañca, bhikkhusanghañca. Upāsakaŋ maŋ bhavaŋ bhāradvājo dhāretu ajjatagge pāņupetaŋ saraņaŋ gatan’ ti. Catutthaŋ.

5. Soņasuttaŋ
128. Ekaŋ samayaŋ bhagavā rājagahe viharati veļuvane kalandakanivāpe. Atha kho soņo gahapatiputto yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho soņo gahapatiputto bhagavantaŋ etadavoca– ‘ko nu kho, bhante, hetu, ko paccayo yena midhekacce sattā diţţheva dhamme no parinibbāyanti? Ko pana, bhante, hetu, ko paccayo yena midhekacce sattā diţţheva dhamme parinibbāyantī’ ti? (yathā purimasuttantaŋ, evaŋ vitthāretabbaŋ). Ayaŋ kho, soņa, hetu, ayaŋ paccayo yena midhekacce sattā diţţheva dhamme parinibbāyantīti. Pañcamaŋ.

6. Ghositasuttaŋ
129. Ekaŋ samayaŋ āyasmā ānando kosambiyaŋ viharati ghositārāme. Atha kho ghosito gahapati yenāyasmā ānando tenupasankami …pe… ekamantaŋ nisinno kho ghosito gahapati āyasmantaŋ ānandaŋ etadavoca– ‘“dhātunānattaŋ, dhātunānattan” ti bhante ānanda, vuccati. Kittāvatā nu kho, bhante, dhātunānattaŋ vuttaŋ bhagavatā’ ti? ‘Saŋvijjati kho, gahapati, cakkhudhātu, rūpā ca manāpā, cakkhuviññāņañca sukhavedaniyaŋ. Phassaŋ paţicca uppajjati sukhā vedanā. Saŋvijjati kho, gahapati, cakkhudhātu, rūpā ca amanāpā, cakkhuviññāņañca dukkhavedaniyaŋ. Phassaŋ paţicca uppajjati dukkhā vedanā. Saŋvijjati kho, gahapati, cakkhudhātu, rūpā ca manāpā upekkhāvedaniyā, cakkhuviññāņañca adukkhamasukhavedaniyaŋ. Phassaŋ paţicca uppajjati adukkhamasukhā (p. 2.332) vedanā …pe… saŋvijjati kho, gahapati, jivhādhātu, rasā ca manāpā, jivhāviññāņañca sukhavedaniyaŋ. Phassaŋ paţicca uppajjati sukhā vedanā. Saŋvijjati kho, gahapati, jivhādhātu, rasā ca amanāpā, jivhāviññāņañca dukkhavedaniyaŋ. Phassaŋ paţicca uppajjati dukkhā vedanā. Saŋvijjati kho, gahapati, jivhādhātu, rasā ca upekkhāvedaniyā, jivhāviññāņañca adukkhamasukhavedaniyaŋ. Phassaŋ paţicca uppajjati adukkhamasukhā vedanā …pe… saŋvijjati kho, gahapati, manodhātu, dhammā ca manāpā, manoviññāņañca sukhavedaniyaŋ. Phassaŋ paţicca uppajjati sukhā vedanā. Saŋvijjati kho, gahapati, manodhātu, dhammā ca amanāpā, manoviññāņañca dukkhavedaniyaŋ. Phassaŋ paţicca uppajjati dukkhā vedanā. Saŋvijjati kho, gahapati, manodhātu, dhammā ca upekkhāvedaniyā, manoviññāņañca adukkhamasukhavedaniyaŋ. Phassaŋ paţicca uppajjati adukkhamasukhā vedanā. Ettāvatā kho, gahapati, dhātunānattaŋ vuttaŋ bhagavatā’ ti. Chaţţhaŋ.

7. Hāliddikānisuttaŋ
130. Ekaŋ samayaŋ āyasmā mahākaccāno avantīsu viharati kuraraghare papāte pabbate. Atha kho hāliddikāni gahapati yenāyasmā mahākaccāno tenupasankami …pe… ekamantaŋ nisinno kho hāliddikāni gahapati āyasmantaŋ mahākaccānaŋ etadavoca– ‘vuttamidaŋ, bhante, bhagavatā– “dhātunānattaŋ paţicca uppajjati phassanānattaŋ; phassanānattaŋ paţicca uppajjati vedanānānattan” ti. Kathaŋ nu kho, bhante, dhātunānattaŋ paţicca uppajjati phassanānattaŋ; phassanānattaŋ paţicca uppajjati vedanānānattan’ ti? ‘Idha, gahapati, bhikkhu cakkhunā rūpaŋ disvā “manāpaŋ itthetan” ti pajānāti cakkhuviññāņaŋ sukhavedaniyañca . Phassaŋ paţicca uppajjati sukhā vedanā. Cakkhunā kho paneva rūpaŋ disvā “amanāpaŋ itthetan” ti pajānāti cakkhuviññāņaŋ dukkhavedaniyañca. Phassaŋ paţicca uppajjati dukkhā vedanā. Cakkhunā kho paneva rūpaŋ disvā “upekkhāţţhāniyaŋ (p. 2.333) itthetan” ti pajānāti cakkhuviññāņaŋ adukkhamasukhavedaniyañca. Phassaŋ paţicca uppajjati adukkhamasukhā vedanā.

‘Puna caparaŋ, gahapati, bhikkhu sotena saddaŋ sutvā …pe… ghānena gandhaŋ ghāyitvā …pe… jivhāya rasaŋ sāyitvā …pe… kāyena phoţţhabbaŋ phusitvā …pe… manasā dhammaŋ viññāya “manāpaŋ itthetan” ti pajānāti manoviññāņaŋ sukhavedaniyañca Phassaŋ paţicca uppajjati sukhā vedanā. Manasā kho paneva dhammaŋ viññāya “amanāpaŋ itthetan” ti pajānāti manoviññāņaŋ dukkhavedaniyañca. Phassaŋ paţicca uppajjati dukkhā vedanā. Manasā kho paneva dhammaŋ viññāya “upekkhāţţhāniyaŋ itthetan” ti pajānāti manoviññāņaŋ adukkhamasukhavedaniyañca. Phassaŋ paţicca uppajjati adukkhamasukhā vedanā. Evaŋ kho, gahapati, dhātunānattaŋ paţicca uppajjati phassanānattaŋ; phassanānattaŋ paţicca uppajjati vedanānānattan’ ti. Sattamaŋ.

8. Nakulapitusuttaŋ
131. Ekaŋ samayaŋ bhagavā bhaggesu viharati susumāragire bhesakaļāvane migadāye. Atha kho nakulapitā gahapati yena bhagavā tenupasankami …pe… ekamantaŋ nisinno kho nakulapitā gahapati bhagavantaŋ etadavoca– ‘ko nu kho, bhante, hetu, ko paccayo yena midhekacce sattā diţţheva dhamme no parinibbāyanti? Ko pana, bhante, hetu, ko paccayo yena midhekacce sattā diţţheva dhamme parinibbāyantī’ ti? ‘Santi kho, gahapati, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato tannissitaŋ viññāņaŋ hoti tadupādānaŋ. Sa-upādāno, gahapati, bhikkhu no parinibbāyati …pe… santi kho, gahapati, jivhāviññeyyā rasā …pe… santi kho, gahapati, manoviññeyyā dhammā iţţhā kantā manāpā piyarūpā kāmūpasaŋhitā rajanīyā Tañce bhikkhu abhinandati abhivadati ajjhosāya tiţţhati. Tassa taŋ abhinandato abhivadato ajjhosāya tiţţhato tannissitaŋ viññāņaŋ hoti tadupādānaŋ. Sa-upādāno, gahapati, bhikkhu no parinibbāyati (p. 2.334) Ayaŋ kho, gahapati, hetu ayaŋ paccayo yena midhekacce sattā diţţheva dhamme no parinibbāyanti’.

‘Santi ca kho, gahapati, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhunābhinandati nābhivadati nājjhosāya tiţţhati. Tassa taŋ anabhinandato anabhivadato anajjhosāya tiţţhato na tannissitaŋ viññāņaŋ hoti, na tadupādānaŋ. Anupādāno, gahapati, bhikkhu parinibbāyati …pe… santi kho, gahapati, jivhāviññeyyā rasā …pe… santi kho, gahapati, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Tassa taŋ nābhinandato nābhivadato anajjhosāya tiţţhato na tannissitaŋ viññāņaŋ hoti na tadupādānaŋ. Anupādāno, gahapati, bhikkhu parinibbāyati. Ayaŋ kho, gahapati, hetu, ayaŋ paccayo yena midhekacce sattā diţţheva dhamme parinibbāyantī’ ti. Aţţhamaŋ.

9. Lohiccasuttaŋ
132. Ekaŋ samayaŋ āyasmā mahākaccāno avantīsu viharati makkarakate araññakuţikāyaŋ. Atha kho lohiccassa brāhmaņassa sambahulā antevāsikā kaţţhahārakā māņavakā yenāyasmato mahākaccānassa araññakuţikā tenupasankamiŋsu; upasankamitvā parito parito kuţikāya anucankamanti anuvicaranti uccāsaddā mahāsaddā kānici kānici seleyyakāni karonti – ‘ime pana muņđakā samaņakā ibbhā kaņhā bandhupādāpaccā, imesaŋ bharatakānaŋ sakkatā garukatā mānitā pūjitā apacitā’ ti. Atha kho āyasmā mahākaccāno vihārā nikkhamitvā te māņavake etadavoca– ‘mā māņavakā saddamakattha; dhammaŋ vo bhāsissāmī’ ti. Evaŋ vutte, te māņavakā tuņhī ahesuŋ. Atha kho āyasmā mahākaccāno te māņavake gāthāhi ajjhabhāsi–


‘Sīluttamā pubbatarā ahesuŋ,


Te brāhmaņā ye purāņaŋ saranti.


Guttāni dvārāni surakkhitāni,


Ahesuŋ tesaŋ abhibhuyya kodhaŋ.


‘Dhamme (p. 2.335) ca jhāne ca ratā ahesuŋ,


Te brāhmaņā ye purāņaŋ saranti.


Ime ca vokkamma japāmaseti,


Gottena mattā visamaŋ caranti.


‘Kodhābhibhūtā puthu-attadaņđā,


Virajjamānā sataņhātaņhesu.


Aguttadvārassa bhavanti moghā,


Supineva laddhaŋ purisassa vittaŋ.


‘Anāsakā thaņđilasāyikā ca;


Pāto sinānañca tayo ca vedā.


‘Kharājinaŋ jaţāpanko, mantā sīlabbataŋ tapo;


Kuhanā vankadaņđā ca, udakācamanāni ca.


‘Vaņņā ete brāhmaņānaŋ, katā kiñcikkhabhāvanā;


Cittañca susamāhitaŋ, vippasannamanāvilaŋ.


Akhilaŋ sabbabhūtesu, so maggo brahmapattiyā’ ti.

Atha kho te māņavakā kupitā anattamanā yena lohicco brāhmaņo tenupasankamiŋsu; upasankamitvā lohiccaŋ brāhmaņaŋ etadavocuŋ– ‘yagghe! Bhavaŋ jāneyya, samaņo mahākaccāno brāhmaņānaŋ mante ekaŋsena apavadati, paţikkosatī’ ti? Evaŋ vutte, lohicco brāhmaņo kupito ahosi anattamano. Atha kho lohiccassa brāhmaņassa etadahosi– ‘na kho pana metaŋ patirūpaŋ yohaŋ aññadatthu māņavakānaŋyeva sutvā samaņaŋ mahākaccānaŋ akkoseyyaŋ paribhāseyyaŋ. Yaŋnūnāhaŋ upasankamitvā puccheyyan’ ti.

Atha kho lohicco brāhmaņo tehi māņavakehi saddhiŋ yenāyasmā mahākaccāno tenupasankami; upasankamitvā āyasmatā mahākaccānena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho lohicco brāhmaņo (p. 2.336) āyasmantaŋ mahākaccānaŋ etadavoca– ‘āgamaŋsu nu khvidha, bho kaccāna, amhākaŋ sambahulā antevāsikā kaţţhahārakā māņavakā’ ti? ‘Āgamaŋsu khvidha te, brāhmaņa, sambahulā antevāsikā kaţţhahārakā māņavakā’ ti. ‘Ahu pana bhoto kaccānassa tehi māņavakehi saddhiŋ kocideva kathāsallāpo’ ti? ‘Ahu kho me, brāhmaņa, tehi māņavakehi saddhiŋ kocideva kathāsallāpo’ ti ‘Yathā kathaŋ pana bhoto kaccānassa tehi māņavakehi saddhiŋ ahosi kathāsallāpo’ ti? ‘Evaŋ kho me, brāhmaņa, tehi māņavakehi saddhiŋ ahosi kathāsallāpo–


‘Sīluttamā pubbatarā ahesuŋ,


Te brāhmaņā ye purāņaŋ saranti. …Pe….


Akhilaŋ sabbabhūtesu,


So maggo brahmapattiyā’ ti.

‘Evaŋ kho me, brāhmaņa, tehi māņavakehi saddhiŋ ahosi kathāsallāpo’ ti.

‘“Aguttadvāro” ti bhavaŋ kaccāno āha. Kittāvatā nu kho, bho kaccāna, aguttadvāro hotī’ ti? ‘Idha, brāhmaņa, ekacco cakkhunā rūpaŋ disvā piyarūpe rūpe adhimuccati, appiyarūpe rūpe byāpajjati, anupaţţhitakāyassati ca viharati, parittacetaso tañca cetovimuttiŋ paññāvimuttiŋ yathābhūtaŋ nappajānāti yatthassa te uppannā pāpakā akusalā dhammā aparisesā nirujjhanti. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya piyarūpe dhamme adhimuccati, appiyarūpe ca dhamme byāpajjati, anupaţţhitakāyassati ca viharati, parittacetaso tañca cetovimuttiŋ paññāvimuttiŋ yathābhūtaŋ nappajānāti yatthassa te uppannā pāpakā akusalā dhammā aparisesā nirujjhanti. Evaŋ kho, brāhmaņa, aguttadvāro hotī’ ti. ‘Acchariyaŋ, bho kaccāna; abbhutaŋ, bho kaccāna! Yāvañcidaŋ bhotā kaccānena aguttadvārova samāno aguttadvāroti akkhāto.

‘“Guttadvāro” ti (p. 2.337) bhavaŋ kaccāno āha. Kittāvatā nu kho, bho kaccāna, guttadvāro hotī’ ti? ‘Idha, brāhmaņa, bhikkhu cakkhunā rūpaŋ disvā piyarūpe rūpe nādhimuccati, appiyarūpe rūpe na byāpajjati, upaţţhitakāyassati ca viharati, appamāņacetaso tañca cetovimuttiŋ paññāvimuttiŋ yathābhūtaŋ pajānāti yatthassa te uppannā pāpakā akusalā dhammā aparisesā nirujjhanti. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya piyarūpe dhamme nādhimuccati, appiyarūpe dhamme na byāpajjati, upaţţhitakāyassati ca viharati, appamāņacetaso tañca cetovimuttiŋ paññāvimuttiŋ yathābhūtaŋ pajānāti, yatthassa te uppannā pāpakā akusalā dhammā aparisesā nirujjhanti. Evaŋ kho, brāhmaņa, guttadvāro hotī’ ti.

‘Acchariyaŋ, bho kaccāna; abbhutaŋ, bho kaccāna! Yāvañcidaŋ bhotā kaccānena guttadvārova samāno guttadvāroti akkhāto. Abhikkantaŋ, bho kaccāna; abhikkantaŋ, bho kaccāna! Seyyathāpi, bho kaccāna, nikkujjitaŋ vā ukkujjeyya, paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya, cakkhumanto rūpāni dakkhantīti; evamevaŋ bhotā kaccānena anekapariyāyena dhammo pakāsito. Esāhaŋ, bho kaccāna, taŋ bhagavantaŋ saraņaŋ gacchāmi, dhammañca, bhikkhusanghañca. Upāsakaŋ maŋ bhavaŋ kaccāno dhāretu ajjatagge pāņupetaŋ saraņaŋ gataŋ. Yathā ca bhavaŋ kaccāno makkarakate upāsakakulāni upasankamati; evameva lohiccakulaŋ upasankamatu. Tattha ye māņavakā vā māņavikā vā bhavantaŋ kaccānaŋ abhivādessanti paccuţţhissanti āsanaŋ vā udakaŋ vā dassanti, tesaŋ taŋ bhavissati dīgharattaŋ hitāya sukhāyā’ ti. Navamaŋ.

10. Verahaccānisuttaŋ
133. Ekaŋ samayaŋ āyasmā udāyī kāmaņđāyaŋ viharati todeyyassa brāhmaņassa ambavane. Atha kho verahaccānigottāya brāhmaņiyā antevāsī māņavako yenāyasmā udāyī tenupasankami; upasankamitvā āyasmatā udāyinā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinnaŋ kho taŋ māņavakaŋ (p. 2.338) āyasmā udāyī dhammiyā kathāya sandassesi samādapesi samuttejesi sampahaŋsesi. Atha kho so māņavako āyasmatā udāyinā dhammiyā kathāya sandassito samādapito samuttejito sampahaŋsito uţţhāyāsanā yena verahaccānigottā brāhmaņī tenupasankami; upasankamitvā verahaccānigottaŋ brāhmaņiŋ etadavoca– ‘yagghe, bhoti, jāneyyāsi ! Samaņo udāyī dhammaŋ deseti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ kevalaparipuņņaŋ parisuddhaŋ brahmacariyaŋ pakāsetī’ ti.

‘Tena hi tvaŋ, māņavaka, mama vacanena samaņaŋ udāyiŋ nimantehi svātanāya bhattenā’ ti ‘Evaŋ bhotī’ ti kho so māņavako verahaccānigottāya brāhmaņiyā paţissutvā yenāyasmā udāyī tenupasankami; upasankamitvā āyasmantaŋ udāyiŋ etadavoca– ‘adhivāsetu kira, bhavaŋ, udāyi, amhākaŋ ācariyabhariyāya verahaccānigottāya brāhmaņiyā svātanāya bhattan’ ti. Adhivāsesi kho āyasmā udāyī tuņhībhāvena. Atha kho āyasmā udāyī tassā rattiyā accayena pubbaņhasamayaŋ nivāsetvā pattacīvaramādāya yena verahaccānigottāya brāhmaņiyā nivesanaŋ tenupasankami; upasankamitvā paññatte āsane nisīdi. Atha kho verahaccānigottā brāhmaņī āyasmantaŋ udāyiŋ paņītena khādanīyena bhojanīyena sahatthā santappesi sampavāresi. Atha kho verahaccānigottā brāhmaņī āyasmantaŋ udāyiŋ bhuttāviŋ onītapattapāņiŋ pādukā ārohitvā ucce āsane nisīditvā sīsaŋ oguņţhitvā āyasmantaŋ udāyiŋ etadavoca– ‘bhaņa, samaņa, dhamman’ ti. ‘Bhavissati, bhagini, samayo’ ti vatvā uţţhāyāsanā pakkami .

Dutiyampi kho so māņavako yenāyasmā udāyī tenupasankami; upasankamitvā āyasmatā udāyinā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinnaŋ kho taŋ māņavakaŋ āyasmā udāyī dhammiyā kathāya sandassesi samādapesi samuttejesi sampahaŋsesi. Dutiyampi kho so māņavako āyasmatā udāyinā dhammiyā kathāya sandassito samādapito samuttejito sampahaŋsito uţţhāyāsanā yena verahaccānigottā brāhmaņī tenupasankami; upasankamitvā (p. 2.339) verahaccānigottaŋ brāhmaņiŋ etadavoca– ‘yagghe, bhoti, jāneyyāsi! Samaņo udāyī dhammaŋ deseti ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ kevalaparipuņņaŋ parisuddhaŋ brahmacariyaŋ pakāsetī’ ti.

‘Evamevaŋ pana tvaŋ, māņavaka, samaņassa udāyissa vaņņaŋ bhāsasi. Samaņo panudāyī “bhaņa, samaņa, dhamman” ti vutto samāno “bhavissati, bhagini, samayo” ti vatvā uţţhāyāsanā pakkanto’ ti. ‘Tathā hi pana tvaŋ, bhoti, pādukā ārohitvā ucce āsane nisīditvā sīsaŋ oguņţhitvā etadavoca– “bhaņa, samaņa, dhamman” ti. Dhammagaruno hi te bhavanto dhammagāravā’ ti. ‘Tena hi tvaŋ, māņavaka, mama vacanena samaņaŋ udāyiŋ nimantehi svātanāya bhattenā’ ti. ‘Evaŋ, bhotī’ ti kho so māņavako verahaccānigottāya brāhmaņiyā paţissutvā yenāyasmā udāyī tenupasankami; upasankamitvā āyasmantaŋ udāyiŋ etadavoca– ‘adhivāsetu kira bhavaŋ udāyī amhākaŋ ācariyabhariyāya verahaccānigottāya brāhmaņiyā svātanāya bhattan’ ti. Adhivāsesi kho āyasmā udāyī tuņhībhāvena.

Atha kho āyasmā udāyī tassā rattiyā accayena pubbaņhasamayaŋ nivāsetvā pattacīvaramādāya yena verahaccānigottāya brāhmaņiyā nivesanaŋ tenupasankami; upasankamitvā paññatte āsane nisīdi. Atha kho verahaccānigottā brāhmaņī āyasmantaŋ udāyiŋ paņītena khādanīyena bhojanīyena sahatthā santappesi sampavāresi. Atha kho verahaccānigottā brāhmaņī āyasmantaŋ udāyiŋ bhuttāviŋ onītapattapāņiŋ pādukā orohitvā nīce āsane nisīditvā sīsaŋ vivaritvā āyasmantaŋ udāyiŋ etadavoca– ‘kismiŋ nu kho, bhante, sati arahanto sukhadukkhaŋ paññapenti, kismiŋ asati arahanto sukhadukkhaŋ na paññapentī’ ti?

‘Cakkhusmiŋ kho, bhagini, sati arahanto sukhadukkhaŋ paññapenti, cakkhusmiŋ asati arahanto sukhadukkhaŋ na paññapenti …pe… jivhāya sati arahanto sukhadukkhaŋ paññapenti, jivhāya asati arahanto sukhadukkhaŋ na paññapenti …pe…. Manasmiŋ sati arahanto sukhadukkhaŋ paññapenti, manasmiŋ asati arahanto sukhadukkhaŋ na paññapentī’ ti.

Evaŋ vutte, verahaccānigottā brāhmaņī āyasmantaŋ udāyiŋ etadavoca– ‘abhikkantaŋ, bhante; abhikkantaŋ, bhante! Seyyathāpi, bhante, nikkujjitaŋ vā ukkujjeyya (p. 2.340) paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya, cakkhumanto rūpāni dakkhantīti; evamevaŋ ayyena udāyinā anekapariyāyena dhammo pakāsito. Esāhaŋ, ayya udāyi, taŋ bhagavantaŋ saraņaŋ gacchāmi, dhammañca, bhikkhusanghañca. Upāsikaŋ maŋ ayyo udāyī dhāretu ajjatagge pāņupetaŋ saraņaŋ gatan’ ti. Dasamaŋ.

Gahapativaggo terasamo.

Tassuddānaŋ–

Vesālī vajji nāļandā, bhāradvāja soņo ca ghosito;

Hāliddiko nakulapitā, lohicco verahaccānīti.

14. Devadahavaggo

1. Devadahasuttaŋ
134. Ekaŋ samayaŋ bhagavā sakkesu viharati devadahaŋ nāma sakyānaŋ nigamo. Tatra kho bhagavā bhikkhū āmantesi– ‘nāhaŋ, bhikkhave, sabbesaŋyeva bhikkhūnaŋ chasu phassāyatanesu appamādena karaņīyanti vadāmi, na ca panāhaŋ, bhikkhave, sabbesaŋyeva bhikkhūnaŋ chasu phassāyatanesu nāppamādena karaņīyanti vadāmi. Ye te, bhikkhave, bhikkhū arahanto khīņāsavā vusitavanto katakaraņīyā ohitabhārā anuppattasadatthā parikkhīņabhavasaŋyojanā sammadaññā vimuttā, tesāhaŋ, bhikkhave, bhikkhūnaŋ chasu phassāyatanesu nāppamādena karaņīyanti vadāmi. Taŋ kissa hetu? Kataŋ tesaŋ appamādena, abhabbā te pamajjituŋ. Ye ca kho te, bhikkhave, bhikkhū sekkhā appattamānasā anuttaraŋ yogakkhemaŋ patthayamānā viharanti, tesāhaŋ, bhikkhave, bhikkhūnaŋ chasu phassāyatanesu appamādena karaņīyanti vadāmi. Taŋ kissa hetu? Santi, bhikkhave, cakkhuviññeyyā rūpā manoramāpi, amanoramāpi. Tyāssa phussa phussa cittaŋ na pariyādāya tiţţhanti. Cetaso apariyādānā āraddhaŋ hoti vīriyaŋ asallīnaŋ, upaţţhitā sati asammuţţhā, passaddho kāyo asāraddho, samāhitaŋ cittaŋ ekaggaŋ. Imaŋ khvāhaŋ, bhikkhave, appamādaphalaŋ (p. 2.341) sampassamāno tesaŋ bhikkhūnaŋ chasu phassāyatanesu appamādena karaņīyanti vadāmi …pe… santi, bhikkhave, manoviññeyyā dhammā manoramāpi amanoramāpi. Tyāssa phussa phussa cittaŋ na pariyādāya tiţţhanti. Cetaso apariyādānā āraddhaŋ hoti vīriyaŋ asallīnaŋ, upaţţhitā sati asammuţţhā, passaddho kāyo asāraddho, samāhitaŋ cittaŋ ekaggaŋ. Imaŋ khvāhaŋ, bhikkhave, appamādaphalaŋ sampassamāno tesaŋ bhikkhūnaŋ chasu phassāyatanesu appamādena karaņīyanti vadāmī’ ti. Paţhamaŋ.

2. Khaņasuttaŋ
135. ‘Lābhā vo, bhikkhave, suladdhaŋ vo, bhikkhave, khaņo vo paţiladdho brahmacariyavāsāya. Diţţhā mayā, bhikkhave, chaphassāyatanikā nāma nirayā. Tattha yaŋ kiñci cakkhunā rūpaŋ passati aniţţharūpaŋyeva passati, no iţţharūpaŋ; akantarūpaŋyeva passati, no kantarūpaŋ; amanāparūpaŋyeva passati, no manāparūpaŋ. Yaŋ kiñci sotena saddaŋ suņāti …pe… yaŋ kiñci ghānena gandhaŋ ghāyati …pe… yaŋ kiñci jivhāya rasaŋ sāyati …pe… yaŋ kiñci kāyena phoţţhabbaŋ phusati …pe… yaŋ kiñci manasā dhammaŋ vijānāti aniţţharūpaŋyeva vijānāti, no iţţharūpaŋ; akantarūpaŋyeva vijānāti, no kantarūpaŋ; amanāparūpaŋyeva vijānāti, no manāparūpaŋ. Lābhā vo, bhikkhave, suladdhaŋ vo, bhikkhave, khaņo vo paţiladdho brahmacariyavāsāya. Diţţhā mayā, bhikkhave, chaphassāyatanikā nāma saggā. Tattha yaŋ kiñci cakkhunā rūpaŋ passati iţţharūpaŋyeva passati, no aniţţharūpaŋ; kantarūpaŋyeva passati, no akantarūpaŋ; manāparūpaŋyeva passati, no amanāparūpaŋ …pe… yaŋ kiñci jivhāya rasaŋ sāyati …pe… yaŋ kiñci manasā dhammaŋ vijānāti iţţharūpaŋyeva vijānāti, no aniţţharūpaŋ; kantarūpaŋyeva vijānāti, no akantarūpaŋ; manāparūpaŋyeva vijānāti, no amanāparūpaŋ. Lābhā vo, bhikkhave, suladdhaŋ vo, bhikkhave, khaņo vo paţiladdho brahmacariyavāsāyā’ ti. Dutiyaŋ.

3. Paţhamarūpārāmasuttaŋ
136. ‘Rūpārāmā, bhikkhave, devamanussā rūparatā rūpasammuditā. Rūpavipariņāmavirāganirodhā dukkhā, bhikkhave, devamanussā viharanti. Saddārāmā, bhikkhave (p. 2.342) devamanussā saddaratā saddasammuditā. Saddavipariņāmavirāganirodhā dukkhā, bhikkhave, devamanussā viharanti. Gandhārāmā… rasārāmā… phoţţhabbārāmā… dhammārāmā, bhikkhave, devamanussā dhammaratā dhammasammuditā. Dhammavipariņāmavirāganirodhā dukkhā, bhikkhave, devamanussā viharanti. Tathāgato ca kho, bhikkhave, arahaŋ sammāsambuddho rūpānaŋ samudayañca atthangamañca assādañca ādīnavaŋ ca nissaraņañca yathābhūtaŋ viditvā na rūpārāmo na rūparato na rūpasammudito. Rūpavipariņāmavirāganirodhā sukho, bhikkhave, tathāgato viharati. Saddānaŋ… gandhānaŋ… rasānaŋ… phoţţhabbānaŋ… dhammānaŋ samudayañca atthangamañca assādañca ādīnavañca nissaraņañca yathābhūtaŋ viditvā na dhammārāmo, na dhammarato, na dhammasammudito. Dhammavipariņāmavirāganirodhā sukho, bhikkhave, tathāgato viharati’. Idamavoca bhagavā. Idaŋ vatvāna sugato athāparaŋ etadavoca satthā–


‘Rūpā saddā rasā gandhā, phassā dhammā ca kevalā;


Iţţhā kantā manāpā ca, yāvatatthīti vuccati.


‘Sadevakassa lokassa, ete vo sukhasammatā;


Yattha cete nirujjhanti, taŋ tesaŋ dukkhasammataŋ.


‘Sukhaŋ diţţhamariyebhi, sakkāyassa nirodhanaŋ;


Paccanīkamidaŋ hoti, sabbalokena passataŋ.


‘Yaŋ pare sukhato āhu, tadariyā āhu dukkhato;


Yaŋ pare dukkhato āhu, tadariyā sukhato vidū.


‘Passa dhammaŋ durājānaŋ, sammūļhettha aviddasu;


Nivutānaŋ tamo hoti, andhakāro apassataŋ.


‘Satañca vivaţaŋ hoti, āloko passatāmi;


Santike na vijānanti, maggā dhammassa akovidā.


‘Bhavarāgaparetebhi bhavarāgānusārībhi .


Māradheyyānupannehi, nāyaŋ dhammo susambudho.


‘Ko (p. 2.343) nu aññatra mariyebhi, padaŋ sambuddhumarahati;


Yaŋ padaŋ sammadaññāya, parinibbanti anāsavā’ ti. Tatiyaŋ.

4. Dutiyarūpārāmasuttaŋ
137. ‘Rūpārāmā, bhikkhave, devamanussā rūparatā rūpasammuditā. Rūpavipariņāmavirāganirodhā dukkhā, bhikkhave, devamanussā viharanti. Saddārāmā… gandhārāmā… rasārāmā phoţţhabbārāmā… dhammārāmā, bhikkhave, devamanussā dhammaratā dhammasammuditā. Dhammavipariņāmavirāganirodhā dukkhā, bhikkhave, devamanussā viharanti. Tathāgato ca, bhikkhave, arahaŋ sammāsambuddho rūpānaŋ samudayañca atthangamañca assādañca ādīnavañca nissaraņañca yathābhūtaŋ viditvā na rūpārāmo na rūparato na rūpasammudito. Rūpavipariņāmavirāganirodhā sukho, bhikkhave, tathāgato viharati. Saddānaŋ… gandhānaŋ… rasānaŋ… phoţţhabbānaŋ… dhammānaŋ samudayañca atthangamañca assādañca ādīnavañca nissaraņañca yathābhūtaŋ viditvā na dhammārāmo na dhammarato na dhammasammudito. Dhammavipariņāmavirāganirodhā sukho, bhikkhave, tathāgato viharatī’ ti. Catutthaŋ.

5. Paţhamanatumhākaŋsuttaŋ
138. ‘Yaŋ, bhikkhave, na tumhākaŋ taŋ pajahatha. Taŋ vo pahīnaŋ hitāya sukhāya bhavissati. Kiñca, bhikkhave, na tumhākaŋ? Cakkhu, bhikkhave, na tumhākaŋ; taŋ pajahatha. Taŋ vo pahīnaŋ hitāya sukhāya bhavissati …pe… jivhā na tumhākaŋ taŋ pajahatha. Sā vo pahīnā hitāya sukhāya bhavissati …pe… mano na tumhākaŋ; taŋ pajahatha. So vo pahīno hitāya sukhāya bhavissati. Seyyathāpi, bhikkhave, yaŋ imasmiŋ jetavane tiņakaţţhasākhāpalāsaŋ taŋ jano hareyya vā đaheyya vā yathāpaccayaŋ vā kareyya, api nu tumhākaŋ evamassa– “amhe jano harati vā đahati vā yathāpaccayaŋ vā karotī”’ ti? ‘No hetaŋ, bhante’. ‘Taŋ kissa hetu’? ‘Na hi no etaŋ, bhante, attā vā attaniyaŋ vā’ ti. ‘Evameva kho, bhikkhave, cakkhu na tumhākaŋ; taŋ pajahatha. Taŋ vo pahīnaŋ hitāya sukhāya bhavissati …pe… jivhā na tumhākaŋ; taŋ pajahatha. Sā vo pahīnā hitāya sukhāya bhavissati …pe… mano na tumhākaŋ (p. 2.344) taŋ pajahatha. So vo pahīno hitāya sukhāya bhavissatī’ ti. Pañcamaŋ.

6. Dutiyanatumhākaŋsuttaŋ
139. ‘Yaŋ, bhikkhave, na tumhākaŋ, taŋ pajahatha. Taŋ vo pahīnaŋ hitāya sukhāya bhavissati Kiñca, bhikkhave, na tumhākaŋ? Rūpā, bhikkhave, na tumhākaŋ; te pajahatha. Te vo pahīnā hitāya sukhāya bhavissanti. Saddā… gandhā… rasā… phoţţhabbā… dhammā na tumhākaŋ; te pajahatha. Te vo pahīnā hitāya sukhāya bhavissanti. Seyyathāpi, bhikkhave, yaŋ imasmiŋ jetavane …pe… evameva kho, bhikkhave, rūpā na tumhākaŋ; te pajahatha. Te vo pahīnā hitāya sukhāya bhavissantī’ ti. Chaţţhaŋ.

7. Ajjhattāniccahetusuttaŋ
140. ‘Cakkhuŋ, bhikkhave, aniccaŋ. Yopi hetu, yopi paccayo cakkhussa uppādāya, sopi anicco. Aniccasambhūtaŋ, bhikkhave, cakkhu kuto niccaŋ bhavissati …pe… jivhā aniccā. Yopi hetu, yopi paccayo jivhāya uppādāya sopi anicco. Aniccasambhūtā, bhikkhave, jivhā kuto niccā bhavissati …pe… mano anicco. Yopi, bhikkhave, hetu yopi paccayo manassa uppādāya, sopi anicco. Aniccasambhūto, bhikkhave, mano kuto nicco bhavissati! Evaŋ passaŋ, bhikkhave, sutavā ariyasāvako cakkhusmimpi nibbindati …pe… jivhāyapi nibbindati …pe… nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Sattamaŋ.

8. Ajjhattadukkhahetusuttaŋ
141. ‘Cakkhuŋ, bhikkhave, dukkhaŋ. Yopi hetu yopi paccayo cakkhussa uppādāya, sopi dukkho. Dukkhasambhūtaŋ, bhikkhave, cakkhu kuto sukhaŋ bhavissati …pe… jivhā dukkhā. Yopi hetu, yopi paccayo jivhāya uppādāya, sopi dukkho. Dukkhasambhūtā, bhikkhave, jivhā kuto sukhā bhavissati …pe… mano dukkho. Yopi hetu yopi paccayo manassa uppādāya, sopi dukkho. Dukkhasambhūto, bhikkhave, mano kuto sukho bhavissati! Evaŋ passaŋ …pe… “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Aţţhamaŋ.

9. Ajjhattānattahetusuttaŋ
142. ‘Cakkhuŋ (p. 2.345) bhikkhave, anattā. Yopi hetu, yopi paccayo cakkhussa uppādāya, sopi anattā. Anattasambhūtaŋ, bhikkhave, cakkhu kuto attā bhavissati …pe… jivhā anattā. Yopi hetu yopi paccayo jivhāya uppādāya, sopi anattā. Anattasambhūtā, bhikkhave, jivhā kuto attā bhavissati …pe… mano anattā. Yopi hetu yopi paccayo manassa uppādāya sopi anattā. Anattasambhūto, bhikkhave, mano kuto attā bhavissati! Evaŋ passaŋ …pe… “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Navamaŋ.

10. Bāhirāniccahetusuttaŋ
143. ‘Rūpā, bhikkhave, aniccā. Yopi hetu, yopi paccayo rūpānaŋ uppādāya, sopi anicco. Aniccasambhūtā, bhikkhave, rūpā kuto niccā bhavissanti! Saddā… gandhā… rasā… phoţţhabbā… dhammā aniccā. Yopi hetu, yopi paccayo dhammānaŋ uppādāya, sopi anicco. Aniccasambhūtā, bhikkhave, dhammā kuto niccā bhavissanti! Evaŋ passaŋ …pe… “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Dasamaŋ.

11. Bāhiradukkhahetusuttaŋ
144. ‘Rūpā, bhikkhave, dukkhā. Yopi hetu, yopi paccayo rūpānaŋ uppādāya, sopi dukkho. Dukkhasambhūtā, bhikkhave, rūpā kuto sukhā bhavissanti! Saddā… gandhā… rasā… phoţţhabbā… dhammā dukkhā. Yopi hetu, yopi paccayo dhammānaŋ uppādāya, sopi dukkho. Dukkhasambhūtā, bhikkhave, dhammā kuto sukhā bhavissanti! Evaŋ passaŋ …pe… “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Ekādasamaŋ.

12. Bāhirānattahetusuttaŋ
145. ‘Rūpā bhikkhave, anattā. Yopi hetu, yopi paccayo rūpānaŋ uppādāya, sopi anattā. Anattasambhūtā, bhikkhave, rūpā kuto attā bhavissanti! Saddā… gandhā… rasā… phoţţhabbā… dhammā anattā. Yopi hetu, yopi paccayo dhammānaŋ uppādāya, sopi anattā. Anattasambhūtā, bhikkhave, dhammā (p. 2.346) kuto attā bhavissanti! Evaŋ passaŋ bhikkhave, sutavā ariyasāvako rūpesupi nibbindati, saddesupi… gandhesupi… rasesupi… phoţţhabbesupi… dhammesupi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Dvādasamaŋ.

Devadahavaggo cuddasamo.

Tassuddānaŋ–

Devadaho khaņo rūpā, dve natumhākameva ca;

Hetunāpi tayo vuttā, duve ajjhattabāhirāti.

15. Navapurāņavaggo

1. Kammanirodhasuttaŋ
146. ‘Navapurāņāni bhikkhave, kammāni desessāmi kammanirodhaŋ kammanirodhagāminiñca paţipadaŋ. Taŋ suņātha, sādhukaŋ manasi karotha; bhāsissāmīti. Katamañca, bhikkhave, purāņakammaŋ? Cakkhu, bhikkhave, purāņakammaŋ abhisankhataŋ abhisañcetayitaŋ vedaniyaŋ daţţhabbaŋ …pe… jivhā purāņakammā abhisankhatā abhisañcetayitā vedaniyā daţţhabbā …pe… mano purāņakammo abhisankhato abhisañcetayito vedaniyo daţţhabbo. Idaŋ vuccati, bhikkhave, purāņakammaŋ. Katamañca, bhikkhave, navakammaŋ? Yaŋ kho, bhikkhave, etarahi kammaŋ karoti kāyena vācāya manasā, idaŋ vuccati, bhikkhave, navakammaŋ. Katamo ca, bhikkhave, kammanirodho? Yo kho, bhikkhave, kāyakammavacīkammamanokammassa nirodhā vimuttiŋ phusati, ayaŋ vuccati, bhikkhave, kammanirodho. Katamā ca, bhikkhave, kammanirodhagāminī paţipadā? Ayameva ariyo aţţhangiko maggo, seyyathidaŋ– sammādiţţhi, sammāsankappo, sammāvācā, sammākammanto, sammā-ājīvo, sammāvāyāmo, sammāsati, sammāsamādhi– ayaŋ vuccati, bhikkhave, kammanirodhagāminī paţipadā. Iti kho, bhikkhave, desitaŋ mayā purāņakammaŋ, desitaŋ (p. 2.347) navakammaŋ, desito kammanirodho, desitā kammanirodhagāminī paţipadā. Yaŋ kho, bhikkhave, satthārā karaņīyaŋ sāvakānaŋ hitesinā anukampakena anukampaŋ upādāya, kataŋ vo taŋ mayā. Etāni, bhikkhave, rukkhamūlāni, etāni suññāgārāni. Jhāyatha, bhikkhave, mā pamādattha; mā pacchāvippaţisārino ahuvattha. Ayaŋ vo amhākaŋ anusāsanī’ ti. Paţhamaŋ.

2. Aniccanibbānasappāyasuttaŋ
147. ‘Nibbānasappāyaŋ vo, bhikkhave, paţipadaŋ desessāmi. Taŋ suņātha …pe… katamā ca sā, bhikkhave, nibbānasappāyā paţipadā? Idha, bhikkhave, bhikkhu cakkhuŋ aniccanti passati, rūpā aniccāti passati, cakkhuviññāņaŋ aniccanti passati, cakkhusamphasso aniccoti passati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccanti passati …pe… jivhā aniccāti passati, rasā aniccāti passati, jivhāviññāņaŋ aniccanti passati, jivhāsamphasso aniccoti passati yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccanti passati …pe… mano aniccoti passati, dhammā aniccāti passati, manoviññāņaŋ aniccanti passati, manosamphasso aniccoti passati, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccanti passati. Ayaŋ kho sā, bhikkhave, nibbānasappāyā paţipadā’ ti. Dutiyaŋ.

3. Dukkhanibbānasappāyasuttaŋ
148. ‘Nibbānasappāyaŋ vo, bhikkhave, paţipadaŋ desessāmi. Taŋ suņātha …pe… katamā ca sā, bhikkhave, nibbānasappāyā paţipadā? Idha, bhikkhave, cakkhuŋ dukkhanti passati, rūpā dukkhāti passati, cakkhuviññāņaŋ dukkhanti passati, cakkhusamphasso dukkhoti passati, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhanti passati …pe… jivhā dukkhāti passati …pe… mano dukkhoti passati, dhammā dukkhāti passati, manoviññāņaŋ dukkhanti passati, manosamphasso dukkhoti passati, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi (p. 2.348) dukkhanti passati. Ayaŋ kho sā, bhikkhave, nibbānasappāyā paţipadā’ ti. Tatiyaŋ.

4. Anattanibbānasappāyasuttaŋ
149. ‘Nibbānasappāyaŋ vo, bhikkhave, paţipadaŋ desessāmi. Taŋ suņātha …pe… katamā ca sā, bhikkhave, nibbānasappāyā paţipadā? Idha, bhikkhave, bhikkhu cakkhuŋ anattāti passati, rūpā anattāti passati, cakkhuviññāņaŋ anattāti passati, cakkhusamphasso anattāti passati, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattāti passati …pe… mano anattāti passati, dhammā anattāti passati, manoviññāņaŋ anattāti passati, manosamphasso anattāti passati, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattāti passati. Ayaŋ kho sā, bhikkhave, nibbānasappāyā paţipadā’ ti. Catutthaŋ.

5. Nibbānasappāyapaţipadāsuttaŋ
150. ‘Nibbānasappāyaŋ vo, bhikkhave, paţipadaŋ desessāmi. Taŋ suņātha …pe… katamā ca sā, bhikkhave, nibbānasappāyā paţipadā? Taŋ kiŋ maññatha, bhikkhave, cakkhu niccaŋ vā aniccaŋ vā’ ti?

‘Aniccaŋ bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Rūpā niccā vā aniccā vā’ ti?

‘Aniccā, bhante …’pe….

‘Cakkhuviññāņaŋ… cakkhusamphasso …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati Nibbindaŋ virajjati; virāgā vimuccati …pe… nāparaŋ itthattāyāti pajānāti. Ayaŋ kho sā, bhikkhave, nibbānasappāyā paţipadā’ ti Pañcamaŋ.

6. Antevāsikasuttaŋ
151. ‘Anantevāsikamidaŋ (p. 2.349) bhikkhave, brahmacariyaŋ vussati anācariyakaŋ. Santevāsiko, bhikkhave, bhikkhu sācariyako dukkhaŋ na phāsu viharati. Anantevāsiko, bhikkhave, bhikkhu anācariyako sukhaŋ phāsu viharati. Kathañca, bhikkhu, santevāsiko sācariyako dukkhaŋ na phāsu viharati? Idha, bhikkhave, bhikkhuno cakkhunā rūpaŋ disvā uppajjanti pāpakā akusalā dhammā sarasankappā saŋyojaniyā. Tyāssa anto vasanti, antassa vasanti pāpakā akusalā dhammāti. Tasmā santevāsikoti vuccati. Te naŋ samudācaranti, samudācaranti naŋ pāpakā akusalā dhammāti. Tasmā sācariyakoti vuccati …pe….

‘Puna caparaŋ, bhikkhave, bhikkhuno jivhāya rasaŋ sāyitvā uppajjanti pāpakā akusalā dhammā sarasankappā saŋyojaniyā. Tyāssa anto vasanti, antassa vasanti pāpakā akusalā dhammāti. Tasmā santevāsikoti vuccati. Te naŋ samudācaranti, samudācaranti naŋ pāpakā akusalā dhammāti. Tasmā sācariyakoti vuccati …pe….

‘Puna caparaŋ, bhikkhave, bhikkhuno manasā dhammaŋ viññāya uppajjanti pāpakā akusalā dhammā sarasankappā saŋyojaniyā. Tyāssa anto vasanti, antassa vasanti pāpakā akusalā dhammāti. Tasmā santevāsikoti vuccati. Te naŋ samudācaranti, samudācaranti naŋ pāpakā akusalā dhammāti. Tasmā sācariyakoti vuccati. Evaŋ kho bhikkhave, bhikkhu santevāsiko sācariyako dukkhaŋ, na phāsu viharati.

‘Kathañca, bhikkhave, bhikkhu anantevāsiko anācariyako sukhaŋ phāsu viharati? Idha, bhikkhave, bhikkhuno cakkhunā rūpaŋ disvā na uppajjanti pāpakā akusalā dhammā sarasankappā saŋyojaniyā. Tyāssa na anto vasanti, nāssa anto vasanti pāpakā akusalā dhammāti Tasmā anantevāsikoti vuccati. Te naŋ na samudācaranti, na samudācaranti naŋ pāpakā akusalā dhammāti. Tasmā anācariyakoti vuccati …pe….

‘Puna caparaŋ, bhikkhave, bhikkhuno jivhāya rasaŋ sāyitvā na uppajjanti pāpakā akusalā dhammā sarasankappā saŋyojaniyā. Tyāssa na anto vasanti, nāssa (p. 2.350) anto vasanti pāpakā akusalā dhammāti. Tasmā anantevāsikoti vuccati. Te naŋ na samudācaranti, na samudācaranti naŋ pāpakā akusalā dhammāti. Tasmā anācariyakoti vuccati …pe….

‘Puna caparaŋ, bhikkhave, bhikkhuno manasā dhammaŋ viññāya na uppajjanti pāpakā akusalā dhammā sarasankappā saŋyojaniyā. Tyāssa na anto vasanti, nāssa anto vasanti pāpakā akusalā dhammāti. Tasmā anantevāsikoti vuccati. Te naŋ na samudācaranti, na samudācaranti naŋ pāpakā akusalā dhammāti. Tasmā anācariyakoti vuccati. Evaŋ kho, bhikkhave, bhikkhu anantevāsiko anācariyako sukhaŋ phāsu viharati. Anantevāsikamidaŋ, bhikkhave, brahmacariyaŋ vussati Anācariyakaŋ santevāsiko bhikkhave, bhikkhu sācariyako dukkhaŋ, na phāsu viharati. Anantevāsiko, bhikkhave, bhikkhu anācariyako sukhaŋ phāsu viharatī’ ti. Chaţţhaŋ.

7. Kimatthiyabrahmacariyasuttaŋ
152. ‘Sace vo, bhikkhave, aññatitthiyā paribbājakā evaŋ puccheyyuŋ– “kimatthiyaŋ, āvuso, samaņe gotame brahmacariyaŋ vussatī” ti? Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyātha– “dukkhassa kho, āvuso, pariññāya bhagavati brahmacariyaŋ vussatī” ti. Sace pana vo, bhikkhave, aññatitthiyā paribbājakā evaŋ puccheyyuŋ– “katamaŋ panāvuso, dukkhaŋ, yassa pariññāya samaņe gotame brahmacariyaŋ vussatī” ti? Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyātha–

‘Cakkhu kho, āvuso, dukkhaŋ; tassa pariññāya bhagavati brahmacariyaŋ vussati. Rūpā dukkhā tesaŋ pariññāya bhagavati brahmacariyaŋ vussati. Cakkhuviññāņaŋ dukkhaŋ; tassa pariññāya bhagavati brahmacariyaŋ vussati. Cakkhusamphasso dukkho; tassa pariññāya bhagavati brahmacariyaŋ vussati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhaŋ; tassa pariññāya bhagavati brahmacariyaŋ vussati …pe… jivhā dukkhā… mano dukkho; tassa pariññāya bhagavati brahmacariyaŋ vussati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhaŋ; tassa pariññāya bhagavati brahmacariyaŋ vussati. Idaŋ kho, āvuso (p. 2.351) dukkhaŋ; yassa pariññāya bhagavati brahmacariyaŋ vussatī” ti. Evaŋ puţţhā tumhe, bhikkhave, tesaŋ aññatitthiyānaŋ paribbājakānaŋ evaŋ byākareyyāthā’ ti. Sattamaŋ.

8. Atthinukhopariyāyasuttaŋ
153. ‘Atthi nu kho, bhikkhave, pariyāyo yaŋ pariyāyaŋ āgamma bhikkhu aññatreva saddhāya, aññatra ruciyā, aññatra anussavā, aññatra ākāraparivitakkā, aññatra diţţhinijjhānakkhantiyā aññaŋ byākareyya– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāmī’ ti? ‘Bhagavaŋmūlakā no, bhante, dhammā, bhagavaŋnettikā bhagavaŋpaţisaraņā. Sādhu vata, bhante, bhagavantaŋyeva paţibhātu etassa bhāsitassa attho. Bhagavato sutvā bhikkhū dhāressantī’ ti. ‘Tena hi, bhikkhave, suņātha, sādhukaŋ manasi karotha; bhāsissāmī’ ti. ‘Evaŋ, bhante’ ti kho te bhikkhū bhagavato paccassosuŋ. Bhagavā etadavoca– ‘atthi, bhikkhave, pariyāyo yaŋ pariyāyaŋ āgamma bhikkhu aññatreva saddhāya, aññatra ruciyā, aññatra anussavā, aññatra ākāraparivitakkā, aññatra diţţhinijjhānakkhantiyā aññaŋ byākareyya– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāmī’ ti.

‘Katamo ca, bhikkhave, pariyāyo, yaŋ pariyāyaŋ āgamma bhikkhu aññatreva saddhāya …pe… aññatra diţţhinijjhānakkhantiyā aññaŋ byākaroti– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyāti pajānāmī” ti? Idha, bhikkhave, bhikkhu cakkhunā rūpaŋ disvā santaŋ vā ajjhattaŋ rāgadosamohaŋ, atthi me ajjhattaŋ rāgadosamohoti pajānāti asantaŋ vā ajjhattaŋ rāgadosamohaŋ, natthi me ajjhattaŋ rāgadosamohoti pajānāti. Yaŋ taŋ, bhikkhave, bhikkhu cakkhunā rūpaŋ disvā santaŋ vā ajjhattaŋ rāgadosamohaŋ, atthi me ajjhattaŋ rāgadosamohoti pajānāti; asantaŋ vā ajjhattaŋ rāgadosamohaŋ, natthi me ajjhattaŋ rāgadosamohoti pajānāti. Api nume, bhikkhave, dhammā saddhāya vā veditabbā, ruciyā vā veditabbā, anussavena vā veditabbā, ākāraparivitakkena vā veditabbā, diţţhinijjhānakkhantiyā vā veditabbā’ ti? ‘No hetaŋ (p. 2.352) bhante’. ‘Nanume, bhikkhave, dhammā paññāya disvā veditabbā’ ti? ‘Evaŋ, bhante’. ‘Ayaŋ kho, bhikkhave, pariyāyo yaŋ pariyāyaŋ āgamma bhikkhu aññatreva saddhāya, aññatra ruciyā, aññatra anussavā, aññatra ākāraparivitakkā, aññatra diţţhinijjhānakkhantiyā aññaŋ byākaroti– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāmī’ ti …pe….

‘Puna caparaŋ, bhikkhave, bhikkhu jivhāya rasaŋ sāyitvā santaŋ vā ajjhattaŋ …pe… rāgadosamohoti pajānāti; asantaŋ vā ajjhattaŋ rāgadosamohaŋ, natthi me ajjhattaŋ rāgadosamohoti pajānāti Yaŋ taŋ, bhikkhave, jivhāya rasaŋ sāyitvā santaŋ vā ajjhattaŋ rāgadosamohaŋ, atthi me ajjhattaŋ rāgadosamohoti pajānāti; asantaŋ vā ajjhattaŋ rāgadosamohaŋ, natthi me ajjhattaŋ rāgadosamohoti pajānāti; api nume, bhikkhave, dhammā saddhāya vā veditabbā, ruciyā vā veditabbā, anussavena vā veditabbā, ākāraparivitakkena vā veditabbā, diţţhinijjhānakkhantiyā vā veditabbā’ ti? ‘No hetaŋ, bhante’. ‘Nanume, bhikkhave, dhammā paññāya disvā veditabbā’ ti? ‘Evaŋ, bhante’. ‘Ayampi kho, bhikkhave, pariyāyo yaŋ pariyāyaŋ āgamma bhikkhu aññatreva saddhāya, aññatra ruciyā, aññatra anussavā, aññatra ākāraparivitakkā, aññatra diţţhinijjhānakkhantiyā aññaŋ byākaroti– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāmī’ ti …pe….

‘Puna caparaŋ, bhikkhave, bhikkhu manasā dhammaŋ viññāya santaŋ vā ajjhattaŋ rāgadosamohaŋ, atthi me ajjhattaŋ rāgadosamohoti pajānāti; asantaŋ vā ajjhattaŋ rāgadosamohaŋ, natthi me ajjhattaŋ rāgadosamohoti pajānāti. Yaŋ taŋ, bhikkhave, bhikkhu manasā dhammaŋ viññāya santaŋ vā ajjhattaŋ rāgadosamohaŋ, atthi me ajjhattaŋ rāgadosamohoti pajānāti; asantaŋ vā ajjhattaŋ rāgadosamohaŋ, natthi me ajjhattaŋ rāgadosamohoti pajānāti; api nume, bhikkhave, dhammā saddhāya vā veditabbā, ruciyā vā veditabbā, anussavena vā veditabbā, ākāraparivitakkena vā veditabbā, diţţhinijjhānakkhantiyā vā veditabbā’ ti? ‘No hetaŋ, bhante’. ‘Nanume, bhikkhave, dhammā paññāya disvā veditabbā’ ti? ‘Evaŋ, bhante’. ‘Ayampi kho, bhikkhave, pariyāyo yaŋ pariyāyaŋ āgamma bhikkhu (p. 2.353) aññatreva saddhāya, aññatra ruciyā, aññatra anussavā, aññatra ākāraparivitakkā, aññatra diţţhinijjhānakkhantiyā aññaŋ byākaroti– “khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāmī’ ti. Aţţhamaŋ.

9. Indriyasampannasuttaŋ
154. Atha kho aññataro bhikkhu yena bhagavā tenupasankami …pe… ekamantaŋ nisinno kho so bhikkhu bhagavantaŋ etadavoca– ‘“indriyasampanno, indriyasampanno” ti, bhante, vuccati. Kittāvatā nu kho, bhante, indriyasampanno hotī’ ti?

‘Cakkhundriye ce, bhikkhu, udayabbayānupassī viharanto cakkhundriye nibbindati …pe… jivhindriye ce, bhikkhu, udayabbayānupassī viharanto jivhindriye nibbindati …pe… manindriye ce, bhikkhu, udayabbayānupassī viharanto manindriye nibbindati. Nibbindaŋ virajjati …pe… vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti. Ettāvatā kho, bhikkhu, indriyasampanno hotī’ ti. Navamaŋ.

10. Dhammakathikapucchasuttaŋ
155. Atha kho aññataro bhikkhu yena bhagavā tenupasankami …pe… ekamantaŋ nisinno kho so bhikkhu bhagavantaŋ etadavoca– ‘“dhammakathiko dhammakathiko” ti, bhante, vuccati. Kittāvatā nu kho, bhante, dhammakathiko hotī’ ti?

‘Cakkhussa ce, bhikkhu nibbidāya virāgāya nirodhāya dhammaŋ deseti, “dhammakathiko bhikkhū” ti alaŋvacanāya. Cakkhussa ce, bhikkhu, nibbidāya virāgāya nirodhāya paţipanno hoti, “dhammānudhammappaţipanno bhikkhū” ti alaŋvacanāya. Cakkhussa ce, bhikkhu, nibbidā virāgā nirodhā anupādāvimutto hoti, “diţţhadhammanibbānappatto bhikkhū” ti alaŋvacanāya …pe… jivhāya ce, bhikkhu, nibbidāya virāgāya nirodhāya dhammaŋ deseti, “dhammakathiko bhikkhū” ti alaŋvacanāya …pe… manassa ce, bhikkhu, nibbidāya virāgāya nirodhāya dhammaŋ deseti, “dhammakathiko bhikkhū” ti alaŋvacanāya. Manassa ce, bhikkhu, nibbidāya virāgāya nirodhāya paţipanno hoti, “dhammānudhammappaţipanno bhikkhū” ti alaŋvacanāya. Manassa (p. 2.354) ce, bhikkhu, nibbidā virāgā nirodhā anupādāvimutto hoti, “diţţhadhammanibbānappatto bhikkhū” ti alaŋvacanāyā’ ti. Dasamaŋ.

Navapurāņavaggo pañcadasamo.

Tassuddānaŋ–

Kammaŋ cattāri sappāyā, anantevāsi kimatthiyā;

Atthi nu kho pariyāyo, indriyakathikena cāti.

Saļāyatanavagge tatiyapaņņāsako samatto.

Tassa vagguddānaŋ–

Yogakkhemi ca loko ca, gahapati devadahena ca;

Navapurāņena paņņāso, tatiyo tena vuccatīti.

16. Nandikkhayavaggo

1. Ajjhattanandikkhayasuttaŋ
156. ‘Aniccaŋyeva bhikkhave, bhikkhu cakkhuŋ aniccanti passati, sāssa hoti sammādiţţhi Sammā passaŋ nibbindati. Nandikkhayā rāgakkhayo; rāgakkhayā nandikkhayo. Nandirāgakkhayā cittaŋ suvimuttanti vuccati …pe… aniccaŋyeva, bhikkhave, bhikkhu jivhaŋ aniccanti passati, sāssa hoti sammādiţţhi. Sammā passaŋ nibbindati. Nandikkhayā rāgakkhayo; rāgakkhayā …pe… cittaŋ suvimuttanti vuccati …pe… aniccaŋyeva, bhikkhave, bhikkhu manaŋ aniccanti passati, sāssa hoti sammādiţţhi. Sammā passaŋ nibbindati. Nandikkhayā rāgakkhayo; rāgakkhayā nandikkhayo. Nandirāgakkhayā cittaŋ suvimuttanti vuccatī’ ti. Paţhamaŋ.

2. Bāhiranandikkhayasuttaŋ
157. ‘Anicceyeva, bhikkhave, bhikkhu rūpe aniccāti passati, sāssa hoti sammādiţţhi. Sammā passaŋ nibbindati. Nandikkhayā rāgakkhayo; rāgakkhayā nandikkhayo (p. 2.355) Nandirāgakkhayā cittaŋ suvimuttanti vuccati. Anicceyeva, bhikkhave, bhikkhu sadde… gandhe… rase… phoţţhabbe… dhamme aniccāti passati, sāssa hoti sammādiţţhi. Sammā passaŋ nibbindati. Nandikkhayā rāgakkhayo; rāgakkhayā nandikkhayo. Nandirāgakkhayā cittaŋ suvimuttanti vuccatī’ ti. Dutiyaŋ.

3. Ajjhatta-aniccanandikkhayasuttaŋ
158. ‘Cakkhuŋ, bhikkhave, yoniso manasi karotha; cakkhāniccatañca yathābhūtaŋ samanupassatha. Cakkhuŋ, bhikkhave, bhikkhu yoniso manasikaronto, cakkhāniccatañca yathābhūtaŋ samanupassanto cakkhusmimpi nibbindati. Nandikkhayā rāgakkhayo; rāgakkhayā nandikkhayo. Nandirāgakkhayā cittaŋ suvimuttanti vuccati. Sotaŋ bhikkhave, yoniso manasi karotha… ghānaŋ… jivhaŋ, bhikkhave, yoniso manasi karotha; jivhāniccatañca yathābhūtaŋ samanupassatha. Jivhaŋ, bhikkhave, bhikkhu yoniso manasikaronto, jivhāniccatañca yathābhūtaŋ samanupassanto jivhāyapi nibbindati. Nandikkhayā rāgakkhayo; rāgakkhayā nandikkhayo. Nandirāgakkhayā cittaŋ suvimuttanti vuccati. Kāyaŋ… manaŋ, bhikkhave, yoniso manasi karotha; manāniccatañca yathābhūtaŋ samanupassatha. Manaŋ, bhikkhave, bhikkhu yoniso manasikaronto manāniccatañca yathābhūtaŋ samanupassanto manasmimpi nibbindati. Nandikkhayā rāgakkhayo; rāgakkhayā nandikkhayo. Nandirāgakkhayā cittaŋ suvimuttanti vuccatī’ ti. Tatiyaŋ.

4. Bāhira-aniccanandikkhayasuttaŋ
159. ‘Rūpe, bhikkhave, yoniso manasi karotha; rūpāniccatañca yathābhūtaŋ samanupassatha. Rūpe, bhikkhave, bhikkhu yoniso manasikaronto, rūpāniccatañca yathābhūtaŋ samanupassanto rūpesupi nibbindati. Nandikkhayā rāgakkhayo; rāgakkhayā nandikkhayo. Nandirāgakkhayā cittaŋ suvimuttanti vuccati. Sadde… gandhe… rase… phoţţhabbe… dhamme, bhikkhave, yoniso manasi karotha; dhammāniccatañca yathābhūtaŋ samanupassatha. Dhamme, bhikkhave, bhikkhu yoniso manasikaronto, dhammāniccatañca yathābhūtaŋ samanupassanto dhammesupi nibbindati. Nandikkhayā rāgakkhayo; rāgakkhayā nandikkhayo Nandirāgakkhayā cittaŋ suvimuttanti vuccatī’ ti. Catutthaŋ.

5. Jīvakambavanasamādhisuttaŋ
160. Ekaŋ (p. 2.356) samayaŋ bhagavā rājagahe viharati jīvakambavane. Tatra kho bhagavā bhikkhū āmantesi– ‘bhikkhavo’ ti …pe… ‘samādhiŋ, bhikkhave, bhāvetha. Samāhitassa, bhikkhave bhikkhuno yathābhūtaŋ okkhāyati. Kiñca yathābhūtaŋ okkhāyati? Cakkhuŋ aniccanti yathābhūtaŋ okkhāyati, rūpā aniccāti yathābhūtaŋ okkhāyati, cakkhuviññāņaŋ aniccanti yathābhūtaŋ okkhāyati, cakkhusamphasso aniccoti yathābhūtaŋ okkhāyati, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccanti yathābhūtaŋ okkhāyati …pe… jivhā aniccāti yathābhūtaŋ okkhāyati …pe… mano aniccoti yathābhūtaŋ okkhāyati, dhammā aniccāti yathābhūtaŋ okkhāyati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccanti yathābhūtaŋ okkhāyati. Samādhiŋ, bhikkhave, bhāvetha. Samāhitassa, bhikkhave, bhikkhuno yathābhūtaŋ okkhāyatī’ ti. Pañcamaŋ.

6. Jīvakambavanapaţisallānasuttaŋ
161. Ekaŋ samayaŋ bhagavā rājagahe viharati jīvakambavane. Tatra kho bhagavā bhikkhū āmantesi …pe… ‘paţisallāne, bhikkhave, yogamāpajjatha. Paţisallīnassa, bhikkhave, bhikkhuno yathābhūtaŋ okkhāyati. Kiñca yathābhūtaŋ okkhāyati? Cakkhuŋ aniccanti yathābhūtaŋ okkhāyati, rūpā aniccāti yathābhūtaŋ okkhāyati, cakkhuviññāņaŋ aniccanti yathābhūtaŋ okkhāyati, cakkhusamphasso aniccoti yathābhūtaŋ okkhāyati, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccanti yathābhūtaŋ okkhāyati …pe… mano aniccoti yathābhūtaŋ okkhāyati, dhammā… manoviññāņaŋ… manosamphasso… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccanti yathābhūtaŋ okkhāyati. Paţisallāne bhikkhave, yogamāpajjatha. Paţisallīnassa, bhikkhave, bhikkhuno yathābhūtaŋ okkhāyatī’ ti. Chaţţhaŋ.

7. Koţţhika-aniccasuttaŋ
162. Atha kho āyasmā mahākoţţhiko yena bhagavā tenupasankami …pe… ekamantaŋ nisinno kho āyasmā koţţhiko bhagavantaŋ etadavoca (p. 2.357) ‘sādhu me, bhante, bhagavā sankhittena dhammaŋ desetu, yamahaŋ bhagavato dhammaŋ sutvā eko vūpakaţţho appamatto ātāpī pahitatto vihareyyan’ ti.

‘Yaŋ kho, koţţhika, aniccaŋ tatra te chando pahātabbo. Kiñca, koţţhika, aniccaŋ? Cakkhu kho, koţţhika, aniccaŋ; tatra te chando pahātabbo. Rūpā aniccā; tatra te chando pahātabbo. Cakkhuviññāņaŋ aniccaŋ; tatra te chando pahātabbo. Cakkhusamphasso anicco; tatra te chando pahātabbo. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ; tatra te chando pahātabbo …pe… jivhā aniccā; tatra te chando pahātabbo. Rasā aniccā; tatra te chando pahātabbo. Jivhāviññāņaŋ aniccaŋ; tatra te chando pahātabbo. Jivhāsamphasso anicco; tatra te chando pahātabbo. Yampidaŋ jivhāsamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ; tatra te chando pahātabbo …pe… mano anicco; tatra te chando pahātabbo. Dhammā aniccā; tatra te chando pahātabbo. Manoviññāņaŋ aniccaŋ; tatra te chando pahātabbo. Manosamphasso anicco; tatra te chando pahātabbo. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ; tatra te chando pahātabbo. Yaŋ kho, koţţhika, aniccaŋ tatra te chando pahātabbo’ ti. Sattamaŋ.

8. Koţţhikadukkhasuttaŋ
163. Atha kho āyasmā mahākoţţhiko …pe… bhagavantaŋ etadavoca– ‘sādhu me, bhante …pe… vihareyyan’ ti. ‘Yaŋ kho, koţţhika, dukkhaŋ tatra te chando pahātabbo. Kiñca, koţţhika, dukkhaŋ? Cakkhu kho, koţţhika, dukkhaŋ; tatra te chando pahātabbo. Rūpā dukkhā; tatra te chando pahātabbo. Cakkhuviññāņaŋ dukkhaŋ; tatra te chando pahātabbo. Cakkhusamphasso dukkho; tatra te chando pahātabbo. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhaŋ; tatra te chando pahātabbo …pe… jivhā dukkhā; tatra te chando pahātabbo …pe… mano dukkho; tatra te chando pahātabbo. Dhammā dukkhā; tatra te chando pahātabbo Manoviññāņaŋ dukkhaŋ (p. 2.358) tatra te chando pahātabbo. Manosamphasso dukkho; tatra te chando pahātabbo. Yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhaŋ; tatra te chando pahātabbo. Yaŋ kho, koţţhika, dukkhaŋ tatra te chando pahātabbo’ ti. Aţţhamaŋ.

9. Koţţhika-anattasuttaŋ
164. Ekamantaŋ …pe… vihareyyanti. ‘Yo kho, koţţhika, anattā tatra te chando pahātabbo. Ko ca, koţţhika, anattā? Cakkhu kho, koţţhika, anattā; tatra te chando pahātabbo. Rūpā anattā; tatra te chando pahātabbo. Cakkhuviññāņaŋ anattā; tatra te chando pahātabbo. Cakkhusamphasso anattā; tatra te chando pahātabbo. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattā; tatra te chando pahātabbo …pe… jivhā anattā; tatra te chando pahātabbo …pe… mano anattā; tatra te chando pahātabbo. Dhammā anattā; tatra te chando pahātabbo. Manoviññāņaŋ… manosamphasso… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattā; tatra te chando pahātabbo. Yo kho, koţţhika, anattā, tatra te chando pahātabbo’ ti. Navamaŋ.

10. Micchādiţţhipahānasuttaŋ
165. Atha kho aññataro bhikkhu yena bhagavā tenupasankami …pe… ekamantaŋ nisinno so bhikkhu bhagavantaŋ etadavoca– ‘kathaŋ nu kho, bhante, jānato kathaŋ passato micchādiţţhi pahīyatī’ ti?

‘Cakkhuŋ kho, bhikkhu, aniccato jānato passato micchādiţţhi pahīyati. Rūpe aniccato jānato passato micchādiţţhi pahīyati. Cakkhuviññāņaŋ aniccato jānato passato micchādiţţhi pahīyati. Cakkhusamphassaŋ aniccato jānato passato micchādiţţhi pahīyati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccato jānato passato micchādiţţhi pahīyati. Evaŋ kho, bhikkhu, jānato evaŋ passato micchādiţţhi pahīyatī’ ti. Dasamaŋ.

11. Sakkāyadiţţhipahānasuttaŋ
166. Atha (p. 2.359) kho aññataro bhikkhu …pe… etadavoca– ‘kathaŋ nu kho, bhante, jānato kathaŋ passato sakkāyadiţţhi pahīyatī’ ti? ‘Cakkhuŋ kho, bhikkhu, dukkhato jānato passato sakkāyadiţţhi pahīyati. Rūpe dukkhato jānato passato sakkāyadiţţhi pahīyati. Cakkhuviññāņaŋ dukkhato jānato passato sakkāyadiţţhi pahīyati. Cakkhusamphassaŋ dukkhato jānato passato sakkāyadiţţhi pahīyati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi dukkhato jānato passato sakkāyadiţţhi pahīyati. Evaŋ kho, bhikkhu, jānato evaŋ passato sakkāyadiţţhi pahīyatī’ ti. Ekādasamaŋ.

12. Attānudiţţhipahānasuttaŋ
167. Atha kho aññataro bhikkhu …pe… etadavoca ‘kathaŋ nu kho bhante, jānato kathaŋ passato attānudiţţhi pahīyatī’ ti? ‘Cakkhuŋ kho, bhikkhu, anattato jānato passato attānudiţţhi pahīyati. Rūpe anattato jānato passato attānudiţţhi pahīyati. Cakkhuviññāņaŋ anattato jānato passato attānudiţţhi pahīyati. Cakkhusamphassaŋ anattato jānato passato attānudiţţhi pahīyati. Yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattato jānato passato attānudiţţhi pahīyati …pe… jivhaŋ anattato jānato passato attānudiţţhi pahīyati …pe… manaŋ anattato jānato passato attānudiţţhi pahīyati. Dhamme… manoviññāņaŋ… manosamphassaŋ… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi anattato jānato passato attānudiţţhi pahīyatī’ ti. Dvādasamaŋ.

Nandikkhayavaggo soļasamo.

Tassuddānaŋ–

Nandikkhayena cattāro, jīvakambavane duve;

Koţţhikena tayo vuttā, micchā sakkāya attanoti.

17. Saţţhipeyyālavaggo

1. Ajjhatta-aniccachandasuttaŋ
168. ‘Yaŋ (p. 2.360) bhikkhave, aniccaŋ, tatra vo chando pahātabbo. Kiñca, bhikkhave, aniccaŋ? Cakkhu bhikkhave, aniccaŋ; tatra vo chando pahātabbo …pe… jivhā aniccā; tatra vo chando pahātabbo …pe… mano anicco; tatra vo chando pahātabbo. Yaŋ, bhikkhave, aniccaŋ, tatra vo chando pahātabbo’ ti.

2. Ajjhatta-aniccarāgasuttaŋ
169. ‘Yaŋ bhikkhave, aniccaŋ, tatra vo rāgo pahātabbo. Kiñca, bhikkhave, aniccaŋ? Cakkhu, bhikkhave, aniccaŋ; tatra vo rāgo pahātabbo …pe… jivhā aniccā; tatra vo rāgo pahātabbo …pe… mano anicco; tatra vo rāgo pahātabbo. Yaŋ, bhikkhave, aniccaŋ, tatra vo rāgo pahātabbo’ ti.

3. Ajjhatta-aniccachandarāgasuttaŋ
170. ‘Yaŋ, bhikkhave, aniccaŋ, tatra vo chandarāgo pahātabbo. Kiñca, bhikkhave, aniccaŋ? Cakkhu, bhikkhave, aniccaŋ; tatra vo chandarāgo pahātabbo …pe… jivhā aniccā; tatra vo chandarāgo pahātabbo …pe… mano anicco; tatra vo chandarāgo pahātabbo. Yaŋ, bhikkhave, aniccaŋ, tatra vo chandarāgo pahātabbo’ ti.

4- 6. Dukkhachandādisuttaŋ
171-173. ‘Yaŋ, bhikkhave, dukkhaŋ, tatra vo chando pahātabbo, rāgo pahātabbo, chandarāgo pahātabbo. Kiñca, bhikkhave, dukkhaŋ? Cakkhu, bhikkhave, dukkhaŋ; tatra vo chando pahātabbo, rāgo pahātabbo, chandarāgo pahātabbo …pe… jivhā dukkhā …pe… mano dukkho; tatra vo chando pahātabbo, rāgo pahātabbo, chandarāgo pahātabbo. Yaŋ bhikkhave, dukkhaŋ tatra vo chando pahātabbo, rāgo pahātabbo, chandarāgo pahātabbo’ ti.

7- 9. Anattachandādisuttaŋ
174-176. ‘Yo (p. 2.361) bhikkhave, anattā, tatra vo chando pahātabbo, rāgo pahātabbo, chandarāgo pahātabbo. Ko ca, bhikkhave, anattā? Cakkhu, bhikkhave, anattā; tatra vo chando pahātabbo, rāgo pahātabbo, chandarāgo pahātabbo …pe… jivhā anattā; tatra vo chando pahātabbo, rāgo pahātabbo, chandarāgo pahātabbo …pe… mano anattā; tatra vo chando pahātabbo, rāgo pahātabbo, chandarāgo pahātabbo. Yo, bhikkhave, anattā tatra vo chando pahātabbo, rāgo pahātabbo, chandarāgo pahātabbo’ ti.

10- 12. Bāhirāniccachandādisuttaŋ
177-179. ‘Yaŋ, bhikkhave, aniccaŋ, tatra vo chando pahātabbo, rāgo pahātabbo, chandarāgo pahātabbo. Kiñca, bhikkhave, aniccaŋ? Rūpā, bhikkhave, aniccā; tatra vo chando pahātabbo, rāgo pahātabbo, chandarāgo pahātabbo. Saddā aniccā; tatra vo chando pahātabbo, rāgo pahātabbo, chandarāgo pahātabbo. Gandhā aniccā; tatra vo chando pahātabbo, rāgo pahātabbo, chandarāgo pahātabbo. Rasā aniccā; tatra vo chando pahātabbo, rāgo pahātabbo, chandarāgo pahātabbo. Phoţţhabbā aniccā; tatra vo chando pahātabbo, rāgo pahātabbo, chandarāgo pahātabbo. Dhammā aniccā; tatra vo chando pahātabbo, rāgo pahātabbo, chandarāgo pahātabbo. Yaŋ, bhikkhave, aniccaŋ tatra vo chando pahātabbo, rāgo pahātabbo, chandarāgo pahātabbo’ ti.

13- 15. Bāhiradukkhachandādisuttaŋ
180-182. ‘Yaŋ, bhikkhave, dukkhaŋ, tatra vo chando pahātabbo, rāgo pahātabbo, chandarāgo pahātabbo. Kiñca, bhikkhave, dukkhaŋ? Rūpā, bhikkhave, dukkhā; tatra vo chando pahātabbo, rāgo pahātabbo, chandarāgo pahātabbo. Saddā… gandhā… rasā… phoţţhabbā… dhammā dukkhā; tatra vo chando pahātabbo, rāgo pahātabbo, chandarāgo pahātabbo. Yaŋ, bhikkhave, dukkhaŋ, tatra vo chando pahātabbo, rāgo pahātabbo, chandarāgo pahātabbo’ ti.

16- 18. Bāhirānattachandādisuttaŋ
183-185. ‘Yo (p. 2.362) bhikkhave, anattā, tatra vo chando pahātabbo, rāgo pahātabbo, chandarāgo pahātabbo. Ko ca, bhikkhave, anattā? Rūpā, bhikkhave, anattā; tatra vo chando pahātabbo, rāgo pahātabbo, chandarāgo pahātabbo. Saddā… gandhā… rasā… phoţţhabbā… dhammā anattā; tatra vo chando pahātabbo, rāgo pahātabbo, chandarāgo pahātabbo. Yo, bhikkhave, anattā tatra vo chando pahātabbo, rāgo pahātabbo, chandarāgo pahātabbo’ ti.

19. Ajjhattātītāniccasuttaŋ
186. ‘Cakkhu bhikkhave, aniccaŋ atītaŋ …pe… jivhā aniccā atītā …pe… mano anicco atīto. Evaŋ passaŋ, bhikkhave, sutavā ariyasāvako cakkhusmimpi nibbindati …pe… jivhāyapi nibbindati …pe… manasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti.

20. Ajjhattānāgatāniccasuttaŋ
187. ‘Cakkhu, bhikkhave, aniccaŋ anāgataŋ …pe… jivhā aniccā anāgatā …pe… mano anicco anāgato. Evaŋ passaŋ …pe… nāparaŋ itthattāyāti pajānātī’ ti.

21. Ajjhattapaccuppannāniccasuttaŋ
188. ‘Cakkhu, bhikkhave, aniccaŋ paccuppannaŋ …pe… jivhā aniccā paccuppannā …pe… mano anicco paccuppanno. Evaŋ passaŋ …pe… nāparaŋ itthattāyāti pajānātī’ ti.

22- 24. Ajjhattātītādidukkhasuttaŋ
189-191. ‘Cakkhu bhikkhave, dukkhaŋ atītaŋ anāgataŋ paccuppannaŋ …pe… jivhā dukkhā atītā anāgatā paccuppannā …pe… mano dukkho atīto anāgato paccuppanno. Evaŋ passaŋ bhikkhave …pe… nāparaŋ itthattāyāti pajānātī’ ti.

25- 27. Ajjhattātītādi-anattasuttaŋ
192-194. ‘Cakkhu (p. 2.363) bhikkhave, anattā atītaŋ anāgataŋ paccuppannaŋ …pe… jivhā anattā …pe… mano anattā atīto anāgato paccuppanno Evaŋ passaŋ …pe… nāparaŋ itthattāyāti pajānātī’ ti.

28- 30. Bāhirātītādi-aniccasuttaŋ
195-197. ‘Rūpā, bhikkhave, aniccā atītā anāgatā paccuppannā. Saddā… gandhā… rasā… phoţţhabbā… dhammā aniccā atītā anāgatā paccuppannā. Evaŋ passaŋ …pe… nāparaŋ itthattāyāti pajānātī’ ti.

31- 33. Bāhirātītādidukkhasuttaŋ
198-200. ‘Rūpā, bhikkhave, dukkhā atītā anāgatā paccuppannā. Saddā… gandhā… rasā… phoţţhabbā… dhammā dukkhā atītā anāgatā paccuppannā. Evaŋ passaŋ …pe… nāparaŋ itthattāyāti pajānātī’ ti.

34- 36. Bāhirātītādi-anattasuttaŋ
201-203. ‘Rūpā bhikkhave, anattā atītā anāgatā paccuppannā. Saddā… gandhā… rasā… phoţţhabbā… dhammā anattā atītā anāgatā paccuppannā. Evaŋ passaŋ …pe… nāparaŋ itthattāyāti pajānātī’ ti.

37. Ajjhattātītayadaniccasuttaŋ
204. ‘Cakkhu, bhikkhave, aniccaŋ atītaŋ. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ …pe… jivhā aniccā atītā. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ …pe… mano anicco atīto. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā, taŋ “netaŋ mama, nesohamasmi na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti.

38. Ajjhattānāgatayadaniccasuttaŋ
205. ‘Cakkhu (p. 2.364) bhikkhave, aniccaŋ anāgataŋ. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ …pe… jivhā aniccā anāgatā. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ …pe… mano anicco anāgato. Yadaniccaŋ, taŋ dukkhaŋ. Yaŋ dukkhaŋ, tadanattā Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ, bhikkhave …pe… nāparaŋ itthattāyāti pajānātī’ ti.

39. Ajjhattapaccuppannayadaniccasuttaŋ
206. ‘Cakkhu, bhikkhave, aniccaŋ paccuppannaŋ. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ …pe… jivhā aniccā paccuppannā. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ …pe… mano anicco paccuppanno. Yadaniccaŋ taŋ dukkhaŋ. Yaŋ dukkhaŋ tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti.

40- 42. Ajjhattātītādiyaŋdukkhasuttaŋ
207-209. ‘Cakkhu bhikkhave, dukkhaŋ atītaŋ anāgataŋ paccuppannaŋ. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ …pe… jivhā dukkhā …pe… mano dukkho atīto anāgato paccuppanno. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti.

43- 45. Ajjhattātītādiyadanattasuttaŋ
210-212. ‘Cakkhu, bhikkhave, anattā atītaŋ anāgataŋ paccuppannaŋ. Yadanattā, taŋ “netaŋ mama, nesohamasmi, na meso attā” ti evametaŋ (p. 2.365) yathābhūtaŋ sammappaññāya daţţhabbaŋ …pe… jivhā anattā …pe… mano anattā atīto anāgato paccuppanno. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti.

46- 48. Bāhirātītādiyadaniccasuttaŋ
213-215. ‘Rūpā, bhikkhave, aniccā atītā anāgatā paccuppannā. Yadaniccaŋ, taŋ dukkhaŋ. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Saddā… gandhā… rasā… phoţţhabbā… dhammā aniccā atītā anāgatā paccuppannā. Yadaniccaŋ taŋ dukkhaŋ. Yaŋ dukkhaŋ tadanattā. Yadanattā taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti.

49- 51. Bāhirātītādiyaŋdukkhasuttaŋ
216-218. ‘Rūpā bhikkhave, dukkhā atītā anāgatā paccuppannā. Yaŋ dukkhaŋ, tadanattā Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Saddā… gandhā… rasā… phoţţhabbā… dhammā dukkhā atītā anāgatā paccuppannā. Yaŋ dukkhaŋ, tadanattā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti.

52- 54. Bāhirātītādiyadanattasuttaŋ
219-221. ‘Rūpā, bhikkhave, anattā atītā anāgatā paccuppannā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Saddā… gandhā… rasā… phoţţhabbā… dhammā anattā atītā anāgatā paccuppannā. Yadanattā, taŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ …pe… nāparaŋ itthattāyāti pajānātī’ ti.

55. Ajjhattāyatana-aniccasuttaŋ
222. ‘Cakkhu (p. 2.366) bhikkhave, aniccaŋ …pe… jivhā aniccā …pe… mano anicco. Evaŋ passaŋ …pe… nāparaŋ itthattāyāti pajānātī’ ti.

56. Ajjhattāyatanadukkhasuttaŋ
223. ‘Cakkhu, bhikkhave, dukkhaŋ …pe… jivhā dukkhā …pe… mano dukkho. Evaŋ passaŋ …pe… nāparaŋ itthattāyāti pajānātī’ ti.

57. Ajjhattāyatana-anattasuttaŋ
224. ‘Cakkhu bhikkhave, anattā …pe… jivhā anattā …pe… mano anattā. Evaŋ passaŋ …pe… nāparaŋ itthattāyāti pajānātī’ ti.

58. Bāhirāyatana-aniccasuttaŋ
225. ‘Rūpā, bhikkhave, aniccā. Saddā… gandhā… rasā… phoţţhabbā… dhammā aniccā. Evaŋ passaŋ …pe… nāparaŋ itthattāyāti pajānātī’ ti.

59. Bāhirāyatanadukkhasuttaŋ
226. ‘Rūpā, bhikkhave, dukkhā. Saddā… gandhā… rasā… phoţţhabbā… dhammā dukkhā. Evaŋ passaŋ …pe… nāparaŋ itthattāyāti pajānātī’ ti.

60. Bāhirāyatana-anattasuttaŋ
227. ‘Rūpā bhikkhave, anattā. Saddā… gandhā… rasā… phoţţhabbā… dhammā anattā. Evaŋ passaŋ …pe… nāparaŋ itthattāyāti pajānātī’ ti.

Saţţhipeyyālavaggo sattarasamo.

Tassuddānaŋ–

Chandenaţţhārasa honti, atītena ca dve nava;

Yadaniccāţţhārasa vuttā, tayo ajjhattabāhirā.

Peyyālo saţţhiko vutto, buddhenādiccabandhunāti.

Suttantāni saţţhi.

18. Samuddavaggo

1. Paţhamasamuddasuttaŋ
228. ‘“Samuddo (p. 2.367) samuddo” ti, bhikkhave, assutavā puthujjano bhāsati. Neso, bhikkhave, ariyassa vinaye samuddo. Mahā eso, bhikkhave, udakarāsi mahā-udakaņņavo. Cakkhu, bhikkhave, purisassa samuddo; tassa rūpamayo vego. Yo taŋ rūpamayaŋ vegaŋ sahati, ayaŋ vuccati, bhikkhave, atari cakkhusamuddaŋ sa-ūmiŋ sāvaţţaŋ sagāhaŋ sarakkhasaŋ; tiņņo pārangato thale tiţţhati brāhmaņo …pe… jivhā, bhikkhave, purisassa samuddo; tassa rasamayo vego. Yo taŋ rasamayaŋ vegaŋ sahati, ayaŋ vuccati, bhikkhave, atari jivhāsamuddaŋ sa-ūmiŋ sāvaţţaŋ sagāhaŋ sarakkhasaŋ; tiņņo pārangato thale tiţţhati brāhmaņo …pe… mano, bhikkhave, purisassa samuddo; tassa dhammamayo vego. Yo taŋ dhammamayaŋ vegaŋ sahati, ayaŋ vuccati, bhikkhave, atari manosamuddaŋ sa-ūmiŋ sāvaţţaŋ sagāhaŋ sarakkhasaŋ; tiņņo pārangato thale tiţţhati brāhmaņo’ ti. Idamavoca …pe… satthā–


‘Yo imaŋ samuddaŋ sagāhaŋ sarakkhasaŋ,


Sa-ūmiŋ sāvaţţaŋ sabhayaŋ duttaraŋ accatari.


Sa vedagū vusitabrahmacariyo,


Lokantagū pāragatoti vuccatī’ ti. Paţhamaŋ.

2. Dutiyasamuddasuttaŋ
229. ‘Samuddo, samuddo” ti, bhikkhave, assutavā puthujjano bhāsati Neso, bhikkhave, ariyassa vinaye samuddo. Mahā eso, bhikkhave, udakarāsi mahā-udakaņņavo. Santi, bhikkhave, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Ayaŋ vuccati, bhikkhave, ariyassa vinaye samuddo. Etthāyaŋ sadevako loko samārako sabrahmako sassamaņabrāhmaņī pajā sadevamanussā yebhuyyena samunnā tantākulakajātā kulagaņţhikajātā muñjapabbajabhūtā, apāyaŋ duggatiŋ vinipātaŋ saŋsāraŋ nātivattati …pe….

‘Santi (p. 2.368) bhikkhave, jivhāviññeyyā rasā …pe… santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Ayaŋ vuccati, bhikkhave, ariyassa vinaye samuddo. Etthāyaŋ sadevako loko samārako sabrahmako sassamaņabrāhmaņī pajā sadevamanussā yebhuyyena samunnā tantākulakajātā kulagaņţhikajātā muñjapabbajabhūtā apāyaŋ duggatiŋ vinipātaŋ saŋsāraŋ nātivattatī’ ti.


‘Yassa rāgo ca doso ca, avijjā ca virājitā;


So imaŋ samuddaŋ sagāhaŋ sarakkhasaŋ, sa-ūmibhayaŋ duttaraŋ accatari.


‘Sangātigo maccujaho nirupadhi, pahāsi dukkhaŋ apunabbhavāya;


Atthangato so na puneti, amohayī, maccurājanti brūmī’ ti. Dutiyaŋ.

3. Bāļisikopamasuttaŋ
230. ‘Seyyathāpi, bhikkhave, bāļisiko āmisagatabaļisaŋ gambhīre udakarahade pakkhipeyya. Tamenaŋ aññataro āmisacakkhu maccho gileyya. Evañhi so, bhikkhave, maccho gilitabaļiso bāļisikassa anayaŋ āpanno byasanaŋ āpanno yathākāmakaraņīyo bāļisikassa.

Evameva kho, bhikkhave, chayime baļisā lokasmiŋ anayāya sattānaŋ vadhāya pāņinaŋ. Katame cha? Santi, bhikkhave, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce, bhikkhu, abhinandati abhivadati ajjhosāya tiţţhati. Ayaŋ vuccati, bhikkhave, bhikkhu gilitabaļiso, mārassa anayaŋ āpanno byasanaŋ āpanno yathākāmakaraņīyo pāpimato …pe… santi, bhikkhave, jivhāviññeyyā rasā …pe….

Santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce, bhikkhu, abhinandati abhivadati ajjhosāya tiţţhati. Ayaŋ vuccati, bhikkhave, bhikkhu gilitabaļiso mārassa anayaŋ āpanno byasanaŋ āpanno yathākāmakaraņīyo pāpimato.

‘Santi (p. 2.369) ca, bhikkhave, cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati. Ayaŋ vuccati, bhikkhave, bhikkhu na gilitabaļiso mārassa abhedi baļisaŋ paribhedi baļisaŋ na anayaŋ āpanno na byasanaŋ āpanno na yathākāmakaraņīyo pāpimato …pe….

‘Santi bhikkhave, jivhāviññeyyā rasā …pe…. Santi, bhikkhave, manoviññeyyā dhammā iţţhā kantā manāpā piyarūpā kāmūpasaŋhitā rajanīyā. Tañce bhikkhu nābhinandati nābhivadati nājjhosāya tiţţhati, ayaŋ vuccati, bhikkhave, bhikkhu na gilitabaļiso mārassa abhedi baļisaŋ paribhedi baļisaŋ na anayaŋ āpanno na byasanaŋ āpanno na yathākāmakaraņīyo pāpimato’ ti. Tatiyaŋ.

4. Khīrarukkhopamasuttaŋ
231. ‘Yassa kassaci, bhikkhave, bhikkhussa vā bhikkhuniyā vā cakkhuviññeyyesu rūpesu yo rāgo so atthi, yo doso so atthi, yo moho so atthi, yo rāgo so appahīno, yo doso so appahīno, yo moho so appahīno tassa parittā cepi cakkhuviññeyyā rūpā cakkhussa āpāthaŋ āgacchanti pariyādiyantevassa cittaŋ; ko pana vādo adhimattānaŋ! Taŋ kissa hetu? Yo, bhikkhave, rāgo, so atthi, yo doso so atthi, yo moho so atthi, yo rāgo so appahīno, yo doso so appahīno, yo moho so appahīno …pe….

‘Yassa kassaci, bhikkhave, bhikkhussa vā bhikkhuniyā vā jivhāviññeyyesu rasesu yo rāgo so atthi …pe….

‘Yassa kassaci, bhikkhave, bhikkhussa vā bhikkhuniyā vā manoviññeyyesu dhammesu yo rāgo so atthi, yo doso so atthi, yo moho so atthi, yo rāgo so appahīno, yo doso so appahīno, yo moho so appahīno, tassa parittā cepi manoviññeyyā dhammā manassa āpāthaŋ āgacchanti pariyādiyantevassa cittaŋ; ko pana vādo adhimattānaŋ! Taŋ kissa hetu? Yo, bhikkhave, rāgo, so atthi, yo doso so atthi, yo moho so (p. 2.370) atthi, yo rāgo so appahīno, yo doso so appahīno, yo moho so appahīno.

‘Seyyathāpi bhikkhave, khīrarukkho assattho vā nigrodho vā pilakkho vā udumbaro vā daharo taruņo komārako. Tamenaŋ puriso tiņhāya kuţhāriyā yato yato ābhindeyya āgaccheyya khīran’ ti? ‘Evaŋ, bhante’. ‘Taŋ kissa hetu’? ‘Yañhi, bhante, khīraŋ taŋ atthī’ ti.

‘Evameva kho, bhikkhave, yassa kassaci bhikkhussa vā bhikkhuniyā vā cakkhuviññeyyesu rūpesu yo rāgo so atthi, yo doso so atthi, yo moho so atthi, yo rāgo so appahīno, yo doso so appahīno, yo moho so appahīno, tassa parittā cepi cakkhuviññeyyā rūpā cakkhussa āpāthaŋ āgacchanti pariyādiyantevassa cittaŋ; ko pana vādo adhimattānaŋ! Taŋ kissa hetu? Yo, bhikkhave, rāgo so atthi, yo doso so atthi yo moho so atthi, yo rāgo so appahīno, yo doso so appahīno, yo moho so appahīno …pe….

‘Yassa kassaci, bhikkhave, bhikkhussa vā bhikkhuniyā vā jivhāviññeyyesu rasesu yo rāgo so atthi …pe….

‘Yassa kassaci, bhikkhave, bhikkhussa vā bhikkhuniyā vā manoviññeyyesu dhammesu yo rāgo so atthi, yo doso so atthi, yo moho so atthi, yo rāgo so appahīno, yo doso so appahīno, yo moho so appahīno, tassa parittā cepi manoviññeyyā dhammā manassa āpāthaŋ āgacchanti pariyādiyantevassa cittaŋ; ko pana vādo adhimattānaŋ! Taŋ kissa hetu? Yo, bhikkhave, rāgo so atthi, yo doso so atthi, yo moho so atthi, yo rāgo so appahīno, yo doso so appahīno, yo moho so appahīno.

‘Yassa kassaci, bhikkhave, bhikkhussa vā bhikkhuniyā vā cakkhuviññeyyesu rūpesu yo rāgo so natthi, yo doso so natthi, yo moho so natthi, yo rāgo so pahīno, yo doso so pahīno, yo moho so (p. 2.371) pahīno, tassa adhimattā cepi cakkhuviññeyyā rūpā cakkhussa āpāthaŋ āgacchanti nevassa cittaŋ pariyādiyanti; ko pana vādo parittānaŋ! Taŋ kissa hetu? Yo, bhikkhave, rāgo so natthi, yo doso so natthi, yo moho so natthi, yo rāgo so pahīno, yo doso so pahīno, yo moho so pahīno …pe….

‘Yassa kassaci, bhikkhave, bhikkhussa vā bhikkhuniyā vā jivhāviññeyyesu rasesu …pe… manoviññeyyesu dhammesu yo rāgo so natthi, yo doso so natthi, yo moho so natthi, yo rāgo so pahīno, yo doso so pahīno, yo moho so pahīno, tassa adhimattā cepi manoviññeyyā dhammā manassa āpāthaŋ āgacchanti nevassa cittaŋ pariyādiyanti; ko pana vādo parittānaŋ! Taŋ kissa hetu? Yo, bhikkhave, rāgo so natthi, yo doso so natthi, yo moho so natthi, yo rāgo so pahīno, yo doso so pahīno, yo moho so pahīno. Seyyathāpi bhikkhave, khīrarukkho assattho vā nigrodho vā pilakkho vā udumbaro vā sukkho kolāpo terovassiko. Tamenaŋ puriso tiņhāya kuţhāriyā yato yato ābhindeyya āgaccheyya khīran’ ti? ‘No hetaŋ, bhante’. ‘Taŋ kissa hetu’? ‘Yañhi, bhante, khīraŋ taŋ natthī’ ti.

‘Evameva kho, bhikkhave, yassa kassaci bhikkhussa vā bhikkhuniyā vā cakkhuviññeyyesu rūpesu yo rāgo so natthi, yo doso so natthi, yo moho so natthi, yo rāgo so pahīno, yo doso so pahīno, yo moho so pahīno, tassa adhimattā cepi cakkhuviññeyyā rūpā cakkhussa āpāthaŋ āgacchanti nevassa cittaŋ pariyādiyanti; ko pana vādo parittānaŋ! Taŋ kissa hetu? Yo, bhikkhave, rāgo so natthi, yo doso so natthi, yo moho so natthi, yo rāgo so pahīno, yo doso so pahīno, yo moho so pahīno …pe….

‘Yassa kassaci, bhikkhave, bhikkhussa vā bhikkhuniyā vā jivhāviññeyyesu rasesu …pe….

‘Yassa (p. 2.372) kassaci, bhikkhave, bhikkhussa vā bhikkhuniyā vā manoviññeyyesu dhammesu yo rāgo so natthi, yo doso so natthi, yo moho so natthi, yo rāgo so pahīno, yo doso so pahīno, yo moho so pahīno, tassa adhimattā cepi manoviññeyyā dhammā manassa āpāthaŋ āgacchanti, nevassa cittaŋ pariyādiyanti; ko pana vādo parittānaŋ! Taŋ kissa hetu? Yo, bhikkhave, rāgo so natthi yo doso so natthi, yo moho so natthi, yo rāgo so pahīno, yo doso so pahīno, yo moho so pahīno’ ti. Catutthaŋ.

5. Koţţhikasuttaŋ
232. Ekaŋ samayaŋ āyasmā ca sāriputto āyasmā ca mahākoţţhiko bārāņasiyaŋ viharanti isipatane migadāye. Atha kho āyasmā mahākoţţhiko sāyanhasamayaŋ paţisallānā vuţţhito yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho āyasmā mahākoţţhiko āyasmantaŋ sāriputtaŋ etadavoca–

‘Kiŋ nu kho, āvuso sāriputta, cakkhu rūpānaŋ saŋyojanaŋ, rūpā cakkhussa saŋyojanaŋ …pe… jivhā rasānaŋ saŋyojanaŋ, rasā jivhāya saŋyojanaŋ …pe… mano dhammānaŋ saŋyojanaŋ, dhammā manassa saŋyojanan’ ti?

‘Na kho, āvuso koţţhika, cakkhu rūpānaŋ saŋyojanaŋ, na rūpā cakkhussa saŋyojanaŋ. Yañca tattha tadubhayaŋ paţicca uppajjati chandarāgo taŋ tattha saŋyojanaŋ …pe… na jivhā rasānaŋ saŋyojanaŋ, na rasā jivhāya saŋyojanaŋ. Yañca tattha tadubhayaŋ paţicca uppajjati chandarāgo taŋ tattha saŋyojanaŋ …pe… na mano dhammānaŋ saŋyojanaŋ, na dhammā manassa saŋyojanaŋ. Yañca tattha tadubhayaŋ paţicca uppajjati chandarāgo taŋ tattha saŋyojanaŋ.

‘Seyyathāpi āvuso, kāļo ca balībaddo odāto ca balībaddo ekena dāmena vā yottena vā saŋyuttā assu. Yo nu kho evaŋ (p. 2.373) vadeyya– “kāļo balībaddo odātassa balībaddassa saŋyojanaŋ, odāto balībaddo kāļassa balībaddassa saŋyojanan” ti, sammā nu kho so vadamāno vadeyyā’ ti? ‘No hetaŋ, āvuso’. ‘Na kho, āvuso, kāļo balībaddo odātassa balībaddassa saŋyojanaŋ, na odāto balībaddo kāļassa balībaddassa saŋyojanaŋ. Yena ca kho te ekena dāmena vā yottena vā saŋyuttā taŋ tattha saŋyojanaŋ.

‘Evameva kho, āvuso, na cakkhu rūpānaŋ saŋyojanaŋ, na rūpā cakkhussa saŋyojanaŋ. Yañca tattha tadubhayaŋ paţicca uppajjati chandarāgo taŋ tattha saŋyojanaŋ …pe… na jivhā rasānaŋ saŋyojanaŋ …pe… na mano dhammānaŋ saŋyojanaŋ, na dhammā manassa saŋyojanaŋ. Yañca tattha tadubhayaŋ paţicca uppajjati chandarāgo, taŋ tattha saŋyojanaŋ.

‘Cakkhu vā, āvuso, rūpānaŋ saŋyojanaŋ abhavissa, rūpā vā cakkhussa saŋyojanaŋ, nayidaŋ brahmacariyavāso paññāyetha sammā dukkhakkhayāya. Yasmā ca kho, āvuso, na cakkhu rūpānaŋ saŋyojanaŋ, na rūpā cakkhussa saŋyojanaŋ yañca tattha tadubhayaŋ paţicca uppajjati chandarāgo, taŋ tattha saŋyojanaŋ, tasmā brahmacariyavāso paññāyati sammā dukkhakkhayāya …pe….

‘Jivhā, āvuso, rasānaŋ saŋyojanaŋ abhavissa, rasā vā jivhāya saŋyojanaŋ, nayidaŋ brahmacariyavāso paññāyetha sammā dukkhakkhayāya. Yasmā ca kho, āvuso, na jivhā rasānaŋ saŋyojanaŋ, na rasā jivhāya saŋyojanaŋ; yañca tattha tadubhayaŋ paţicca uppajjati chandarāgo, taŋ tattha saŋyojanaŋ, tasmā brahmacariyavāso paññāyati sammā dukkhakkhayāya …pe….

‘Mano vā, āvuso, dhammānaŋ saŋyojanaŋ abhavissa, dhammā vā manassa saŋyojanaŋ, nayidaŋ brahmacariyavāso paññāyetha sammā dukkhakkhayāya. Yasmā ca kho, āvuso, na mano dhammānaŋ saŋyojanaŋ, na dhammā manassa saŋyojanaŋ; yañca tattha tadubhayaŋ paţicca uppajjati chandarāgo, taŋ tattha saŋyojanaŋ, tasmā brahmacariyavāso paññāyati sammā dukkhakkhayāya.

‘Imināpetaŋ (p. 2.374) āvuso, pariyāyena veditabbaŋ yathā na cakkhu rūpānaŋ saŋyojanaŋ, na rūpā cakkhussa saŋyojanaŋ. Yañca tattha tadubhayaŋ paţicca uppajjati chandarāgo, taŋ tattha saŋyojanaŋ …pe… na jivhā rasānaŋ saŋyojanaŋ …pe… na mano dhammānaŋ saŋyojanaŋ, na dhammā manassa saŋyojanaŋ. Yañca tattha tadubhayaŋ paţicca uppajjati chandarāgo, taŋ tattha saŋyojanaŋ.

‘Saŋvijjati kho, āvuso, bhagavato cakkhu. Passati bhagavā cakkhunā rūpaŋ. Chandarāgo bhagavato natthi. Suvimuttacitto bhagavā. Saŋvijjati kho, āvuso, bhagavato sotaŋ. Suņāti bhagavā sotena saddaŋ. Chandarāgo bhagavato natthi. Suvimuttacitto bhagavā. Saŋvijjati kho, āvuso, bhagavato ghānaŋ. Ghāyati bhagavā ghānena gandhaŋ. Chandarāgo bhagavato natthi. Suvimuttacitto bhagavā. Saŋvijjati kho, āvuso, bhagavato jivhā. Sāyati bhagavā jivhāya rasaŋ. Chandarāgo bhagavato natthi. Suvimuttacitto bhagavā. Saŋvijjati kho, āvuso, bhagavato kāyo. Phusati bhagavā kāyena phoţţhabbaŋ. Chandarāgo bhagavato natthi. Suvimuttacitto bhagavā. Saŋvijjati kho, āvuso, bhagavato mano. Vijānāti bhagavā manasā dhammaŋ. Chandarāgo bhagavato natthi. Suvimuttacitto bhagavā.

‘Iminā kho etaŋ, āvuso, pariyāyena veditabbaŋ yathā na cakkhu rūpānaŋ saŋyojanaŋ, na rūpā cakkhussa saŋyojanaŋ; yañca tattha tadubhayaŋ paţicca uppajjati chandarāgo, taŋ tattha saŋyojanaŋ. Na sotaŋ… na ghānaŋ… na jivhā rasānaŋ saŋyojanaŋ, na rasā jivhāya saŋyojanaŋ; yañca tattha tadubhayaŋ paţicca uppajjati chandarāgo taŋ tattha saŋyojanaŋ. Na kāyo… na mano dhammānaŋ saŋyojanaŋ, na dhammā manassa saŋyojanaŋ; yañca tattha tadubhayaŋ paţicca uppajjati chandarāgo, taŋ tattha saŋyojanan’ ti. Pañcamaŋ.

6. Kāmabhūsuttaŋ
233. Ekaŋ samayaŋ āyasmā ca ānando āyasmā ca kāmabhū kosambiyaŋ viharanti ghositārāme. Atha kho āyasmā kāmabhū sāyanhasamayaŋ paţisallānā vuţţhito yenāyasmā ānando tenupasankami; upasankamitvā āyasmatā ānandena saddhiŋ sammodi. Sammodanīyaŋ (p. 2.375) kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho āyasmā kāmabhū āyasmantaŋ ānandaŋ etadavoca–

‘Kiŋ nu kho, āvuso ānanda, cakkhu rūpānaŋ saŋyojanaŋ, rūpā cakkhussa saŋyojanaŋ …pe… jivhā rasānaŋ saŋyojanaŋ, rasā jivhāya saŋyojanaŋ …pe… mano dhammānaŋ saŋyojanaŋ, dhammā manassa saŋyojanan’ ti?

‘Na kho, āvuso kāmabhū, cakkhu rūpānaŋ saŋyojanaŋ, na rūpā cakkhussa saŋyojanaŋ. Yañca tattha tadubhayaŋ paţicca uppajjati chandarāgo, taŋ tattha saŋyojanaŋ …pe… na jivhā rasānaŋ saŋyojanaŋ, na rasā jivhāya saŋyojanaŋ …pe… na mano dhammānaŋ saŋyojanaŋ, na dhammā manassa saŋyojanaŋ. Yañca tattha tadubhayaŋ paţicca uppajjati chandarāgo taŋ tattha saŋyojanaŋ.

‘Seyyathāpi āvuso, kāļo ca balībaddo odāto ca balībaddo ekena dāmena vā yottena vā saŋyuttā assu. Yo nu kho evaŋ vadeyya– “kāļo balībaddo odātassa balībaddassa saŋyojanaŋ, odāto balībaddo kāļassa balībaddassa saŋyojanan” ti, sammā nu kho so vadamāno vadeyyā’ ti? ‘No hetaŋ, āvuso’. ‘Na kho, āvuso, kāļo balībaddo odātassa balībaddassa saŋyojanaŋ, napi odāto balībaddo kāļassa balībaddassa saŋyojanaŋ. Yena ca kho te ekena dāmena vā yottena vā saŋyuttā, taŋ tattha saŋyojanaŋ. Evameva kho āvuso, na cakkhu rūpānaŋ saŋyojanaŋ, na rūpā cakkhussa saŋyojanaŋ …pe… na jivhā …pe… na mano …pe… yañca tattha tadubhayaŋ paţicca uppajjati chandarāgo, taŋ tattha saŋyojanan’ ti. Chaţţhaŋ.

7. Udāyīsuttaŋ
234. Ekaŋ samayaŋ āyasmā ca ānando āyasmā ca udāyī kosambiyaŋ viharanti ghositārāme. Atha kho āyasmā udāyī sāyanhasamayaŋ paţisallānā vuţţhito yenāyasmā ānando tenupasankami; upasankamitvā āyasmatā ānandena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho āyasmā udāyī āyasmantaŋ ānandaŋ etadavoca–

‘Yatheva (p. 2.376) nu kho, āvuso ānanda, ayaŋ kāyo bhagavatā anekapariyāyena akkhāto vivaţo pakāsito– “itipāyaŋ kāyo anattā” ti, sakkā evameva viññāņaŋ pidaŋ ācikkhituŋ desetuŋ paññapetuŋ paţţhapetuŋ vivarituŋ vibhajituŋ uttānīkātuŋ– “itipidaŋ viññāņaŋ anattā”’ ti?

‘Yatheva kho, āvuso udāyī, ayaŋ kāyo bhagavatā anekapariyāyena akkhāto vivaţo pakāsito– “itipāyaŋ kāyo anattā” ti, sakkā evameva viññāņaŋ pidaŋ ācikkhituŋ desetuŋ paññapetuŋ paţţhapetuŋ vivarituŋ vibhajituŋ uttānīkātuŋ– “itipidaŋ viññāņaŋ anattā”’ ti.

‘Cakkhuñca, āvuso, paţicca rūpe ca uppajjati cakkhuviññāņan’ ti? ‘Evamāvuso’ ti ‘Yo cāvuso, hetu, yo ca paccayo cakkhuviññāņassa uppādāya, so ca hetu, so ca paccayo sabbena sabbaŋ sabbathā sabbaŋ aparisesaŋ nirujjheyya. Api nu kho cakkhuviññāņaŋ paññāyethā’ ti? ‘No hetaŋ, āvuso’. ‘Imināpi kho etaŋ, āvuso, pariyāyena bhagavatā akkhātaŋ vivaţaŋ pakāsitaŋ– “itipidaŋ viññāņaŋ anattā”’ ti …pe….

‘Jivhañcāvuso, paţicca rase ca uppajjati jivhāviññāņan’ ti? ‘Evamāvuso’ ti. ‘Yo cāvuso, hetu yo ca paccayo jivhāviññāņassa uppādāya, so ca hetu, so ca paccayo sabbena sabbaŋ sabbathā sabbaŋ aparisesaŋ nirujjheyya, api nu kho jivhāviññāņaŋ paññāyethā’ ti? ‘No hetaŋ, āvuso’. ‘Imināpi kho etaŋ, āvuso, pariyāyena bhagavatā akkhātaŋ vivaţaŋ pakāsitaŋ– “itipidaŋ viññāņaŋ anattā”’ ti …pe….

‘Manañcāvuso, paţicca dhamme ca uppajjati manoviññāņan’ ti? ‘Evamāvuso’ ti. ‘Yo cāvuso, hetu, yo ca paccayo manoviññāņassa uppādāya, so ca hetu, so ca paccayo sabbena sabbaŋ sabbathā sabbaŋ aparisesaŋ nirujjheyya, api nu kho manoviññāņaŋ paññāyethā’ ti? ‘No hetaŋ, āvuso’. ‘Imināpi kho etaŋ, āvuso, pariyāyena bhagavatā akkhātaŋ vivaţaŋ pakāsitaŋ– “itipidaŋ viññāņaŋ anattā”’ ti.

‘Seyyathāpi, āvuso, puriso sāratthiko sāragavesī sārapariyesanaŋ caramāno tiņhaŋ kuţhāriŋ ādāya vanaŋ paviseyya. So tattha (p. 2.377) passeyya mahantaŋ kadalikkhandhaŋ ujuŋ navaŋ akukkukajātaŋ . Tamenaŋ mūle chindeyya mūle chetvā agge chindeyya; agge chetvā pattavaţţiŋ vinibbhujeyya . So tattha pheggumpi nādhigaccheyya, kuto sāraŋ! Evameva kho, āvuso, bhikkhu chasu phassāyatanesu nevattānaŋ na attaniyaŋ samanupassati. So evaŋ asamanupassanto na kiñci loke upādiyati. Anupādiyaŋ na paritassati. Aparitassaŋ paccattaññeva parinibbāyati. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānātī’ ti. Sattamaŋ.

8. Ādittapariyāyasuttaŋ
235. ‘Ādittapariyāyaŋ vo, bhikkhave, dhammapariyāyaŋ desessāmi. Taŋ suņātha. Katamo ca, bhikkhave, ādittapariyāyo, dhammapariyāyo? Varaŋ, bhikkhave, tattāya ayosalākāya ādittāya sampajjalitāya sajotibhūtāya cakkhundriyaŋ sampalimaţţhaŋ, na tveva cakkhuviññeyyesu rūpesu anubyañjanaso nimittaggāho. Nimittassādagathitaŋ vā, bhikkhave, viññāņaŋ tiţţhamānaŋ tiţţheyya, anubyañjanassādagathitaŋ vā tasmiñce samaye kālaŋ kareyya, ţhānametaŋ vijjati, yaŋ dvinnaŋ gatīnaŋ aññataraŋ gatiŋ gaccheyya– nirayaŋ vā, tiracchānayoniŋ vā. Imaŋ khvāhaŋ, bhikkhave, ādīnavaŋ disvā evaŋ vadāmi.

‘Varaŋ, bhikkhave, tiņhena ayosankunā ādittena sampajjalitena sajotibhūtena sotindriyaŋ sampalimaţţhaŋ, na tveva sotaviññeyyesu saddesu anubyañjanaso nimittaggāho. Nimittassādagathitaŋ vā, bhikkhave, viññāņaŋ tiţţhamānaŋ tiţţheyya anubyañjanassādagathitaŋ vā tasmiñce samaye kālankareyya, ţhānametaŋ vijjati, yaŋ dvinnaŋ gatīnaŋ aññataraŋ gatiŋ gaccheyya– nirayaŋ vā tiracchānayoniŋ vā. Imaŋ khvāhaŋ, bhikkhave, ādīnavaŋ disvā evaŋ vadāmi

‘Varaŋ (p. 2.378) bhikkhave, tiņhena nakhacchedanena ādittena sampajjalitena sajotibhūtena ghānindriyaŋ sampalimaţţhaŋ, na tveva ghānaviññeyyesu gandhesu anubyañjanaso nimittaggāho. Nimittassādagathitaŋ vā, bhikkhave, viññāņaŋ tiţţhamānaŋ tiţţheyya, anubyañjanassādagathitaŋ vā tasmiñce samaye kālaŋ kareyya. Ṭhānametaŋ vijjati, yaŋ dvinnaŋ gatīnaŋ aññataraŋ gatiŋ gaccheyya– nirayaŋ vā tiracchānayoniŋ vā. Imaŋ khvāhaŋ, bhikkhave, ādīnavaŋ disvā evaŋ vadāmi.

‘Varaŋ, bhikkhave, tiņhena khurena ādittena sampajjalitena sajotibhūtena jivhindriyaŋ sampalimaţţhaŋ, na tveva jivhāviññeyyesu rasesu anubyañjanaso nimittaggāho. Nimittassādagathitaŋ vā, bhikkhave, viññāņaŋ tiţţhamānaŋ tiţţheyya, anubyañjanassādagathitaŋ vā tasmiñce samaye kālaŋ kareyya. Ṭhānametaŋ vijjati, yaŋ dvinnaŋ gatīnaŋ aññataraŋ gatiŋ gaccheyya– nirayaŋ vā tiracchānayoniŋ vā. Imaŋ khvāhaŋ, bhikkhave, ādīnavaŋ disvā evaŋ vadāmi.

‘Varaŋ, bhikkhave, tiņhāya sattiyā ādittāya sampajjalitāya sajotibhūtāya kāyindriyaŋ sampalimaţţhaŋ, na tveva kāyaviññeyyesu phoţţhabbesu anubyañjanaso nimittaggāho. Nimittassādagathitaŋ vā, bhikkhave, viññāņaŋ tiţţhamānaŋ tiţţheyya, anubyañjanassādagathitaŋ vā tasmiñce samaye kālaŋ kareyya. Ṭhānametaŋ vijjati, yaŋ dvinnaŋ gatīnaŋ aññataraŋ gatiŋ gaccheyya– nirayaŋ vā tiracchānayoniŋ vā. Imaŋ khvāhaŋ, bhikkhave, ādīnavaŋ disvā evaŋ vadāmi.

‘Varaŋ, bhikkhave, sottaŋ. Sottaŋ kho panāhaŋ, bhikkhave, vañjhaŋ jīvitānaŋ vadāmi, aphalaŋ jīvitānaŋ vadāmi, momūhaŋ jīvitānaŋ vadāmi, na tveva tathārūpe vitakke vitakkeyya yathārūpānaŋ vitakkānaŋ vasaŋ gato sanghaŋ bhindeyya. Imaŋ khvāhaŋ, bhikkhave vañjhaŋ jīvitānaŋ ādīnavaŋ disvā evaŋ vadāmi.

‘Tattha, bhikkhave, sutavā ariyasāvako iti paţisañcikkhati– “ tiţţhatu tāva tattāya ayosalākāya ādittāya sampajjalitāya sajotibhūtāya cakkhundriyaŋ sampalimaţţhaŋ. Handāhaŋ idameva manasi karomi– iti cakkhu aniccaŋ, rūpā aniccā, cakkhuviññāņaŋ aniccaŋ, cakkhusamphasso anicco, yampidaŋ cakkhusamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ”’ .

‘ tiţţhatu (p. 2.379) tāva tiņhena ayosankunā ādittena sampajjalitena sajotibhūtena sotindriyaŋ sampalimaţţhaŋ. Handāhaŋ idameva manasi karomi– iti sotaŋ aniccaŋ, saddā aniccā, sotaviññāņaŋ aniccaŋ, sotasamphasso anicco, yampidaŋ sotasamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ.

‘ tiţţhatu tāva tiņhena nakhacchedanena ādittena sampajjalitena sajotibhūtena ghānindriyaŋ sampalimaţţhaŋ. Handāhaŋ idameva manasi karomi– iti ghānaŋ aniccaŋ, gandhā aniccā, ghānaviññāņaŋ aniccaŋ, ghānasamphasso anicco, yampidaŋ ghānasamphassapaccayā uppajjati vedayitaŋ …pe… tampi aniccaŋ.

‘ tiţţhatu tāva tiņhena khurena ādittena sampajjalitena sajotibhūtena jivhindriyaŋ sampalimaţţhaŋ. Handāhaŋ idameva manasi karomi– iti jivhā aniccā, rasā aniccā, jivhāviññāņaŋ aniccaŋ, jivhāsamphasso anicco, yampidaŋ jivhāsamphassapaccayā uppajjati …pe… tampi aniccaŋ.

‘ tiţţhatu tāva tiņhāya sattiyā ādittāya sampajjalitāya sajotibhūtāya kāyindriyaŋ sampalimaţţhaŋ. Handāhaŋ idameva manasi karomi– iti kāyo anicco, phoţţhabbā aniccā kāyaviññāņaŋ aniccaŋ, kāyasamphasso anicco, yampidaŋ kāyasamphassapaccayā uppajjati vedayitaŋ …pe… tampi aniccaŋ.

‘ tiţţhatu tāva sottaŋ. Handāhaŋ idameva manasi karomi– iti mano anicco, dhammā aniccā, manoviññāņaŋ aniccaŋ, manosamphasso anicco, yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tampi aniccaŋ’.

‘Evaŋ passaŋ, bhikkhave, sutavā ariyasāvako cakkhusmimpi nibbindati, rūpesupi nibbindati, cakkhuviññāņepi nibbindati, cakkhusamphassepi nibbindati …pe… yampidaŋ manosamphassapaccayā uppajjati vedayitaŋ sukhaŋ vā dukkhaŋ vā adukkhamasukhaŋ vā tasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti. Ayaŋ kho, bhikkhave, ādittapariyāyo, dhammapariyāyo’ ti. Aţţhamaŋ.

9. Paţhamahatthapādopamasuttaŋ
236. ‘Hatthesu (p. 2.380) bhikkhave, sati ādānanikkhepanaŋ paññāyati; pādesu sati abhikkamapaţikkamo paññāyati; pabbesu sati samiñjanapasāraņaŋ paññāyati; kucchismiŋ sati jighacchā pipāsā paññāyati. Evameva kho, bhikkhave, cakkhusmiŋ sati cakkhusamphassapaccayā uppajjati ajjhattaŋ sukhaŋ dukkhaŋ …pe… jivhāya sati jivhāsamphassapaccayā uppajjati ajjhattaŋ sukhaŋ dukkhaŋ …pe… manasmiŋ sati manosamphassapaccayā uppajjati ajjhattaŋ sukhaŋ dukkhaŋ …pe….

‘Hatthesu, bhikkhave, asati ādānanikkhepanaŋ na paññāyati; pādesu asati abhikkamapaţikkamo na paññāyati; pabbesu asati samiñjanapasāraņaŋ na paññāyati; kucchismiŋ asati jighacchā pipāsā na paññāyati. Evameva kho, bhikkhave, cakkhusmiŋ asati cakkhusamphassapaccayā nuppajjati ajjhattaŋ sukhaŋ dukkhaŋ …pe… jivhāya asati jivhāsamphassapaccayā nuppajjati …pe… manasmiŋ asati manosamphassapaccayā nuppajjati ajjhattaŋ sukhaŋ dukkhan’ ti. Navamaŋ.

10. Dutiyahatthapādopamasuttaŋ
237. ‘Hatthesu, bhikkhave, sati ādānanikkhepanaŋ hoti; pādesu sati abhikkamapaţikkamo hoti; pabbesu sati samiñjanapasāraņaŋ hoti; kucchismiŋ sati jighacchā pipāsā hoti. Evameva kho, bhikkhave, cakkhusmiŋ sati cakkhusamphassapaccayā uppajjati ajjhattaŋ sukhaŋ dukkhaŋ …pe… jivhāya sati …pe… manasmiŋ sati manosamphassapaccayā uppajjati ajjhattaŋ sukhaŋ dukkhaŋ …pe….

‘Hatthesu, bhikkhave, asati ādānanikkhepanaŋ na hoti; pādesu asati abhikkamapaţikkamo na hoti; pabbesu asati samiñjanapasāraņaŋ na hoti; kucchismiŋ asati jighacchā pipāsā na hoti. Evameva kho, bhikkhave, cakkhusmiŋ asati cakkhusamphassapaccayā nuppajjati ajjhattaŋ sukhaŋ dukkhaŋ …pe… jivhāya asati jivhāsamphassapaccayā nuppajjati …pe… manasmiŋ asati manosamphassapaccayā nuppajjati ajjhattaŋ sukhaŋ dukkhan’ ti. Dasamaŋ.

Samuddavaggo aţţharasamo.

Tassuddānaŋ–

Dve (p. 2.381) samuddā bāļisiko, khīrarukkhena koţţhiko;

Kāmabhū udāyī ceva, ādittena ca aţţhamaŋ.

Hatthapādūpamā dveti, vaggo tena pavuccatīti.

19. Āsīvisavaggo

1. Āsīvisopamasuttaŋ
238. ‘Seyyathāpi bhikkhave, cattāro āsīvisā uggatejā ghoravisā. Atha puriso āgaccheyya jīvitukāmo amaritukāmo sukhakāmo dukkhappaţikūlo. Tamenaŋ evaŋ vadeyyuŋ – “ime te, ambho purisa, cattāro āsīvisā uggatejā ghoravisā kālena kālaŋ vuţţhāpetabbā, kālena kālaŋ nhāpetabbā, kālena kālaŋ bhojetabbā, kālena kālaŋ saŋvesetabbā . Yadā ca kho te, ambho purisa, imesaŋ catunnaŋ āsīvisānaŋ uggatejānaŋ ghoravisānaŋ aññataro vā aññataro vā kuppissati, tato tvaŋ, ambho purisa, maraņaŋ vā nigacchasi, maraņamattaŋ vā dukkhaŋ. Yaŋ te, ambho purisa, karaņīyaŋ taŋ karohī”’ ti.

‘Atha kho so, bhikkhave, puriso bhīto catunnaŋ āsīvisānaŋ uggatejānaŋ ghoravisānaŋ yena vā tena vā palāyetha. Tamenaŋ evaŋ vadeyyuŋ– “ime kho, ambho purisa, pañca vadhakā paccatthikā piţţhito piţţhito anubandhā, yattheva naŋ passissāma tattheva jīvitā voropessāmāti. Yaŋ te, ambho purisa, karaņīyaŋ taŋ karohī”’ ti.

‘Atha kho so, bhikkhave, puriso bhīto catunnaŋ āsīvisānaŋ uggatejānaŋ ghoravisānaŋ, bhīto pañcannaŋ vadhakānaŋ paccatthikānaŋ yena vā tena vā palāyetha. Tamenaŋ evaŋ vadeyyuŋ – “ayaŋ te, ambho purisa, chaţţho antaracaro vadhako ukkhittāsiko piţţhito piţţhito anubandho yattheva naŋ passissāmi tattheva siro pātessāmīti. Yaŋ te, ambho purisa, karaņīyaŋ taŋ karohī”’ ti.

‘Atha (p. 2.382) kho so, bhikkhave, puriso bhīto catunnaŋ āsīvisānaŋ uggatejānaŋ ghoravisānaŋ, bhīto pañcannaŋ vadhakānaŋ paccatthikānaŋ, bhīto chaţţhassa antaracarassa vadhakassa ukkhittāsikassa yena vā tena vā palāyetha. So passeyya suññaŋ gāmaŋ. Yaññadeva gharaŋ paviseyya rittakaññeva paviseyya tucchakaññeva paviseyya suññakaññeva paviseyya. Yaññadeva bhājanaŋ parimaseyya rittakaññeva parimaseyya tucchakaññeva parimaseyya suññakaññeva parimaseyya. Tamenaŋ evaŋ vadeyyuŋ– “idāni, ambho purisa, imaŋ suññaŋ gāmaŋ corā gāmaghātakā pavisanti . Yaŋ te, ambho purisa, karaņīyaŋ taŋ karohī”’ ti.

‘Atha kho so, bhikkhave, puriso bhīto catunnaŋ āsīvisānaŋ uggatejānaŋ ghoravisānaŋ, bhīto pañcannaŋ vadhakānaŋ paccatthikānaŋ, bhīto chaţţhassa antaracarassa vadhakassa ukkhittāsikassa, bhīto corānaŋ gāmaghātakānaŋ yena vā tena vā palāyetha. So passeyya mahantaŋ udakaņņavaŋ orimaŋ tīraŋ sāsankaŋ sappaţibhayaŋ, pārimaŋ tīraŋ khemaŋ appaţibhayaŋ. Na cassa nāvā santāraņī uttarasetu vā apārā pāraŋ gamanāya. Atha kho, bhikkhave, tassa purisassa evamassa– “ayaŋ kho mahā-udakaņņavo orimaŋ tīraŋ sāsankaŋ sappaţibhayaŋ, pārimaŋ tīraŋ khemaŋ appaţibhayaŋ, natthi ca nāvā santāraņī uttarasetu vā apārā pāraŋ gamanāya. Yaŋnūnāhaŋ tiņakaţţhasākhāpalāsaŋ sankađđhitvā kullaŋ bandhitvā taŋ kullaŋ nissāya hatthehi ca pādehi ca vāyamamāno sotthinā pāraŋ gaccheyyan”’ ti.

‘Atha kho so, bhikkhave, puriso tiņakaţţhasākhāpalāsaŋ sankađđhitvā kullaŋ bandhitvā taŋ kullaŋ nissāya hatthehi ca pādehi ca vāyamamāno sotthinā pāraŋ gaccheyya, tiņņo pārangato thale tiţţhati brāhmaņo.

‘Upamā kho myāyaŋ, bhikkhave, katā atthassa viññāpanāya. Ayañcettha attho– cattāro āsīvisā uggatejā ghoravisāti kho, bhikkhave, catunnetaŋ mahābhūtānaŋ adhivacanaŋ– pathavīdhātuyā, āpodhātuyā, tejodhātuyā, vāyodhātuyā.

‘Pañca (p. 2.383) vadhakā paccatthikāti kho, bhikkhave, pañcannetaŋ upādānakkhandhānaŋ adhivacanaŋ, seyyathidaŋ– rūpupādānakkhandhassa, vedanupādānakkhandhassa, saññupādānakkhandhassa, sankhārupādānakkhandhassa, viññāņupādānakkhandhassa.

‘Chaţţho antaracaro vadhako ukkhittāsikoti kho, bhikkhave, nandīrāgassetaŋ adhivacanaŋ.

‘Suñño gāmoti kho, bhikkhave, channetaŋ ajjhattikānaŋ āyatanānaŋ adhivacanaŋ. Cakkhuto cepi naŋ, bhikkhave, paņđito byatto medhāvī upaparikkhati rittakaññeva khāyati, tucchakaññeva khāyati, suññakaññeva khāyati …pe… jivhāto cepi naŋ, bhikkhave …pe… manato cepi naŋ, bhikkhave, paņđito byatto medhāvī upaparikkhati rittakaññeva khāyati, tucchakaññeva khāyati, suññakaññeva khāyati.

‘Corā gāmaghātakāti kho, bhikkhave, channetaŋ bāhirānaŋ āyatanānaŋ adhivacanaŋ. Cakkhu, bhikkhave, haññati manāpāmanāpesu rūpesu; sotaŋ, bhikkhave …pe… ghānaŋ, bhikkhave …pe… jivhā, bhikkhave, haññati manāpāmanāpesu rasesu; kāyo, bhikkhave …pe… mano, bhikkhave, haññati manāpāmanāpesu dhammesu.

‘Mahā udakaņņavoti kho, bhikkhave, catunnetaŋ oghānaŋ adhivacanaŋ– kāmoghassa, bhavoghassa, diţţhoghassa, avijjoghassa.

‘Orimaŋ tīraŋ sāsankaŋ sappaţibhayanti kho, bhikkhave, sakkāyassetaŋ adhivacanaŋ.

‘Pārimaŋ tīraŋ khemaŋ appaţibhayanti kho, bhikkhave, nibbānassetaŋ adhivacanaŋ.

‘Kullanti kho, bhikkhave, ariyassetaŋ aţţhangikassa maggassa adhivacanaŋ, seyyathidaŋ– sammādiţţhi …pe… sammāsamādhi.

‘Tassa hatthehi ca pādehi ca vāyāmoti kho, bhikkhave, vīriyārambhassetaŋ adhivacanaŋ.

‘ tiņņo pārangato thale tiţţhati brāhmaņoti kho, bhikkhave, arahato etaŋ adhivacanan’ ti. Paţhamaŋ.

2. Rathopamasuttaŋ
239. ‘Tīhi (p. 2.384) bhikkhave, dhammehi samannāgato bhikkhu diţţheva dhamme sukhasomanassabahulo viharati, yoni cassa āraddhā hoti āsavānaŋ khayāya. Katamehi tīhi? Indriyesu guttadvāro hoti, bhojane mattaññū, jāgariyaŋ anuyutto.

‘Kathañca bhikkhave, bhikkhu indriyesu guttadvāro hoti? Idha, bhikkhave, bhikkhu cakkhunā rūpaŋ disvā na nimittaggāhī hoti, nānubyañjanaggāhī; yatvādhikaraņamenaŋ cakkhundriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ. Tassa saŋvarāya paţipajjati; rakkhati cakkhundriyaŋ; cakkhundriye saŋvaraŋ āpajjati. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya na nimittaggāhī hoti nānubyañjanaggāhī; yatvādhikaraņamenaŋ manindriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjati; rakkhati manindriyaŋ; manindriye saŋvaraŋ āpajjati. Seyyathāpi, bhikkhave, subhūmiyaŋ cātumahāpathe ājaññaratho yutto assa ţhito odhastapatodo . Tamenaŋ dakkho yoggācariyo assadammasārathi abhiruhitvā vāmena hatthena rasmiyo gahetvā, dakkhiņena hatthena patodaŋ gahetvā, yenicchakaŋ yadicchakaŋ sāreyyapi paccāsāreyyapi. Evameva kho, bhikkhave, bhikkhu imesaŋ channaŋ indriyānaŋ ārakkhāya sikkhati saŋyamāya sikkhati, damāya sikkhati, upasamāya sikkhati. Evaŋ kho, bhikkhave, bhikkhu indriyesu guttadvāro hoti.

‘Kathañca, bhikkhave, bhikkhu bhojane mattaññū hoti? Idha, bhikkhave, bhikkhu paţisankhā yoniso āhāraŋ āhāreti– “neva davāya, na madāya, na maņđanāya, na vibhūsanāya, yāvadeva imassa kāyassa ţhitiyā, yāpanāya, vihiŋsūparatiyā, brahmacariyānuggahāya, iti purāņañca vedanaŋ paţihankhāmi, navañca vedanaŋ na uppādessāmi, yātrā ca me bhavissati, anavajjatā ca phāsuvihāro cā” ti. Seyyathāpi bhikkhave, puriso vaņaŋ ālimpeyya (p. 2.385) yāvadeva rohanatthāya, seyyathā vā pana akkhaŋ abbhañjeyya yāvadeva bhārassa nittharaņatthāya; evaŋ kho, bhikkhave, bhikkhu paţisankhā yoniso āhāraŋ āhāreti– “neva davāya, na madāya, na maņđanāya, na vibhūsanāya, yāvadeva imassa kāyassa ţhitiyā, yāpanāya, vihiŋsūparatiyā, brahmacariyānuggahāya, iti purāņañca vedanaŋ paţihankhāmi, navañca vedanaŋ na uppādessāmi, yātrā ca me bhavissati, anavajjatā ca phāsuvihāro cā” ti. Evaŋ kho, bhikkhave, bhikkhu bhojane mattaññū hoti.

‘Kathañca, bhikkhave, bhikkhu jāgariyaŋ anuyutto hoti? Idha, bhikkhave, bhikkhu divasaŋ cankamena nisajjāya āvaraņīyehi dhammehi cittaŋ parisodheti. Rattiyā paţhamaŋ yāmaŋ cankamena nisajjāya āvaraņīyehi dhammehi cittaŋ parisodheti. Rattiyā majjhimaŋ yāmaŋ dakkhiņena passena sīhaseyyaŋ kappeti pāde pādaŋ accādhāya sato sampajāno uţţhānasaññaŋ manasi karitvā. Rattiyā pacchimaŋ yāmaŋ paccuţţhāya cankamena nisajjāya āvaraņīyehi dhammehi cittaŋ parisodheti. Evaŋ kho, bhikkhave, bhikkhu jāgariyaŋ anuyutto hoti. Imehi kho, bhikkhave, tīhi dhammehi samannāgato bhikkhu diţţheva dhamme sukhasomanassabahulo viharati, yoni cassa āraddhā hoti āsavānaŋ khayāyā’ ti. Dutiyaŋ.

3. Kummopamasuttaŋ
240. ‘Bhūtapubbaŋ, bhikkhave, kummo kacchapo sāyanhasamayaŋ anunadītīre gocarapasuto ahosi. Singālopi kho, bhikkhave, sāyanhasamayaŋ anunadītīre gocarapasuto ahosi. Addasā kho, bhikkhave, kummo kacchapo singālaŋ dūratova gocarapasutaŋ. Disvāna soņđipañcamāni angāni sake kapāle samodahitvā appossukko tuņhībhūto sankasāyati. Singālopi kho, bhikkhave, addasa kummaŋ kacchapaŋ dūratova gocarapasutaŋ. Disvāna yena kummo kacchapo tenupasankami; upasankamitvā kummaŋ kacchapaŋ paccupaţţhito ahosi – “yadāyaŋ kummo kacchapo soņđipañcamānaŋ angānaŋ aññataraŋ vā aññataraŋ vā angaŋ abhininnāmessati, tattheva naŋ gahetvā uddālitvā khādissāmī” ti. Yadā kho, bhikkhave, kummo kacchapo (p. 2.386) soņđipañcamānaŋ angānaŋ aññataraŋ vā aññataraŋ vā angaŋ na abhininnāmi, atha singālo kummamhā nibbijja pakkāmi, otāraŋ alabhamāno.

‘Evameva kho, bhikkhave, tumhepi māro pāpimā satataŋ samitaŋ paccupaţţhito– “appeva nāmāhaŋ imesaŋ cakkhuto vā otāraŋ labheyyaŋ …pe… jivhāto vā otāraŋ labheyyaŋ …pe… manato vā otāraŋ labheyyan” ti. Tasmātiha, bhikkhave, indriyesu guttadvārā viharatha. Cakkhunā rūpaŋ disvā mā nimittaggāhino ahuvattha, mā anubyañjanaggāhino. Yatvādhikaraņamenaŋ cakkhundriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjatha, rakkhatha cakkhundriyaŋ, cakkhundriye saŋvaraŋ āpajjatha. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya mā nimittaggāhino ahuvattha, mā anubyañjanaggāhino. Yatvādhikaraņamenaŋ manindriyaŋ asaŋvutaŋ viharantaŋ abhijjhādomanassā pāpakā akusalā dhammā anvāssaveyyuŋ, tassa saŋvarāya paţipajjatha, rakkhatha manindriyaŋ, manindriye saŋvaraŋ āpajjatha. Yato tumhe, bhikkhave, indriyesu guttadvārā viharissatha, atha tumhehipi māro pāpimā nibbijja pakkamissati, otāraŋ alabhamāno– kummamhāva singālo’ ti.


‘Kummo angāni sake kapāle,


Samodahaŋ bhikkhu manovitakke.


Anissito aññamaheţhayāno,


Parinibbuto nūpavadeyya kañcī’ ti. Tatiyaŋ.

4. Paţhamadārukkhandhopamasuttaŋ
241. Ekaŋ samayaŋ bhagavā kosambiyaŋ viharati gangāya nadiyā tīre. Addasā kho bhagavā mahantaŋ dārukkhandhaŋ gangāya nadiyā sotena vuyhamānaŋ. Disvāna bhikkhū āmantesi– ‘passatha no tumhe, bhikkhave, amuŋ mahantaŋ dārukkhandhaŋ gangāya nadiyā sotena vuyhamānan’ ti? ‘Evaŋ, bhante’. ‘Sace so, bhikkhave, dārukkhandho na orimaŋ tīraŋ upagacchati, na pārimaŋ tīraŋ upagacchati, na majjhe saŋsīdissati, na thale ussīdissati, na manussaggāho gahessati, na (p. 2.387) amanussaggāho gahessati, na āvaţţaggāho gahessati, na antopūti bhavissati; evañhi so, bhikkhave, dārukkhandho samuddaninno bhavissati samuddapoņo samuddapabbhāro. Taŋ kissa hetu? Samuddaninno, bhikkhave, gangāya nadiyā soto samuddapoņo samuddapabbhāro.

‘Evameva kho, bhikkhave, sace tumhepi na orimaŋ tīraŋ upagacchatha, na pārimaŋ tīraŋ upagacchatha; na majjhe saŋsīdissatha, na thale ussīdissatha, na manussaggāho gahessati, na amanussaggāho gahessati, na āvaţţaggāho gahessati, na antopūtī bhavissatha; evaŋ tumhe bhikkhave, nibbānaninnā bhavissatha nibbānapoņā nibbānapabbhārā. Taŋ kissa hetu? Nibbānaninnā, bhikkhave, sammādiţţhi nibbānapoņā nibbānapabbhārā’ ti. Evaŋ vutte, aññataro bhikkhu bhagavantaŋ etadavoca– ‘kiŋ nu kho, bhante, orimaŋ tīraŋ, kiŋ pārimaŋ tīraŋ, ko majjhe saŋsādo, ko thale ussādo, ko manussaggāho, ko amanussaggāho, ko āvaţţaggāho, ko antopūtibhāvo’ ti?

‘“Orimaŋ tīran” ti kho, bhikkhu, channetaŋ ajjhattikānaŋ āyatanānaŋ adhivacanaŋ. “Pārimaŋ tīran” ti kho bhikkhu, channetaŋ bāhirānaŋ āyatanānaŋ adhivacanaŋ. “Majjhe saŋsādo” ti kho, bhikkhu, nandīrāgassetaŋ adhivacanaŋ. “Thale ussādo” ti kho, bhikkhu, asmimānassetaŋ adhivacanaŋ.

‘Katamo ca, bhikkhu, manussaggāho? Idha, bhikkhu, gihīhi saŋsaţţho viharati, sahanandī sahasokī, sukhitesu sukhito, dukkhitesu dukkhito, uppannesu kiccakaraņīyesu attanā tesu yogaŋ āpajjati. Ayaŋ vuccati, bhikkhu, manussaggāho.

‘Katamo ca, bhikkhu, amanussaggāho? Idha, bhikkhu, ekacco aññataraŋ devanikāyaŋ paņidhāya brahmacariyaŋ carati– “imināhaŋ sīlena vā vatena vā tapena vā brahmacariyena vā devo vā bhavissāmi devaññataro vā” ti. Ayaŋ vuccati, bhikkhu, amanussaggāho. “Āvaţţaggāho” ti kho, bhikkhu, pañcannetaŋ kāmaguņānaŋ adhivacanaŋ.

‘Katamo ca, bhikkhu, antopūtibhāvo? Idha, bhikkhu, ekacco dussīlo hoti pāpadhammo asucisankassarasamācāro paţicchannakammanto assamaņo (p. 2.388) samaņapaţiñño abrahmacārī brahmacāripaţiñño antopūti avassuto kasambujāto. Ayaŋ vuccati, bhikkhu, “antopūtibhāvo”’ ti.

Tena kho pana samayena nando gopālako bhagavato avidūre ţhito hoti. Atha kho nando gopālako bhagavantaŋ etadavoca– ‘ahaŋ kho, bhante, na orimaŋ tīraŋ upagacchāmi, na pārimaŋ tīraŋ upagacchāmi, na majjhe saŋsīdissāmi, na thale ussīdissāmi, na maŋ manussaggāho gahessati, na amanussaggāho gahessati, na āvaţţaggāho gahessati, na antopūti bhavissāmi. Labheyyāhaŋ, bhante, bhagavato santike pabbajjaŋ, labheyyaŋ upasampadan’ ti. ‘Tena hi tvaŋ, nanda, sāmikānaŋ gāvo niyyātehī’ ti . ‘Gamissanti, bhante, gāvo vacchagiddhiniyo’ ti. ‘Niyyāteheva tvaŋ, nanda, sāmikānaŋ gāvo’ ti. Atha kho nando gopālako sāmikānaŋ gāvo niyyātetvā yena bhagavā tenupasankami; upasankamitvā bhagavantaŋ etadavoca– ‘niyyātitā, bhante, sāmikānaŋ gāvo. Labheyyāhaŋ, bhante, bhagavato santike pabbajjaŋ, labheyyaŋ upasampadan’ ti. Alattha kho nando gopālako bhagavato santike pabbajjaŋ, alattha upasampadaŋ. Acirūpasampanno ca panāyasmā nando eko vūpakaţţho …pe… aññataro ca panāyasmā nando arahataŋ ahosīti. Catutthaŋ.

5. Dutiyadārukkhandhopamasuttaŋ
242. Ekaŋ samayaŋ bhagavā kimilāyaŋ viharati gangāya nadiyā tīre. Addasā kho bhagavā mahantaŋ dārukkhandhaŋ gangāya nadiyā sotena vuyhamānaŋ. Disvāna bhikkhū āmantesi– ‘passatha no tumhe, bhikkhave, amuŋ mahantaŋ dārukkhandhaŋ gangāya nadiyā sotena vuyhamānan’ ti? ‘Evaŋ bhante …’pe… evaŋ vutte, āyasmā kimilo bhagavantaŋ etadavoca– kiŋ nu kho, bhante, orimaŋ tīraŋ …pe… katamo ca, kimila, antopūtibhāvo. Idha, kimila, bhikkhu aññataraŋ sankiliţţhaŋ āpattiŋ āpanno hoti yathārūpāya āpattiyā na vuţţhānaŋ paññāyati. Ayaŋ vuccati, kimila, antopūtibhāvoti. Pañcamaŋ.

6. Avassutapariyāyasuttaŋ
243. Ekaŋ (p. 2.389) samayaŋ bhagavā sakkesu viharati kapilavatthusmiŋ nigrodhārāme. Tena kho pana samayena kāpilavatthavānaŋ sakyānaŋ navaŋ santhāgāraŋ acirakāritaŋ hoti anajjhāvuţţhaŋ samaņena vā brāhmaņena vā kenaci vā manussabhūtena. Atha kho kāpilavatthavā sakyā yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho kāpilavatthavā sakyā bhagavantaŋ etadavocuŋ– ‘idha, bhante, kāpilavatthavānaŋ sakyānaŋ navaŋ santhāgāraŋ acirakāritaŋ anajjhāvuţţhaŋ samaņena vā brāhmaņena vā kenaci vā manussabhūtena Taŋ, bhante, bhagavā paţhamaŋ paribhuñjatu. Bhagavatā paţhamaŋ paribhuttaŋ pacchā kāpilavatthavā sakyā paribhuñjissanti. Tadassa kāpilavatthavānaŋ sakyānaŋ dīgharattaŋ hitāya sukhāyā’ ti. Adhivāsesi bhagavā tuņhībhāvena.

Atha kho kāpilavatthavā sakyā bhagavato adhivāsanaŋ viditvā uţţhāyāsanā bhagavantaŋ abhivādetvā padakkhiņaŋ katvā yena navaŋ santhāgāraŋ tenupasankamiŋsu; upasankamitvā sabbasanthariŋ santhāgāraŋ santharitvā āsanāni paññāpetvā udakamaņikaŋ patiţţhāpetvā telappadīpaŋ āropetvā yena bhagavā tenupasankamiŋsu; upasankamitvā bhagavantaŋ etadavocuŋ– ‘sabbasantharisanthataŋ, bhante, santhāgāraŋ, āsanāni paññattāni, udakamaņiko patiţţhāpito, telappadīpo āropito. Yassa dāni bhante, bhagavā kālaŋ maññatī’ ti. Atha kho bhagavā nivāsetvā pattacīvaramādāya saddhiŋ bhikkhusanghena yena navaŋ santhāgāraŋ tenupasankami; upasankamitvā pāde pakkhāletvā santhāgāraŋ pavisitvā majjhimaŋ thambhaŋ nissāya puratthābhimukho nisīdi. Bhikkhusanghopi kho pāde pakkhāletvā santhāgāraŋ pavisitvā pacchimaŋ bhittiŋ nissāya puratthābhimukho nisīdi bhagavantaŋyeva purakkhatvā. Kāpilavatthavā sakyā pāde pakkhāletvā santhāgāraŋ pavisitvā puratthimaŋ bhittiŋ nissāya pacchimābhimukhā nisīdiŋsu bhagavantaŋyeva purakkhatvā. Atha kho bhagavā kāpilavatthave sakye bahudeva rattiŋ dhammiyā kathāya sandassetvā samādapetvā samuttejetvā sampahaŋsetvā uyyojesi– ‘abhikkantā kho, gotamā, ratti. Yassa dāni kālaŋ maññathā’ ti (p. 2.390) ‘Evaŋ bhante’ ti kho kāpilavatthavā sakyā bhagavato paţissutvā uţţhāyāsanā bhagavantaŋ abhivādetvā padakkhiņaŋ katvā pakkamiŋsu.

Atha kho bhagavā acirapakkantesu kāpilavatthavesu sakyesu āyasmantaŋ mahāmoggallānaŋ āmantesi– ‘vigatathinamiddho kho, moggallāna, bhikkhusangho. Paţibhātu taŋ, moggallāna, bhikkhūnaŋ dhammī kathā. Piţţhi me āgilāyati; tamahaŋ āyamissāmī’ ti. ‘Evaŋ, bhante’ ti kho āyasmā mahāmoggallāno bhagavato paccassosi. Atha kho bhagavā catugguņaŋ sanghāţiŋ paññapetvā dakkhiņena passena sīhaseyyaŋ kappesi pāde pādaŋ accādhāya, sato sampajāno uţţhānasaññaŋ manasi karitvā. Tatra kho āyasmā mahāmoggallāno bhikkhū āmantesi– ‘āvuso bhikkhave’ ti. ‘Āvuso’ ti kho te bhikkhū āyasmato mahāmoggallānassa paccassosuŋ. Āyasmā mahāmoggallāno etadavoca– ‘avassutapariyāyañca vo, āvuso, desessāmi, anavassutapariyāyañca. Taŋ suņātha, sādhukaŋ manasi karotha; bhāsissāmī’ ti. ‘Evamāvuso’ ti kho te bhikkhū āyasmato mahāmoggallānassa paccassosuŋ. Āyasmā mahāmoggallāno etadavoca–

‘Kathaŋ, āvuso, avassuto hoti? Idhāvuso, bhikkhu cakkhunā rūpaŋ disvā piyarūpe rūpe adhimuccati, appiyarūpe rūpe byāpajjati, anupaţţhitakāyassati viharati parittacetaso, tañca cetovimuttiŋ paññāvimuttiŋ yathābhūtaŋ nappajānāti yatthassa te uppannā pāpakā akusalā dhammā aparisesā nirujjhanti …pe… jivhāya rasaŋ sāyitvā …pe… manasā dhammaŋ viññāya piyarūpe dhamme adhimuccati, appiyarūpe dhamme byāpajjati, anupaţţhitakāyassati ca viharati parittacetaso, tañca cetovimuttiŋ paññāvimuttiŋ yathābhūtaŋ nappajānāti yatthassa te uppannā pāpakā akusalā dhammā aparisesā nirujjhanti. Ayaŋ vuccati, āvuso, bhikkhu avassuto cakkhuviññeyyesu rūpesu …pe… avassuto jivhāviññeyyesu rasesu …pe… avassuto manoviññeyyesu dhammesu. Evaŋvihāriñcāvuso, bhikkhuŋ cakkhuto cepi naŋ māro upasankamati labhateva māro otāraŋ, labhati māro ārammaņaŋ …pe… jivhāto cepi naŋ māro upasankamati, labhateva māro otāraŋ (p. 2.391) labhati māro ārammaņaŋ …pe… manato cepi naŋ māro upasankamati, labhateva māro otāraŋ, labhati māro ārammaņaŋ.

‘Seyyathāpi, āvuso, naļāgāraŋ vā tiņāgāraŋ vā sukkhaŋ kolāpaŋ terovassikaŋ. Puratthimāya cepi naŋ disāya puriso ādittāya tiņukkāya upasankameyya, labhetheva aggi otāraŋ, labhetha aggi ārammaņaŋ; pacchimāya cepi naŋ disāya puriso ādittāya tiņukkāya upasankameyya …pe… uttarāya cepi naŋ disāya …pe… dakkhiņāya cepi naŋ disāya …pe… heţţhimato cepi naŋ …pe… uparimato cepi naŋ… yato kutoci cepi naŋ puriso ādittāya tiņukkāya upasankameyya, labhetheva aggi otāraŋ labhetha aggi ārammaņaŋ. Evameva kho, āvuso, evaŋvihāriŋ bhikkhuŋ cakkhuto cepi naŋ māro upasankamati, labhateva māro otāraŋ, labhati māro ārammaņaŋ …pe… jivhāto cepi naŋ māro upasankamati …pe… manato cepi naŋ māro upasankamati, labhateva māro otāraŋ, labhati māro ārammaņaŋ. Evaŋvihāriñcāvuso, bhikkhuŋ rūpā adhibhaŋsu, na bhikkhu rūpe adhibhosi; saddā bhikkhuŋ adhibhaŋsu, na bhikkhu sadde adhibhosi; gandhā bhikkhuŋ adhibhaŋsu, na bhikkhu gandhe adhibhosi; rasā bhikkhuŋ adhibhaŋsu, na bhikkhu rase adhibhosi; phoţţhabbā bhikkhuŋ adhibhaŋsu, na bhikkhu phoţţhabbe adhibhosi dhammā bhikkhuŋ adhibhaŋsu, na bhikkhu dhamme adhibhosi. Ayaŋ vuccatāvuso, bhikkhu rūpādhibhūto, saddādhibhūto, gandhādhibhūto, rasādhibhūto, phoţţhabbādhibhūto, dhammādhibhūto, adhibhūto, anadhibhū, adhibhaŋsu naŋ pāpakā akusalā dhammā sankilesikā ponobbhavikā sadarā dukkhavipākā āyatiŋ jātijarāmaraņiyā. Evaŋ kho, āvuso, avassuto hoti.

‘Kathañcāvuso, anavassuto hoti? Idhāvuso, bhikkhu cakkhunā rūpaŋ disvā piyarūpe rūpe nādhimuccati, appiyarūpe rūpe na byāpajjati, upaţţhitakāyassati ca viharati appamāņacetaso tañca cetovimuttiŋ paññāvimuttiŋ yathābhūtaŋ pajānāti yatthassa te uppannā pāpakā akusalā dhammā aparisesā nirujjhanti …pe… jivhāya rasaŋ sāyitvā …pe… manasā (p. 2.392) dhammaŋ viññāya piyarūpe dhamme nādhimuccati, appiyarūpe dhamme na byāpajjati, upaţţhitakāyassati ca viharati appamāņacetaso, tañca cetovimuttiŋ paññāvimuttiŋ yathābhūtaŋ pajānāti yatthassa te uppannā pāpakā akusalā dhammā aparisesā nirujjhanti. Ayaŋ vuccatāvuso, bhikkhu anavassuto cakkhuviññeyyesu rūpesu …pe… anavassuto manoviññeyyesu dhammesu. Evaŋvihāriñcāvuso, bhikkhuŋ cakkhuto cepi naŋ māro upasankamati, neva labhati māro otāraŋ, na labhati māro ārammaņaŋ …pe… jivhāto cepi naŋ māro upasankamati …pe… manato cepi naŋ māro upasankamati, neva labhati māro otāraŋ, na labhati māro ārammaņaŋ.

‘Seyyathāpi, āvuso, kūţāgāraŋ vā sālā vā bahalamattikā addāvalepanā. Puratthimāya cepi naŋ disāya puriso ādittāya tiņukkāya upasankameyya, neva labhetha aggi otāraŋ, na labhetha aggi ārammaņaŋ …pe… pacchimāya cepi naŋ… uttarāya cepi naŋ… dakkhiņāya cepi naŋ… heţţhimato cepi naŋ… uparimato cepi naŋ… yato kutoci cepi naŋ puriso ādittāya tiņukkāya upasankameyya, neva labhetha aggi otāraŋ, na labhetha aggi ārammaņaŋ. Evameva kho, āvuso, evaŋvihāriŋ bhikkhuŋ cakkhuto cepi naŋ māro upasankamati, neva labhati māro otāraŋ, na labhati māro ārammaņaŋ …pe… manato cepi naŋ māro upasankamati, neva labhati māro otāraŋ, na labhati māro ārammaņaŋ. Evaŋvihārī cāvuso, bhikkhu rūpe adhibhosi, na rūpā bhikkhuŋ adhibhaŋsu; sadde bhikkhu adhibhosi, na saddā bhikkhuŋ adhibhaŋsu; gandhe bhikkhu adhibhosi, na gandhā bhikkhuŋ adhibhaŋsu; rase bhikkhu adhibhosi, na rasā bhikkhuŋ adhibhaŋsu; phoţţhabbe bhikkhu adhibhosi, na phoţţhabbā bhikkhuŋ adhibhaŋsu; dhamme bhikkhu adhibhosi, na dhammā bhikkhuŋ adhibhaŋsu. Ayaŋ vuccatāvuso, bhikkhu rūpādhibhū, saddādhibhū, gandhādhibhū, rasādhibhū, phoţţhabbādhibhū, dhammādhibhū, adhibhū, anadhibhūto, adhibhosi te pāpake akusale dhamme sankilesike ponobbhavike sadare dukkhavipāke āyatiŋ jātijarāmaraņiye. Evaŋ kho, āvuso, anavassuto hotī’ ti.

Atha (p. 2.393) kho bhagavā vuţţhahitvā āyasmantaŋ mahāmoggallānaŋ āmantesi – ‘sādhu sādhu, moggallāna! Sādhu kho tvaŋ, moggallāna, bhikkhūnaŋ avassutapariyāyañca anavassutapariyāyañca abhāsī’ ti.

Idamavoca āyasmā mahāmoggallāno. Samanuñño satthā ahosi. Attamanā te bhikkhū āyasmato mahāmoggallānassa bhāsitaŋ abhinandunti. Chaţţhaŋ.

7. Dukkhadhammasuttaŋ
244. Yato kho, bhikkhave, bhikkhu sabbesaŋyeva dukkhadhammānaŋ samudayañca atthangamañca yathābhūtaŋ pajānāti. Tathā kho panassa kāmā diţţhā honti, yathāssa kāme passato, yo kāmesu kāmacchando kāmasneho kāmamucchā kāmapariļāho, so nānuseti. Tathā kho panassa cāro ca vihāro ca anubuddho hoti, yathā carantaŋ viharantaŋ abhijjhādomanassā pāpakā akusalā dhammā nānusenti.

‘Kathañca, bhikkhave, bhikkhu sabbesaŋyeva dukkhadhammānaŋ samudayañca atthangamañca yathābhūtaŋ pajānāti? “Iti rūpaŋ, iti rūpassa samudayo, iti rūpassa atthangamo; iti vedanā… iti saññā… iti sankhārā… iti viññāņaŋ, iti viññāņassa samudayo, iti viññāņassa atthangamo” ti– evaŋ kho, bhikkhave, bhikkhu sabbesaŋyeva dukkhadhammānaŋ samudayañca atthangamañca yathābhūtaŋ pajānāti.

‘Kathañca, bhikkhave, bhikkhuno kāmā diţţhā honti? Yathāssa kāme passato, yo kāmesu kāmacchando kāmasneho kāmamucchā kāmapariļāho, so nānuseti. Seyyathāpi, bhikkhave, angārakāsu sādhikaporisā puņņā angārānaŋ vītaccikānaŋ vītadhūmānaŋ. Atha puriso āgaccheyya jīvitukāmo amaritukāmo sukhakāmo dukkhapaţikūlo. Tamenaŋ dve balavanto purisā nānābāhāsu gahetvā, taŋ angārakāsuŋ upakađđheyyuŋ. So iticīticeva kāyaŋ sannāmeyya. Taŋ kissa hetu? Ñāta ñhi, bhikkhave, tassa purisassa imaŋ cāhaŋ angārakāsuŋ papatissāmi, tatonidānaŋ maraņaŋ vā nigacchissāmi maraņamattaŋ vā dukkhanti. Evameva kho (p. 2.394) bhikkhave bhikkhuno angārakāsūpamā kāmā diţţhā honti, yathāssa kāme passato, yo kāmesu kāmacchando kāmasneho kāmamucchā kāmapariļāho, so nānuseti.

‘Kathañca, bhikkhave, bhikkhuno cāro ca vihāro ca anubuddho hoti, yathā carantaŋ viharantaŋ abhijjhādomanassā pāpakā akusalā dhammā nānussavanti? Seyyathāpi, bhikkhave, puriso bahukaņţakaŋ dāyaŋ paviseyya. Tassa puratopi kaņţako, pacchatopi kaņţako, uttaratopi kaņţako, dakkhiņatopi kaņţako, heţţhatopi kaņţako, uparitopi kaņţako. So satova abhikkameyya, satova paţikkameyya– “mā maŋ kaņţako” ti. Evameva kho, bhikkhave, yaŋ loke piyarūpaŋ sātarūpaŋ, ayaŋ vuccati ariyassa vinaye kaņţako’ ti. Iti viditvā saŋvaro ca asaŋvaro ca veditabbo.

‘Kathañca, bhikkhave, asaŋvaro hoti? Idha, bhikkhave, bhikkhu cakkhunā rūpaŋ disvā piyarūpe rūpe adhimuccati, appiyarūpe rūpe byāpajjati, anupaţţhitakāyassati ca viharati parittacetaso, tañca cetovimuttiŋ paññāvimuttiŋ yathābhūtaŋ nappajānāti, yatthassa te uppannā pāpakā akusalā dhammā aparisesā nirujjhanti …pe… jivhāya rasaŋ sāyitvā …pe… manasā dhammaŋ viññāya piyarūpe dhamme adhimuccati, appiyarūpe dhamme byāpajjati, anupaţţhitakāyassati ca viharati parittacetaso, tañca cetovimuttiŋ paññāvimuttiŋ yathābhūtaŋ nappajānāti yatthassa te uppannā pāpakā akusalā dhammā aparisesā nirujjhanti. Evaŋ kho, bhikkhave, asaŋvaro hoti.

‘Kathañca, bhikkhave, saŋvaro hoti? Idha, bhikkhave, bhikkhu cakkhunā rūpaŋ disvā piyarūpe rūpe nādhimuccati, appiyarūpe rūpe na byāpajjati, upaţţhitakāyassati ca viharati appamāņacetaso, tañca cetovimuttiŋ paññāvimuttiŋ yathābhūtaŋ pajānāti, yatthassa te uppannā pāpakā akusalā dhammā aparisesā nirujjhanti …pe… jivhā rasaŋ sāyitvā …pe… manasā dhammaŋ viññāya piyarūpe dhamme nādhimuccati, appiyarūpe dhamme na byāpajjati, upaţţhitakāyassati ca viharati appamāņacetaso, tañca cetovimuttiŋ paññāvimuttiŋ yathābhūtaŋ pajānāti, yatthassa te uppannā pāpakā (p. 2.395) akusalā dhammā aparisesā nirujjhanti. Evaŋ kho, bhikkhave, saŋvaro hoti.

‘Tassa ce, bhikkhave, bhikkhuno evaŋ carato evaŋ viharato kadāci karahaci satisammosā uppajjanti, pāpakā akusalā sarasankappā saŋyojaniyā, dandho, bhikkhave, satuppādo. Atha kho naŋ khippameva pajahati vinodeti byantīkaroti anabhāvaŋ gameti.

‘Seyyathāpi, bhikkhave, puriso divasaŋsantatte ayokaţāhe dve vā tīņi vā udakaphusitāni nipāteyya. Dandho, bhikkhave, udakaphusitānaŋ nipāto, atha kho naŋ khippameva parikkhayaŋ pariyādānaŋ gaccheyya. Evameva kho, bhikkhave, tassa ce bhikkhuno evaŋ carato, evaŋ viharato kadāci karahaci satisammosā uppajjanti pāpakā akusalā sarasankappā saŋyojaniyā, dandho, bhikkhave, satuppādo. Atha kho naŋ khippameva pajahati vinodeti byantīkaroti anabhāvaŋ gameti. Evaŋ kho, bhikkhave, bhikkhuno cāro ca vihāro ca anubuddho hoti; yathā carantaŋ viharantaŋ abhijjhādomanassā pāpakā akusalā dhammā nānussavanti. Tañce, bhikkhave, bhikkhuŋ evaŋ carantaŋ evaŋ viharantaŋ rājāno vā rājamahāmattā vā mittā vā amaccā vā ñātī vā sālohitā vā, bhogehi abhihaţţhuŋ pavāreyyuŋ– “ehi, bho purisa, kiŋ te ime kāsāvā anudahanti, kiŋ muņđo kapālamanucarasi, ehi hīnāyāvattitvā bhoge ca bhuñjassu, puññāni ca karohī” ti. So vata, bhikkhave, bhikkhu evaŋ caranto evaŋ viharanto sikkhaŋ paccakkhāya hīnāyāvattissatīti netaŋ ţhānaŋ vijjati.

‘Seyyathāpi bhikkhave, gangā nadī pācīnaninnā pācīnapoņā pācīnapabbhārā. Atha mahājanakāyo āgaccheyya kuddāla-piţakaŋ ādāya– “mayaŋ imaŋ gangaŋ nadiŋ pacchāninnaŋ karissāma pacchāpoņaŋ pacchāpabbhāran” ti. Taŋ kiŋ maññatha, bhikkhave, api nu kho so mahājanakāyo gangaŋ nadiŋ pacchāninnaŋ kareyya pacchāpoņaŋ pacchāpabbhāran’ ti? ‘No hetaŋ, bhante’. ‘Taŋ kissa hetu’? ‘Gangā, bhante, nadī pācīnaninnā pācīnapoņā pācīnapabbhārā; sā na sukarā pacchāninnā kātuŋ pacchāpoņā pacchāpabbhārā. Yāvadeva ca pana so mahājanakāyo kilamathassa vighātassa bhāgī assā’ ti. ‘Evameva kho, bhikkhave, tañce bhikkhuŋ evaŋ carantaŋ evaŋ viharantaŋ rājāno vā rājamahāmattā (p. 2.396) vā mittā vā amaccā vā ñātī vā sālohitā vā bhogehi abhihaţţhuŋ pavāreyyuŋ– “ehi, bho purisa, kiŋ te ime kāsāvā anudahanti, kiŋ muņđo kapālamanucarasi, ehi hīnāyāvattitvā bhoge ca bhuñjassu, puññāni ca karohī” ti. So vata, bhikkhave, bhikkhu evaŋ caranto evaŋ viharanto sikkhaŋ paccakkhāya hīnāyāvattissatīti netaŋ ţhānaŋ vijjati. Taŋ kissa hetu? Yañhi taŋ, bhikkhave, cittaŋ dīgharattaŋ vivekaninnaŋ vivekapoņaŋ vivekapabbhāraŋ, tathā hīnāyāvattissatīti netaŋ ţhānaŋ vijjatī’ ti. Sattamaŋ.

8. Kiŋsukopamasuttaŋ
245. Atha kho aññataro bhikkhu yenaññataro bhikkhu tenupasankami; upasankamitvā taŋ bhikkhuŋ etadavoca– ‘kittāvatā nu kho, āvuso, bhikkhuno dassanaŋ suvisuddhaŋ hotī’ ti? ‘Yato kho, āvuso, bhikkhu channaŋ phassāyatanānaŋ samudayañca atthangamañca yathābhūtaŋ pajānāti, ettāvatā kho, āvuso, bhikkhuno dassanaŋ suvisuddhaŋ hotī’ ti.

Atha kho so bhikkhu asantuţţho tassa bhikkhussa pañhaveyyākaraņena, yenaññataro bhikkhu tenupasankami; upasankamitvā taŋ bhikkhuŋ etadavoca– ‘kittāvatā nu kho, āvuso, bhikkhuno dassanaŋ suvisuddhaŋ hotī’ ti? ‘Yato kho, āvuso, bhikkhu pañcannaŋ upādānakkhandhānaŋ samudayañca atthangamañca yathābhūtaŋ pajānāti, ettāvatā kho, āvuso, bhikkhuno dassanaŋ suvisuddhaŋ hotī’ ti.

Atha kho so bhikkhu asantuţţho tassa bhikkhussa pañhaveyyākaraņena, yenaññataro bhikkhu tenupasankami; upasankamitvā taŋ bhikkhuŋ etadavoca– ‘kittāvatā nu kho, āvuso, bhikkhuno dassanaŋ suvisuddhaŋ hotī’ ti? ‘Yato kho, āvuso, bhikkhu catunnaŋ mahābhūtānaŋ samudayañca atthangamañca yathābhūtaŋ pajānāti, ettāvatā kho, āvuso, bhikkhuno dassanaŋ suvisuddhaŋ hotī’ ti.

Atha kho so bhikkhu asantuţţho tassa bhikkhussa pañhaveyyākaraņena, yenaññataro bhikkhu tenupasankami; upasankamitvā taŋ bhikkhuŋ etadavoca– ‘kittāvatā (p. 2.397) nu kho, āvuso, bhikkhuno dassanaŋ suvisuddhaŋ hotī’ ti? ‘Yato kho, āvuso, bhikkhu yaŋ kiñci samudayadhammaŋ sabbaŋ taŋ nirodhadhammanti yathābhūtaŋ pajānāti, ettāvatā, kho, āvuso, bhikkhuno dassanaŋ suvisuddhaŋ hotī’ ti.

Atha kho so bhikkhu asantuţţho tassa bhikkhussa pañhaveyyākaraņena, yena bhagavā tenupasankami; upasankamitvā bhagavantaŋ etadavoca– ‘idhāhaŋ, bhante, yenaññataro bhikkhu tenupasankamiŋ; upasankamitvā taŋ bhikkhuŋ etadavocaŋ– kittāvatā nu kho, āvuso, bhikkhuno dassanaŋ suvisuddhaŋ hotī” ti? Evaŋ vutte, bhante, so bhikkhu maŋ etadavoca– “yato kho, āvuso, bhikkhu channaŋ phassāyatanānaŋ samudayañca atthangamañca yathābhūtaŋ pajānāti, ettāvatā kho, āvuso, bhikkhuno dassanaŋ suvisuddhaŋ hotī” ti. Atha khvāhaŋ, bhante, asantuţţho tassa bhikkhussa pañhaveyyākaraņena yenaññataro bhikkhu tenupasankamiŋ; upasankamitvā taŋ bhikkhuŋ etadavocaŋ– “kittāvatā nu kho, āvuso, bhikkhuno dassanaŋ suvisuddhaŋ hotī” ti? Evaŋ vutte, bhante, so bhikkhu maŋ etadavoca– “yato kho, āvuso, bhikkhu pañcannaŋ upādānakkhandhānaŋ …pe… catunnaŋ mahābhūtānaŋ samudayañca atthangamañca yathābhūtaŋ pajānāti …pe… yaŋ kiñci samudayadhammaŋ, sabbaŋ taŋ nirodhadhammanti yathābhūtaŋ pajānāti, ettāvatā kho, āvuso, bhikkhuno dassanaŋ suvisuddhaŋ hotī” ti. Atha khvāhaŋ, bhante, asantuţţho tassa bhikkhussa pañhaveyyākaraņena yena bhagavā tenupasankamiŋ ( ) . Kittāvatā nu kho, bhante, bhikkhuno dassanaŋ suvisuddhaŋ hotī’ ti?

‘Seyyathāpi, bhikkhu, purisassa kiŋsuko adiţţhapubbo assa. So yenaññataro puriso kiŋsukassa dassāvī tenupasankameyya. Upasankamitvā taŋ purisaŋ evaŋ vadeyya– “kīdiso, bho purisa, kiŋsuko” ti? So evaŋ vadeyya– “kāļako kho, ambho purisa, kiŋsuko– seyyathāpi jhāmakhāņū” ti. Tena kho pana, bhikkhu, samayena tādisovassa kiŋsuko yathāpi tassa purisassa dassanaŋ. Atha kho, so bhikkhu, puriso asantuţţho tassa purisassa pañhaveyyākaraņena, yenaññataro puriso kiŋsukassa dassāvī tenupasankameyya; upasankamitvā taŋ purisaŋ evaŋ vadeyya– “kīdiso (p. 2.398) bho purisa, kiŋsuko” ti? So evaŋ vadeyya– “lohitako kho, ambho purisa, kiŋsuko– seyyathāpi maŋsapesī” ti. Tena kho pana, bhikkhu, samayena tādisovassa kiŋsuko yathāpi tassa purisassa dassanaŋ. Atha kho so bhikkhu puriso asantuţţho tassa purisassa pañhaveyyākaraņena, yenaññataro puriso kiŋsukassa dassāvī tenupasankameyya upasankamitvā taŋ purisaŋ evaŋ vadeyya– “kīdiso, bho purisa, kiŋsuko” ti? So evaŋ vadeyya – “ocīrakajāto kho, ambho purisa, kiŋsuko ādinnasipāţiko– seyyathāpi sirīso” ti. Tena kho pana, bhikkhu, samayena tādisovassa kiŋsuko, yathāpi tassa purisassa dassanaŋ. Atha kho so bhikkhu puriso asantuţţho tassa purisassa pañhaveyyākaraņena yenaññataro puriso kiŋsukassa dassāvī tenupasankameyya; upasankamitvā taŋ purisaŋ evaŋ vadeyya– “kīdiso, bho purisa, kiŋsuko” ti? So evaŋ vadeyya– “bahalapattapalāso sandacchāyo kho, ambho purisa, kiŋsuko– seyyathāpi nigrodho” ti. Tena kho pana, bhikkhu, samayena tādisovassa kiŋsuko, yathāpi tassa purisassa dassanaŋ. Evameva kho, bhikkhu, yathā yathā adhimuttānaŋ tesaŋ sappurisānaŋ dassanaŋ suvisuddhaŋ hoti, tathā tathā kho tehi sappurisehi byākataŋ.

‘Seyyathāpi, bhikkhu, rañño paccantimaŋ nagaraŋ daļhuddhāpaŋ daļhapākāratoraņaŋ chadvāraŋ. Tatrassa dovāriko paņđito byatto medhāvī, aññātānaŋ nivāretā, ñātānaŋ pavesetā. Puratthimāya disāya āgantvā sīghaŋ dūtayugaŋ taŋ dovārikaŋ evaŋ vadeyya– “kahaŋ, bho purisa, imassa nagarassa nagarassāmī” ti? So evaŋ vadeyya– “eso, bhante, majjhe singhāţake nisinno” ti. Atha kho taŋ sīghaŋ dūtayugaŋ nagarassāmikassa yathābhūtaŋ vacanaŋ niyyātetvā yathāgatamaggaŋ paţipajjeyya. Pacchimāya disāya āgantvā sīghaŋ dūtayugaŋ …pe… uttarāya disāya… dakkhiņāya disāya āgantvā sīghaŋ dūtayugaŋ taŋ dovārikaŋ evaŋ vadeyya– “kahaŋ, bho purisa, imassa nagarassāmī” ti? So evaŋ vadeyya– “eso, bhante, majjhe singhāţake nisinno” ti. Atha kho taŋ sīghaŋ dūtayugaŋ nagarassāmikassa yathābhūtaŋ vacanaŋ niyyātetvā yathāgatamaggaŋ paţipajjeyya.

‘Upamā (p. 2.399) kho myāyaŋ, bhikkhu, katā atthassa viññāpanāya. Ayañcettha attho “nagaran” ti kho, bhikkhu, imassetaŋ cātumahābhūtikassa kāyassa adhivacanaŋ mātāpettikasambhavassa odanakummāsūpacayassa aniccucchādanaparimaddanabhedanaviddhaŋsanadhammassa. “Cha dvārā” ti kho, bhikkhu, channetaŋ ajjhattikānaŋ āyatanānaŋ adhivacanaŋ. “Dovāriko” ti kho, bhikkhu, satiyā etaŋ adhivacanaŋ. “Sīghaŋ dūtayugan” ti kho, bhikkhu, samathavipassanānetaŋ adhivacanaŋ. “Nagarassāmī” ti kho, bhikkhu, viññāņassetaŋ adhivacanaŋ. “Majjhe singhāţako” ti kho bhikkhu, catunnetaŋ mahābhūtānaŋ adhivacanaŋ– pathavīdhātuyā, āpodhātuyā, tejodhātuyā, vāyodhātuyā. “Yathābhūtaŋ vacanan” ti kho, bhikkhu, nibbānassetaŋ adhivacanaŋ. “Yathāgatamaggo” ti kho, bhikkhu, ariyassetaŋ aţţhangikassa maggassa adhivacanaŋ, seyyathidaŋ– sammādiţţhiyā …pe… sammāsamādhissā’ ti. Aţţhamaŋ.

9. Vīņopamasuttaŋ
246. ‘Yassa kassaci, bhikkhave, bhikkhussa vā bhikkhuniyā vā cakkhuviññeyyesu rūpesu uppajjeyya chando vā rāgo vā doso vā moho vā paţighaŋ vāpi cetaso, tato cittaŋ nivāreyya. Sabhayo ceso maggo sappaţibhayo ca sakaņţako ca sagahano ca ummaggo ca kummaggo ca duhitiko ca. Asappurisasevito ceso maggo, na ceso maggo sappurisehi sevito. Na tvaŋ etaŋ arahasīti. Tato cittaŋ nivāraye cakkhuviññeyyehi rūpehi …pe… yassa kassaci, bhikkhave, bhikkhussa vā bhikkhuniyā vā jivhāviññeyyesu rasesu …pe… manoviññeyyesu dhammesu uppajjeyya chando vā rāgo vā doso vā moho vā paţighaŋ vāpi cetaso tato cittaŋ nivāreyya. Sabhayo ceso maggo sappaţibhayo ca sakaņţako ca sagahano ca ummaggo ca kummaggo ca duhitiko ca. Asappurisasevito ceso maggo, na ceso maggo sappurisehi sevito. Na tvaŋ etaŋ arahasīti. Tato cittaŋ nivāraye manoviññeyyehi dhammehi.

‘Seyyathāpi, bhikkhave, kiţţhaŋ sampannaŋ. Kiţţhārakkho ca pamatto, goņo ca kiţţhādo aduŋ kiţţhaŋ otaritvā yāvadatthaŋ madaŋ āpajjeyya pamādaŋ āpajjeyya (p. 2.400) evameva kho, bhikkhave, assutavā puthujjano chasu phassāyatanesu asaŋvutakārī pañcasu kāmaguņesu yāvadatthaŋ madaŋ āpajjati pamādaŋ āpajjati.

‘Seyyathāpi, bhikkhave, kiţţhaŋ sampannaŋ kiţţhārakkho ca appamatto goņo ca kiţţhādo aduŋ kiţţhaŋ otareyya. Tamenaŋ kiţţhārakkho nāsāyaŋ suggahitaŋ gaņheyya. Nāsāyaŋ suggahitaŋ gahetvā uparighaţāyaŋ suniggahitaŋ niggaņheyya. Uparighaţāyaŋ suniggahitaŋ niggahetvā daņđena sutāļitaŋ tāļeyya. Daņđena sutāļitaŋ tāļetvā osajjeyya. Dutiyampi kho, bhikkhave …pe… tatiyampi kho, bhikkhave, goņo kiţţhādo aduŋ kiţţhaŋ otareyya. Tamenaŋ kiţţhārakkho nāsāyaŋ suggahitaŋ gaņheyya. Nāsāyaŋ suggahitaŋ gahetvā uparighaţāyaŋ suniggahitaŋ niggaņheyya. Uparighaţāyaŋ suniggahitaŋ niggahetvā daņđena sutāļitaŋ tāļeyya. Daņđena sutāļitaŋ tāļetvā osajjeyya. Evañhi so, bhikkhave, goņo kiţţhādo gāmagato vā araññagato vā, ţhānabahulo vā assa nisajjabahulo vā na taŋ kiţţhaŋ puna otareyya– tameva purimaŋ daņđasamphassaŋ samanussaranto. Evameva kho, bhikkhave, yato kho bhikkhuno chasu phassāyatanesu cittaŋ udujitaŋ hoti sudujitaŋ, ajjhattameva santiţţhati, sannisīdati, ekodi hoti, samādhiyati.

‘Seyyathāpi, bhikkhave, rañño vā rājamahāmattassa vā vīņāya saddo assutapubbo assa. So vīņāsaddaŋ suņeyya. So evaŋ vadeyya– “ambho, kassa nu kho eso saddo evaŋrajanīyo evankamanīyo evaŋmadanīyo evaŋmucchanīyo evaŋbandhanīyo” ti? Tamenaŋ evaŋ vadeyyuŋ– “esā, kho, bhante, vīņā nāma, yassā eso saddo evaŋrajanīyo evankamanīyo evaŋmadanīyo evaŋmucchanīyo evaŋbandhanīyo” ti. So evaŋ vadeyya– “gacchatha me, bho, taŋ vīņaŋ āharathā” ti. Tassa taŋ vīņaŋ āhareyyuŋ. Tamenaŋ evaŋ vadeyyuŋ– “ayaŋ kho sā, bhante, vīņā yassā eso saddo evaŋrajanīyo evankamanīyo evaŋmadanīyo evaŋmucchanīyo evaŋbandhanīyo” ti. So evaŋ vadeyya– “alaŋ me, bho, tāya vīņāya, tameva me saddaŋ āharathā” ti. Tamenaŋ evaŋ vadeyyuŋ – “ayaŋ kho, bhante, vīņā nāma anekasambhārā mahāsambhārā. Anekehi sambhārehi samāraddhā vadati (p. 2.401) seyyathidaŋ– doņiñca paţicca cammañca paţicca daņđañca paţicca upadhāraņe ca paţicca tantiyo ca paţicca koņañca paţicca purisassa ca tajjaŋ vāyāmaŋ paţicca evāyaŋ, bhante, vīņā nāma anekasambhārā mahāsambhārā. Anekehi sambhārehi samāraddhā vadatī” ti. So taŋ vīņaŋ dasadhā vā satadhā vā phāleyya, dasadhā vā satadhā vā taŋ phāletvā sakalikaŋ sakalikaŋ kareyya. Sakalikaŋ sakalikaŋ karitvā agginā đaheyya, agginā đahitvā masiŋ kareyya. Masiŋ karitvā mahāvāte vā ophuneyya, nadiyā vā sīghasotāya pavāheyya. So evaŋ vadeyya– “asatī kirāyaŋ, bho, vīņā nāma, yathevaŋ yaŋ kiñci vīņā nāma ettha ca panāyaŋ jano ativelaŋ pamatto palaļito” ti. Evameva kho, bhikkhave, bhikkhu rūpaŋ samanvesati yāvatā rūpassa gati, vedanaŋ samanvesati yāvatā vedanāya gati, saññaŋ samanvesati yāvatā saññāya gati, sankhāre samanvesati yāvatā sankhārānaŋ gati, viññāņaŋ samanvesati yāvatā viññāņassa gati. Tassa rūpaŋ samanvesato yāvatā rūpassa gati, vedanaŋ samanvesato …pe… saññaŋ… sankhāre… viññāņaŋ samanvesato yāvatā viññāņassa gati. Yampissa taŋ hoti ahanti vā mamanti vā asmīti vā tampi tassa na hotī’ ti. Navamaŋ.

10. Chappāņakopamasuttaŋ
247. ‘Seyyathāpi, bhikkhave, puriso arugatto pakkagatto saravanaŋ paviseyya. Tassa kusakaņţakā ceva pāde vijjheyyuŋ, sarapattāni ca gattāni vilekheyyuŋ. Evañhi so, bhikkhave, puriso bhiyyosomattāya tatonidānaŋ dukkhaŋ domanassaŋ paţisaŋvediyetha. Evameva kho, bhikkhave, idhekacco bhikkhu gāmagato vā araññagato vā labhati vattāraŋ– “ayañca so āyasmā evankārī evaŋsamācāro asucigāmakaņţako” ti. Taŋ kaņţakoti iti viditvā saŋvaro ca asaŋvaro ca veditabbo.

‘Kathañca (p. 2.402) bhikkhave, asaŋvaro hoti? Idha, bhikkhave, bhikkhu cakkhunā rūpaŋ disvā piyarūpe rūpe adhimuccati, appiyarūpe rūpe byāpajjati, anupaţţhitakāyassati ca viharati parittacetaso. Tañca cetovimuttiŋ paññāvimuttiŋ yathābhūtaŋ nappajānāti, yatthassa te uppannā pāpakā akusalā dhammā aparisesā nirujjhanti. Sotena saddaŋ sutvā… ghānena gandhaŋ ghāyitvā… jivhāya rasaŋ sāyitvā… kāyena phoţţhabbaŋ phusitvā… manasā dhammaŋ viññāya piyarūpe dhamme adhimuccati, appiyarūpe dhamme byāpajjati, anupaţţhitakāyassati ca viharati parittacetaso, tañca cetovimuttiŋ paññāvimuttiŋ yathābhūtaŋ nappajānāti, yatthassa te uppannā pāpakā akusalā dhammā aparisesā nirujjhanti.

‘Seyyathāpi, bhikkhave, puriso chappāņake gahetvā nānāvisaye nānāgocare daļhāya rajjuyā bandheyya. Ahiŋ gahetvā daļhāya rajjuyā bandheyya. Susumāraŋ gahetvā daļhāya rajjuyā bandheyya. Pakkhiŋ gahetvā daļhāya rajjuyā bandheyya. Kukkuraŋ gahetvā daļhāya rajjuyā bandheyya Singālaŋ gahetvā daļhāya rajjuyā bandheyya. Makkaţaŋ gahetvā daļhāya rajjuyā bandheyya. Daļhāya rajjuyā bandhitvā majjhe gaņţhiŋ karitvā ossajjeyya. Atha kho, te, bhikkhave chappāņakā nānāvisayā nānāgocarā sakaŋ sakaŋ gocaravisayaŋ āviñcheyyuŋ – ahi āviñcheyya “vammikaŋ pavekkhāmī” ti, susumāro āviñcheyya “udakaŋ pavekkhāmī” ti, pakkhī āviñcheyya “ākāsaŋ đessāmī” ti, kukkuro āviñcheyya “gāmaŋ pavekkhāmī” ti, singālo āviñcheyya “sīvathikaŋ pavekkhāmī” ti, makkaţo āviñcheyya “vanaŋ pavekkhāmī” ti. Yadā kho te, bhikkhave, chappāņakā jhattā assu kilantā, atha kho yo nesaŋ pāņakānaŋ balavataro assa tassa te anuvatteyyuŋ, anuvidhāyeyyuŋ vasaŋ gaccheyyuŋ. Evameva kho, bhikkhave, yassa kassaci bhikkhuno kāyagatāsati abhāvitā abahulīkatā, taŋ cakkhu āviñchati manāpiyesu rūpesu, amanāpiyā rūpā paţikūlā honti …pe… mano āviñchati manāpiyesu dhammesu, amanāpiyā dhammā paţikūlā honti. Evaŋ kho, bhikkhave, asaŋvaro hoti.

‘Kathañca, bhikkhave, saŋvaro hoti? Idha, bhikkhave, bhikkhu cakkhunā rūpaŋ disvā piyarūpe rūpe nādhimuccati, appiyarūpe rūpe na byāpajjati, upaţţhitakāyassati ca (p. 2.403) viharati appamāņacetaso, tañca cetovimuttiŋ paññāvimuttiŋ yathābhūtaŋ pajānāti, yatthassa te uppannā pāpakā akusalā dhammā aparisesā nirujjhanti …pe… jivhā rasaŋ sāyitvā …pe… manasā dhammaŋ viññāya piyarūpe dhamme nādhimuccati, appiyarūpe dhamme na byāpajjati, upaţţhitakāyassati ca viharati appamāņacetaso, tañca cetovimuttiŋ paññāvimuttiŋ yathābhūtaŋ pajānāti yatthassa te uppannā pāpakā akusalā dhammā aparisesā nirujjhanti.

‘Seyyathāpi, bhikkhave, puriso chappāņake gahetvā nānāvisaye nānāgocare daļhāya rajjuyā bandheyya. Ahiŋ gahetvā daļhāya rajjuyā bandheyya. Susumāraŋ gahetvā daļhāya rajjuyā bandheyya. Pakkhiŋ gahetvā …pe… kukkuraŋ gahetvā… singālaŋ gahetvā… makkaţaŋ gahetvā daļhāya rajjuyā bandheyya. Daļhāya rajjuyā bandhitvā daļhe khīle vā thambhe vā upanibandheyya. Atha kho te, bhikkhave, chappāņakā nānāvisayā nānāgocarā sakaŋ sakaŋ gocaravisayaŋ āviñcheyyuŋ– ahi āviñcheyya “vammikaŋ pavekkhāmī” ti, susumāro āviñcheyya “udakaŋ pavekkhāmī” ti, pakkhī āviñcheyya “ākāsaŋ đessāmī” ti, kukkuro āviñcheyya “gāmaŋ pavekkhāmī” ti, singālo āviñcheyya “sīvathikaŋ pavekkhāmī” ti, makkaţo āviñcheyya “vanaŋ pavekkhāmī” ti Yadā kho te, bhikkhave, chappāņakā jhattā assu kilantā atha tameva khīlaŋ vā thambhaŋ vā upatiţţheyyuŋ, upanisīdeyyuŋ, upanipajjeyyuŋ. Evameva kho, bhikkhave, yassa kassaci bhikkhuno kāyagatāsati bhāvitā bahulīkatā, taŋ cakkhu nāviñchati manāpiyesu rūpesu, amanāpiyā rūpā nappaţikūlā honti …pe… jivhā nāviñchati manāpiyesu rasesu …pe… mano nāviñchati manāpiyesu dhammesu, amanāpiyā dhammā nappaţikūlā honti. Evaŋ kho, bhikkhave, saŋvaro hoti.

‘“Daļhe khīle vā thambhe vā” ti kho, bhikkhave, kāyagatāya satiyā etaŋ adhivacanaŋ. Tasmātiha vo, bhikkhave, evaŋ sikkhitabbaŋ– “kāyagatā no sati bhāvitā bhavissati bahulīkatā yānīkatā vatthukatā anuţţhitā paricitā susamāraddhā” ti. Evañhi kho, bhikkhave, sikkhitabban’ ti. Dasamaŋ.

11. Yavakalāpisuttaŋ
248. ‘Seyyathāpi (p. 2.404) bhikkhave, yavakalāpī cātumahāpathe nikkhittā assa. Atha cha purisā āgaccheyyuŋ byābhangihatthā. Te yavakalāpiŋ chahi byābhangīhi haneyyuŋ. Evañhi sā, bhikkhave, yavakalāpī suhatā assa chahi byābhangīhi haññamānā. Atha sattamo puriso āgaccheyya byābhangihattho. So taŋ yavakalāpiŋ sattamāya byābhangiyā haneyya. Evañhi sā bhikkhave, yavakalāpī suhatatarā assa, sattamāya byābhangiyā haññamānā. Evameva kho, bhikkhave, assutavā puthujjano cakkhusmiŋ haññati manāpāmanāpehi rūpehi …pe… jivhāya haññati manāpāmanāpehi rasehi …pe… manasmiŋ haññati manāpāmanāpehi dhammehi. Sace so, bhikkhave, assutavā puthujjano āyatiŋ punabbhavāya ceteti, evañhi so, bhikkhave, moghapuriso suhatataro hoti, seyyathāpi sā yavakalāpī sattamāya byābhangiyā haññamānā.

‘Bhūtapubbaŋ, bhikkhave, devāsurasangāmo samupabyūļho ahosi. Atha kho, bhikkhave, vepacitti asurindo asure āmantesi– “sace, mārisā, devāsurasangāme samupabyūļhe asurā jineyyuŋ devā parājineyyuŋ, yena naŋ sakkaŋ devānamindaŋ kaņţhapañcamehi bandhanehi bandhitvā mama santike āneyyātha asurapuran” ti. Sakkopi kho, bhikkhave, devānamindo deve tāvatiŋse āmantesi– “sace, mārisā, devāsurasangāme samupabyūļhe devā jineyyuŋ asurā parājineyyuŋ, yena naŋ vepacittiŋ asurindaŋ kaņţhapañcamehi bandhanehi bandhitvā mama santike āneyyātha sudhammaŋ devasabhan” ti. Tasmiŋ kho pana, bhikkhave, sangāme devā jiniŋsu, asurā parājiniŋsu Atha kho, bhikkhave, devā tāvatiŋsā vepacittiŋ asurindaŋ kaņţhapañcamehi bandhanehi bandhitvā sakkassa devānamindassa santike ānesuŋ sudhammaŋ devasabhaŋ. Tatra sudaŋ, bhikkhave, vepacitti asurindo kaņţhapañcamehi bandhanehi baddho hoti. Yadā kho, bhikkhave, vepacittissa asurindassa evaŋ hoti– “dhammikā kho devā, adhammikā asurā (p. 2.405) idheva dānāhaŋ devapuraŋ gacchāmī” ti. Atha kaņţhapañcamehi bandhanehi muttaŋ attānaŋ samanupassati, dibbehi ca pañcahi kāmaguņehi samappito samangībhūto paricāreti. Yadā ca kho, bhikkhave, vepacittissa asurindassa evaŋ hoti– “dhammikā kho asurā, adhammikā devā, tattheva dānāhaŋ asurapuraŋ gamissāmī” ti, atha kaņţhapañcamehi bandhanehi baddhaŋ attānaŋ samanupassati. Dibbehi ca pañcahi kāmaguņehi parihāyati. Evaŋ sukhumaŋ kho, bhikkhave, vepacittibandhanaŋ. Tato sukhumataraŋ mārabandhanaŋ. Maññamāno kho, bhikkhave, baddho mārassa, amaññamāno mutto pāpimato.

‘“Asmī” ti, bhikkhave, maññitametaŋ, “ayamahamasmī” ti maññitametaŋ, “bhavissan” ti maññitametaŋ, “na bhavissan” ti maññitametaŋ, “rūpī bhavissan” ti maññitametaŋ, “arūpī bhavissan” ti maññitametaŋ, “saññī bhavissan” ti maññitametaŋ, “asaññī bhavissan” ti maññitametaŋ, “nevasaññīnāsaññī bhavissan” ti maññitametaŋ. Maññitaŋ, bhikkhave, rogo, maññitaŋ gaņđo, maññitaŋ sallaŋ. Tasmātiha, bhikkhave, “amaññamānena cetasā viharissāmā” ti– evañhi vo, bhikkhave, sikkhitabbaŋ.

‘“Asmī” ti, bhikkhave, iñjitametaŋ, “ayamahamasmī” ti iñjitametaŋ, “bhavissan” ti iñjitametaŋ, “na bhavissan” ti iñjitametaŋ, “rūpī bhavissan” ti iñjitametaŋ, “arūpī bhavissan” ti iñjitametaŋ, “saññī bhavissan” ti iñjitametaŋ, “asaññī bhavissan” ti iñjitametaŋ, “nevasaññīnāsaññī bhavissan” ti iñjitametaŋ. Iñjitaŋ, bhikkhave rogo, iñjitaŋ gaņđo, iñjitaŋ sallaŋ. Tasmātiha, bhikkhave, “aniñjamānena cetasā viharissāmā” ti– evañhi vo, bhikkhave, sikkhitabbaŋ.

‘“Asmī” ti bhikkhave, phanditametaŋ, “ayamahamasmī” ti phanditametaŋ, “bhavissan” ti …pe… “na bhavissan” ti… “rūpī bhavissan” ti… “arūpī bhavissan” ti… “saññī bhavissan” ti… “asaññī bhavissan” ti… “nevasaññīnāsaññī bhavissan” ti phanditametaŋ. Phanditaŋ, bhikkhave, rogo, phanditaŋ gaņđo, phanditaŋ sallaŋ. Tasmātiha, bhikkhave, “aphandamānena cetasā viharissāmā” ti– evañhi vo, bhikkhave, sikkhitabbaŋ.

‘“Asmī” ti, bhikkhave, papañcitametaŋ, “ayamahamasmī” ti papañcitametaŋ, “bhavissan” ti …pe… “na bhavissan” ti… “rūpī bhavissan” ti… “arūpī bhavissan” ti… “saññī bhavissan” ti… “asaññī bhavissan” ti… “nevasaññīnāsaññī bhavissan” ti papañcitametaŋ (p. 2.406) Papañcitaŋ, bhikkhave, rogo, papañcitaŋ gaņđo, papañcitaŋ sallaŋ. Tasmātiha, bhikkhave, “nippapañcena cetasā viharissāmā” ti– evañhi vo, bhikkhave, sikkhitabbaŋ.

‘“Asmī” ti, bhikkhave, mānagatametaŋ, “ayamahamasmī” ti mānagatametaŋ, “bhavissan” ti mānagatametaŋ, “na bhavissan” ti mānagatametaŋ, “rūpī bhavissan” ti mānagatametaŋ, “arūpī bhavissan” ti mānagatametaŋ, “saññī bhavissan” ti mānagatametaŋ, “asaññī bhavissan” ti mānagatametaŋ, “nevasaññīnāsaññī bhavissan” ti mānagatametaŋ. Mānagataŋ, bhikkhave, rogo, mānagataŋ gaņđo, mānagataŋ sallaŋ. Tasmātiha, bhikkhave, “nihatamānena cetasā viharissāmā” ti– evañhi vo, bhikkhave, sikkhitabban’ ti. Ekādasamaŋ.

Āsīvisavaggo ekūnavīsatimo.

Tassuddānaŋ–

Āsīviso ratho kummo, dve dārukkhandhā avassuto;

Dukkhadhammā kiŋsukā vīņā, chappāņā yavakalāpīti.

Saļāyatanavagge catutthapaņņāsako samatto.

Tassa vagguddānaŋ–

Nandikkhayo saţţhinayo, samuddo uragena ca;

Catupaņņāsakā ete, nipātesu pakāsitāti.

Saļāyatanasaŋyuttaŋ samattaŋ.

2. Vedanāsaŋyuttaŋ

1. Sagāthāvaggo

1. Samādhisuttaŋ
249. ‘ tisso (p. 2.407) imā, bhikkhave, vedanā. Katamā tisso? Sukhā vedanā, dukkhā vedanā, adukkhamasukhā vedanā– imā kho, bhikkhave, tisso vedanāti.


‘Samāhito sampajāno, sato buddhassa sāvako;


Vedanā ca pajānāti, vedanānañca sambhavaŋ.


‘Yattha cetā nirujjhanti, maggañca khayagāminaŋ;


Vedanānaŋ khayā bhikkhu, nicchāto parinibbuto’ ti. Paţhamaŋ.

2. Sukhasuttaŋ
250. ‘ tisso imā, bhikkhave, vedanā. Katamā tisso? Sukhā vedanā, dukkhā vedanā, adukkhamasukhā vedanā– imā kho, bhikkhave, tisso vedanāti.


‘Sukhaŋ vā yadi vā dukkhaŋ, adukkhamasukhaŋ saha;


Ajjhattañca bahiddhā ca, yaŋ kiñci atthi veditaŋ.


‘Etaŋ dukkhanti ñatvāna, mosadhammaŋ palokinaŋ;


Phussa phussa vayaŋ passaŋ, evaŋ tattha virajjatī’ ti. Dutiyaŋ.

3. Pahānasuttaŋ
251. ‘ tisso imā, bhikkhave, vedanā. Katamā tisso? Sukhā vedanā, dukkhā vedanā, adukkhamasukhā vedanā. Sukhāya, bhikkhave, vedanāya rāgānusayo pahātabbo, dukkhāya vedanāya paţighānusayo pahātabbo, adukkhamasukhāya vedanāya avijjānusayo pahātabbo. Yato kho, bhikkhave, bhikkhuno sukhāya vedanāya rāgānusayo pahīno hoti, dukkhāya vedanāya paţighānusayo pahīno hoti, adukkhamasukhāya (p. 2.408) vedanāya avijjānusayo pahīno hoti, ayaŋ vuccati, bhikkhave, “bhikkhu niranusayo sammaddaso acchecchi taņhaŋ, vivattayi saŋyojanaŋ, sammā mānābhisamayā antamakāsi dukkhassā”’ ti.


‘Sukhaŋ vedayamānassa, vedanaŋ appajānato;


So rāgānusayo hoti, anissaraņadassino.


‘Dukkhaŋ vedayamānassa, vedanaŋ appajānato;


Paţighānusayo hoti, anissaraņadassino.


‘Adukkhamasukhaŋ santaŋ, bhūripaññena desitaŋ;


Tañcāpi abhinandati, neva dukkhā pamuccati.


‘Yato ca bhikkhu ātāpī, sampajaññaŋ na riñcati;


Tato so vedanā sabbā, parijānāti paņđito.


‘So vedanā pariññāya, diţţhe dhamme anāsavo;


Kāyassa bhedā dhammaţţho, sankhyaŋ nopeti vedagū’ ti. Tatiyaŋ.

4. Pātālasuttaŋ
252. ‘Assutavā bhikkhave, puthujjano yaŋ vācaŋ bhāsati– “atthi mahāsamudde pātālo” ti. Taŋ kho panetaŋ, bhikkhave, assutavā puthujjano asantaŋ avijjamānaŋ evaŋ vācaŋ bhāsati– “atthi mahāsamudde pātālo” ti. Sārīrikānaŋ kho etaŋ, bhikkhave, dukkhānaŋ vedanānaŋ adhivacanaŋ yadidaŋ “pātālo” ti. Assutavā, bhikkhave, puthujjano sārīrikāya dukkhāya vedanāya phuţţho samāno socati kilamati paridevati urattāļiŋ kandati sammohaŋ āpajjati. Ayaŋ vuccati, bhikkhave, “assutavā puthujjano pātāle na paccuţţhāsi, gādhañca nājjhagā”. Sutavā ca kho, bhikkhave, ariyasāvako sārīrikāya dukkhāya vedanāya phuţţho samāno neva socati, na kilamati, na paridevati, na urattāļiŋ kandati, na sammohaŋ āpajjati. Ayaŋ vuccati, bhikkhave, “sutavā ariyasāvako pātāle paccuţţhāsi, gādhañca ajjhagā”’ ti.


‘Yo (p. 2.409) etā nādhivāseti, uppannā vedanā dukhā;


Sārīrikā pāņaharā, yāhi phuţţho pavedhati.


‘Akkandati parodati, dubbalo appathāmako;


Na so pātāle paccuţţhāsi, atho gādhampi nājjhagā.


‘Yo cetā adhivāseti, uppannā vedanā dukhā;


Sārīrikā pāņaharā, yāhi phuţţho na vedhati.


Sa ve pātāle paccuţţhāsi, atho gādhampi ajjhagā’ ti. Catutthaŋ.

5. Daţţhabbasuttaŋ
253. ‘ tisso imā, bhikkhave, vedanā. Katamā tisso? Sukhā vedanā, dukkhā vedanā, adukkhamasukhā vedanā. Sukhā, bhikkhave, vedanā dukkhato daţţhabbā, dukkhā vedanā sallato daţţhabbā, adukkhamasukhā vedanā aniccato daţţhabbā. Yato kho, bhikkhave, bhikkhuno sukhā vedanā dukkhato diţţhā hoti, dukkhā vedanā sallato diţţhā hoti, adukkhamasukhā vedanā aniccato diţţhā hoti ayaŋ vuccati, bhikkhave, “bhikkhu sammaddaso acchecchi taņhaŋ, vivattayi saŋyojanaŋ, sammā mānābhisamayā antamakāsi dukkhassā”’ ti.


‘Yo sukhaŋ dukkhato adda, dukkhamaddakkhi sallato;


Adukkhamasukhaŋ santaŋ, addakkhi naŋ aniccato.


‘Sa ve sammaddaso bhikkhu, parijānāti vedanā;


So vedanā pariññāya, diţţhe dhamme anāsavo.


Kāyassa bhedā dhammaţţho, sankhyaŋ nopeti vedagū’ ti. Pañcamaŋ.

6. Sallasuttaŋ
254. ‘Assutavā, bhikkhave, puthujjano sukhampi vedanaŋ vedayati, dukkhampi vedanaŋ vedayati, adukkhamasukhampi vedanaŋ vedayati. Sutavā, bhikkhave, ariyasāvako sukhampi vedanaŋ vedayati dukkhampi vedanaŋ vedayati, adukkhamasukhampi (p. 2.410) vedanaŋ vedayati. Tatra, bhikkhave, ko viseso ko adhippayāso kiŋ nānākaraņaŋ sutavato ariyasāvakassa assutavatā puthujjanenā’ ti? Bhagavaŋmūlakā no, bhante, dhammā …pe… assutavā. Bhikkhave, puthujjano dukkhāya vedanāya phuţţho samāno socati kilamati paridevati urattāļiŋ kandati sammohaŋ āpajjati. So dve vedanā vedayati– kāyikañca, cetasikañca. Seyyathāpi, bhikkhave, purisaŋ sallena vijjheyya . Tamenaŋ dutiyena sallena anuvedhaŋ vijjheyya . Evañhi so, bhikkhave, puriso dvisallena vedanaŋ vedayati. Evameva kho, bhikkhave, assutavā puthujjano dukkhāya vedanāya phuţţho samāno socati kilamati paridevati urattāļiŋ kandati sammohaŋ āpajjati. So dve vedanā vedayati– kāyikañca, cetasikañca. Tassāyeva kho pana dukkhāya vedanāya phuţţho samāno paţighavā hoti. Tamenaŋ dukkhāya vedanāya paţighavantaŋ, yo dukkhāya vedanāya paţighānusayo, so anuseti. So dukkhāya vedanāya phuţţho samāno kāmasukhaŋ abhinandati. Taŋ kissa hetu? Na hi so, bhikkhave, pajānāti assutavā puthujjano aññatra kāmasukhā dukkhāya vedanāya nissaraņaŋ, tassa kāmasukhañca abhinandato, yo sukhāya vedanāya rāgānusayo, so anuseti. So tāsaŋ vedanānaŋ samudayañca atthangamañca assādañca ādīnavañca nissaraņañca yathābhūtaŋ nappajānāti. Tassa tāsaŋ vedanānaŋ samudayañca atthangamañca assādañca ādīnavañca nissaraņañca yathābhūtaŋ appajānato, yo adukkhamasukhāya vedanāya avijjānusayo, so anuseti. So sukhañce vedanaŋ vedayati, saññutto naŋ vedayati. Dukkhañce vedanaŋ vedayati, saññutto naŋ vedayati. Adukkhamasukhañce vedanaŋ vedayati, saññutto naŋ vedayati. Ayaŋ vuccati, bhikkhave, “assutavā puthujjano saññutto jātiyā jarāya maraņena sokehi paridevehi dukkhehi domanassehi upāyāsehi, saññutto dukkhasmā” ti vadāmi.

‘Sutavā ca kho, bhikkhave, ariyasāvako dukkhāya vedanāya phuţţho samāno na socati, na kilamati, na paridevati, na urattāļiŋ kandati, na (p. 2.411) sammohaŋ āpajjati. So ekaŋ vedanaŋ vedayati– kāyikaŋ, na cetasikaŋ.

‘Seyyathāpi bhikkhave, purisaŋ sallena vijjheyya. Tamenaŋ dutiyena sallena anuvedhaŋ na vijjheyya. Evañhi so, bhikkhave, puriso ekasallena vedanaŋ vedayati. Evameva kho, bhikkhave, sutavā ariyasāvako dukkhāya vedanāya phuţţho samāno na socati, na kilamati, na paridevati, na urattāļiŋ kandati, na sammohaŋ āpajjati. So ekaŋ vedanaŋ vedayati– kāyikaŋ, na cetasikaŋ. Tassāyeva kho pana dukkhāya vedanāya phuţţho samāno paţighavā na hoti. Tamenaŋ dukkhāya vedanāya appaţighavantaŋ, yo dukkhāya vedanāya paţighānusayo, so nānuseti. So dukkhāya vedanāya phuţţho samāno kāmasukhaŋ nābhinandati. Taŋ kissa hetu? Pajānāti hi so, bhikkhave, sutavā ariyasāvako aññatra kāmasukhā dukkhāya vedanāya nissaraņaŋ. Tassa kāmasukhaŋ nābhinandato yo sukhāya vedanāya rāgānusayo, so nānuseti. So tāsaŋ vedanānaŋ samudayañca atthangamañca assādañca ādīnavaŋ ca nissaraņañca yathābhūtaŋ pajānāti. Tassa tāsaŋ vedanānaŋ samudayañca atthangamañca assādañca ādīnavañca nissaraņañca yathābhūtaŋ pajānato, yo adukkhamasukhāya vedanāya avijjānusayo, so nānuseti. So sukhañce vedanaŋ vedayati, visaññutto naŋ vedayati. Dukkhañce vedanaŋ vedayati visaññutto naŋ vedayati. Adukkhamasukhañce vedanaŋ vedayati, visaññutto naŋ vedayati. Ayaŋ vuccati, bhikkhave, “sutavā ariyasāvako visaññutto jātiyā jarāya maraņena sokehi paridevehi dukkhehi domanassehi upāyāsehi visaññutto dukkhasmā” ti vadāmi. Ayaŋ kho, bhikkhave, viseso, ayaŋ adhippayāso, idaŋ nānākaraņaŋ sutavato ariyasāvakassa assutavatā puthujjanenā’ ti.


‘Na vedanaŋ vedayati sapañño,


Sukhampi dukkhampi bahussutopi.


Ayañca dhīrassa puthujjanena,


Mahā viseso kusalassa hoti.


‘Sankhātadhammassa (p. 2.412) bahussutassa,


Vipassato lokamimaŋ parañca.


Iţţhassa dhammā na mathenti cittaŋ,


Aniţţhato no paţighātameti.


‘Tassānurodhā athavā virodhā,


Vidhūpitā atthagatā na santi.


Padañca ñatvā virajaŋ asokaŋ,


Sammā pajānāti bhavassa pāragū’ ti. Chaţţhaŋ.

7. Paţhamagelaññasuttaŋ
255. Ekaŋ samayaŋ bhagavā vesāliyaŋ viharati mahāvane kūţāgārasālāyaŋ. Atha kho bhagavā sāyanhasamayaŋ paţisallānā vuţţhito yena gilānasālā tenupasankami; upasankamitvā paññatte āsane nisīdi. Nisajja kho bhagavā bhikkhū āmantesi

‘Sato, bhikkhave, bhikkhu sampajāno kālaŋ āgameyya. Ayaŋ vo amhākaŋ anusāsanī.

‘Kathañca, bhikkhave, bhikkhu sato hoti? Idha, bhikkhave, bhikkhu kāye kāyānupassī viharati ātāpī sampajāno satimā, vineyya loke abhijjhādomanassaŋ; vedanāsu vedanānupassī viharati …pe… citte cittānupassī viharati …pe… dhammesu dhammānupassī viharati ātāpī sampajāno satimā, vineyya loke abhijjhādomanassaŋ Evaŋ kho, bhikkhave, bhikkhu sato hoti.

‘Kathañca, bhikkhave, bhikkhu sampajāno hoti? Idha, bhikkhave, bhikkhu abhikkante paţikkante sampajānakārī hoti, ālokite vilokite sampajānakārī hoti, samiñjite pasārite sampajānakārī hoti, sanghāţipattacīvaradhāraņe sampajānakārī hoti, asite pīte khāyite sāyite sampajānakārī hoti, uccārapassāvakamme sampajānakārī hoti, gate ţhite nisinne sutte jāgarite bhāsite tuņhībhāve (p. 2.413) sampajānakārī hoti. Evaŋ kho, bhikkhave, bhikkhu sampajānakārī hoti. Sato, bhikkhave, bhikkhu sampajāno kālaŋ āgameyya. Ayaŋ vo amhākaŋ anusāsanī.

‘Tassa ce, bhikkhave, bhikkhuno evaŋ satassa sampajānassa appamattassa ātāpino pahitattassa viharato uppajjati sukhā vedanā, so evaŋ pajānāti– “uppannā kho myāyaŋ sukhā vedanā. Sā ca kho paţicca, no appaţicca. Kiŋ paţicca? Imameva kāyaŋ paţicca. Ayaŋ kho pana kāyo anicco sankhato paţiccasamuppanno. Aniccaŋ kho pana sankhataŋ paţiccasamuppannaŋ kāyaŋ paţicca uppannā sukhā vedanā kuto niccā bhavissatī” ti! So kāye ca sukhāya ca vedanāya aniccānupassī viharati, vayānupassī viharati, virāgānupassī viharati, nirodhānupassī viharati, paţinissaggānupassī viharati. Tassa kāye ca sukhāya ca vedanāya aniccānupassino viharato, vayānupassino viharato, virāgānupassino viharato, nirodhānupassino viharato, paţinissaggānupassino viharato, yo kāye ca sukhāya ca vedanāya rāgānusayo, so pahīyati.

‘Tassa ce, bhikkhave, bhikkhuno evaŋ satassa sampajānassa appamattassa ātāpino pahitattassa viharato uppajjati dukkhā vedanā. So evaŋ pajānāti– “uppannā kho myāyaŋ dukkhā vedanā. Sā ca kho paţicca, no appaţicca. Kiŋ paţicca? Imameva kāyaŋ paţicca. Ayaŋ kho pana kāyo anicco sankhato paţiccasamuppanno. Aniccaŋ kho pana sankhataŋ paţiccasamuppannaŋ kāyaŋ paţicca uppannā dukkhā vedanā kuto niccā bhavissatī” ti! So kāye ca dukkhāya vedanāya aniccānupassī viharati, vayānupassī viharati, virāgānupassī viharati, nirodhānupassī viharati, paţinissaggānupassī viharati. Tassa kāye ca dukkhāya ca vedanāya aniccānupassino viharato …pe… paţinissaggānupassino viharato, yo kāye ca dukkhāya ca vedanāya paţighānusayo, so pahīyati.

‘Tassa ce, bhikkhave, bhikkhuno evaŋ satassa sampajānassa appamattassa ātāpino pahitattassa viharato uppajjati adukkhamasukhā vedanā, so evaŋ pajānāti– “uppannā kho myāyaŋ adukkhamasukhā vedanā. Sā ca kho paţicca, no appaţicca. Kiŋ paţicca? Imameva kāyaŋ paţicca. Ayaŋ kho pana kāyo anicco sankhato paţiccasamuppanno. Aniccaŋ kho pana sankhataŋ paţiccasamuppannaŋ kāyaŋ (p. 2.414) paţicca uppannā adukkhamasukhā vedanā kuto niccā bhavissatī” ti! So kāye ca adukkhamasukhāya ca vedanāya aniccānupassī viharati, vayānupassī viharati, virāgānupassī viharati, nirodhānupassī viharati, paţinissaggānupassī viharati. Tassa kāye ca adukkhamasukhāya ca vedanāya aniccānupassino viharato …pe… paţinissaggānupassino viharato, yo kāye ca adukkhamasukhāya ca vedanāya avijjānusayo, so pahīyati.

‘So sukhañce vedanaŋ vedayati, sā aniccāti pajānāti, anajjhositāti pajānāti, anabhinanditāti pajānāti; dukkhañce vedanaŋ vedayati, sā aniccāti pajānāti, anajjhositāti pajānāti, anabhinanditāti pajānāti; adukkhamasukhañce vedanaŋ vedayati, sā aniccāti pajānāti, anajjhositāti pajānāti, anabhinanditāti pajānāti. So sukhañce vedanaŋ vedayati, visaññutto naŋ vedayati; dukkhañce vedanaŋ vedayati, visaññutto naŋ vedayati; adukkhamasukhañce vedanaŋ vedayati, visaññutto naŋ vedayati. So kāyapariyantikaŋ vedanaŋ vedayamāno “kāyapariyantikaŋ vedanaŋ vedayāmī” ti pajānāti, jīvitapariyantikaŋ vedanaŋ vedayamāno “jīvitapariyantikaŋ vedanaŋ vedayāmī” ti pajānāti. “Kāyassa bhedā uddhaŋ jīvitapariyādānā idheva sabbavedayitāni anabhinanditāni sītībhavissantī” ti pajānāti.

‘Seyyathāpi, bhikkhave, telañca paţicca vaţţiñca paţicca telappadīpo jhāyeyya, tasseva telassa ca vaţţiyā ca pariyādānā anāhāro nibbāyeyya; evameva kho, bhikkhave, bhikkhu kāyapariyantikaŋ vedanaŋ vedayamāno “kāyapariyantikaŋ vedanaŋ vedayāmī” ti pajānāti. Jīvitapariyantikaŋ vedanaŋ vedayamāno “jīvitapariyantikaŋ vedanaŋ vedayāmī” ti pajānāti. “Kāyassa bhedā uddhaŋ jīvitapariyādānā idheva sabbavedayitāni anabhinanditāni sītībhavissantī” ti pajānātī’ ti. Sattamaŋ.

8. Dutiyagelaññasuttaŋ
256. Ekaŋ samayaŋ bhagavā vesāliyaŋ viharati mahāvane kūţāgārasālāyaŋ. Atha kho bhagavā sāyanhasamayaŋ paţisallānā vuţţhito yena gilānasālā tenupasankami; upasankamitvā paññatte āsane nisīdi. Nisajja kho bhagavā bhikkhū āmantesi–

‘Sato (p. 2.415) bhikkhave, bhikkhu sampajāno kālaŋ āgameyya. Ayaŋ vo amhākaŋ anusāsanī.

‘Kathañca, bhikkhave, bhikkhu sato hoti? Idha, bhikkhave, bhikkhu kāye kāyānupassī viharati ātāpī sampajāno satimā, vineyya loke abhijjhādomanassaŋ; vedanāsu vedanānupassī viharati… citte cittānupassī viharati… dhammesu dhammānupassī viharati ātāpī sampajāno satimā, vineyya loke abhijjhādomanassaŋ. Evaŋ kho, bhikkhave, bhikkhu sato hoti.

‘Kathañca bhikkhave, bhikkhu sampajāno hoti? Idha, bhikkhave, bhikkhu abhikkante paţikkante sampajānakārī hoti …pe… bhāsite tuņhībhāve sampajānakārī hoti. Evaŋ kho, bhikkhave, bhikkhu sampajāno hoti. Sato, bhikkhave, bhikkhu sampajāno kālaŋ āgameyya. Ayaŋ vo amhākaŋ anusāsanī.

‘Tassa ce, bhikkhave, bhikkhuno evaŋ satassa sampajānassa appamattassa ātāpino pahitattassa viharato uppajjati sukhā vedanā. So evaŋ pajānāti– “uppannā kho myāyaŋ sukhā vedanā; sā ca kho paţicca, no appaţicca. Kiŋ paţicca? Imameva phassaŋ paţicca. Ayaŋ kho pana phasso anicco sankhato paţiccasamuppanno. Aniccaŋ kho pana sankhataŋ paţiccasamuppannaŋ phassaŋ paţicca uppannā sukhā vedanā kuto niccā bhavissatī” ti! So phasse ca sukhāya ca vedanāya aniccānupassī viharati, vayānupassī viharati, virāgānupassī viharati, nirodhānupassī viharati, paţinissaggānupassī viharati. Tassa phasse ca sukhāya ca vedanāya aniccānupassino viharato, vayānupassino viharato, virāgānupassino viharato, nirodhānupassino viharato, paţinissaggānupassino viharato yo phasse ca sukhāya ca vedanāya rāgānusayo, so pahīyati.

‘Tassa ce, bhikkhave, bhikkhuno evaŋ satassa …pe… viharato uppajjati dukkhā vedanā …pe… uppajjati adukkhamasukhā vedanā. So evaŋ pajānāti– “uppannā kho myāyaŋ adukkhamasukhā vedanā; sā ca kho paţicca, no appaţicca. Kiŋ paţicca? Imameva phassaŋ paţicca …pe… kāyassa (p. 2.416) bhedā uddhaŋ jīvitapariyādānā idheva sabbavedayitāni anabhinanditāni sītībhavissantī” ti pajānāti’.

‘Seyyathāpi, bhikkhave, telañca paţicca vaţţiñca paţicca telappadīpo jhāyeyya tasseva telassa ca vaţţiyā ca pariyādānā anāhāro nibbāyeyya; evameva kho, bhikkhave, bhikkhu kāyapariyantikaŋ vedanaŋ vedayamāno “kāyapariyantikaŋ vedanaŋ vedayāmī” ti pajānāti. Jīvitapariyantikaŋ vedanaŋ vedayamāno “jīvitapariyantikaŋ vedanaŋ vedayāmī” ti pajānāti. “Kāyassa bhedā uddhaŋ jīvitapariyādānā idheva sabbavedayitāni anabhinanditāni sītībhavissantī” ti pajānātī’ ti. Aţţhamaŋ.

9. Aniccasuttaŋ
257. ‘ tisso imā, bhikkhave, vedanā aniccā sankhatā paţiccasamuppannā khayadhammā vayadhammā virāgadhammā nirodhadhammā. Katamā tisso? Sukhā vedanā, dukkhā vedanā, adukkhamasukhā vedanā– imā kho, bhikkhave, tisso vedanā aniccā sankhatā paţiccasamuppannā khayadhammā vayadhammā virāgadhammā nirodhadhammā’ ti. Navamaŋ.

10. Phassamūlakasuttaŋ
258. ‘ tisso imā, bhikkhave, vedanā phassajā phassamūlakā phassanidānā phassapaccayā. Katamā tisso? Sukhā vedanā, dukkhā vedanā, adukkhamasukhā vedanā. Sukhavedaniyaŋ, bhikkhave, phassaŋ paţicca uppajjati sukhā vedanā. Tasseva sukhavedaniyassa phassassa nirodhā, yaŋ tajjaŋ vedayitaŋ sukhavedaniyaŋ phassaŋ paţicca uppannā sukhā vedanā, sā nirujjhati, sā vūpasammati. Dukkhavedaniyaŋ, bhikkhave, phassaŋ paţicca uppajjati dukkhā vedanā. Tasseva dukkhavedaniyassa phassassa nirodhā, yaŋ tajjaŋ vedayitaŋ dukkhavedaniyaŋ phassaŋ paţicca uppannā dukkhā vedanā, sā nirujjhati, sā vūpasammati. Adukkhamasukhavedaniyaŋ, bhikkhave, phassaŋ paţicca uppajjati adukkhamasukhā vedanā. Tasseva adukkhamasukhavedaniyassa phassassa nirodhā, yaŋ tajjaŋ vedayitaŋ adukkhamasukhavedaniyaŋ phassaŋ paţicca uppannā adukkhamasukhā vedanā, sā nirujjhati, sā vūpasammati. Seyyathāpi (p. 2.417) bhikkhave, dvinnaŋ kaţţhānaŋ sanghaţţanasamodhānā usmā jāyati, tejo abhinibbattati. Tesaŋyeva kaţţhānaŋ nānābhāvā vinikkhepā, yā tajjā usmā, sā nirujjhati, sā vūpasammati. Evameva kho, bhikkhave, imā tisso vedanā phassajā phassamūlakā phassanidānā phassapaccayā. Tajjaŋ phassaŋ paţicca tajjā vedanā uppajjanti. Tajjassa phassassa nirodhā tajjā vedanā nirujjhantī’ ti. Dasamaŋ.

Sagāthāvaggo paţhamo

Tassuddānaŋ–

Samādhi sukhaŋ pahānena, pātālaŋ daţţhabbena ca;

Sallena ceva gelaññā, anicca phassamūlakāti.

2. Rahogatavaggo

1. Rahogatasuttaŋ
259. Atha kho aññataro bhikkhu yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho so bhikkhu bhagavantaŋ etadavoca– ‘idha mayhaŋ, bhante, rahogatassa paţisallīnassa evaŋ cetaso parivitakko udapādi– “ tisso vedanā vuttā bhagavatā. Sukhā vedanā, dukkhā vedanā, adukkhamasukhā vedanā– imā tisso vedanā vuttā bhagavatā. Vuttaŋ kho panetaŋ bhagavatā– “yaŋ kiñci vedayitaŋ taŋ dukkhasmin” ti. Kiŋ nu kho etaŋ bhagavatā sandhāya bhāsitaŋ– “yaŋ kiñci vedayitaŋ taŋ dukkhasmin”’ ti?

‘Sādhu sādhu, bhikkhu! Tisso imā, bhikkhu, vedanā vuttā mayā. Sukhā vedanā, dukkhā vedanā, adukkhamasukhā vedanā– imā tisso vedanā vuttā mayā. Vuttaŋ kho panetaŋ, bhikkhu, mayā– “yaŋ kiñci vedayitaŋ, taŋ dukkhasmin” ti. Taŋ kho panetaŋ, bhikkhu, mayā sankhārānaŋyeva aniccataŋ sandhāya bhāsitaŋ– “yaŋ kiñci vedayitaŋ taŋ dukkhasmin” ti (p. 2.418) Taŋ kho panetaŋ, bhikkhu, mayā sankhārānaŋyeva khayadhammataŋ …pe… vayadhammataŋ …pe… virāgadhammataŋ …pe… nirodhadhammataŋ …pe… vipariņāmadhammataŋ sandhāya bhāsitaŋ– “yaŋ kiñci vedayitaŋ taŋ dukkhasmin” ti. Atha kho pana, bhikkhu, mayā anupubbasankhārānaŋ nirodho akkhāto. Paţhamaŋ jhānaŋ samāpannassa vācā niruddhā hoti. Dutiyaŋ jhānaŋ samāpannassa vitakkavicārā niruddhā honti. Tatiyaŋ jhānaŋ samāpannassa pīti niruddhā hoti. Catutthaŋ jhānaŋ samāpannassa assāsapassāsā niruddhā honti. Ākāsānañcāyatanaŋ samāpannassa rūpasaññā niruddhā hoti. Viññāņañcāyatanaŋ samāpannassa ākāsānañcāyatanasaññā niruddhā hoti. Ākiñcaññāyatanaŋ samāpannassa viññāņañcāyatanasaññā niruddhā hoti. Nevasaññānāsaññāyatanaŋ samāpannassa ākiñcaññāyatanasaññā niruddhā hoti. Saññāvedayitanirodhaŋ samāpannassa saññā ca vedanā ca niruddhā honti. Khīņāsavassa bhikkhuno rāgo niruddho hoti, doso niruddho hoti, moho niruddho hoti. Atha kho, bhikkhu, mayā anupubbasankhārānaŋ vūpasamo akkhāto. Paţhamaŋ jhānaŋ samāpannassa vācā vūpasantā hoti. Dutiyaŋ jhānaŋ samāpannassa vitakkavicārā vūpasantā honti …pe… saññāvedayitanirodhaŋ samāpannassa saññā ca vedanā ca vūpasantā honti. Khīņāsavassa bhikkhuno rāgo vūpasanto hoti, doso vūpasanto hoti, moho vūpasanto hoti. Chayimā, bhikkhu, passaddhiyo. Paţhamaŋ jhānaŋ samāpannassa vācā paţippassaddhā hoti. Dutiyaŋ jhānaŋ samāpannassa vitakkavicārā paţippassaddhā honti. Tatiyaŋ jhānaŋ samāpannassa pīti paţippassaddhā hoti. Catutthaŋ jhānaŋ samāpannassa assāsapassāsā paţippassaddhā honti Saññāvedayitanirodhaŋ samāpannassa saññā ca vedanā ca paţippassaddhā honti. Khīņāsavassa bhikkhuno rāgo paţippassaddho hoti, doso paţippassaddho hoti, moho paţippassaddho hotī’ ti. Paţhamaŋ.

2. Paţhama-ākāsasuttaŋ
260. ‘Seyyathāpi, bhikkhave, ākāse vividhā vātā vāyanti. Puratthimāpi vātā vāyanti, pacchimāpi vātā vāyanti, uttarāpi vātā vāyanti, dakkhiņāpi vātā vāyanti, sarajāpi vātā vāyanti, arajāpi vātā vāyanti, sītāpi vātā vāyanti, uņhāpi vātā vāyanti, parittāpi vātā vāyanti, adhimattāpi vātā (p. 2.419) vāyanti. Evameva kho, bhikkhave, imasmiŋ kāyasmiŋ vividhā vedanā uppajjanti, sukhāpi vedanā uppajjati, dukkhāpi vedanā uppajjati, adukkhamasukhāpi vedanā uppajjatī’ ti.


‘Yathāpi vātā ākāse, vāyanti vividhā puthū;


Puratthimā pacchimā cāpi, uttarā atha dakkhiņā.


‘Sarajā arajā capi, sītā uņhā ca ekadā;


Adhimattā parittā ca, puthū vāyanti mālutā.


‘Tathevimasmiŋ kāyasmiŋ, samuppajjanti vedanā;


Sukhadukkhasamuppatti, adukkhamasukhā ca yā.


‘Yato ca bhikkhu ātāpī, sampajaññaŋ na riñcati .


Tato so vedanā sabbā, parijānāti paņđito.


‘So vedanā pariññāya, diţţhe dhamme anāsavo;


Kāyassa bhedā dhammaţţho, sankhyaŋ nopeti vedagū’ ti. Dutiyaŋ.

3. Dutiya-ākāsasuttaŋ
261. ‘Seyyathāpi bhikkhave, ākāse vividhā vātā vāyanti. Puratthimāpi vātā vāyanti …pe… adhimattāpi vātā vāyanti. Evameva kho, bhikkhave, imasmiŋ kāyasmiŋ vividhā vedanā uppajjanti, sukhāpi vedanā uppajjati, dukkhāpi vedanā uppajjati, adukkhamasukhāpi vedanā uppajjatī’ ti. Tatiyaŋ.

4. Agārasuttaŋ
262. ‘Seyyathāpi, bhikkhave, āgantukāgāraŋ. Tattha puratthimāyapi disāya āgantvā vāsaŋ kappenti, pacchimāyapi disāya āgantvā vāsaŋ kappenti, uttarāyapi disāya āgantvā vāsaŋ kappenti, dakkhiņāyapi disāya āgantvā vāsaŋ kappenti. Khattiyāpi āgantvā vāsaŋ kappenti, brāhmaņāpi āgantvā vāsaŋ kappenti, vessāpi āgantvā vāsaŋ kappenti, suddāpi āgantvā vāsaŋ kappenti. Evameva kho, bhikkhave, imasmiŋ kāyasmiŋ vividhā vedanā (p. 2.420) uppajjanti. Sukhāpi vedanā uppajjati, dukkhāpi vedanā uppajjati, adukkhamasukhāpi vedanā uppajjati. Sāmisāpi sukhā vedanā uppajjati, sāmisāpi dukkhā vedanā uppajjati, sāmisāpi adukkhamasukhā vedanā uppajjati. Nirāmisāpi sukhā vedanā uppajjati, nirāmisāpi dukkhā vedanā uppajjati, nirāmisāpi adukkhamasukhā vedanā uppajjatī’ ti. Catutthaŋ.

5. Paţhama-ānandasuttaŋ
263. Atha kho āyasmā ānando yena bhagavā tenupasankami; upasankamitvā ekamantaŋ nisīdi ekamantaŋ nisinno kho āyasmā ānando bhagavantaŋ etadavoca– ‘katamā nu kho, bhante, vedanā, katamo vedanāsamudayo, katamo vedanānirodho, katamā vedanānirodhagāminī paţipadā? Ko vedanāya assādo, ko ādīnavo, kiŋ nissaraņanti? Tisso imā, ānanda, vedanā– sukhā vedanā, dukkhā vedanā, adukkhamasukhā vedanā– imā vuccanti, ānanda, vedanā. Phassasamudayā vedanāsamudayo; phassanirodhā vedanānirodho. Ayameva ariyo aţţhangiko maggo vedanānirodhagāminī paţipadā, seyyathidaŋ– sammādiţţhi …pe… sammāsamādhi. Yaŋ vedanaŋ paţicca uppajjati sukhaŋ somanassaŋ, ayaŋ vedanāya assādo. Yā vedanā aniccā dukkhā vipariņāmadhammā, ayaŋ vedanāya ādīnavo. Yo vedanāya chandarāgavinayo chandarāgappahānaŋ, idaŋ vedanāya nissaraņaŋ. Atha kho panānanda, mayā anupubbasankhārānaŋ nirodho akkhāto. Paţhamaŋ jhānaŋ samāpannassa vācā niruddhā hoti …pe… saññāvedayitanirodhaŋ samāpannassa saññā ca vedanā ca niruddhā honti. Khīņāsavassa bhikkhuno rāgo niruddho hoti, doso niruddho hoti, moho niruddho hoti. Atha kho panānanda, mayā anupubbasankhārānaŋ vūpasamo akkhāto. Paţhamaŋ jhānaŋ samāpannassa vācā vūpasantā hoti …pe… saññāvedayitanirodhaŋ samāpannassa saññā ca vedanā ca vūpasantā honti. Khīņāsavassa bhikkhuno rāgo vūpasanto hoti, doso vūpasanto hoti, moho vūpasanto hoti. Atha kho panānanda, mayā anupubbasankhārānaŋ paţippassaddhi akkhātā. Paţhamaŋ jhānaŋ samāpannassa vācā paţippassaddhā hoti …pe… ākāsānañcāyatanaŋ samāpannassa rūpasaññā paţippassaddhā hoti. Viññāņañcāyatanaŋ samāpannassa ākāsānañcāyatanasaññā paţippassaddhā hoti. Ākiñcaññāyatanaŋ samāpannassa (p. 2.421) viññāņañcāyatanasaññā paţippassaddhā hoti. Nevasaññānāsaññāyatanaŋ samāpannassa ākiñcaññāyatanasaññā paţippassaddhā hoti. Saññāvedayitanirodhaŋ samāpannassa saññā ca vedanā ca paţippassaddhā honti. Khīņāsavassa bhikkhuno rāgo paţippassaddho hoti, doso paţippassaddho hoti, moho paţippassaddho hotī’ ti. Pañcamaŋ.

6. Dutiya-ānandasuttaŋ
264. Atha kho āyasmā ānando yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinnaŋ kho āyasmantaŋ ānandaŋ bhagavā etadavoca– ‘katamā nu kho, ānanda, vedanā, katamo vedanāsamudayo, katamo vedanānirodho katamā vedanānirodhagāminī paţipadā? Ko vedanāya assādo, ko ādīnavo, kiŋ nissaraņan’ ti? ‘Bhagavaŋmūlakā no, bhante, dhammā bhagavannettikā bhagavampaţisaraņā. Sādhu, bhante, bhagavantaññeva paţibhātu etassa bhāsitassa attho. Bhagavato sutvā bhikkhū dhāressantī’ ti. ‘Tena hi, ānanda, suņohi, sādhukaŋ manasi karohi; bhāsissāmī’ ti. ‘Evaŋ, bhante’ ti kho āyasmā ānando bhagavato paccassosi. Bhagavā etadavoca– ‘ tisso imā, ānanda, vedanā– sukhā vedanā, dukkhā vedanā, adukkhamasukhā vedanā– imā vuccanti, ānanda, vedanā …pe… phassasamudayā …pe… khīņāsavassa bhikkhuno rāgo paţippassaddho hoti, doso paţippassaddho hoti, moho paţippassaddho hotī’ ti. Chaţţhaŋ.

7. Paţhamasambahulasuttaŋ
265. Atha kho sambahulā bhikkhū yena bhagavā tenupasankamiŋsu; upasankamitvā bhagavantaŋ abhivādetvā ekamantaŋ nisīdiŋsu. Ekamantaŋ nisinnā kho te bhikkhū bhagavantaŋ etadavocuŋ– ‘katamā nu kho, bhante, vedanā, katamo vedanāsamudayo, katamo vedanānirodho, katamā vedanānirodhagāminī paţipadā? Ko vedanāya assādo, ko ādīnavo, kiŋ nissaraņan’ ti? ‘ tisso imā, bhikkhave, vedanā– sukhā vedanā, dukkhā vedanā, adukkhamasukhā vedanā– imā vuccanti, bhikkhave, vedanā. Phassasamudayā (p. 2.422) vedanāsamudayo; phassanirodhā vedanānirodho. Ayameva ariyo aţţhangiko maggo vedanānirodhagāminī paţipadā, seyyathidaŋ– sammādiţţhi …pe… sammāsamādhi. Yaŋ vedanaŋ paţicca uppajjati sukhaŋ somanassaŋ, ayaŋ vedanāya assādo. Yā vedanā aniccā dukkhā vipariņāmadhammā, ayaŋ vedanāya ādīnavo. Yo vedanāya chandarāgavinayo chandarāgappahānaŋ, idaŋ vedanāya nissaraņaŋ.

‘Atha kho pana, bhikkhave, mayā anupubbasankhārānaŋ nirodho akkhāto. Paţhamaŋ jhānaŋ samāpannassa vācā niruddhā hoti …pe… khīņāsavassa bhikkhuno rāgo niruddho hoti, doso niruddho hoti, moho niruddho hoti. Atha kho pana, bhikkhave, mayā anupubbasankhārānaŋ vūpasamo akkhāto. Paţhamaŋ jhānaŋ samāpannassa vācā vūpasantā hoti …pe… khīņāsavassa bhikkhuno rāgo vūpasanto hoti, doso vūpasanto hoti, moho vūpasanto hoti. Chayimā, bhikkhave, passaddhiyo. Paţhamaŋ jhānaŋ samāpannassa vācā paţippassaddhā hoti. Dutiyaŋ jhānaŋ samāpannassa vitakkavicārā paţippassaddhā honti. Tatiyaŋ jhānaŋ samāpannassa pīti paţippassaddhā hoti. Catutthaŋ jhānaŋ samāpannassa assāsapassāsā paţippassaddhā honti. Saññāvedayitanirodhaŋ samāpannassa saññā ca vedanā ca paţippassaddhā honti. Khīņāsavassa bhikkhuno rāgo paţippassaddho hoti, doso paţippassaddho hoti, moho paţippassaddho hotī’ ti. Sattamaŋ.

8. Dutiyasambahulasuttaŋ
266. Atha kho sambahulā bhikkhū yena bhagavā tenupasankamiŋsu …pe… ekamantaŋ nisinnā kho te bhikkhū bhagavā etadavoca– ‘katamā nu kho, bhikkhave, vedanā, katamo vedanāsamudayo, katamo vedanānirodho, katamā vedanānirodhagāminī paţipadā? Ko vedanāya assādo, ko ādīnavo, kiŋ nissaraņan’ ti? ‘Bhagavaŋmūlakā no, bhante, dhammā …pe…’ ‘ tisso imā, bhikkhave, vedanā– sukhā vedanā, dukkhā vedanā, adukkhamasukhā vedanā– imā vuccanti, bhikkhave, vedanā …pe… phassasamudayā …pe…. (yathā purimasuttante, tathā vitthāretabbo.) Aţţhamaŋ.

9. Pañcakangasuttaŋ
267. Atha (p. 2.423) kho pañcakango thapati yenāyasmā udāyī tenupasankami; upasankamitvā āyasmantaŋ udāyiŋ abhivādetvā ekamantaŋ nisīdi. Ekamantaŋ nisinno kho pañcakango thapati āyasmantaŋ udāyiŋ etadavoca– ‘kati nu kho, bhante udāyi, vedanā vuttā bhagavatā’ ti? ‘ tisso kho, thapati, vedanā vuttā bhagavatā. Sukhā vedanā, dukkhā vedanā, adukkhamasukhā vedanā– imā kho, thapati, tisso vedanā vuttā bhagavatā’ ti. Evaŋ vutte, pañcakango thapati āyasmantaŋ udāyiŋ etadavoca– ‘na kho, bhante udāyi, tisso vedanā vuttā bhagavatā. Dve vedanā vuttā bhagavatā– sukhā vedanā, dukkhā vedanā. Yāyaŋ, bhante, adukkhamasukhā vedanā, santasmiŋ esā paņīte sukhe vuttā bhagavatā’ ti. Dutiyampi kho āyasmā udāyī pañcakangaŋ thapatiŋ etadavoca– ‘na kho, thapati, dve vedanā vuttā bhagavatā. Tisso vedanā vuttā bhagavatā. Sukhā vedanā, dukkhā vedanā, adukkhamasukhā vedanā– imā tisso vedanā vuttā bhagavatā’ ti. Dutiyampi kho pañcakango thapati āyasmantaŋ udāyiŋ etadavoca– ‘na kho, bhante udāyi, tisso vedanā vuttā bhagavatā. Dve vedanā vuttā bhagavatā– sukhā vedanā, dukkhā vedanā. Yāyaŋ, bhante, adukkhamasukhā vedanā, santasmiŋ esā paņīte sukhe vuttā bhagavatā’ ti. Tatiyampi kho āyasmā udāyī pañcakangaŋ thapatiŋ etadavoca– ‘na kho, thapati, dve vedanā vuttā bhagavatā. Tisso vedanā vuttā bhagavatā. Sukhā vedanā, dukkhā vedanā, adukkhamasukhā vedanā– imā tisso vedanā vuttā bhagavatā’ ti. Tatiyampi kho pañcakango thapati āyasmantaŋ udāyiŋ etadavoca– ‘na kho, bhante udāyi, tisso vedanā vuttā bhagavatā. Dve vedanā vuttā bhagavatā– sukhā vedanā, dukkhā vedanā. Yāyaŋ, bhante, adukkhamasukhā vedanā, santasmiŋ esā paņīte sukhe vuttā bhagavatā’ ti. Neva sakkhi āyasmā udāyī pañcakangaŋ thapatiŋ saññāpetuŋ, na panāsakkhi pañcakango thapati āyasmantaŋ udāyiŋ saññāpetuŋ. Assosi kho āyasmā ānando āyasmato udāyissa pañcakangena thapatinā saddhiŋ imaŋ kathāsallāpaŋ.

Atha kho āyasmā ānando yena bhagavā tenupasankami; upasankamitvā ekamantaŋ nisīdi. Ekamantaŋ nisinno kho āyasmā ānando yāvatako (p. 2.424) āyasmato udāyissa pañcakangena thapatinā saddhiŋ ahosi kathāsallāpo taŋ sabbaŋ bhagavato ārocesi.

‘Santameva, ānanda, pariyāyaŋ pañcakango thapati udāyissa bhikkhuno nābbhanumodi; santañca panānanda, pariyāyaŋ udāyī bhikkhu pañcakangassa thapatino nābbhanumodi. Dvepi mayā, ānanda, vedanā vuttā pariyāyena. Tissopi mayā vedanā vuttā pariyāyena. Pañcapi mayā vedanā vuttā pariyāyena. Chapi mayā vedanā vuttā pariyāyena. Aţţhārasāpi mayā vedanā vuttā pariyāyena. Chattiŋsāpi mayā vedanā vuttā pariyāyena. Aţţhasatampmppi mayā vedanā vuttā pariyāyena. Evaŋ pariyāyadesito kho, ānanda, mayā dhammo. Evaŋ pariyāyadesite kho, ānanda, mayā dhamme ye aññamaññassa subhāsitaŋ sulapitaŋ, na samanumaññissanti, na samanujānissanti, na samanumodissanti, tesaŋ etaŋ pāţikankhaŋ– bhaņđanajātā kalahajātā vivādāpannā aññamaññaŋ mukhasattīhi vitudantā viharissantīti . Evaŋ pariyāyadesito kho, ānanda, mayā dhammo. Evaŋ pariyāyadesite kho, ānanda, mayā dhamme ye aññamaññassa subhāsitaŋ sulapitaŋ samanumaññissanti samanujānissanti samanumodissanti, tesaŋ etaŋ pāţikankhaŋ – samaggā sammodamānā avivadamānā khīrodakībhūtā aññamaññaŋ piyacakkhūhi sampassantā viharissantī’ ti.

‘Pañcime, ānanda, kāmaguņā. Katame pañca? Cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā …pe… kāyaviññeyyā phoţţhabbā iţţhā kantā manāpā piyarūpā kāmūpasaŋhitā rajanīyā. Ime kho, ānanda, pañca kāmaguņā Yaŋ kho, ānanda ime pañca kāmaguņe paţicca uppajjati sukhaŋ somanassaŋ– idaŋ vuccati kāmasukhaŋ. Ye kho, ānanda, evaŋ vadeyyuŋ– “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda, etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca. Ye kho, ānanda, evaŋ (p. 2.425) vadeyyuŋ– “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda, etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu, vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca. Ye kho, ānanda, evaŋ vadeyyuŋ– “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda, etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu pītiyā ca virāgā upekkhako ca viharati sato ca sampajāno, sukhañca kāyena paţisaŋvedeti, yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca. Ye kho, ānanda, evaŋ vadeyyuŋ– “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda, etamhā sukhā aññaŋ sukhaŋ abhikkantatarañca paņītatarañca? Idhānanda bhikkhu sukhassa ca pahānā dukkhassa ca pahānā pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca. Ye kho, ānanda, evaŋ vadeyyuŋ – “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu sabbaso rūpasaññānaŋ samatikkamā, paţighasaññānaŋ atthangamā, nānattasaññānaŋ amanasikārā, “ananto ākāso” ti ākāsānañcāyatanaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca. Ye kho, ānanda, evaŋ vadeyyuŋ– “etaŋparamaŋ santaŋ (p. 2.426) sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda, etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu sabbaso ākāsānañcāyatanaŋ samatikkamma, “anantaŋ viññāņan” ti viññāņañcāyatanaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca. Ye kho, ānanda, evaŋ vadeyyuŋ– “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda, etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu sabbaso viññāņañcāyatanaŋ samatikkamma, “natthi kiñcī” ti ākiñcaññāyatanaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca Ye kho, ānanda, evaŋ vadeyyuŋ– “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu sabbaso ākiñcaññāyatanaŋ samatikkamma nevasaññānāsaññāyatanaŋ upasampajja viharati. Idaŋ kho, ānanda etamhā sukhā aññaŋ sukhaŋ abhikkantatarañca paņītatarañca. Ye kho, ānanda, evaŋ vadeyyuŋ– “etaŋparamaŋ santaŋ sukhaŋ somanassaŋ paţisaŋvedentī” ti– idaŋ nesāhaŋ nānujānāmi. Taŋ kissa hetu? Atthānanda, etamhā sukhā aññaŋ sukhaŋ abhikkantatarañca paņītatarañca.

‘Katamañcānanda, etamhā sukhā aññaŋ sukhaŋ abhikkantatarañca paņītatarañca? Idhānanda, bhikkhu sabbaso nevasaññānāsaññāyatanaŋ samatikkamma saññāvedayitanirodhaŋ upasampajja viharati. Idaŋ kho, ānanda, etamhā sukhā aññaŋ sukhaŋ abhikkantatarañca paņītatarañca.

‘Ṭhānaŋ kho panetaŋ, ānanda, vijjati yaŋ aññatitthiyā paribbājakā evaŋ vadeyyuŋ– “saññāvedayitanirodhaŋ samaņo gotamo āha, tañca sukhasmiŋ (p. 2.427) paññapeti. Tayidaŋ kiŋsu, tayidaŋ kathaŋsū” ti? Evaŋvādino, ānanda, aññatitthiyā paribbājakā evamassu vacanīyā – “na kho, āvuso bhagavā sukhaññeva vedanaŋ sandhāya sukhasmiŋ paññapeti. Yattha yattha, āvuso, sukhaŋ upalabbhati, yahiŋ yahiŋ, taŋ taŋ tathāgato sukhasmiŋ paññapetī”’ ti. Navamaŋ.

10. Bhikkhusuttaŋ
268. ‘Dvepi mayā, bhikkhave, vedanā vuttā pariyāyena, tissopi mayā vedanā vuttā pariyāyena, pañcapi mayā vedanā vuttā pariyāyena, chapi mayā vedanā vuttā pariyāyena, aţţhārasāpi mayā vedanā vuttā pariyāyena, chattiŋsāpi mayā vedanā vuttā pariyāyena, aţţhasatampi mayā vedanā vuttā pariyāyena. Evaŋ pariyāyadesito, bhikkhave, mayā dhammo. Evaŋ pariyāyadesite kho, bhikkhave, mayā dhamme ye aññamaññassa subhāsitaŋ sulapitaŋ na samanumaññissanti, na samanujānissanti, na samanumodissanti, tesaŋ etaŋ pāţikankhaŋ – bhaņđanajātā kalahajātā vivādāpannā aññamaññaŋ mukhasattīhi vitudantā viharissantīti. Evaŋ pariyāyadesito, bhikkhave, mayā dhammo. Evaŋ pariyāyadesite kho, bhikkhave, mayā dhamme ye aññamaññassa subhāsitaŋ sulapitaŋ samanumaññissanti samanujānissanti samanumodissanti, tesaŋ etaŋ pāţikankhaŋ– samaggā sammodamānā avivadamānā khīrodakībhūtā aññamaññaŋ piyacakkhūhi sampassantā viharissantīti.

‘Pañcime, bhikkhave, kāmaguņā …pe… ţhānaŋ kho panetaŋ, bhikkhave, vijjati yaŋ aññatitthiyā paribbājakā evaŋ vadeyyuŋ– “saññāvedayitanirodhaŋ samaņo gotamo āha, tañca sukhasmiŋ paññapeti. Tayidaŋ kiŋsu, tayidaŋ kathaŋsū” ti? Evaŋvādino, bhikkhave, aññatitthiyā paribbājakā evamassu vacanīyā– “na kho, āvuso, bhagavā sukhaññeva vedanaŋ sandhāya sukhasmiŋ paññapeti. Yattha yattha, āvuso, sukhaŋ upalabbhati yahiŋ yahiŋ, taŋ taŋ tathāgato sukhasmiŋ paññapetī’ ti. Dasamaŋ.

Rahogatavaggo dutiyo.

Tassuddānaŋ–

Rahogataŋ (p. 2.428) dve ākāsaŋ, agāraŋ dve ca ānandā;

Sambahulā duve vuttā, pañcakango ca bhikkhunāti.

3. Aţţhasatapariyāyavaggo

1. Sīvakasuttaŋ
269. Ekaŋ samayaŋ bhagavā rājagahe viharati veļuvane kalandakanivāpe. Atha kho moļiyasīvako paribbājako yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho moļiyasīvako paribbājako bhagavantaŋ etadavoca– ‘santi, bho gotama, eke samaņabrāhmaņā evaŋvādino evaŋdiţţhino– “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ pubbekatahetū” ti. Idha bhavaŋ gotamo kimāhā’ ti?

‘Pittasamuţţhānānipi kho, sīvaka, idhekaccāni vedayitāni uppajjanti. Sāmampi kho etaŋ, sīvaka, veditabbaŋ yathā pittasamuţţhānānipi idhekaccāni vedayitāni uppajjanti; lokassapi kho etaŋ, sīvaka, saccasammataŋ yathā pittasamuţţhānānipi idhekaccāni vedayitāni uppajjanti. Tatra, sīvaka, ye te samaņabrāhmaņā evaŋvādino evaŋdiţţhino– “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ pubbekatahetū” ti. Yañca sāmaŋ ñātaŋ tañca atidhāvanti, yañca loke saccasammataŋ tañca atidhāvanti. Tasmā tesaŋ samaņabrāhmaņānaŋ micchāti vadāmi.

‘Semhasamuţţhānānipi kho, sīvaka …pe… vātasamuţţhānānipi kho, sīvaka …pe… sannipātikānipi kho, sīvaka …pe… utupariņāmajānipi kho, sīvaka …pe… visamaparihārajānipi kho, sīvaka …pe… opakkamikānipi kho, sīvaka …pe… kammavipākajānipi kho, sīvaka, idhekaccāni vedayitāni uppajjanti. Sāmampi kho etaŋ, sīvaka, veditabbaŋ. Yathā kammavipākajānipi idhekaccāni (p. 2.429) vedayitāni uppajjanti; lokassapi kho etaŋ, sīvaka, saccasammataŋ. Yathā kammavipākajānipi idhekaccāni vedayitāni uppajjanti; tatra, sīvaka, ye te samaņabrāhmaņā evaŋvādino evaŋdiţţhino– “yaŋ kiñcāyaŋ purisapuggalo paţisaŋvedeti sukhaŋ vā dukkhaŋ vā adukkhamasukhaŋ vā sabbaŋ taŋ pubbekatahetū” ti. Yañca sāmaŋ ñātaŋ tañca atidhāvanti yañca loke saccasammataŋ tañca atidhāvanti. Tasmā tesaŋ samaņabrāhmaņānaŋ micchāti vadāmīti. Evaŋ vutte, moļiyasīvako paribbājako bhagavantaŋ etadavoca– “abhikkantaŋ, bho gotama, abhikkantaŋ, bho gotama …pe… upāsakaŋ maŋ bhavaŋ gotamo dhāretu ajjatagge pāņupetaŋ saraņaŋ gatan”’ ti.


‘Pittaŋ semhañca vāto ca, sannipātā utūni ca;


Visamaŋ opakkamikaŋ, kammavipākena aţţhamī’ ti. Paţhamaŋ.

2. Aţţhasatasuttaŋ
270. ‘Aţţhasatapariyāyaŋ vo, bhikkhave, dhammapariyāyaŋ desessāmi. Taŋ suņātha. Katamo ca, bhikkhave, aţţhasatapariyāyo, dhammapariyāyo? Dvepi mayā, bhikkhave, vedanā vuttā pariyāyena; tissopi mayā vedanā vuttā pariyāyena; pañcapi mayā vedanā vuttā pariyāyena; chapi mayā vedanā vuttā pariyāyena; aţţhārasāpi mayā vedanā vuttā pariyāyena; chattiŋsāpi mayā vedanā vuttā pariyāyena; aţţhasatampi mayā vedanā vuttā pariyāyena. ‘Katamā ca, bhikkhave, dve vedanā? Kāyikā ca cetasikā ca– imā vuccanti, bhikkhave, dve vedanā. Katamā ca, bhikkhave, tisso vedanā? Sukhā vedanā, dukkhā vedanā, adukkhamasukhā vedanā– imā vuccanti, bhikkhave, tisso vedanā. Katamā ca, bhikkhave, pañca vedanā? Sukhindriyaŋ, dukkhindriyaŋ, somanassindriyaŋ, domanassindriyaŋ, upekkhindriyaŋ– imā vuccanti, bhikkhave, pañca vedanā. Katamā ca, bhikkhave, cha vedanā? Cakkhusamphassajā vedanā …pe… manosamphassajā vedanā– imā vuccanti, bhikkhave, cha vedanā. Katamā ca, bhikkhave, aţţhārasa vedanā? Cha somanassūpavicārā, cha domanassūpavicārā, cha upekkhūpavicārā – imā vuccanti, bhikkhave, aţţhārasa vedanā. Katamā ca, bhikkhave, chattiŋsa vedanā? Cha gehasitāni somanassāni, cha nekkhammasitāni somanassāni, cha gehasitāni domanassāni, cha nekkhammasitāni (p. 2.430) domanassāni, cha gehasitā upekkhā cha nekkhammasitā upekkhā – imā vuccanti, bhikkhave, chattiŋsa vedanā. Katamañca, bhikkhave, aţţhasataŋ vedanā? Atītā chattiŋsa vedanā, anāgatā chattiŋsa vedanā, paccuppannā chattiŋsa vedanā– imā vuccanti, bhikkhave, aţţhasataŋ vedanā. Ayaŋ, bhikkhave, aţţhasatapariyāyo dhammapariyāyo’ ti. Dutiyaŋ.

3. Aññatarabhikkhusuttaŋ
271. Atha kho aññataro bhikkhu yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho so bhikkhu bhagavantaŋ etadavoca– ‘katamā nu kho, bhante, vedanā, katamo vedanāsamudayo, katamā vedanāsamudayagāminī paţipadā? Katamo vedanānirodho, katamā vedanānirodhagāminī paţipadā? Ko vedanāya assādo, ko ādīnavo, kiŋ nissaraņan’ ti?

‘ tisso imā, bhikkhu, vedanā– sukhā vedanā, dukkhā vedanā, adukkhamasukhā vedanā. Imā vuccanti, bhikkhu, vedanā. Phassasamudayā vedanāsamudayo. Taņhā vedanāsamudayagāminī paţipadā. Phassanirodhā vedanānirodho. Ayameva ariyo aţţhangiko maggo vedanānirodhagāminī paţipadā, seyyathidaŋ– sammādiţţhi …pe… sammāsamādhi. Yaŋ vedanaŋ paţicca uppajjati sukhaŋ somanassaŋ, ayaŋ vedanāya assādo; yā vedanā aniccā dukkhā vipariņāmadhammā, ayaŋ vedanāya ādīnavo; yo vedanāya chandarāgavinayo chandarāgappahānaŋ, idaŋ vedanāya nissaraņan’ ti. Tatiyaŋ.

4. Pubbasuttaŋ
272. ‘Pubbeva me, bhikkhave, sambodhā anabhisambuddhassa bodhisattasseva sato etadahosi– “katamā nu kho vedanā, katamo vedanāsamudayo, katamā vedanāsamudayagāminī paţipadā, katamo vedanānirodho, katamā vedanānirodhagāminī paţipadā? Ko vedanāya assādo, ko ādīnavo, kiŋ nissaraņan” ti? Tassa mayhaŋ, bhikkhave, etadahosi– “ tisso imā vedanā – sukhā vedanā, dukkhā vedanā, adukkhamasukhā vedanā. Imā vuccanti vedanā. Phassasamudayā vedanāsamudayo. Taņhā vedanāsamudayagāminī paţipadā …pe… yo vedanāya chandarāgavinayo chandarāgappahānaŋ. Idaŋ vedanāya nissaraņan”’ ti. Catutthaŋ.

5. Ñāņasuttaŋ
273. ‘“Imā (p. 2.431) vedanā” ti me, bhikkhave, pubbe ananussutesu dhammesu cakkhuŋ udapādi, ñāņaŋ udapādi, paññā udapādi, vijjā udapādi, āloko udapādi. “Ayaŋ vedanāsamudayo” ti me, bhikkhave, pubbe ananussutesu dhammesu cakkhuŋ udapādi …pe… āloko udapādi. “Ayaŋ vedanāsamudayagāminī paţipadā” ti me, bhikkhave, pubbe ananussutesu dhammesu cakkhuŋ udapādi …pe… “ayaŋ vedanānirodho” ti me, bhikkhave, pubbe ananussutesu dhammesu cakkhuŋ udapādi …pe… “ayaŋ vedanānirodhagāminī paţipadā” ti me, bhikkhave, pubbe ananussutesu dhammesu cakkhuŋ udapādi …pe… “ayaŋ vedanāya assādo” ti me, bhikkhave, pubbe ananussutesu dhammesu …pe… “ayaŋ vedanāya ādīnavo” ti me, bhikkhave, pubbe ananussutesu dhammesu …pe… “idaŋ kho nissaraņan” ti me, bhikkhave, pubbe ananussutesu dhammesu cakkhuŋ udapādi, ñāņaŋ udapādi, paññā udapādi, vijjā udapādi, āloko udapādī’ ti. Pañcamaŋ.

6. Sambahulabhikkhusuttaŋ
274. Atha kho sambahulā bhikkhū yena bhagavā tenupasankamiŋsu; upasankamitvā …pe… ekamantaŋ nisinnā kho te bhikkhū bhagavantaŋ etadavocuŋ– ‘katamā nu kho, bhante, vedanā, katamo vedanāsamudayo, katamā vedanāsamudayagāminī paţipadā? Katamo vedanānirodho, katamā vedanānirodhagāminī paţipadā? Ko vedanāya assādo, ko ādīnavo, kiŋ nissaraņan’ ti? ‘ tisso imā, bhikkhave, vedanā– sukhā vedanā, dukkhā vedanā, adukkhamasukhā vedanā. Imā vuccanti, bhikkhave, vedanā. Phassasamudayā vedanāsamudayo. Taņhā vedanāsamudayagāminī paţipadā. Phassanirodhā …pe… yo vedanāya chandarāgavinayo chandarāgappahānaŋ. Idaŋ vedanāya nissaraņan’ ti. Chaţţhaŋ.

7. Paţhamasamaņabrāhmaņasuttaŋ
275. ‘ tisso imā, bhikkhave, vedanā. Katamā tisso? Sukhā vedanā, dukkhā vedanā, adukkhamasukhā vedanā. Ye hi keci, bhikkhave, samaņā (p. 2.432) vā brāhmaņā vā imāsaŋ tissannaŋ vedanānaŋ samudayañca atthangamañca assādañca ādīnavañca nissaraņañca yathābhūtaŋ nappajānanti. Na me te, bhikkhave, samaņā vā brāhmaņā vā samaņesu vā samaņasammatā brāhmaņesu vā brāhmaņasammatā, na ca pana te āyasmanto sāmaññatthaŋ vā brahmaññatthaŋ vā diţţheva dhamme sayaŋ abhiññā sacchikatvā upasampajja viharanti. Ye ca kho keci, bhikkhave, samaņā vā brāhmaņā vā imāsaŋ tissannaŋ vedanānaŋ samudayañca atthangamañca assādañca ādīnavaŋ ca nissaraņañca yathābhūtaŋ pajānanti. Te kho me, bhikkhave, samaņā vā brāhmaņā vā samaņesu ceva samaņasammatā brāhmaņesu ca brāhmaņasammatā. Te ca panāyasmanto sāmaññatthañca brahmaññatthañca, diţţheva dhamme sayaŋ abhiññā sacchikatvā upasampajja viharantī’ ti. Sattamaŋ.

8. Dutiyasamaņabrāhmaņasuttaŋ
276. ‘ tisso imā, bhikkhave, vedanā. Katamā tisso? Sukhā vedanā, dukkhā vedanā, adukkhamasukhā vedanā. Ye hi keci, bhikkhave, samaņā vā brāhmaņā vā imāsaŋ tissannaŋ vedanānaŋ samudayañca atthangamañca assādañca ādīnavañca nissaraņañca yathābhūtaŋ nappajānanti …pe… pajānanti …pe… sayaŋ abhiññā sacchikatvā upasampajja viharantī’ ti. Aţţhamaŋ.

9. Tatiyasamaņabrāhmaņasuttaŋ
277. ‘Ye hi keci, bhikkhave, samaņā vā brāhmaņā vā vedanaŋ nappajānanti, vedanāsamudayaŋ nappajānanti, vedanānirodhaŋ nappajānanti, vedanānirodhagāminiŋ paţipadaŋ nappajānanti …pe… pajānanti …pe… sayaŋ abhiññā sacchikatvā upasampajja viharantī’ ti. Navamaŋ.

10. Suddhikasuttaŋ
278. ‘ tisso imā, bhikkhave, vedanā. Katamā tisso? Sukhā vedanā, dukkhā vedanā, adukkhamasukhā vedanā– imā kho, bhikkhave, tisso vedanā’ ti. Dasamaŋ.

11. Nirāmisasuttaŋ
279. ‘Atthi (p. 2.433) bhikkhave, sāmisā pīti, atthi nirāmisā pīti, atthi nirāmisā nirāmisatarā pīti; atthi sāmisaŋ sukhaŋ, atthi nirāmisaŋ sukhaŋ, atthi nirāmisā nirāmisataraŋ sukhaŋ; atthi sāmisā upekkhā, atthi nirāmisā upekkhā, atthi nirāmisā nirāmisatarā upekkhā; atthi sāmiso vimokkho, atthi nirāmiso vimokkho, atthi nirāmisā nirāmisataro vimokkho. Katamā ca, bhikkhave, sāmisā pīti? Pañcime, bhikkhave, kāmaguņā. Katame pañca? Cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā …pe… kāyaviññeyyā phoţţhabbā iţţhā kantā manāpā piyarūpā kāmūpasaŋhitā rajanīyā. Ime kho, bhikkhave, pañca kāmaguņā. Yā kho, bhikkhave, ime pañca kāmaguņe paţicca uppajjati pīti, ayaŋ vuccati, bhikkhave, sāmisā pīti.

‘Katamā ca, bhikkhave, nirāmisā pīti? Idha, bhikkhave, bhikkhu vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharati. Ayaŋ vuccati, bhikkhave, nirāmisā pīti.

‘Katamā ca, bhikkhave, nirāmisā nirāmisatarā pīti? Yā kho, bhikkhave, khīņāsavassa bhikkhuno rāgā cittaŋ vimuttaŋ paccavekkhato, dosā cittaŋ vimuttaŋ paccavekkhato, mohā cittaŋ vimuttaŋ paccavekkhato uppajjati pīti, ayaŋ vuccati, bhikkhave, nirāmisā nirāmisatarā pīti.

‘Katamañca bhikkhave, sāmisaŋ sukhaŋ? Pañcime, bhikkhave, kāmaguņā. Katame pañca? Cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā …pe… kāyaviññeyyā phoţţhabbā iţţhā kantā manāpā piyarūpā kāmūpasaŋhitā rajanīyā. Ime kho, bhikkhave, pañca kāmaguņā. Yaŋ kho, bhikkhave, ime pañca kāmaguņe paţicca uppajjati sukhaŋ somanassaŋ, idaŋ vuccati, bhikkhave, sāmisaŋ sukhaŋ.

‘Katamañca (p. 2.434) bhikkhave, nirāmisaŋ sukhaŋ? Idha, bhikkhave, bhikkhu vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharati. Pītiyā ca virāgā upekkhako ca viharati sato ca sampajāno sukhañca kāyena paţisaŋvedeti, yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharati. Idaŋ vuccati, bhikkhave, nirāmisaŋ sukhaŋ.

‘Katamañca, bhikkhave, nirāmisā nirāmisataraŋ sukhaŋ? Yaŋ kho, bhikkhave, khīņāsavassa bhikkhuno rāgā cittaŋ vimuttaŋ paccavekkhato, dosā cittaŋ vimuttaŋ paccavekkhato mohā cittaŋ vimuttaŋ paccavekkhato uppajjati sukhaŋ somanassaŋ, idaŋ vuccati, bhikkhave, nirāmisā nirāmisataraŋ sukhaŋ.

‘Katamā ca, bhikkhave, sāmisā upekkhā? Pañcime, bhikkhave, kāmaguņā. Katame pañca? Cakkhuviññeyyā rūpā iţţhā kantā manāpā piyarūpā kāmūpasaŋhitā rajanīyā …pe… kāyaviññeyyā phoţţhabbā iţţhā kantā manāpā piyarūpā kāmūpasaŋhitā rajanīyā. Ime kho, bhikkhave, pañca kāmaguņā. Yā kho, bhikkhave, ime pañca kāmaguņe paţicca uppajjati upekkhā, ayaŋ vuccati, bhikkhave, sāmisā upekkhā.

‘Katamā ca, bhikkhave, nirāmisā upekkhā? Idha, bhikkhave, bhikkhu sukhassa ca pahānā, dukkhassa ca pahānā, pubbeva somanassadomanassānaŋ atthangamā, adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharati. Ayaŋ vuccati, bhikkhave, nirāmisā upekkhā.

‘Katamā ca, bhikkhave, nirāmisā nirāmisatarā upekkhā? Yā kho, bhikkhave, khīņāsavassa bhikkhuno rāgā cittaŋ vimuttaŋ paccavekkhato, dosā cittaŋ vimuttaŋ paccavekkhato, mohā cittaŋ vimuttaŋ paccavekkhato uppajjati upekkhā, ayaŋ vuccati, bhikkhave, nirāmisā nirāmisatarā upekkhā.

‘Katamo ca, bhikkhave, sāmiso vimokkho? Rūpappaţisaŋyutto vimokkho sāmiso vimokkho.

‘Katamo (p. 2.435) ca, bhikkhave, nirāmiso vimokkho? Arūpappaţisaŋyutto vimokkho nirāmiso vimokkho.

‘Katamo ca, bhikkhave, nirāmisā nirāmisataro vimokkho? Yo kho, bhikkhave, khīņāsavassa bhikkhuno rāgā cittaŋ vimuttaŋ paccavekkhato, dosā cittaŋ vimuttaŋ paccavekkhato, mohā cittaŋ vimuttaŋ paccavekkhato uppajjati vimokkho, ayaŋ vuccati, bhikkhave, nirāmisā nirāmisataro vimokkho’ ti. Ekādasamaŋ.

Aţţhasatapariyāyavaggo tatiyo.

Tassuddānaŋ–

Sīvaka-aţţhasataŋ bhikkhu, pubbe ñāņañca bhikkhunā;

Samaņabrāhmaņā tīņi, suddhikañca nirāmisanti.

Vedanāsaŋyuttaŋ samattaŋ.

3. Mātugāmasaŋyuttaŋ

1. Paţhamapeyyālavaggo

1. Mātugāmasuttaŋ
280. ‘Pañcahi (p. 2.436) bhikkhave, angehi samannāgato mātugāmo ekanta-amanāpo hoti purisassa. Katamehi pañcahi? Na ca rūpavā hoti, na ca bhogavā hoti, na ca sīlavā hoti, alaso ca hoti, pajañcassa na labhati– imehi kho, bhikkhave, pañcahi angehi samannāgato mātugāmo ekanta-amanāpo hoti purisassa. Pañcahi, bhikkhave, angehi samannāgato mātugāmo ekantamanāpo hoti purisassa. Katamehi pañcahi? Rūpavā ca hoti, bhogavā ca hoti, sīlavā ca hoti, dakkho ca hoti analaso, pajañcassa labhati– imehi kho, bhikkhave, pañcahi angehi samannāgato mātugāmo ekantamanāpo hoti purisassā’ ti. Paţhamaŋ.

2. Purisasuttaŋ
281. ‘Pañcahi, bhikkhave, angehi samannāgato puriso ekanta-amanāpo hoti mātugāmassa. Katamehi pañcahi? Na ca rūpavā hoti, na ca bhogavā hoti, na ca sīlavā hoti, alaso ca hoti, pajañcassa na labhati– imehi kho, bhikkhave, pañcahi angehi samannāgato puriso ekanta-amanāpo hoti mātugāmassa. Pañcahi, bhikkhave, angehi samannāgato puriso ekantamanāpo hoti mātugāmassa. Katamehi pañcahi? Rūpavā ca hoti, bhogavā ca hoti, sīlavā ca hoti, dakkho ca hoti analaso, pajañcassa labhati– imehi kho, bhikkhave, pañcahi angehi samannāgato puriso ekantamanāpo hoti mātugāmassā’ ti. Dutiyaŋ.

3. Āveņikadukkhasuttaŋ
282. ‘Pañcimāni, bhikkhave, mātugāmassa āveņikāni dukkhāni, yāni mātugāmo paccanubhoti, aññatreva purisehi. Katamāni pañca? Idha, bhikkhave (p. 2.437) mātugāmo daharova samāno patikulaŋ gacchati, ñātakehi vinā hoti. Idaŋ, bhikkhave, mātugāmassa paţhamaŋ āveņikaŋ dukkhaŋ, yaŋ mātugāmo paccanubhoti, aññatreva purisehi. Puna caparaŋ, bhikkhave, mātugāmo utunī hoti. Idaŋ, bhikkhave, mātugāmassa dutiyaŋ āveņikaŋ dukkhaŋ, yaŋ mātugāmo paccanubhoti, aññatreva purisehi. Puna caparaŋ, bhikkhave, mātugāmo gabbhinī hoti. Idaŋ, bhikkhave, mātugāmassa tatiyaŋ āveņikaŋ dukkhaŋ, yaŋ mātugāmo paccanubhoti, aññatreva purisehi. Puna caparaŋ, bhikkhave, mātugāmo vijāyati. Idaŋ, bhikkhave, mātugāmassa catutthaŋ āveņikaŋ dukkhaŋ, yaŋ mātugāmo paccanubhoti, aññatreva purisehi. Puna caparaŋ, bhikkhave, mātugāmo purisassa pāricariyaŋ upeti. Idaŋ kho, bhikkhave, mātugāmassa pañcamaŋ āveņikaŋ dukkhaŋ, yaŋ mātugāmo paccanubhoti, aññatreva purisehi. Imāni kho, bhikkhave, pañca mātugāmassa āveņikāni dukkhāni, yāni mātugāmo paccanubhoti, aññatreva purisehī’ ti. Tatiyaŋ.

4. Tīhidhammehisuttaŋ
283. ‘Tīhi bhikkhave, dhammehi samannāgato mātugāmo yebhuyyena kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Katamehi tīhi? Idha, bhikkhave, mātugāmo pubbaņhasamayaŋ maccheramalapariyuţţhitena cetasā agāraŋ ajjhāvasati. Majjhanhikasamayaŋ issāpariyuţţhitena cetasā agāraŋ ajjhāvasati. Sāyanhasamayaŋ kāmarāgapariyuţţhitena cetasā agāraŋ ajjhāvasati. Imehi kho, bhikkhave, tīhi dhammehi samannāgato mātugāmo yebhuyyena kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti. Catutthaŋ.

5. Kodhanasuttaŋ
284. Atha kho āyasmā anuruddho yena bhagavā tenupasankami; upasankamitvā ekamantaŋ nisīdi. Ekamantaŋ nisinno kho āyasmā anuruddho bhagavantaŋ etadavoca – ‘idhāhaŋ, bhante, mātugāmaŋ passāmi dibbena cakkhunā visuddhena atikkantamānusakena kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjantaŋ. Katīhi nu kho, bhante, dhammehi samannāgato mātugāmo (p. 2.438) kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti?

‘Pañcahi kho, anuruddha, dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, kodhano ca hoti, duppañño ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti. Pañcamaŋ.

6. Upanāhīsuttaŋ
285. ‘Pañcahi anuruddha, dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, upanāhī ca hoti, duppañño ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti. Chaţţhaŋ.

7. Issukīsuttaŋ
286. ‘Pañcahi, anuruddha, dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, issukī ca hoti, duppañño ca hoti– imehi kho anuruddha, pañcahi dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti. Sattamaŋ.

8. Maccharīsuttaŋ
287. ‘Pañcahi, anuruddha, dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, maccharī ca hoti, duppañño ca hoti– imehi kho, anuruddha, pañcahi (p. 2.439) dhammehi samannāgato mātugāmo …pe… apāyaŋ duggatiŋ vinipātaŋ nirayaŋ upapajjatī’ ti. Aţţhamaŋ.

9. Aticārīsuttaŋ
288. ‘Pañcahi anuruddha, dhammehi samannāgato mātugāmo …pe… apāyaŋ duggatiŋ vinipātaŋ nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, aticārī ca hoti, duppañño ca hoti– imehi kho, anuruddha, pañcahi dhammehi samannāgato mātugāmo …pe… upapajjatī’ ti. Navamaŋ.

10. Dussīlasuttaŋ
289. ‘Pañcahi, anuruddha, dhammehi samannāgato mātugāmo …pe… nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, dussīlo ca hoti, duppañño ca hoti– imehi kho, anuruddha, pañcahi dhammehi samannāgato mātugāmo …pe… nirayaŋ upapajjatī’ ti. Dasamaŋ.

11. Appassutasuttaŋ
290. ‘Pañcahi, anuruddha, dhammehi samannāgato mātugāmo …pe… nirayaŋ upapajjati Katamehi pañcahi? Assaddho ca hoti, ahiriko ca hoti, anottappī ca hoti, appassuto ca hoti, duppañño ca hoti– imehi kho, anuruddha, pañcahi dhammehi samannāgato mātugāmo …pe… nirayaŋ upapajjatī’ ti. Ekādasamaŋ.

12. Kusītasuttaŋ
291. ‘Pañcahi, anuruddha, dhammehi samannāgato mātugāmo …pe… nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, kusīto ca hoti, duppañño ca hoti– imehi kho, anuruddha, pañcahi dhammehi samannāgato mātugāmo …pe… apāyaŋ duggatiŋ vinipātaŋ nirayaŋ upapajjatī’ ti. Dvādasamaŋ.

13. Muţţhassatisuttaŋ
292. ‘Pañcahi (p. 2.440) anuruddha, dhammehi samannāgato mātugāmo …pe… nirayaŋ upapajjati. Katamehi pañcahi? Assaddho ca hoti, ahiriko ca hoti, anottappī ca hoti, muţţhassati ca hoti, duppañño ca hoti– imehi kho, anuruddha, pañcahi dhammehi samannāgato mātugāmo …pe… nirayaŋ upapajjatī’ ti. Terasamaŋ.

14. Pañcaverasuttaŋ
293. ‘Pañcahi, anuruddha, dhammehi samannāgato mātugāmo …pe… nirayaŋ upapajjati. Katamehi pañcahi? Pāņātipātī ca hoti, adinnādāyī ca hoti, kāmesumicchācārī ca hoti, musāvādī ca hoti, surāmerayamajjappamādaţţhāyī ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatī’ ti. Cuddasamaŋ.

Paţhamapeyyālavaggo.

Tassuddānaŋ–

Mātugāmo puriso ca, āveņikā tidhammo ca .

Kodhano upanāhī ca, issukī maccharena ca.

Aticārī ca dussīlo, appassuto ca kusīto.

Muţţhassati pañcaveraŋ, kaņhapakkhe pakāsito.

2. Dutiyapeyyālavaggo

1. Akkodhanasuttaŋ
294. Atha kho āyasmā anuruddho yena bhagavā tenupasankami; upasankamitvā …pe… ekamantaŋ nisinno kho āyasmā anuruddho bhagavantaŋ etadavoca– ‘idhāhaŋ, bhante, mātugāmaŋ passāmi dibbena cakkhunā visuddhena atikkantamānusakena (p. 2.441) kāyassa bhedā paraŋ maraņā sugatiŋ saggaŋ lokaŋ upapajjantaŋ. Katīhi nu kho, bhante, dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjatī’ ti?

‘Pañcahi kho, anuruddha, dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjati. Katamehi pañcahi? Saddho ca hoti, hirimā ca hoti, ottappī ca hoti, akkodhano ca hoti, paññavā ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjatī’ ti. Paţhamaŋ.

2. Anupanāhīsuttaŋ
295. ‘Pañcahi, anuruddha, dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjati. Katamehi pañcahi? Saddho ca hoti, hirimā ca hoti, ottappī ca hoti, anupanāhī ca hoti, paññavā ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjatī’ ti. Dutiyaŋ.

3. Anissukīsuttaŋ
296. ‘Pañcahi, anuruddha, dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjati. Katamehi pañcahi? Saddho ca hoti, hirimā ca hoti, ottappī ca hoti, anissukī ca hoti, paññavā ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjatī’ ti. Tatiyaŋ.

4. Amaccharīsuttaŋ
297. Amaccharī ca hoti, paññavā ca hoti …pe…. Catutthaŋ.

5. Anaticārīsuttaŋ
298. Anaticārī ca hoti, paññavā ca hoti …pe…. Pañcamaŋ.

6. Susīlasuttaŋ
299. Sīlavā ca hoti, paññavā ca hoti …pe…. Chaţţhaŋ.

7. Bahussutasuttaŋ
300. Bahussuto (p. 2.442) ca hoti, paññavā ca hoti …pe…. Sattamaŋ.

8. Āraddhavīriyasuttaŋ
301. Āraddhavīriyo ca hoti, paññavā ca hoti …pe…. Aţţhamaŋ.

9. Upaţţhitassatisuttaŋ
302. ‘Upaţţhitassati ca hoti, paññavā ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjatī’ ti. Navamaŋ.

Ime aţţha suttantasankhepā.

10. Pañcasīlasuttaŋ
303. ‘Pañcahi, anuruddha, dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjati. Katamehi pañcahi? Pāņātipātā paţivirato ca hoti, adinnādānā paţivirato ca hoti, kāmesumicchācārā paţivirato ca hoti, musāvādā paţivirato ca hoti, surāmerayamajjappamādaţţhānā paţivirato ca hoti– imehi kho, anuruddha, pañcahi dhammehi samannāgato mātugāmo kāyassa bhedā paraŋ maraņā sugatiŋ saggaŋ lokaŋ upapajjatī’ ti. Dasamaŋ.

Dutiyapeyyālavaggo.

Tassuddānaŋ–

Dutiye ca akkodhano, anupanāhī anissukī;

Amaccharī anaticārī, sīlavā ca bahussuto.

Vīriyaŋ sati sīlañca, sukkapakkhe pakāsito.

3. Balavaggo

1. Visāradasuttaŋ
304. ‘Pañcimāni (p. 2.443) bhikkhave, mātugāmassa balāni. Katamāni pañca? Rūpabalaŋ, bhogabalaŋ, ñātibalaŋ, puttabalaŋ, sīlabalaŋ– imāni kho, bhikkhave, pañca mātugāmassa balāni. Imehi kho, bhikkhave, pañcahi balehi samannāgato mātugāmo visārado agāraŋ ajjhāvasatī’ ti. Paţhamaŋ.

2. Pasayhasuttaŋ
305. ‘Pañcimāni, bhikkhave, mātugāmassa balāni. Katamāni pañca? Rūpabalaŋ, bhogabalaŋ, ñātibalaŋ, puttabalaŋ, sīlabalaŋ– imāni kho, bhikkhave, pañca mātugāmassa balāni. Imehi kho, bhikkhave, pañcahi balehi samannāgato mātugāmo sāmikaŋ pasayha agāraŋ ajjhāvasatī’ ti. Dutiyaŋ.

3. Abhibhuyyasuttaŋ
306. ‘Pañcimāni, bhikkhave, mātugāmassa balāni. Katamāni pañca? Rūpabalaŋ, bhogabalaŋ, ñātibalaŋ, puttabalaŋ, sīlabalaŋ– imāni kho, bhikkhave, pañca mātugāmassa balāni. Imehi kho, bhikkhave, pañcahi balehi samannāgato mātugāmo sāmikaŋ abhibhuyya vattatī’ ti. Tatiyaŋ.

4. Ekasuttaŋ
307. ‘Ekena ca kho, bhikkhave, balena samannāgato puriso mātugāmaŋ abhibhuyya vattati. Katamena ekena balena? Issariyabalena abhibhūtaŋ mātugāmaŋ neva rūpabalaŋ tāyati, na bhogabalaŋ tāyati, na ñātibalaŋ tāyati, na puttabalaŋ tāyati, na sīlabalaŋ tāyatī’ ti. Catutthaŋ.

5. Angasuttaŋ
308. ‘Pañcimāni bhikkhave, mātugāmassa balāni. Katamāni pañca? Rūpabalaŋ, bhogabalaŋ, ñātibalaŋ, puttabalaŋ, sīlabalaŋ. Rūpabalena ca, bhikkhave, mātugāmo samannāgato hoti, na ca bhogabalena– evaŋ so tenangena aparipūro hoti. Yato ca kho, bhikkhave, mātugāmo rūpabalena ca samannāgato hoti, bhogabalena ca– evaŋ so tenangena paripūro hoti. Rūpabalena (p. 2.444) ca, bhikkhave, mātugāmo samannāgato hoti, bhogabalena ca, na ca ñātibalena– evaŋ so tenangena aparipūro hoti. Yato ca kho, bhikkhave, mātugāmo rūpabalena ca samannāgato hoti, bhogabalena ca, ñātibalena ca– evaŋ so tenangena paripūro hoti. Rūpabalena ca, bhikkhave, mātugāmo samannāgato hoti, bhogabalena ca, ñātibalena ca, na ca puttabalena– evaŋ so tenangena aparipūro hoti. Yato ca kho, bhikkhave, mātugāmo rūpabalena ca samannāgato hoti, bhogabalena ca, ñātibalena ca, puttabalena ca – evaŋ so tenangena paripūro hoti. Rūpabalena ca, bhikkhave, mātugāmo samannāgato hoti, bhogabalena ca, ñātibalena ca, puttabalena ca, na ca sīlabalena– evaŋ so tenangena aparipūro hoti. Yato ca kho, bhikkhave, mātugāmo rūpabalena ca samannāgato hoti, bhogabalena ca, ñātibalena ca, puttabalena ca, sīlabalena ca– evaŋ so tenangena paripūro hoti. Imāni kho bhikkhave, pañca mātugāmassa balānī’ ti. Pañcamaŋ.

6. Nāsentisuttaŋ
309. ‘Pañcimāni, bhikkhave, mātugāmassa balāni. Katamāni pañca? Rūpabalaŋ, bhogabalaŋ, ñātibalaŋ, puttabalaŋ, sīlabalaŋ. Rūpabalena ca, bhikkhave, mātugāmo samannāgato hoti, na ca sīlabalena, nāsenteva naŋ, kule na vāsenti. Rūpabalena ca, bhikkhave, mātugāmo samannāgato hoti, bhogabalena ca, na ca sīlabalena, nāsenteva naŋ, kule na vāsenti. Rūpabalena ca, bhikkhave, mātugāmo samannāgato hoti, bhogabalena ca, ñātibalena ca, na ca sīlabalena, nāsenteva naŋ, kule na vāsenti. Rūpabalena ca, bhikkhave, mātugāmo samannāgato hoti, bhogabalena ca, ñātibalena ca puttabalena ca, na ca sīlabalena, nāsenteva naŋ, kule na vāsenti. Sīlabalena ca, bhikkhave, mātugāmo samannāgato hoti, na ca rūpabalena, vāsenteva naŋ, kule na nāsenti. Sīlabalena ca, bhikkhave, mātugāmo samannāgato hoti, na ca bhogabalena, vāsenteva naŋ, kule na nāsenti. Sīlabalena ca, bhikkhave, mātugāmo samannāgato hoti, na ca ñātibalena, vāsenteva naŋ, kule na nāsenti. Sīlabalena ca, bhikkhave, mātugāmo samannāgato hoti, na ca puttabalena, vāsenteva naŋ, kule na nāsenti. Imāni kho, bhikkhave, pañca mātugāmassa balānī’ ti. Chaţţhaŋ.

7. Hetusuttaŋ
310. ‘Pañcimāni (p. 2.445) bhikkhave, mātugāmassa balāni. Katamāni pañca? Rūpabalaŋ, bhogabalaŋ, ñātibalaŋ, puttabalaŋ, sīlabalaŋ. Na, bhikkhave, mātugāmo rūpabalahetu vā bhogabalahetu vā ñātibalahetu vā puttabalahetu vā kāyassa bhedā paraŋ maraņā sugatiŋ saggaŋ lokaŋ upapajjati. Sīlabalahetu kho, bhikkhave, mātugāmo kāyassa bhedā paraŋ maraņā sugatiŋ saggaŋ lokaŋ upapajjati. Imāni kho, bhikkhave, pañca mātugāmassa balānī’ ti. Sattamaŋ.

8. Ṭhānasuttaŋ
311. ‘Pañcimāni bhikkhave, ţhānāni dullabhāni akatapuññena mātugāmena. Katamāni pañca? Patirūpe kule jāyeyyanti– idaŋ, bhikkhave, paţhamaŋ ţhānaŋ dullabhaŋ akatapuññena mātugāmena. Patirūpe kule jāyitvā patirūpaŋ kulaŋ gaccheyyanti– idaŋ, bhikkhave, dutiyaŋ ţhānaŋ dullabhaŋ akatapuññena mātugāmena. Patirūpe kule jāyitvā, patirūpaŋ kulaŋ gantvā, asapatti agāraŋ ajjhāvaseyyanti– idaŋ, bhikkhave, tatiyaŋ ţhānaŋ dullabhaŋ akatapuññena mātugāmena. Patirūpe kule jāyitvā, patirūpaŋ kulaŋ gantvā, asapatti agāraŋ ajjhāvasantī puttavatī assanti– idaŋ, bhikkhave, catutthaŋ ţhānaŋ dullabhaŋ akatapuññena mātugāmena. Patirūpe kule jāyitvā, patirūpaŋ kulaŋ gantvā, asapatti agāraŋ ajjhāvasantī puttavatī samānā sāmikaŋ abhibhuyya vatteyyanti– idaŋ, bhikkhave, pañcamaŋ ţhānaŋ dullabhaŋ akatapuññena mātugāmena Imāni kho, bhikkhave, pañca ţhānāni dullabhāni akatapuññena mātugāmenāti.

‘Pañcimāni, bhikkhave, ţhānāni sulabhāni katapuññena mātugāmena. Katamāni pañca? Patirūpe kule jāyeyyanti– idaŋ, bhikkhave, paţhamaŋ ţhānaŋ sulabhaŋ katapuññena mātugāmena. Patirūpe kule jāyitvā patirūpaŋ kulaŋ gaccheyyanti– idaŋ, bhikkhave, dutiyaŋ ţhānaŋ sulabhaŋ katapuññena mātugāmena. Patirūpe kule jāyitvā patirūpaŋ kulaŋ gantvā asapatti agāraŋ ajjhāvaseyyanti– idaŋ, bhikkhave, tatiyaŋ ţhānaŋ sulabhaŋ katapuññena mātugāmena. Patirūpe kule jāyitvā patirūpaŋ kulaŋ gantvā asapatti agāraŋ ajjhāvasantī puttavatī assanti– idaŋ, bhikkhave, catutthaŋ ţhānaŋ sulabhaŋ katapuññena mātugāmena. Patirūpe kule jāyitvā patirūpaŋ kulaŋ gantvā asapatti agāraŋ ajjhāvasantī (p. 2.446) puttavatī samānā sāmikaŋ abhibhuyya vatteyyanti– idaŋ, bhikkhave, pañcamaŋ ţhānaŋ sulabhaŋ katapuññena mātugāmena. Imāni kho, bhikkhave, pañca ţhānāni sulabhāni katapuññena mātugāmenā’ ti. Aţţhamaŋ.

9. Pañcasīlavisāradasuttaŋ
312. ‘Pañcahi, bhikkhave, dhammehi samannāgato mātugāmo visārado agāraŋ ajjhāvasati. Katamehi pañcahi? Pāņātipātā paţivirato ca hoti, adinnādānā paţivirato ca hoti, kāmesumicchācārā paţivirato ca hoti, musāvādā paţivirato ca hoti surāmerayamajjappamādaţţhānā paţivirato ca hoti– imehi kho, bhikkhave, pañcahi dhammehi samannāgato mātugāmo visārado agāraŋ ajjhāvasatī’ ti. Navamaŋ.

10. Vađđhīsuttaŋ
313. ‘Pañcahi, bhikkhave, vađđhīhi vađđhamānā ariyasāvikā ariyāya vađđhiyā vađđhati sārādāyinī ca hoti varādāyinī ca kāyassa. Katamehi pañcahi? Saddhāya vađđhati, sīlena vađđhati, sutena vađđhati, cāgena vađđhati, paññāya vađđhati– imehi kho, bhikkhave, pañcahi vađđhīhi vađđhamānā ariyasāvikā ariyāya vađđhiyā vađđhati, sārādāyinī ca hoti, varādāyinī ca kāyassā’ ti.


‘Saddhāya sīlena ca yādha vađđhati,


Paññāya cāgena sutena cūbhayaŋ.


Sā tādisī sīlavatī upāsikā,


Ādīyati sāramidheva attano’ ti. Dasamaŋ.

Balavaggo tatiyo.

Tassuddānaŋ

Visāradā pasayha abhibhuyya, ekaŋ angena pañcamaŋ;

Nāsenti hetu ţhānañca, visārado vađđhinā dasāti.

Mātugāmasaŋyuttaŋ samattaŋ.

4. Jambukhādakasaŋyuttaŋ

1. Nibbānapañhāsuttaŋ
314. Ekaŋ (p. 2.447) samayaŋ āyasmā sāriputto magadhesu viharati nālakagāmake. Atha kho jambukhādako paribbājako yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho jambukhādako paribbājako āyasmantaŋ sāriputtaŋ etadavoca–

‘“Nibbānaŋ, nibbānan” ti, āvuso sāriputta, vuccati. Katamaŋ nu kho, āvuso, nibbānan’ ti? ‘Yo kho, āvuso, rāgakkhayo dosakkhayo mohakkhayo– idaŋ vuccati nibbānan’ ti. ‘Atthi panāvuso, maggo atthi paţipadā etassa nibbānassa sacchikiriyāyā’ ti? ‘Atthi kho, āvuso, maggo atthi paţipadā etassa nibbānassa sacchikiriyāyā’ ti. ‘Katamo panāvuso, maggo katamā paţipadā etassa nibbānassa sacchikiriyāyā’ ti? ‘Ayameva kho, āvuso, ariyo aţţhangiko maggo etassa nibbānassa sacchikiriyāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā etassa nibbānassa sacchikiriyāyā’ ti. ‘Bhaddako, āvuso, maggo bhaddikā paţipadā etassa nibbānassa sacchikiriyāya. Alañca panāvuso sāriputta, appamādāyā’ ti. Paţhamaŋ.

2. Arahattapañhāsuttaŋ
315. ‘“Arahattaŋ, arahattan” ti, āvuso sāriputta, vuccati. Katamaŋ nu kho, āvuso arahattan’ ti? ‘Yo kho, āvuso, rāgakkhayo dosakkhayo mohakkhayo – idaŋ vuccati arahattan’ ti. ‘Atthi panāvuso, maggo atthi paţipadā etassa arahattassa sacchikiriyāyā’ ti? ‘Atthi kho, āvuso, maggo atthi paţipadā etassa arahattassa sacchikiriyāyā’ ti. ‘Katamo (p. 2.448) panāvuso, maggo katamā paţipadā etassa arahattassa sacchikiriyāyā’ ti? ‘Ayameva kho, āvuso, ariyo aţţhangiko maggo etassa arahattassa sacchikiriyāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho āvuso, maggo, ayaŋ paţipadā etassa arahattassa sacchikiriyāyā’ ti. ‘Bhaddako, āvuso, maggo bhaddikā paţipadā etassa arahattassa sacchikiriyāya. Alañca panāvuso sāriputta, appamādāyā’ ti. Dutiyaŋ.

3. Dhammavādīpañhāsuttaŋ
316. ‘Ke nu kho, āvuso sāriputta, loke dhammavādino, ke loke suppaţipannā, ke loke sugatā’ ti? ‘Ye kho, āvuso, rāgappahānāya dhammaŋ desenti, dosappahānāya dhammaŋ desenti, mohappahānāya dhammaŋ desenti, te loke dhammavādino. Ye kho, āvuso, rāgassa pahānāya paţipannā, dosassa pahānāya paţipannā, mohassa pahānāya paţipannā, te loke suppaţipannā. Yesaŋ kho, āvuso, rāgo pahīno ucchinnamūlo tālāvatthukato anabhāvankato āyatiŋ anuppādadhammo, doso pahīno ucchinnamūlo tālāvatthukato anabhāvankato āyatiŋ anuppādadhammo, moho pahīno ucchinnamūlo tālāvatthukato anabhāvankato āyatiŋ anuppādadhammo, te loke sugatā’ ti.

‘Atthi panāvuso, maggo atthi paţipadā etassa rāgassa dosassa mohassa pahānāyā’ ti? ‘Atthi kho, āvuso, maggo atthi paţipadā etassa rāgassa dosassa mohassa pahānāyā’ ti. ‘Katamo, panāvuso, maggo katamā paţipadā etassa rāgassa dosassa mohassa pahānāyā’ ti? ‘Ayameva kho, āvuso, ariyo aţţhangiko maggo etassa rāgassa dosassa mohassa pahānāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā etassa rāgassa dosassa mohassa pahānāyā’ ti. ‘Bhaddako, āvuso, maggo bhaddikā paţipadā, etassa rāgassa dosassa mohassa pahānāya. Alañca panāvuso sāriputta, appamādāyā’ ti. Tatiyaŋ.

4. Kimatthiyasuttaŋ
317. ‘Kimatthiyaŋ (p. 2.449) āvuso sāriputta, samaņe gotame brahmacariyaŋ vussatī’ ti? ‘Dukkhassa kho, āvuso, pariññatthaŋ bhagavati brahmacariyaŋ vussatī’ ti. ‘Atthi panāvuso, maggo atthi paţipadā etassa dukkhassa pariññāyā’ ti? ‘Atthi kho, āvuso, maggo atthi paţipadā, etassa dukkhassa pariññāyā’ ti? ‘Katamo panāvuso, maggo katamā paţipadā, etassa dukkhassa pariññāyā’ ti?

‘Ayameva kho, āvuso, ariyo aţţhangiko maggo, etassa dukkhassa pariññāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā etassa dukkhassa pariññāyā’ ti. ‘Bhaddako, āvuso, maggo bhaddikā paţipadā, etassa dukkhassa pariññāya. Alañca panāvuso sāriputta, appamādāyā’ ti. Catutthaŋ.

5. Assāsappattasuttaŋ
318. ‘“Assāsappatto, assāsappatto” ti, āvuso sāriputta, vuccati. Kittāvatā nu kho, āvuso, assāsappatto hotī’ ti? ‘Yato kho, āvuso, bhikkhu channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ pajānāti, ettāvatā kho, āvuso, assāsappatto hotī’ ti. ‘Atthi panāvuso, maggo atthi paţipadā, etassa assāsassa sacchikiriyāyā’ ti? ‘Atthi kho, āvuso, maggo atthi paţipadā, etassa assāsassa sacchikiriyāyā’ ti. ‘Katamo panāvuso, maggo katamā paţipadā, etassa assāsassa sacchikiriyāyā’ ti? ‘Ayameva kho, āvuso, ariyo aţţhangiko maggo etassa assāsassa sacchikiriyāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso maggo ayaŋ paţipadā, etassa assāsassa sacchikiriyāyā’ ti. ‘Bhaddako, āvuso, maggo bhaddikā paţipadā, etassa assāsassa sacchikiriyāya. Alañca panāvuso sāriputta, appamādāyā’ ti. Pañcamaŋ.

6. Paramassāsappattasuttaŋ
319. ‘“Paramassāsappatto, paramassāsappatto” ti, āvuso sāriputta, vuccati. Kittāvatā nu kho, āvuso, paramassāsappatto hotī’ ti? ‘Yato (p. 2.450) kho, āvuso, bhikkhu channaŋ phassāyatanānaŋ samudayañca atthangamañca assādañca ādīnavañca nissaraņañca yathābhūtaŋ viditvā anupādāvimutto hoti, ettāvatā kho, āvuso, paramassāsappatto hotī’ ti. ‘Atthi panāvuso, maggo atthi paţipadā, etassa paramassāsassa sacchikiriyāyā’ ti? ‘Atthi kho, āvuso, maggo atthi paţipadā, etassa paramassāsassa sacchikiriyāyā’ ti. ‘Katamo pana, āvuso, maggo katamā paţipadā, etassa paramassāsassa sacchikiriyāyā’ ti? ‘Ayameva kho, āvuso, ariyo aţţhangiko maggo etassa paramassāsassa sacchikiriyāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etassa paramassāsassa sacchikiriyāyā’ ti. ‘Bhaddako, āvuso, maggo bhaddikā paţipadā, etassa paramassāsassa sacchikiriyāya. Alañca panāvuso sāriputta, appamādāyā’ ti. Chaţţhaŋ.

7. Vedanāpañhāsuttaŋ
320. ‘“Vedanā, vedanā” ti, āvuso sāriputta, vuccati. Katamā nu kho, āvuso, vedanā’ ti? ‘ tisso imāvuso, vedanā. Katamā tisso? Sukhā vedanā, dukkhā vedanā, adukkhamasukhā vedanā– imā kho, āvuso, tisso vedanā’ ti. ‘Atthi panāvuso, maggo atthi paţipadā, etāsaŋ tissannaŋ vedanānaŋ pariññāyā’ ti? ‘Atthi kho, āvuso, maggo atthi paţipadā, etāsaŋ tissannaŋ vedanānaŋ pariññāyā’ ti. ‘Katamo panāvuso, maggo katamā paţipadā, etāsaŋ tissannaŋ vedanānaŋ pariññāyā’ ti? ‘Ayameva kho, āvuso, ariyo aţţhangiko maggo, etāsaŋ tissannaŋ vedanānaŋ pariññāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etāsaŋ tissannaŋ vedanānaŋ pariññāyā’ ti. ‘Bhaddako, āvuso, maggo bhaddikā paţipadā, etāsaŋ tissannaŋ vedanānaŋ pariññāya. Alañca panāvuso sāriputta, appamādāyā’ ti. Sattamaŋ.

8. Āsavapañhāsuttaŋ
321. ‘“Āsavo āsavo” ti, āvuso sāriputta, vuccati. Katamo nu kho, āvuso, āsavo’ ti? ‘Tayo me, āvuso, āsavā (p. 2.451) Kāmāsavo, bhavāsavo, avijjāsavo– ime kho, āvuso, tayo āsavā’ ti. ‘Atthi panāvuso, maggo atthi paţipadā etesaŋ āsavānaŋ pahānāyā’ ti? ‘Atthi kho, āvuso, maggo atthi paţipadā etesaŋ āsavānaŋ pahānāyā’ ti. ‘Katamo panāvuso, maggo katamā paţipadā etesaŋ āsavānaŋ pahānāyā’ ti? ‘Ayameva kho, āvuso, ariyo aţţhangiko maggo etesaŋ āsavānaŋ pahānāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etesaŋ āsavānaŋ pahānāyā’ ti. ‘Bhaddako, āvuso, maggo bhaddikā paţipadā, etesaŋ āsavānaŋ pahānāya. Alañca panāvuso sāriputta, appamādāyā’ ti. Aţţhamaŋ.

9. Avijjāpañhāsuttaŋ
322. ‘“Avijjā, avijjā” ti, āvuso sāriputta, vuccati. Katamā nu kho, āvuso, avijjā’ ti? ‘Yaŋ kho, āvuso, dukkhe aññāņaŋ, dukkhasamudaye aññāņaŋ, dukkhanirodhe aññāņaŋ, dukkhanirodhagāminiyā paţipadāya aññāņaŋ– ayaŋ vuccatāvuso, avijjā’ ti. ‘Atthi panāvuso, maggo atthi paţipadā, etissā avijjāya pahānāyā’ ti? ‘Atthi kho, āvuso, maggo atthi paţipadā, etissā avijjāya pahānāyā’ ti. ‘Katamo panāvuso, maggo katamā paţipadā, etissā avijjāya pahānāyā’ ti? ‘Ayameva kho, āvuso, ariyo aţţhangiko maggo, etissā avijjāya pahānāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etissā avijjāya pahānāyā’ ti. ‘Bhaddako, āvuso, maggo bhaddikā paţipadā, etissā avijjāya pahānāya. Alañca panāvuso sāriputta, appamādāyā’ ti. Navamaŋ.

10. Taņhāpañhāsuttaŋ
323. ‘“Taņhā, taņhā” ti, āvuso sāriputta, vuccati. Katamā nu kho, āvuso, taņhā’ ti? ‘ tisso imā, āvuso, taņhā. Kāmataņhā, bhavataņhā, vibhavataņhā– imā kho, āvuso, tisso taņhā’ ti. ‘Atthi panāvuso, maggo atthi paţipadā, etāsaŋ taņhānaŋ pahānāyā’ ti? ‘Atthi kho, āvuso, maggo atthi paţipadā, etāsaŋ taņhānaŋ pahānāyā’ ti. ‘Katamo (p. 2.452) panāvuso, maggo katamā paţipadā, etāsaŋ taņhānaŋ pahānāyā’ ti? ‘Ayameva kho, āvuso, ariyo aţţhangiko maggo, etāsaŋ taņhānaŋ pahānāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etāsaŋ taņhānaŋ pahānāyā’ ti. ‘Bhaddako, āvuso, maggo bhaddikā paţipadā etāsaŋ taņhānaŋ pahānāya. Alañca panāvuso sāriputta, appamādāyā’ ti. Dasamaŋ.

11. Oghapañhāsuttaŋ
324. ‘“Ogho, ogho” ti, āvuso sāriputta, vuccati. Katamo nu kho, āvuso, ogho’ ti? ‘Cattārome, āvuso, oghā. Kāmogho, bhavogho, diţţhogho, avijjogho – ime kho, āvuso, cattāro oghā’ ti. ‘Atthi panāvuso, maggo atthi paţipadā, etesaŋ oghānaŋ pahānāyā’ ti? ‘Atthi kho, āvuso, maggo atthi paţipadā, etesaŋ oghānaŋ pahānāyā’ ti. ‘Katamo panāvuso, maggo katamā paţipadā, etesaŋ oghānaŋ pahānāyā’ ti? ‘Ayameva kho, āvuso, ariyo aţţhangiko maggo, etesaŋ oghānaŋ pahānāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi Ayaŋ kho, āvuso, maggo ayaŋ paţipadā, etesaŋ oghānaŋ pahānāyā’ ti. ‘Bhaddako āvuso, maggo bhaddikā paţipadā, etesaŋ oghānaŋ pahānāya. Alañca panāvuso sāriputta, appamādāyā’ ti. Ekādasamaŋ.

12. Upādānapañhāsuttaŋ
325. ‘“Upādānaŋ, upādānan” ti, āvuso sāriputta, vuccati. Katamaŋ nu kho, āvuso, upādānan’ ti? ‘Cattārimāni, āvuso, upādānāni. Kāmupādānaŋ, diţţhupādānaŋ sīlabbatupādānaŋ, attavādupādānaŋ– imāni kho, āvuso, cattāri upādānānī’ ti. ‘Atthi panāvuso, maggo atthi paţipadā, etesaŋ upādānānaŋ pahānāyā’ ti? ‘Atthi kho, āvuso, maggo atthi paţipadā, etesaŋ upādānānaŋ pahānāyā’ ti ‘Katamo panāvuso, maggo katamā paţipadā, etesaŋ upādānānaŋ pahānāyā’ ti? ‘Ayameva kho, āvuso, ariyo aţţhangiko maggo, etesaŋ upādānānaŋ pahānāya, seyyathidaŋ (p. 2.453) sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etesaŋ upādānānaŋ pahānāyā’ ti. ‘Bhaddako, āvuso, maggo bhaddikā paţipadā, etesaŋ upādānānaŋ pahānāya. Alañca panāvuso sāriputta, appamādāyā’ ti. Dvādasamaŋ.

13. Bhavapañhāsuttaŋ
326. ‘“Bhavo, bhavo” ti, āvuso sāriputta, vuccati. Katamo nu kho, āvuso, bhavo’ ti? ‘Tayo me, āvuso, bhavā. Kāmabhavo, rūpabhavo, arūpabhavo– ime kho, āvuso, tayo bhavā’ ti. ‘Atthi panāvuso, maggo atthi paţipadā, etesaŋ bhavānaŋ pariññāyā’ ti? ‘Atthi kho, āvuso, maggo atthi paţipadā, etesaŋ bhavānaŋ pariññāyā’ ti. ‘Katamo, panāvuso, maggo katamā paţipadā, etesaŋ bhavānaŋ pariññāyā’ ti? ‘Ayameva kho, āvuso, ariyo aţţhangiko maggo, etesaŋ bhavānaŋ pariññāya, seyyathidaŋ – sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etesaŋ bhavānaŋ pariññāyā’ ti. ‘Bhaddako, āvuso, maggo bhaddikā paţipadā, etesaŋ bhavānaŋ pariññāya. Alañca panāvuso sāriputta, appamādāyā’ ti. Terasamaŋ.

14. Dukkhapañhāsuttaŋ
327. ‘“Dukkhaŋ dukkhan” ti, āvuso sāriputta, vuccati. Katamaŋ nu kho, āvuso, dukkhan’ ti? ‘ tisso imā, āvuso, dukkhatā. Dukkhadukkhatā, sankhāradukkhatā vipariņāmadukkhatā– imā kho, āvuso, tisso dukkhatā’ ti. ‘Atthi panāvuso maggo atthi paţipadā, etāsaŋ dukkhatānaŋ pariññāyā’ ti? ‘Atthi kho, āvuso, maggo atthi paţipadā, etāsaŋ dukkhatānaŋ pariññāyā’ ti. ‘Katamo panāvuso, maggo katamā paţipadā, etāsaŋ dukkhatānaŋ pariññāyā’ ti? ‘Ayameva kho, āvuso, ariyo aţţhangiko maggo, etāsaŋ dukkhatānaŋ pariññāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etāsaŋ dukkhatānaŋ pariññāyā’ ti. ‘Bhaddako, āvuso, maggo bhaddikā paţipadā, etāsaŋ dukkhatānaŋ pariññāya. Alañca panāvuso sāriputta, appamādāyā’ ti. Cuddasamaŋ.

15. Sakkāyapañhāsuttaŋ
328. ‘“Sakkāyo (p. 2.454) sakkāyo” ti, āvuso sāriputta, vuccati. Katamo nu kho, āvuso, sakkāyo’ ti? ‘Pañcime, āvuso, upādānakkhandhā sakkāyo vutto bhagavatā, seyyathidaŋ– rūpupādānakkhandho, vedanupādānakkhandho, saññupādānakkhandho, sankhārupādānakkhandho, viññāņupādānakkhandho Ime kho, āvuso, pañcupādānakkhandhā sakkāyo vutto bhagavatā’ ti. ‘Atthi panāvuso, maggo atthi paţipadā, etassa sakkāyassa pariññāyā’ ti? ‘Atthi kho, āvuso, maggo atthi paţipadā, etassa sakkāyassa pariññāyā’ ti. ‘Katamo panāvuso, maggo katamā paţipadā, etassa sakkāyassa pariññāyā’ ti? ‘Ayameva kho, āvuso, ariyo aţţhangiko maggo, etassa sakkāyassa pariññāya seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etassa sakkāyassa pariññāyā’ ti. ‘Bhaddako, āvuso, maggo bhaddikā paţipadā, etassa sakkāyassa pariññāya. Alañca panāvuso sāriputta, appamādāyā’ ti. Pannarasamaŋ.

16. Dukkarapañhāsuttaŋ
329. ‘Kiŋ nu kho, āvuso sāriputta, imasmiŋ dhammavinaye dukkaran’ ti? ‘Pabbajjā kho, āvuso, imasmiŋ dhammavinaye dukkarā’ ti. ‘Pabbajitena panāvuso, kiŋ dukkaran’ ti? ‘Pabbajitena kho, āvuso, abhirati dukkarā’ ti. ‘Abhiratena panāvuso, kiŋ dukkaran’ ti? ‘Abhiratena kho, āvuso, dhammānudhammappaţipatti dukkarā’ ti. ‘Kīvaciraŋ panāvuso, dhammānudhammappaţipanno bhikkhu arahaŋ assā’ ti? ‘Naciraŋ, āvuso’ ti. Soļasamaŋ.

Jambukhādakasaŋyuttaŋ samattaŋ.

Tassuddānaŋ–

Nibbānaŋ arahattañca, dhammavādī kimatthiyaŋ;

Assāso paramassāso, vedanā āsavāvijjā.

Taņhā oghā upādānaŋ, bhavo dukkhañca sakkāyo.

Imasmiŋ dhammavinaye dukkaranti.

5. Sāmaņđakasaŋyuttaŋ

1. Sāmaņđakasuttaŋ
330. Ekaŋ (p. 2.455) samayaŋ āyasmā sāriputto vajjīsu viharati ukkacelāyaŋ gangāya nadiyā tīre. Atha kho sāmaņđako paribbājako yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho sāmaņđako paribbājako āyasmantaŋ sāriputtaŋ etadavoca–

‘“Nibbānaŋ, nibbānan” ti, āvuso sāriputta, vuccati. Katamaŋ nu kho, āvuso, nibbānan’ ti? ‘Yo kho, āvuso, rāgakkhayo dosakkhayo mohakkhayo– idaŋ vuccati nibbānan’ ti. ‘Atthi panāvuso, maggo atthi paţipadā, etassa nibbānassa sacchikiriyāyā’ ti? ‘Atthi kho, āvuso, maggo atthi paţipadā, etassa nibbānassa sacchikiriyāyā’ ti.

‘Katamo panāvuso, maggo katamā paţipadā etassa nibbānassa sacchikiriyāyā’ ti? ‘Ayameva kho, āvuso, ariyo aţţhangiko maggo, etassa nibbānassa sacchikiriyāya, seyyathidaŋ– sammādiţţhi sammāsankappo sammāvācā sammākammanto sammā-ājīvo sammāvāyāmo sammāsati sammāsamādhi. Ayaŋ kho, āvuso, maggo ayaŋ paţipadā, etassa nibbānassa sacchikiriyāyā’ ti. ‘Bhaddako, āvuso, maggo bhaddikā paţipadā, etassa nibbānassa sacchikiriyāya. Alañca panāvuso sāriputta, appamādāyā’ ti. Paţhamaŋ.

(Yathā jambukhādakasaŋyuttaŋ, tathā vitthāretabbaŋ).

2. Dukkarasuttaŋ
331. ‘Kiŋ (p. 2.456) nu kho, āvuso sāriputta, imasmiŋ dhammavinaye dukkaran’ ti ‘Pabbajjā kho, āvuso, imasmiŋ dhammavinaye dukkarā’ ti. ‘Pabbajitena panāvuso, kiŋ dukkaran’ ti? ‘Pabbajitena kho, āvuso, abhirati dukkarā’ ti. ‘Abhiratena panāvuso, kiŋ dukkaran’ ti? ‘Abhiratena kho, āvuso, dhammānudhammappaţipatti dukkarā’ ti. ‘Kīvaciraŋ panāvuso, dhammānudhammappaţipanno bhikkhu arahaŋ assā’ ti? ‘Naciraŋ, āvuso’ ti. Soļasamaŋ.

(Purimakasadisaŋ uddānaŋ.)

Sāmaņđakasaŋyuttaŋ samattaŋ.

6. Moggallānasaŋyuttaŋ

1. Paţhamajhānapañhāsuttaŋ
332. Ekaŋ (p. 2.457) samayaŋ āyasmā mahāmoggallāno sāvatthiyaŋ viharati jetavane anāthapiņđikassa ārāme. Tatra kho āyasmā mahāmoggallāno bhikkhū āmantesi– ‘āvuso, bhikkhave’ ti. ‘Āvuso’ ti kho te bhikkhū āyasmato mahāmoggallānassa paccassosuŋ. Āyasmā mahāmoggallāno etadavoca–

‘Idha mayhaŋ, āvuso, rahogatassa paţisallīnassa evaŋ cetaso parivitakko udapādi– “paţhamaŋ jhānaŋ, paţhamaŋ jhānan” ti vuccati. Katamaŋ nu kho paţhamaŋ jhānanti? Tassa mayhaŋ, āvuso, etadahosi– “idha bhikkhu vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharati. Idaŋ vuccati paţhamaŋ jhānan” ti. So khvāhaŋ, āvuso, vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharāmi. Tassa mayhaŋ, āvuso, iminā vihārena viharato kāmasahagatā saññāmanasikārā samudācaranti.

‘Atha kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, paţhamaŋ jhānaŋ pamādo, paţhame jhāne cittaŋ saņţhapehi, paţhame jhāne cittaŋ ekodiŋ karohi, paţhame jhāne cittaŋ samādahā” ti. So khvāhaŋ, āvuso, aparena samayena vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja vihāsiŋ. Yañhi taŋ, āvuso, sammā vadamāno vadeyya– “satthārānuggahito sāvako mahābhiññataŋ patto” ti, mamaŋ taŋ sammā vadamāno vadeyya– “satthārānuggahito sāvako mahābhiññataŋ patto”’ ti. Paţhamaŋ.

2. Dutiyajhānapañhāsuttaŋ
333. ‘“Dutiyaŋ (p. 2.458) jhānaŋ, dutiyaŋ jhānan” ti vuccati. Katamaŋ nu kho dutiyaŋ jhānanti? Tassa mayhaŋ, āvuso, etadahosi– “idha bhikkhu vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharati. Idaŋ vuccati dutiyaŋ jhānan” ti. So khvāhaŋ, āvuso, vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja viharāmi. Tassa mayhaŋ, āvuso, iminā vihārena viharato vitakkasahagatā saññāmanasikārā samudācaranti.

‘Atha kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, dutiyaŋ jhānaŋ pamādo, dutiye jhāne cittaŋ saņţhapehi, dutiye jhāne cittaŋ ekodiŋ karohi, dutiye jhāne cittaŋ samādahā” ti. So khvāhaŋ, āvuso, aparena samayena vitakkavicārānaŋ vūpasamā ajjhattaŋ sampasādanaŋ cetaso ekodibhāvaŋ avitakkaŋ avicāraŋ samādhijaŋ pītisukhaŋ dutiyaŋ jhānaŋ upasampajja vihāsiŋ. Yañhi taŋ, āvuso, sammā vadamāno vadeyya– “satthārānuggahito sāvako mahābhiññataŋ patto” ti, mamaŋ taŋ sammā vadamāno vadeyya– “satthārānuggahito sāvako mahābhiññataŋ patto”’ ti. Dutiyaŋ.

3. Tatiyajhānapañhāsuttaŋ
334. ‘“Tatiyaŋ jhānaŋ, tatiyaŋ jhānan” ti vuccati. Katamaŋ nu kho tatiyaŋ jhānanti? Tassa mayhaŋ, āvuso, etadahosi– idha bhikkhu pītiyā ca virāgā upekkhako ca viharati sato ca sampajāno sukhañca kāyena paţisaŋvedeti, yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharati. Idaŋ vuccati tatiyaŋ jhānanti. So khvāhaŋ, āvuso, pītiyā ca virāgā upekkhako ca viharāmi sato ca sampajāno sukhañca kāyena paţisaŋvedemi. Yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja viharāmi. Tassa mayhaŋ, āvuso, iminā vihārena viharato pītisahagatā saññāmanasikārā samudācaranti.

‘Atha (p. 2.459) kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, tatiyaŋ jhānaŋ pamādo, tatiye jhāne cittaŋ saņţhapehi, tatiye jhāne cittaŋ ekodiŋ karohi, tatiye jhāne cittaŋ samādahā” ti. So khvāhaŋ, āvuso, aparena samayena pītiyā ca virāgā upekkhako ca viharāmi sato ca sampajāno sukhañca kāyena paţisaŋvedemi, yaŋ taŋ ariyā ācikkhanti– “upekkhako satimā sukhavihārī” ti tatiyaŋ jhānaŋ upasampajja vihāsiŋ. Yañhi taŋ āvuso sammā vadamāno vadeyya …pe… mahābhiññataŋ patto’ ti. Tatiyaŋ.

4. Catutthajhānapañhāsuttaŋ
335. ‘“Catutthaŋ jhānaŋ catutthaŋ jhānan” ti vuccati. Katamaŋ nu kho catutthaŋ jhānanti? Tassa mayhaŋ, āvuso, etadahosi– “idha bhikkhu sukhassa ca pahānā dukkhassa ca pahānā pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharati. Idaŋ vuccati catutthaŋ jhānan” ti. So khvāhaŋ, āvuso, sukhassa ca pahānā dukkhassa ca pahānā pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja viharāmi. Tassa mayhaŋ, āvuso, iminā vihārena viharato sukhasahagatā saññāmanasikārā samudācaranti.

‘Atha kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, catutthaŋ jhānaŋ pamādo, catutthe jhāne cittaŋ saņţhapehi, catutthe jhāne cittaŋ ekodiŋ karohi, catutthe jhāne cittaŋ samādahā” ti. So khvāhaŋ, āvuso, aparena samayena sukhassa ca pahānā dukkhassa ca pahānā pubbeva somanassadomanassānaŋ atthangamā adukkhamasukhaŋ upekkhāsatipārisuddhiŋ catutthaŋ jhānaŋ upasampajja vihāsiŋ. Yañhi taŋ, āvuso, sammā vadamāno vadeyya …pe… mahābhiññataŋ patto’ ti. Catutthaŋ.

5. Ākāsānañcāyatanapañhāsuttaŋ
336. ‘“Ākāsānañcāyatanaŋ, ākāsānañcāyatanan” ti vuccati. Katamaŋ nu kho ākāsānañcāyatananti Tassa mayhaŋ, āvuso, etadahosi– “idha (p. 2.460) bhikkhu sabbaso rūpasaññānaŋ samatikkamā paţighasaññānaŋ atthangamā nānattasaññānaŋ amanasikārā ananto ākāsoti ākāsānañcāyatanaŋ upasampajja viharati. Idaŋ vuccati ākāsānañcāyatanan” ti. So khvāhaŋ, āvuso, sabbaso rūpasaññānaŋ samatikkamā paţighasaññānaŋ atthangamā nānattasaññānaŋ amanasikārā ananto ākāsoti ākāsānañcāyatanaŋ upasampajja viharāmi. Tassa mayhaŋ, āvuso, iminā vihārena viharato rūpasahagatā saññāmanasikārā samudācaranti.

‘Atha kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, ākāsānañcāyatanaŋ pamādo, ākāsānañcāyatane cittaŋ saņţhapehi, ākāsānañcāyatane cittaŋ ekodiŋ karohi, ākāsānañcāyatane cittaŋ samādahā” ti. So khvāhaŋ, āvuso, aparena samayena sabbaso rūpasaññānaŋ samatikkamā paţighasaññānaŋ atthangamā nānattasaññānaŋ amanasikārā ananto ākāsoti ākāsānañcāyatanaŋ upasampajja vihāsiŋ. Yañhi taŋ, āvuso, sammā vadamāno vadeyya …pe… mahābhiññataŋ patto’ ti. Pañcamaŋ.

6. Viññāņañcāyatanapañhāsuttaŋ
337. ‘“Viññāņañcāyatanaŋ, viññāņañcāyatanan” ti vuccati. Katamaŋ nu kho viññāņañcāyatananti? Tassa mayhaŋ, āvuso, etadahosi– “idha bhikkhu sabbaso ākāsānañcāyatanaŋ samatikkamma anantaŋ viññāņanti viññāņañcāyatanaŋ upasampajja viharati. Idaŋ vuccati viññāņañcāyatanan” ti. So khvāhaŋ, āvuso, sabbaso ākāsānañcāyatanaŋ samatikkamma anantaŋ viññāņanti viññāņañcāyatanaŋ upasampajja viharāmi Tassa mayhaŋ, āvuso, iminā vihārena viharato ākāsānañcāyatanasahagatā saññāmanasikārā samudācaranti.

‘Atha kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, viññāņañcāyatanaŋ pamādo, viññāņañcāyatane cittaŋ saņţhapehi, viññāņañcāyatane cittaŋ ekodiŋ karohi, viññāņañcāyatane cittaŋ samādahā” ti. So khvāhaŋ, āvuso, aparena samayena sabbaso ākāsānañcāyatanaŋ samatikkamma anantaŋ viññāņanti (p. 2.461) viññāņañcāyatanaŋ upasampajja vihāsiŋ. Yañhi taŋ, āvuso, sammā vadamāno vadeyya …pe… mahābhiññataŋ patto’ ti. Chaţţhaŋ.

7. Ākiñcaññāyatanapañhāsuttaŋ
338. ‘“Ākiñcaññāyatanaŋ, ākiñcaññāyatanan” ti vuccati. Katamaŋ nu kho ākiñcaññāyatananti? Tassa mayhaŋ, āvuso, etadahosi– “idha bhikkhu sabbaso viññāņañcāyatanaŋ samatikkamma natthi kiñcīti ākiñcaññāyatanaŋ upasampajja viharati. Idaŋ vuccati ākiñcaññāyatanan” ti. So khvāhaŋ, āvuso, sabbaso viññāņañcāyatanaŋ samatikkamma natthi kiñcīti ākiñcaññāyatanaŋ upasampajja viharāmi. Tassa mayhaŋ, āvuso, iminā vihārena viharato viññāņañcāyatanasahagatā saññāmanasikārā samudācaranti.

‘Atha kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, ākiñcaññāyatanaŋ pamādo, ākiñcaññāyatane cittaŋ saņţhapehi, ākiñcaññāyatane cittaŋ ekodiŋ karohi, ākiñcaññāyatane cittaŋ samādahā” ti. So khvāhaŋ, āvuso, aparena samayena sabbaso viññāņañcāyatanaŋ samatikkamma natthi kiñcīti ākiñcaññāyatanaŋ upasampajja vihāsiŋ. Yañhi taŋ, āvuso, sammā vadamāno vadeyya …pe… mahābhiññataŋ patto’ ti. Sattamaŋ.

8. Nevasaññānāsaññāyatanapañhāsuttaŋ
339. ‘“Nevasaññānāsaññāyatanaŋ, nevasaññānāsaññāyatanan” ti vuccati. Katamaŋ nu kho nevasaññānāsaññāyatananti? Tassa mayhaŋ, āvuso, etadahosi– “idha bhikkhu sabbaso ākiñcaññāyatanaŋ samatikkamma nevasaññānāsaññāyatanaŋ upasampajja viharati. Idaŋ vuccati nevasaññānāsaññāyatanan” ti. So khvāhaŋ, āvuso, sabbaso ākiñcaññāyatanaŋ samatikkamma nevasaññānāsaññāyatanaŋ upasampajja viharāmi. Tassa mayhaŋ, āvuso, iminā vihārena viharato ākiñcaññāyatanasahagatā saññāmanasikārā samudācaranti.

‘Atha (p. 2.462) kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, nevasaññānāsaññāyatanaŋ pamādo, nevasaññānāsaññāyatane cittaŋ saņţhapehi, nevasaññānāsaññāyatane cittaŋ ekodiŋ karohi, nevasaññānāsaññāyatane cittaŋ samādahā” ti. So khvāhaŋ, āvuso, aparena samayena sabbaso ākiñcaññāyatanaŋ samatikkamma nevasaññānāsaññāyatanaŋ upasampajja vihāsiŋ. Yañhi taŋ, āvuso, sammā vadamāno vadeyya …pe… mahābhiññataŋ patto’ ti. Aţţhamaŋ.

9. Animittapañhāsuttaŋ
340. ‘“Animitto cetosamādhi, animitto cetosamādhī” ti vuccati. Katamo nu kho animitto cetosamādhīti? Tassa mayhaŋ, āvuso, etadahosi– “idha bhikkhu sabbanimittānaŋ amanasikārā animittaŋ cetosamādhiŋ upasampajja viharati. Ayaŋ vuccati animitto cetosamādhī” ti. So khvāhaŋ, āvuso, sabbanimittānaŋ amanasikārā animittaŋ cetosamādhiŋ upasampajja viharāmi. Tassa mayhaŋ, āvuso, iminā vihārena viharato nimittānusāri viññāņaŋ hoti.

‘Atha kho maŋ, āvuso, bhagavā iddhiyā upasankamitvā etadavoca– “moggallāna, moggallāna! Mā, brāhmaņa, animittaŋ cetosamādhiŋ pamādo, animitte cetosamādhismiŋ cittaŋ saņţhapehi, animitte cetosamādhismiŋ cittaŋ ekodiŋ karohi, animitte cetosamādhismiŋ cittaŋ samādahā” ti. So khvāhaŋ, āvuso, aparena samayena sabbanimittānaŋ amanasikārā animittaŋ cetosamādhiŋ upasampajja vihāsiŋ. Yañhi taŋ, āvuso, sammā vadamāno vadeyya– “satthārānuggahito sāvako mahābhiññataŋ patto” ti, mamaŋ taŋ sammā vadamāno vadeyya– “satthārānuggahito sāvako mahābhiññataŋ patto”’ ti. Navamaŋ.

10. Sakkasuttaŋ
341. Atha kho āyasmā mahāmoggallāno– seyyathāpi nāma balavā puriso samiñjitaŋ vā bāhaŋ pasāreyya, pasāritaŋ vā bāhaŋ samiñjeyya; evameva– jetavane antarahito devesu tāvatiŋsesu pāturahosi (p. 2.463) Atha kho sakko devānamindo pañcahi devatāsatehi saddhiŋ yenāyasmā mahāmoggallāno tenupasankami; upasankamitvā āyasmantaŋ mahāmoggallānaŋ abhivādetvā ekamantaŋ aţţhāsi. Ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca–

‘Sādhu kho, devānaminda, buddhasaraņagamanaŋ hoti. Buddhasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Sādhu kho, devānaminda, dhammasaraņagamanaŋ hoti. Dhammasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Sādhu kho, devānaminda, sanghasaraņagamanaŋ hoti. Sanghasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

‘Sādhu kho, mārisa moggallāna, buddhasaraņagamanaŋ hoti. Buddhasaraņagamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Sādhu kho, mārisa moggallāna, dhammasaraņagamanaŋ hoti. Dhammasaraņagamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Sādhu kho, mārisa moggallāna, sangha …pe… sugatiŋ saggaŋ lokaŋ upapajjantī’ ti.

Atha kho sakko devānamindo chahi devatāsatehi saddhiŋ …pe… atha kho sakko devānamindo sattahi devatāsatehi saddhiŋ …pe… atha kho sakko devānamindo aţţhahi devatāsatehi saddhiŋ …pe… atha kho sakko devānamindo asītiyā devatāsahassehi saddhiŋ yenāyasmā mahāmoggallāno tenupasankami; upasankamitvā āyasmantaŋ mahāmoggallānaŋ abhivādetvā ekamantaŋ aţţhāsi. Ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca–

‘Sādhu kho, devānaminda, buddhasaraņagamanaŋ hoti. Buddhasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Sādhu kho, devānaminda, dhammasaraņagamanaŋ hoti. Dhammasaraņagamanahetu (p. 2.464) kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Sādhu kho, devānaminda, sanghasaraņagamanaŋ hoti. Sanghasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

‘Sādhu kho, mārisa moggallāna, buddhasaraņagamanaŋ hoti. Buddhasaraņagamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Sādhu kho, mārisa moggallāna, dhammasaraņagamanaŋ hoti …pe… sādhu kho, mārisa moggallāna, sanghasaraņagamanaŋ hoti. Sanghasaraņagamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

Atha kho sakko devānamindo pañcahi devatāsatehi saddhiŋ yenāyasmā mahāmoggallāno tenupasankami; upasankamitvā āyasmantaŋ mahāmoggallānaŋ abhivādetvā ekamantaŋ aţţhāsi. Ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca–

‘Sādhu kho, devānaminda, buddhe aveccappasādena samannāgamanaŋ hoti– “itipi so bhagavā arahaŋ sammāsambuddho vijjācaraņasampanno sugato lokavidū anuttaro purisadammasārathi satthā devamanussānaŋ buddho bhagavā” ti. Buddhe aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, devānaminda, dhamme aveccappasādena samannāgamanaŋ hoti– “svākkhāto bhagavatā dhammo sandiţţhiko akāliko ehipassiko opaneyyiko paccattaŋ veditabbo viññūhī” ti Dhamme aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, devānaminda, sanghe aveccappasādena samannāgamanaŋ hoti– “suppaţipanno bhagavato sāvakasangho, ujuppaţipanno bhagavato sāvakasangho (p. 2.465) ñāyappaţipanno bhagavato sāvakasangho, sāmīcippaţipanno bhagavato sāvakasangho, yadidaŋ cattāri purisayugāni aţţha purisapuggalā esa bhagavato sāvakasangho āhuneyyo pāhuneyyo dakkhiņeyyo añjalikaraņīyo anuttaraŋ puññakkhettaŋ lokassā” ti. Sanghe aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, devānaminda, ariyakantehi sīlehi samannāgamanaŋ hoti akhaņđehi acchiddehi asabalehi akammāsehi bhujissehi viññuppasatthehi aparāmaţţhehi samādhisaŋvattanikehi. Ariyakantehi sīlehi samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

‘Sādhu kho, mārisa moggallāna, buddhe aveccappasādena samannāgamanaŋ hoti– “itipi so …pe… satthā devamanussānaŋ buddho bhagavā” ti. Buddhe aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, mārisa moggallāna, dhamme aveccappasādena samannāgamanaŋ hoti– “svākkhāto bhagavatā dhammo …pe… paccattaŋ veditabbo viññūhī” ti. Dhamme aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, mārisa moggallāna, sanghe aveccappasādena samannāgamanaŋ hoti– “suppaţipanno bhagavato sāvakasangho …pe… anuttaraŋ puññakkhettaŋ lokassā” ti. Sanghe aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, mārisa moggallāna, ariyakantehi sīlehi samannāgamanaŋ hoti akhaņđehi …pe… samādhisaŋvattanikehi. Ariyakantehi sīlehi samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

Atha (p. 2.466) kho sakko devānamindo chahi devatāsatehi saddhiŋ …pe…. Atha kho sakko devānamindo sattahi devatāsatehi saddhiŋ …pe…. Atha kho sakko devānamindo aţţhahi devatāsatehi saddhiŋ …pe…. Atha kho sakko devānamindo asītiyā devatāsahassehi saddhiŋ yenāyasmā mahāmoggallāno tenupasankami; upasankamitvā āyasmantaŋ mahāmoggallānaŋ abhivādetvā ekamantaŋ aţţhāsi. Ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca–

‘Sādhu kho, devānaminda, buddhe aveccappasādena samannāgamanaŋ hoti– “itipi so bhagavā …pe… satthā devamanussānaŋ buddho bhagavā” ti. Buddhe aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, devānaminda, dhamme aveccappasādena samannāgamanaŋ hoti– “svākkhāto bhagavatā dhammo …pe… paccattaŋ veditabbo viññūhī” ti. Dhamme aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, devānaminda, sanghe aveccappasādena samannāgamanaŋ hoti– “suppaţipanno bhagavato sāvakasangho …pe… anuttaraŋ puññakkhettaŋ lokassā” ti. Sanghe aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti

‘Sādhu kho, devānaminda, ariyakantehi sīlehi samannāgamanaŋ hoti akhaņđehi …pe… samādhisaŋvattanikehi. Ariyakantehi sīlehi samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

‘Sādhu kho, mārisa moggallāna, buddhe aveccappasādena samannāgamanaŋ hoti– “itipi so bhagavā …pe… satthā devamanussānaŋ buddho bhagavā” ti. Buddhe aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu (p. 2.467) kho, mārisa moggallāna, dhamme aveccappasādena samannāgamanaŋ hoti – “svākkhāto bhagavatā dhammo …pe… paccattaŋ veditabbo viññūhī” ti. Dhamme aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, mārisa moggallāna, sanghe aveccappasādena samannāgamanaŋ hoti– “suppaţipanno bhagavato sāvakasangho …pe… anuttaraŋ puññakkhettaŋ lokassā” ti. Sanghe aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti.

‘Sādhu kho, mārisa moggallāna, ariyakantehi sīlehi samannāgamanaŋ hoti akhaņđehi …pe… samādhisaŋvattanikehi. Ariyakantehi sīlehi samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

Atha kho sakko devānamindo pañcahi devatāsatehi saddhiŋ yenāyasmā mahāmoggallāno tenupasankami …pe… ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca–

‘Sādhu kho, devānaminda, buddhasaraņagamanaŋ hoti. Buddhasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehi.

‘Sādhu kho, devānaminda, dhammasaraņagamanaŋ hoti. Dhammasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehi.

‘Sādhu (p. 2.468) kho, devānaminda, sanghasaraņagamanaŋ hoti. Sanghasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehī’ ti.

‘Sādhu kho, mārisa moggallāna, buddhasaraņagamanaŋ hoti. Buddhasaraņagamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, mārisa moggallāna, dhammasaraņagamanaŋ hoti …pe….

‘Sādhu kho, mārisa moggallāna, sanghasaraņagamanaŋ hoti. Sanghasaraņagamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehī’ ti.

Atha kho sakko devānamindo chahi devatāsatehi saddhiŋ …pe… atha kho sakko devānamindo sattahi devatāsatehi saddhiŋ …pe… atha kho sakko devānamindo aţţhahi devatāsatehi saddhiŋ …pe… atha kho sakko devānamindo asītiyā devatāsahassehi saddhiŋ yenāyasmā mahāmoggallāno tenupasankami; upasankamitvā āyasmantaŋ mahāmoggallānaŋ abhivādetvā ekamantaŋ aţţhāsi. Ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca–

‘Sādhu kho, devānaminda, buddhasaraņagamanaŋ hoti. Buddhasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, devānaminda, dhammasaraņagamanaŋ hoti …pe….

‘Sādhu (p. 2.469) kho, devānaminda, sanghasaraņagamanaŋ hoti. Sanghasaraņagamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi dibbehi gandhehi, dibbehi rasehi, dibbehi phoţţhabbehī’ ti.

‘Sādhu kho, mārisa moggallāna, buddhasaraņagamanaŋ hoti …pe… sādhu kho, mārisa moggallāna, dhammasaraņagamanaŋ hoti …pe… sādhu kho mārisa moggallāna, sanghasaraņagamanaŋ hoti. Sanghasaraņagamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehī’ ti.

Atha kho sakko devānamindo pañcahi devatāsatehi saddhiŋ yenāyasmā mahāmoggallāno tenupasankami; upasankamitvā āyasmantaŋ mahāmoggallānaŋ abhivādetvā ekamantaŋ aţţhāsi. Ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca–

‘Sādhu kho, devānaminda, buddhe aveccappasādena samannāgamanaŋ hoti– “itipi so bhagavā …pe… satthā devamanussānaŋ buddho bhagavā” ti. Buddhe aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, devānaminda dhamme aveccappasādena samannāgamanaŋ hoti– “svākkhāto bhagavatā dhammo …pe… paccattaŋ veditabbo viññūhī” ti. Dhamme aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti …pe….

‘Sādhu kho, devānaminda, sanghe aveccappasādena samannāgamanaŋ hoti– “suppaţipanno bhagavato sāvakasangho …pe… lokassā” ti. Sanghe aveccappasādena (p. 2.470) samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti …pe….

‘Sādhu kho, devānaminda, ariyakantehi sīlehi samannāgamanaŋ hoti akhaņđehi …pe… samādhisaŋvattanikehi. Ariyakantehi sīlehi samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehī’ ti.

‘Sādhu kho, mārisa moggallāna, buddhe aveccappasādena samannāgamanaŋ hoti – “itipi so bhagavā …pe… satthā devamanussānaŋ buddho bhagavā” ti. Buddhe aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, mārisa moggallāna, dhamme aveccappasādena samannāgamanaŋ hoti– “svākkhāto bhagavatā dhammo …pe… paccattaŋ veditabbo viññūhī” ti. Dhamme aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, mārisa moggallāna, sanghe aveccappasādena samannāgamanaŋ hoti– “suppaţipanno bhagavato sāvakasangho …pe… lokassā” ti. Sanghe aveccappasādena samannāgamanahetu kho, mārisa moggallāna evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti …pe….

‘Sādhu kho, mārisa moggallāna, ariyakantehi sīlehi samannāgamanaŋ hoti akhaņđehi …pe… samādhisaŋvattanikehi. Ariyakantehi sīlehi samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehī’ ti.

Atha (p. 2.471) kho sakko devānamindo chahi devatāsatehi saddhiŋ …pe… atha kho sakko devānamindo sattahi devatāsatehi saddhiŋ …pe… atha kho sakko devānamindo aţţhahi devatāsatehi saddhiŋ …pe… atha kho sakko devānamindo asītiyā devatāsahassehi saddhiŋ yenāyasmā mahāmoggallāno tenupasankami; upasankamitvā āyasmantaŋ mahāmoggallānaŋ abhivādetvā ekamantaŋ aţţhāsi. Ekamantaŋ ţhitaŋ kho sakkaŋ devānamindaŋ āyasmā mahāmoggallāno etadavoca

‘Sādhu kho, devānaminda, buddhe aveccappasādena samannāgamanaŋ hoti– “itipi so bhagavā arahaŋ sammāsambuddho vijjācaraņasampanno sugato lokavidū anuttaro purisadammasārathi satthā devamanussānaŋ buddho bhagavā” ti. Buddhe aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehi.

‘Sādhu kho, devānaminda, dhamme aveccappasādena samannāgamanaŋ hoti– “svākkhāto bhagavatā dhammo sandiţţhiko akāliko ehipassiko opaneyyiko paccattaŋ veditabbo viññūhī” ti. Dhamme aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, devānaminda, sanghe aveccappasādena samannāgamanaŋ hoti– “suppaţipanno bhagavato sāvakasangho, ujuppaţipanno bhagavato sāvakasangho, ñāyappaţipanno bhagavato sāvakasangho, sāmīcippaţipanno bhagavato sāvakasangho, yadidaŋ cattāri purisayugāni aţţha purisapuggalā esa bhagavato sāvakasangho āhuneyyo pāhuneyyo dakkhiņeyyo añjalikaraņīyo anuttaraŋ puññakkhettaŋ lokassā” ti. Sanghe aveccappasādena samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te (p. 2.472) aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, devānaminda, ariyakantehi sīlehi samannāgamanaŋ hoti akhaņđehi acchiddehi asabalehi akammāsehi bhujissehi viññuppasatthehi aparāmaţţhehi samādhisaŋvattanikehi. Ariyakantehi sīlehi samannāgamanahetu kho, devānaminda, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena, dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehī’ ti.

‘Sādhu kho, mārisa moggallāna, buddhe aveccappasādena samannāgamanaŋ hoti– “itipi so bhagavā …pe… satthā devamanussānaŋ buddho bhagavā” ti. Buddhe aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, mārisa moggallāna, dhamme aveccappasādena samannāgamanaŋ hoti– “svākkhāto bhagavatā dhammo …pe… paccattaŋ veditabbo viññūhī” ti. Dhamme aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, mārisa moggallāna, sanghe aveccappasādena samannāgamanaŋ hoti– “suppaţipanno bhagavato sāvakasangho …pe… anuttaraŋ puññakkhettaŋ lokassā” ti. Sanghe aveccappasādena samannāgamanahetu kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā …pe… dibbehi phoţţhabbehi.

‘Sādhu kho, mārisa moggallāna, ariyakantehi sīlehi samannāgamanaŋ hoti akhaņđehi …pe… samādhisaŋvattanikehi. Ariyakantehi sīlehi samannāgamanahetu (p. 2.473) kho, mārisa moggallāna, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjanti. Te aññe deve dasahi ţhānehi adhigaņhanti– dibbena āyunā, dibbena vaņņena, dibbena sukhena dibbena yasena, dibbena ādhipateyyena, dibbehi rūpehi, dibbehi saddehi, dibbehi gandhehi, dibbehi rasehi, dibbehi phoţţhabbehī’ ti. Dasamaŋ.

11. Candanasuttaŋ
342. Atha kho candano devaputto …pe….

Atha kho suyāmo devaputto …pe…

Atha kho santusito devaputto …pe….

Atha kho sunimmito devaputto …pe….

Atha kho vasavatti devaputto …pe….

(Yathā sakkasuttaŋ tathā ime pañca peyyālā vitthāretabbā). Ekādasamaŋ.

Moggallānasaŋyuttaŋ samattaŋ.

Tassuddānaŋ–

Savitakkāvitakkañca, sukhena ca upekkhako;

Ākāsañceva viññāņaŋ, ākiñcaŋ nevasaññinā.

Animitto ca sakko ca, candanekādasena cāti.

7. Cittasaŋyuttaŋ

1. Saŋyojanasuttaŋ
343. Ekaŋ (p. 2.474) samayaŋ sambahulā therā bhikkhū macchikāsaņđe viharanti ambāţakavane. Tena kho pana samayena sambahulānaŋ therānaŋ bhikkhūnaŋ pacchābhattaŋ piņđapātapaţikkantānaŋ maņđalamāļe sannisinnānaŋ sannipatitānaŋ ayamantarākathā udapādi – ‘“saŋyojanan” ti vā, āvuso, “saŋyojaniyā dhammā” ti vā ime dhammā nānatthā nānābyañjanā udāhu ekatthā byañjanameva nānan’ ti? Tatrekaccehi therehi bhikkhūhi evaŋ byākataŋ hoti– ‘“saŋyojanan” ti vā, āvuso, “saŋyojaniyā dhammā” ti vā ime dhammā nānatthā ceva nānābyañjanā cā’ ti. Ekaccehi therehi bhikkhūhi evaŋ byākataŋ hoti– ‘“saŋyojanan” ti vā, āvuso, “saŋyojaniyā dhammā” ti vā ime dhammā ekatthā byañjanameva nānan’ ti.

Tena kho pana samayena citto gahapati migapathakaŋ anuppatto hoti kenacideva karaņīyena. Assosi kho citto gahapati sambahulānaŋ kira therānaŋ bhikkhūnaŋ pacchābhattaŋ piņđapātapaţikkantānaŋ maņđalamāļe sannisinnānaŋ sannipatitānaŋ ayamantarākathā udapādi– ‘“saŋyojanan” ti vā, āvuso, “saŋyojaniyā dhammā” ti vā ime dhammā nānatthā nānābyañjanā udāhu ekatthā byañjanameva nānan’ ti? Tatrekaccehi therehi bhikkhūhi evaŋ byākataŋ – ‘“saŋyojanan” ti vā, āvuso “saŋyojaniyā dhammā” ti vā ime dhammā nānatthā ceva nānābyañjanā cā’ ti. Ekaccehi therehi bhikkhūhi evaŋ byākataŋ “saŋyojanan” ti vā, āvuso “saŋyojaniyā dhammā” ti vā ime dhammā ekatthā byañjanameva nānanti. Atha kho citto gahapati yena therā bhikkhū tenupasankami; upasankamitvā there bhikkhū abhivādetvā ekamantaŋ nisīdi. Ekamantaŋ nisinno kho citto gahapati there bhikkhū etadavoca– ‘sutaŋ metaŋ, bhante, sambahulānaŋ kira therānaŋ bhikkhūnaŋ pacchābhattaŋ piņđapātapaţikkantānaŋ maņđalamāļe sannisinnānaŋ sannipatitānaŋ ayamantarākathā udapādi– “saŋyojanan” ti vā, āvuso, “saŋyojaniyā dhammā” ti vā ime dhammā nānatthā nānābyañjanā udāhu ekatthā byañjanameva nānan’ ti? Ekaccehi therehi bhikkhūhi (p. 2.475) evaŋ byākataŋ– ‘“saŋyojanan” ti vā, āvuso, “saŋyojaniyā dhammā” ti vā ime dhammā nānatthā ceva nānābyañjanā cā’ ti. Ekaccehi therehi bhikkhūhi evaŋ byākataŋ ‘“saŋyojanan” ti vā, āvuso, “saŋyojaniyā dhammā” ti vā ime dhammā ekatthā byañjanameva nānan’ ti. ‘Evaŋ, gahapatī’ ti.

‘“Saŋyojanan” ti vā, bhante, “saŋyojaniyā dhammā” ti vā ime dhammā nānatthā ceva nānābyañjanā ca. Tena hi, bhante, upamaŋ vo karissāmi. Upamāyapidhekacce viññū purisā bhāsitassa atthaŋ ājānanti. Seyyathāpi, bhante, kāļo ca balībaddo odāto ca balībaddo ekena dāmena vā yottena vā saŋyuttā assu. Yo nu kho evaŋ vadeyya– “kāļo balībaddo odātassa balībaddassa saŋyojanaŋ odāto balībaddo kāļassa balībaddassa saŋyojanan” ti, sammā nu kho so vadamāno vadeyyā’ ti? ‘No hetaŋ, gahapati! Na kho, gahapati, kāļo balībaddo odātassa balībaddassa saŋyojanaŋ, napi odāto balībaddo kāļassa baļībaddassa saŋyojanaŋ; yena kho te ekena dāmena vā yottena vā saŋyuttā taŋ tattha saŋyojanan’ ti. ‘Evameva kho, bhante, na cakkhu rūpānaŋ saŋyojanaŋ, na rūpā cakkhussa saŋyojanaŋ; yañca tattha tadubhayaŋ paţicca uppajjati chandarāgo taŋ tattha saŋyojanaŋ. Na sotaŋ saddānaŋ… na ghānaŋ gandhānaŋ… na jivhā rasānaŋ… na kāyo phoţţhabbānaŋ saŋyojanaŋ, na phoţţhabbā kāyassa saŋyojanaŋ; yañca tattha tadubhayaŋ paţicca uppajjati chandarāgo taŋ tattha saŋyojanaŋ. Na mano dhammānaŋ saŋyojanaŋ, na dhammā manassa saŋyojanaŋ; yañca tattha tadubhayaŋ paţicca uppajjati chandarāgo taŋ tattha saŋyojanan’ ti. ‘Lābhā te, gahapati, suladdhaŋ te, gahapati, yassa te gambhīre buddhavacane paññācakkhu kamatī’ ti. Paţhamaŋ.

2. Paţhama-isidattasuttaŋ
344. Ekaŋ samayaŋ sambahulā therā bhikkhū macchikāsaņđe viharanti ambāţakavane. Atha kho citto gahapati yena therā bhikkhū tenupasankami; upasankamitvā there bhikkhū abhivādetvā ekamantaŋ nisīdi. Ekamantaŋ nisinno kho citto gahapati there bhikkhū etadavoca ‘adhivāsentu me, bhante, therā svātanāya bhattan’ ti. Adhivāsesuŋ kho therā bhikkhū tuņhībhāvena (p. 2.476) Atha kho citto gahapati therānaŋ bhikkhūnaŋ adhivāsanaŋ viditvā uţţhāyāsanā there bhikkhū abhivādetvā padakkhiņaŋ katvā pakkāmi. Atha kho therā bhikkhū tassā rattiyā accayena pubbaņhasamayaŋ nivāsetvā pattacīvaramādāya yena cittassa gahapatissa nivesanaŋ tenupasankamiŋsu; upasankamitvā paññatte āsane nisīdiŋsu.

Atha kho citto gahapati yena therā bhikkhū tenupasankami; upasankamitvā there bhikkhū abhivādetvā ekamantaŋ nisīdi. Ekamantaŋ nisinno kho citto gahapati āyasmantaŋ theraŋ etadavoca– ‘“dhātunānattaŋ, dhātunānattan” ti, bhante thera, vuccati. Kittāvatā nu kho, bhante, dhātunānattaŋ vuttaŋ bhagavatā’ ti? Evaŋ vutte āyasmā thero tuņhī ahosi. Dutiyampi kho citto gahapati āyasmantaŋ theraŋ etadavoca– ‘“dhātunānattaŋ, dhātunānattan” ti, bhante thera, vuccati. Kittāvatā nu kho, bhante, dhātunānattaŋ vuttaŋ bhagavatā’ ti? Dutiyampi kho āyasmā thero tuņhī ahosi. Tatiyampi kho citto gahapati āyasmantaŋ theraŋ etadavoca– ‘“dhātunānattaŋ, dhātunānattan” ti, bhante thera, vuccati. Kittāvatā nu kho, bhante, dhātunānattaŋ vuttaŋ bhagavatā’ ti? Tatiyampi kho āyasmā thero tuņhī ahosi.

Tena kho pana samayena āyasmā isidatto tasmiŋ bhikkhusanghe sabbanavako hoti. Atha kho āyasmā isidatto āyasmantaŋ theraŋ etadavoca– ‘byākaromahaŋ, bhante thera, cittassa gahapatino etaŋ pañhan’ ti? ‘Byākarohi tvaŋ, āvuso isidatta, cittassa gahapatino etaŋ pañhan’ ti. ‘Evañhi tvaŋ, gahapati, pucchasi– “dhātunānattaŋ, dhātunānattanti, bhante thera, vuccati. Kittāvatā nu kho, bhante, dhātunānattaŋ, vuttaŋ bhagavatā”’ ti? ‘Evaŋ bhante’. ‘Idaŋ kho, gahapati, dhātunānattaŋ vuttaŋ bhagavatā– cakkhudhātu, rūpadhātu, cakkhuviññāņadhātu …pe… manodhātu, dhammadhātu, manoviññāņadhātu. Ettāvatā kho, gahapati, dhātunānattaŋ vuttaŋ bhagavatā’ ti.

Atha kho citto gahapati āyasmato isidattassa bhāsitaŋ abhinanditvā anumoditvā there bhikkhū paņītena khādanīyena bhojanīyena sahatthā santappesi sampavāresi. Atha kho therā bhikkhū bhuttāvino onītapattapāņino uţţhāyāsanā pakkamiŋsu. Atha kho āyasmā thero āyasmantaŋ isidattaŋ etadavoca– ‘sādhu kho taŋ, āvuso isidatta (p. 2.477) eso pañho paţibhāsi, neso pañho maŋ paţibhāsi. Tenahāvuso isidatta, yadā aññathāpi evarūpo pañho āgaccheyya, taññevettha paţibhāseyyā’ ti. Dutiyaŋ.

3. Dutiya-isidattasuttaŋ
345. Ekaŋ samayaŋ sambahulā therā bhikkhū macchikāsaņđe viharanti ambāţakavane. Atha kho citto gahapati yena therā bhikkhū tenupasankami; upasankamitvā there bhikkhū abhivādetvā ekamantaŋ nisīdi. Ekamantaŋ nisinno kho citto gahapati there bhikkhū etadavoca – ‘adhivāsentu me, bhante therā, svātanāya bhattan’ ti. Adhivāsesuŋ kho therā bhikkhū tuņhībhāvena. Atha kho citto gahapati therānaŋ bhikkhūnaŋ adhivāsanaŋ viditvā uţţhāyāsanā there bhikkhū abhivādetvā padakkhiņaŋ katvā pakkāmi. Atha kho therā bhikkhū tassā rattiyā accayena pubbaņhasamayaŋ nivāsetvā pattacīvaramādāya yena cittassa gahapatissa nivesanaŋ tenupasankamiŋsu; upasankamitvā paññatte āsane nisīdiŋsu.

Atha kho citto gahapati yena therā bhikkhū tenupasankami; upasankamitvā there bhikkhū abhivādetvā ekamantaŋ nisīdi. Ekamantaŋ nisinno kho citto gahapati āyasmantaŋ theraŋ etadavoca– ‘yā imā, bhante thera, anekavihitā diţţhiyo loke uppajjanti– “sassato lokoti vā, asassato lokoti vā, antavā lokoti vā, anantavā lokoti vā, taŋ jīvaŋ taŋ sarīranti vā, aññaŋ jīvaŋ aññaŋ sarīranti vā, hoti tathāgato paraŋ maraņāti vā, na hoti tathāgato paraŋ maraņāti vā, hoti ca na ca hoti tathāgato paraŋ maraņāti vā, neva hoti na na hoti tathāgato paraŋ maraņā” ti vā. Yāni cimāni dvāsaţţhi diţţhigatāni brahmajāle bhaņitāni; imā nu kho, bhante, diţţhiyo kismiŋ sati honti, kismiŋ asati na hontī’ ti?

Evaŋ vutte, āyasmā thero tuņhī ahosi. Dutiyampi kho citto gahapati …pe… tatiyampi kho citto gahapati āyasmantaŋ theraŋ etadavoca– ‘yā imā, bhante thera, anekavihitā diţţhiyo loke (p. 2.478) uppajjanti– sassato lokoti vā, asassato lokoti vā, antavā lokoti vā, anantavā lokoti vā, taŋ jīvaŋ taŋ sarīranti vā, aññaŋ jīvaŋ aññaŋ sarīranti vā, hoti tathāgato paraŋ maraņāti vā, na hoti tathāgato paraŋ maraņāti vā, hoti ca na ca hoti tathāgato paraŋ maraņāti vā, neva hoti na na hoti tathāgato paraŋ maraņāti vā. Yāni cimāni dvāsaţţhi diţţhigatāni brahmajāle bhaņitāni; imā nu kho, bhante, diţţhiyo kismiŋ sati honti, kismiŋ asati na hontī’ ti? Tatiyampi kho āyasmā thero tuņhī ahosi.

Tena kho pana samayena āyasmā isidatto tasmiŋ bhikkhusanghe sabbanavako hoti. Atha kho āyasmā isidatto āyasmantaŋ theraŋ etadavoca– ‘byākaromahaŋ, bhante thera, cittassa gahapatino etaŋ pañhan’ ti? ‘Byākarohi tvaŋ, āvuso isidatta, cittassa gahapatino etaŋ pañhan’ ti. ‘Evañhi tvaŋ, gahapati, pucchasi– “yā imā, bhante thera, anekavihitā diţţhiyo loke uppajjanti– sassato lokoti vā …pe…; imā nu kho, bhante, diţţhiyo kismiŋ sati honti, kismiŋ asati na hontī”’ ti? ‘Evaŋ, bhante’. ‘Yā imā, gahapati, anekavihitā diţţhiyo loke uppajjanti– “sassato lokoti vā, asassato lokoti vā, antavā lokoti vā anantavā lokoti vā, taŋ jīvaŋ taŋ sarīranti vā, aññaŋ jīvaŋ aññaŋ sarīranti vā, hoti tathāgato paraŋ maraņāti vā, na hoti tathāgato paraŋ maraņāti vā, hoti ca na ca hoti tathāgato paraŋ maraņāti vā, neva hoti na na hoti tathāgato paraŋ maraņāti vā. Yāni cimāni dvāsaţţhi diţţhigatāni brahmajāle bhaņitāni; imā kho, gahapati, diţţhiyo sakkāyadiţţhiyā sati honti, sakkāyadiţţhiyā asati na hontī”’ ti.

‘Kathaŋ pana, bhante, sakkāyadiţţhi hotī’ ti? ‘Idha, gahapati, assutavā puthujjano ariyānaŋ adassāvī ariyadhammassa akovido ariyadhamme avinīto, sappurisānaŋ adassāvī sappurisadhammassa akovido sappurisadhamme avinīto rūpaŋ attato samanupassati, rūpavantaŋ vā attānaŋ, attani vā rūpaŋ, rūpasmiŋ vā attānaŋ; vedanaŋ attato samanupassati …pe… saññaŋ… sankhāre… viññāņaŋ attato samanupassati, viññāņavantaŋ vā attānaŋ, attani (p. 2.479) vā viññāņaŋ, viññāņasmiŋ vā attānaŋ. Evaŋ kho, gahapati, sakkāyadiţţhi hotī’ ti.

‘Kathaŋ pana, bhante, sakkāyadiţţhi na hotī’ ti? ‘Idha, gahapati, sutavā ariyasāvako ariyānaŋ dassāvī ariyadhammassa kovido ariyadhamme suvinīto sappurisānaŋ dassāvī sappurisadhammassa kovido sappurisadhamme suvinīto na rūpaŋ attato samanupassati, na rūpavantaŋ vā attānaŋ, na attani vā rūpaŋ, na rūpasmiŋ vā attānaŋ; na vedanaŋ… na saññaŋ… na sankhāre… na viññāņaŋ attato samanupassati, na viññāņavantaŋ vā attānaŋ, na attani vā viññāņaŋ, na viññāņasmiŋ vā attānaŋ. Evaŋ kho, gahapati, sakkāyadiţţhi na hotī’ ti.

‘Kuto bhante, ayyo isidatto āgacchatī’ ti? ‘Avantiyā kho, gahapati, āgacchāmī’ ti. ‘Atthi, bhante, avantiyā isidatto nāma kulaputto amhākaŋ adiţţhasahāyo pabbajito? Diţţho so āyasmatā’ ti? ‘Evaŋ, gahapatī’ ti. ‘Kahaŋ nu kho so, bhante, āyasmā etarahi viharatī’ ti? Evaŋ vutte, āyasmā isidatto tuņhī ahosi. ‘Ayyo no, bhante, isidatto’ ti? ‘Evaŋ, gahapatī’ ti. ‘Abhiramatu, bhante, ayyo isidatto macchikāsaņđe. Ramaņīyaŋ ambāţakavanaŋ. Ahaŋ ayyassa isidattassa ussukkaŋ karissāmi cīvarapiņđapātasenāsanagilānappaccayabhesajjaparikkhārānan’ ti. ‘Kalyāņaŋ vuccati, gahapatī’ ti.

Atha kho citto gahapati āyasmato isidattassa bhāsitaŋ abhinanditvā anumoditvā there bhikkhū paņītena khādanīyena bhojanīyena sahatthā santappesi sampavāresi. Atha kho therā bhikkhū bhuttāvino onītapattapāņino uţţhāyāsanā pakkamiŋsu. Atha kho āyasmā thero āyasmantaŋ isidattaŋ etadavoca– ‘sādhu kho taŋ, āvuso isidatta, eso pañho paţibhāsi. Neso pañho maŋ paţibhāsi. Tenahāvuso isidatta, yadā aññathāpi evarūpo pañho āgaccheyya, taññevettha paţibhāseyyā’ ti. Atha kho āyasmā isidatto senāsanaŋ saŋsāmetvā pattacīvaramādāya macchikāsaņđamhā pakkāmi. Yaŋ macchikāsaņđamhā pakkāmi, tathā pakkantova ahosi, na puna paccāgacchīti. Tatiyaŋ.

4. Mahakapāţihāriyasuttaŋ
346. Ekaŋ (p. 2.480) samayaŋ sambahulā therā bhikkhū macchikāsaņđe viharanti ambāţakavane. Atha kho citto gahapati yena therā bhikkhū tenupasankami; upasankamitvā there bhikkhū abhivādetvā ekamantaŋ nisīdi. Ekamantaŋ nisinno kho citto gahapati there bhikkhū etadavoca– ‘adhivāsentu me, bhante therā, svātanāya gokule bhattan’ ti. Adhivāsesuŋ kho therā bhikkhū tuņhībhāvena. Atha kho citto gahapati therānaŋ bhikkhūnaŋ adhivāsanaŋ viditvā uţţhāyāsanā there bhikkhū abhivādetvā padakkhiņaŋ katvā pakkāmi. Atha kho therā bhikkhū tassā rattiyā accayena pubbaņhasamayaŋ nivāsetvā pattacīvaramādāya yena cittassa gahapatino gokulaŋ tenupasankamiŋsu; upasankamitvā paññatte āsane nisīdiŋsu.

Atha kho citto gahapati there bhikkhū paņītena sappipāyāsena sahatthā santappesi sampavāresi. Atha kho therā bhikkhū bhuttāvino onītapattapāņino uţţhāyāsanā pakkamiŋsu. Cittopi kho gahapati “sesakaŋ vissajjethā” ti vatvā there bhikkhū piţţhito piţţhito anubandhi. Tena kho pana samayena uņhaŋ hoti kuthitaŋ; te ca therā bhikkhū paveliyamānena maññe kāyena gacchanti, yathā taŋ bhojanaŋ bhuttāvino.

Tena kho pana samayena āyasmā mahako tasmiŋ bhikkhusanghe sabbanavako hoti. Atha kho āyasmā mahako āyasmantaŋ theraŋ etadavoca– ‘sādhu khvassa, bhante thera, sītako ca vāto vāyeyya, abbhasampilāpo ca assa, devo ca ekamekaŋ phusāyeyyā’ ti.

‘Sādhu khvassa, āvuso mahaka, yaŋ sītako ca vāto vāyeyya, abbhasampilāpo ca assa, devo ca ekamekaŋ phusāyeyyā’ ti. Atha kho āyasmā mahako tathārūpaŋ iddhābhisankhāraŋ abhisankhari yathā sītako ca vāto vāyi, abbhasampilāpo ca assa, devo ca ekamekaŋ phusi. Atha kho cittassa gahapatino etadahosi– ‘yo kho imasmiŋ bhikkhusanghe sabbanavako bhikkhu tassāyaŋ evarūpo iddhānubhāvo’ ti (p. 2.481) Atha kho āyasmā mahako ārāmaŋ sampāpuņitvā āyasmantaŋ theraŋ etadavoca– ‘alamettāvatā, bhante therā’ ti? ‘Alamettāvatā, āvuso mahaka! Katamettāvatā, āvuso mahaka! Pūjitamettāvatā, āvuso mahako’ ti Atha kho therā bhikkhū yathāvihāraŋ agamaŋsu. Āyasmāpi mahako sakaŋ vihāraŋ agamāsi.

Atha kho citto gahapati yenāyasmā mahako tenupasankami; upasankamitvā āyasmantaŋ mahakaŋ abhivādetvā ekamantaŋ nisīdi. Ekamantaŋ nisinno kho citto gahapati āyasmantaŋ mahakaŋ etadavoca– ‘sādhu me, bhante, ayyo mahako uttarimanussadhammaŋ iddhipāţihāriyaŋ dassetū’ ti. ‘Tena hi tvaŋ, gahapati, ālinde uttarāsangaŋ paññapetvā tiņakalāpaŋ okāsehī’ ti. ‘Evaŋ, bhante’ ti kho citto gahapati āyasmato mahakassa paţissutvā ālinde uttarāsangaŋ paññapetvā tiņakalāpaŋ okāsesi. Atha kho āyasmā mahako vihāraŋ pavisitvā sūcighaţikaŋ datvā tathārūpaŋ iddhābhisankhāraŋ abhisankhari yathā tālacchiggaļena ca aggaļantarikāya ca acci nikkhamitvā tiņāni jhāpesi, uttarāsangaŋ na jhāpesi. Atha kho citto gahapati uttarāsangaŋ papphoţetvā saŋviggo lomahaţţhajāto ekamantaŋ aţţhāsi. Atha kho āyasmā mahako vihārā nikkhamitvā cittaŋ gahapatiŋ etadavoca– ‘alamettāvatā, gahapatī’ ti?

‘Alamettāvatā bhante mahaka! Katamettāvatā, bhante, mahaka! Pūjitamettāvatā, bhante mahaka! Abhiramatu, bhante, ayyo mahako macchikāsaņđe. Ramaņīyaŋ ambāţakavanaŋ. Ahaŋ ayyassa mahakassa ussukkaŋ karissāmi cīvarapiņđapātasenāsanagilānappaccayabhesajjaparikkhārānan’ ti. ‘Kalyāņaŋ vuccati, gahapatī’ ti. Atha kho āyasmā mahako senāsanaŋ saŋsāmetvā pattacīvaramādāya macchikāsaņđamhā pakkāmi. Yaŋ macchikāsaņđamhā pakkāmi, tathā pakkantova ahosi; na puna paccāgacchīti. Catutthaŋ.

5. Paţhamakāmabhūsuttaŋ
347. Ekaŋ samayaŋ āyasmā kāmabhū macchikāsaņđe viharati ambāţakavane. Atha kho citto gahapati yenāyasmā kāmabhū tenupasankami; upasankamitvā āyasmantaŋ kāmabhuŋ abhivādetvā ekamantaŋ nisīdi (p. 2.482) Ekamantaŋ nisinnaŋ kho cittaŋ gahapatiŋ āyasmā kāmabhū etadavoca–

‘Vuttamidaŋ gahapati–


‘Nelango setapacchādo, ekāro vattatī ratho;


Anīghaŋ passa āyantaŋ, chinnasotaŋ abandhanan’ ti.

‘Imassa nu kho, gahapati, sankhittena bhāsitassa kathaŋ vitthārena attho daţţhabbo’ ti? ‘Kiŋ nu kho etaŋ, bhante, bhagavatā bhāsitan’ ti? ‘Evaŋ, gahapatī’ ti. ‘Tena hi, bhante, muhuttaŋ āgamehi yāvassa atthaŋ pekkhāmī’ ti. Atha kho citto gahapati muhuttaŋ tuņhī hutvā āyasmantaŋ kāmabhuŋ etadavoca–

‘“Nelangan” ti kho, bhante, sīlānametaŋ adhivacanaŋ. “Setapacchādo” ti kho, bhante, vimuttiyā etaŋ adhivacanaŋ. “Ekāro” ti kho, bhante, satiyā etaŋ adhivacanaŋ. “Vattatī” ti kho, bhante, abhikkamapaţikkamassetaŋ adhivacanaŋ. “Ratho” ti kho, bhante, imassetaŋ cātumahābhūtikassa kāyassa adhivacanaŋ mātāpettikasambhavassa odanakummāsūpacayassa aniccucchādanaparimaddanabhedanaviddhaŋsanadhammassa. Rāgo kho, bhante, nīgho, doso nīgho, moho nīgho. Te khīņāsavassa bhikkhuno pahīnā ucchinnamūlā tālāvatthukatā anabhāvankatā āyatiŋ anuppādadhammā. Tasmā khīņāsavo bhikkhu “anīgho” ti vuccati. “Āyantan” ti kho, bhante, arahato etaŋ adhivacanaŋ. “Soto” ti kho, bhante, taņhāyetaŋ adhivacanaŋ. Sā khīņāsavassa bhikkhuno pahīnā ucchinnamūlā tālāvatthukatā anabhāvankatā āyatiŋ anuppādadhammā. Tasmā khīņāsavo bhikkhu “chinnasoto” ti vuccati. Rāgo kho, bhante, bandhanaŋ, doso bandhanaŋ, moho bandhanaŋ. Te khīņāsavassa bhikkhuno pahīnā ucchinnamūlā tālāvatthukatā anabhāvankatā āyatiŋ anuppādadhammā. Tasmā khīņāsavo bhikkhu “abandhano” ti vuccati. Iti kho, bhante, yaŋ taŋ bhagavatā vuttaŋ–


‘Nelango setapacchādo, ekāro vattatī ratho;


Anīghaŋ passa āyantaŋ, chinnasotaŋ abandhanan’ ti.

‘Imassa (p. 2.483) kho, bhante, bhagavatā sankhittena bhāsitassa evaŋ vitthārena atthaŋ ājānāmī’ ti ‘Lābhā te, gahapati, suladdhaŋ te, gahapati! Yassa te gambhīre buddhavacane paññācakkhu kamatī’ ti. Pañcamaŋ.

6. Dutiyakāmabhūsuttaŋ
348. Ekaŋ samayaŋ āyasmā kāmabhū macchikāsaņđe viharati ambāţakavane. Atha kho citto gahapati yenāyasmā kāmabhū tenupasankami; upasankamitvā ekamantaŋ nisīdi. Ekamantaŋ nisinno kho citto gahapati āyasmantaŋ kāmabhuŋ etadavoca– ‘kati nu kho, bhante, sankhārā’ ti? ‘Tayo kho, gahapati, sankhārā– kāyasankhāro, vacīsankhāro, cittasankhāro’ ti. ‘Sādhu, bhante’ ti kho citto gahapati āyasmato kāmabhussa bhāsitaŋ abhinanditvā anumoditvā āyasmantaŋ kāmabhuŋ uttariŋ pañhaŋ apucchi– ‘katamo pana, bhante, kāyasankhāro, katamo vacīsankhāro, katamo cittasankhāro’ ti? ‘Assāsapassāsā kho, gahapati, kāyasankhāro, vitakkavicārā vacīsankhāro, saññā ca vedanā ca cittasankhāro’ ti.

‘Sādhu, bhante’ ti kho citto gahapati …pe… uttariŋ pañhaŋ apucchi– ‘kasmā pana, bhante, assāsapassāsā kāyasankhāro, kasmā vitakkavicārā vacīsankhāro, kasmā saññā ca vedanā ca cittasankhāro’ ti? ‘Assāsapassāsā kho, gahapati, kāyikā. Ete dhammā kāyappaţibaddhā, tasmā assāsapassāsā kāyasankhāro. Pubbe kho, gahapati, vitakketvā vicāretvā pacchā vācaŋ bhindati, tasmā vitakkavicārā vacīsankhāro. Saññā ca vedanā ca cetasikā. Ete dhammā cittappaţibaddhā, tasmā saññā ca vedanā ca cittasankhāro’ ti.

Sādhu …pe… uttariŋ pañhaŋ apucchi– ‘kathaŋ pana, bhante, saññāvedayitanirodhasamāpatti hotī’ ti? ‘Na kho, gahapati, saññāvedayitanirodhaŋ samāpajjantassa bhikkhuno evaŋ hoti– “ahaŋ saññāvedayitanirodhaŋ samāpajjissan” ti vā “ahaŋ saññāvedayitanirodhaŋ samāpajjāmī” ti vā “ahaŋ saññāvedayitanirodhaŋ samāpanno” ti vā Atha khvassa pubbeva tathā cittaŋ bhāvitaŋ hoti yaŋ taŋ tathattāya upanetī’ ti.

Sādhu (p. 2.484) …pe… uttariŋ pañhaŋ apucchi– ‘saññāvedayitanirodhaŋ samāpajjantassa pana, bhante bhikkhuno katame dhammā paţhamaŋ nirujjhanti, yadi vā kāyasankhāro, yadi vā vacīsankhāro, yadi vā cittasankhāro’ ti? ‘Saññāvedayitanirodhaŋ samāpajjantassa kho, gahapati, bhikkhuno vacīsankhāro paţhamaŋ nirujjhati, tato kāyasankhāro, tato cittasankhāro’ ti.

Sādhu …pe… uttariŋ pañhaŋ apucchi– ‘yvāyaŋ, bhante, mato kālankato, yo cāyaŋ bhikkhu saññāvedayitanirodhaŋ samāpanno, imesaŋ kiŋ nānākaraņan’ ti? ‘Yvāyaŋ gahapati, mato kālankato tassa kāyasankhāro niruddho paţippassaddho, vacīsankhāro niruddho paţippassaddho, cittasankhāro niruddho paţippassaddho, āyu parikkhīņo, usmā vūpasantā, indriyāni viparibhinnāni. Yo ca khvāyaŋ, gahapati, bhikkhu saññāvedayitanirodhaŋ samāpanno, tassapi kāyasankhāro niruddho paţippassaddho, vacīsankhāro niruddho paţippassaddho, cittasankhāro niruddho paţippassaddho, āyu aparikkhīņo, usmā avūpasantā, indriyāni vippasannāni. Yvāyaŋ, gahapati, mato kālankato, yo cāyaŋ bhikkhu saññāvedayitanirodhaŋ samāpanno, idaŋ nesaŋ nānākaraņan’ ti.

Sādhu …pe… uttariŋ pañhaŋ apucchi– ‘kathaŋ pana, bhante, saññāvedayitanirodhasamāpattiyā vuţţhānaŋ hotī’ ti? ‘Na kho, gahapati, saññāvedayitanirodhasamāpattiyā vuţţhahantassa bhikkhuno evaŋ hoti– “ahaŋ saññāvedayitanirodhasamāpattiyā vuţţhahissan” ti vā “ahaŋ saññāvedayitanirodhasamāpattiyā vuţţhahāmī” ti vā “ahaŋ saññāvedayitanirodhasamāpattiyā vuţţhito” ti vā. Atha khvassa pubbeva tathā cittaŋ bhāvitaŋ hoti, yaŋ taŋ tathattāya upanetī’ ti.

Sādhu bhante …pe… uttariŋ pañhaŋ apucchi– ‘saññāvedayitanirodhasamāpattiyā vuţţhahantassa pana, bhante, bhikkhuno katame dhammā paţhamaŋ uppajjanti, yadi vā kāyasankhāro, yadi vā vacīsankhāro, yadi vā cittasankhāro’ ti? ‘Saññāvedayitanirodhasamāpattiyā vuţţhahantassa, gahapati, bhikkhuno cittasankhāro paţhamaŋ uppajjati, tato kāyasankhāro, tato vacīsankhāro’ ti.

Sādhu …pe… uttariŋ pañhaŋ apucchi– ‘saññāvedayitanirodhasamāpattiyā vuţţhitaŋ pana, bhante bhikkhuŋ kati phassā phusanti’? ‘Saññāvedayitanirodhasamāpattiyā vuţţhitaŋ (p. 2.485) kho, gahapati, bhikkhuŋ tayo phassā phusanti– suññato phasso, animitto phasso, appaņihito phasso’ ti.

Sādhu …pe… uttariŋ pañhaŋ apucchi– ‘saññāvedayitanirodhasamāpattiyā vuţţhitassa pana, bhante, bhikkhuno kiŋninnaŋ cittaŋ hoti, kiŋpoņaŋ, kiŋpabbhāran’ ti? ‘Saññāvedayitanirodhasamāpattiyā vuţţhitassa kho, gahapati, bhikkhuno vivekaninnaŋ cittaŋ hoti vivekapoņaŋ vivekapabbhāran’ ti.

‘Sādhu, bhante’ ti kho citto gahapati āyasmato kāmabhussa bhāsitaŋ abhinanditvā anumoditvā āyasmantaŋ kāmabhuŋ uttariŋ pañhaŋ apucchi ‘saññāvedayitanirodhasamāpattiyā pana, bhante, kati dhammā bahūpakārā’ ti? ‘Addhā kho tvaŋ, gahapati, yaŋ paţhamaŋ pucchitabbaŋ taŋ pucchasi. Api ca tyāhaŋ byākarissāmi. Saññāvedayitanirodhasamāpattiyā kho, gahapati, dve dhammā bahūpakārā– samatho ca vipassanā cā’ ti. Chaţţhaŋ.

7. Godattasuttaŋ
349. Ekaŋ samayaŋ āyasmā godatto macchikāsaņđe viharati ambāţakavane. Atha kho citto gahapati yenāyasmā godatto tenupasankami; upasankamitvā āyasmantaŋ godattaŋ abhivādetvā ekamantaŋ nisīdi. Ekamantaŋ nisinnaŋ kho cittaŋ gahapatiŋ āyasmā godatto etadavoca– ‘yā cāyaŋ, gahapati, appamāņā cetovimutti, yā ca ākiñcaññā cetovimutti, yā ca suññatā cetovimutti, yā ca animittā cetovimutti, ime dhammā nānatthā nānābyañjanā udāhu ekatthā byañjanameva nānan’ ti? ‘Atthi, bhante, pariyāyo yaŋ pariyāyaŋ āgamma ime dhammā nānatthā ceva nānābyañjanā ca. Atthi pana, bhante, pariyāyo yaŋ pariyāyaŋ āgamma ime dhammā ekatthā byañjanameva nānan’ ti.

‘Katamo ca, bhante, pariyāyo yaŋ pariyāyaŋ āgamma ime dhammā nānatthā ceva nānābyañjanā ca? Idha, bhante, bhikkhu mettāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ . Iti uddhamadho tiriyaŋ sabbadhi sabbattatāya sabbāvantaŋ lokaŋ (p. 2.486) mettāsahagatena cetasā vipulena mahaggatena appamāņena averena abyāpajjena pharitvā viharati. Karuņāsahagatena cetasā …pe… muditāsahagatena cetasā …pe… upekkhāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati. Ayaŋ vuccati, bhante, appamāņā cetovimutti.

‘Katamā ca, bhante, ākiñcaññā cetovimutti? Idha, bhante, bhikkhu sabbaso viññāņañcāyatanaŋ samatikkamma, “natthi kiñcī” ti ākiñcaññāyatanaŋ upasampajja viharati. Ayaŋ vuccati, bhante, ākiñcaññā cetovimutti.

‘Katamā ca, bhante, suññatā cetovimutti? Idha, bhante, bhikkhu araññagato vā rukkhamūlagato vā suññāgāragato vā iti paţisañcikkhati– “suññamidaŋ attena vā attaniyena vā” ti. Ayaŋ vuccati, bhante, suññatā cetovimutti.

‘Katamā ca, bhante, animittā cetovimutti? Idha, bhante, bhikkhu sabbanimittānaŋ amanasikārā animittaŋ cetosamādhiŋ upasampajja viharati. Ayaŋ vuccati, bhante, animittā cetovimutti. Ayaŋ kho, bhante, pariyāyo yaŋ pariyāyaŋ āgamma ime dhammā nānatthā ceva nānābyañjanā ca.

‘Katamo ca, bhante, pariyāyo yaŋ pariyāyaŋ āgamma ime dhammā ekatthā byañjanameva nānaŋ? Rāgo, bhante, pamāņakaraņo, doso pamāņakaraņo, moho pamāņakaraņo. Te khīņāsavassa bhikkhuno pahīnā ucchinnamūlā tālāvatthukatā anabhāvankatā āyatiŋ anuppādadhammā. Yāvatā kho, bhante, appamāņā cetovimuttiyo, akuppā tāsaŋ cetovimutti aggamakkhāyati. Sā kho pana akuppā cetovimutti suññā rāgena, suññā dosena, suññā mohena. Rāgo kho, bhante, kiñcanaŋ, doso kiñcanaŋ, moho kiñcanaŋ. Te khīņāsavassa bhikkhuno pahīnā ucchinnamūlā tālāvatthukatā anabhāvankatā āyatiŋ anuppādadhammā. Yāvatā kho bhante, ākiñcaññā cetovimuttiyo, akuppā tāsaŋ cetovimutti aggamakkhāyati. Sā kho (p. 2.487) pana akuppā cetovimutti suññā rāgena, suññā dosena, suññā mohena. Rāgo kho, bhante, nimittakaraņo, doso nimittakaraņo, moho nimittakaraņo. Te khīņāsavassa bhikkhuno pahīnā ucchinnamūlā tālāvatthukatā anabhāvankatā āyatiŋ anuppādadhammā. Yāvatā kho, bhante, animittā cetovimuttiyo, akuppā tāsaŋ cetovimutti aggamakkhāyati. Sā kho pana akuppā cetovimutti suññā rāgena, suññā dosena, suññā mohena. Ayaŋ kho, bhante, pariyāyo yaŋ pariyāyaŋ āgamma ime dhammā ekatthā byañjanameva nānan’ ti. ‘Lābhā te, gahapati, suladdhaŋ te, gahapati! Yassa te gambhīre buddhavacane paññācakkhu kamatī’ ti. Sattamaŋ.

8. Nigaņţhanāţaputtasuttaŋ
350. Tena kho pana samayena nigaņţho nāţaputto macchikāsaņđaŋ anuppatto hoti mahatiyā nigaņţhaparisāya saddhiŋ. Assosi kho citto gahapati– ‘nigaņţho kira nāţaputto macchikāsaņđaŋ anuppatto mahatiyā nigaņţhaparisāya saddhin’ ti. Atha kho citto gahapati sambahulehi upāsakehi saddhiŋ yena nigaņţho nāţaputto tenupasankami; upasankamitvā nigaņţhena nāţaputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinnaŋ kho cittaŋ gahapatiŋ nigaņţho nāţaputto etadavoca– ‘saddahasi tvaŋ, gahapati, samaņassa gotamassa– atthi avitakko avicāro samādhi, atthi vitakkavicārānaŋ nirodho’ ti?

‘Na khvāhaŋ ettha, bhante, bhagavato saddhāya gacchāmi. Atthi avitakko avicāro samādhi, atthi vitakkavicārānaŋ nirodho’ ti. Evaŋ vutte, nigaņţho nāţaputto ulloketvā etadavoca– ‘idaŋ bhavanto passantu, yāva ujuko cāyaŋ citto gahapati, yāva asaţho cāyaŋ citto gahapati, yāva amāyāvī cāyaŋ citto gahapati, vātaŋ vā so jālena bādhetabbaŋ maññeyya, yo vitakkavicāre nirodhetabbaŋ maññeyya (p. 2.488) sakamuţţhinā vā so gangāya sotaŋ āvāretabbaŋ maññeyya, yo vitakkavicāre nirodhetabbaŋ maññeyyā’ ti.

‘Taŋ kiŋ maññasi, bhante, katamaŋ nu kho paņītataraŋ– ñāņaŋ vā saddhā vā’ ti? ‘Saddhāya kho, gahapati, ñāņaŋyeva paņītataran’ ti. ‘Ahaŋ kho, bhante, yāvadeva ākankhāmi, vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharāmi Ahaŋ kho, bhante, yāvadeva ākankhāmi, vitakkavicārānaŋ vūpasamā …pe… dutiyaŋ jhānaŋ upasampajja viharāmi. Ahaŋ kho, bhante, yāvadeva ākankhāmi, pītiyā ca virāgā …pe… tatiyaŋ jhānaŋ upasampajja viharāmi. Ahaŋ kho, bhante, yāvadeva ākankhāmi, sukhassa ca pahānā …pe… catutthaŋ jhānaŋ upasampajja viharāmi. Na so khvāhaŋ, bhante, evaŋ jānanto evaŋ passanto kassa aññassa samaņassa vā brāhmaņassa vā saddhāya gamissāmi? Atthi avitakko avicāro samādhi, atthi vitakkavicārānaŋ nirodho’ ti.

Evaŋ vutte, nigaņţho nāţaputto sakaŋ parisaŋ apaloketvā etadavoca– ‘idaŋ bhavanto passantu, yāva anujuko cāyaŋ citto gahapati, yāva saţho cāyaŋ citto gahapati, yāva māyāvī cāyaŋ citto gahapatī’ ti.

‘Idāneva kho te mayaŋ, bhante, bhāsitaŋ– “evaŋ ājānāma idaŋ bhavanto passantu, yāva ujuko cāyaŋ citto gahapati, yāva asaţho cāyaŋ citto gahapati, yāva amāyāvī cāyaŋ citto gahapatī” ti. Idāneva ca pana mayaŋ, bhante, bhāsitaŋ– “evaŋ ājānāma idaŋ bhavanto passantu, yāva anujuko cāyaŋ citto gahapati, yāva saţho cāyaŋ citto gahapati, yāva māyāvī cāyaŋ citto gahapatī” ti. Sace te, bhante, purimaŋ saccaŋ, pacchimaŋ te micchā. Sace pana te, bhante, purimaŋ micchā, pacchimaŋ te saccaŋ. Ime kho pana, bhante, dasa sahadhammikā pañhā āgacchanti. Yadā nesaŋ atthaŋ ājāneyyāsi, atha maŋ paţihareyyāsi saddhiŋ nigaņţhaparisāya. Eko pañho, eko uddeso, ekaŋ veyyākaraņaŋ. Dve pañhā, dve uddesā, dve veyyākaraņāni. Tayo pañhā, tayo uddesā, tīņi veyyākaraņāni. Cattāro pañhā, cattāro uddesā, cattāri (p. 2.489) veyyākaraņāni. Pañca pañhā, pañca uddesā, pañca veyyākaraņāni. Cha pañhā, cha uddesā, cha veyyākaraņāni. Satta pañhā, satta uddesā, satta veyyākaraņāni Aţţha pañhā, aţţha uddesā, aţţha veyyākaraņāni. Nava pañhā, nava uddesā, nava veyyākaraņāni. Dasa pañhā, dasa uddesā, dasa veyyākaraņānī’ ti. Atha kho citto gahapati nigaņţhaŋ nāţaputtaŋ ime dasa sahadhammike pañhe āpucchitvā uţţhāyāsanā pakkāmīti. Aţţhamaŋ.

9. Acelakassapasuttaŋ
351. Tena kho pana samayena acelo kassapo macchikāsaņđaŋ anuppatto hoti cittassa gahapatino purāņagihisahāyo. Assosi kho citto gahapati– ‘acelo kira kassapo macchikāsaņđaŋ anuppatto amhākaŋ purāņagihisahāyo’ ti. Atha kho citto gahapati yena acelo kassapo tenupasankami; upasankamitvā acelena kassapena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho citto gahapati acelaŋ kassapaŋ etadavoca– ‘kīvaciraŋ pabbajitassa, bhante, kassapā’ ti? ‘ tiŋsamattāni kho me, gahapati, vassāni pabbajitassā’ ti. ‘Imehi pana te, bhante, tiŋsamattehi vassehi atthi koci uttarimanussadhammā alamariyañāņadassanaviseso adhigato phāsuvihāro’ ti? ‘Imehi kho me, gahapati, tiŋsamattehi vassehi pabbajitassa natthi koci uttarimanussadhammā alamariyañāņadassanaviseso adhigato phāsuvihāro, aññatra naggeyyā ca muņđeyyā ca pāvaļanipphoţanāya cā’ ti. Evaŋ vutte, citto gahapati acelaŋ kassapaŋ etadavoca– ‘acchariyaŋ vata, bho, abbhutaŋ vata, bho! Dhammassa svākkhātatā yatra hi nāma tiŋsamattehi vassehi na koci uttarimanussadhammā alamariyañāņadassanaviseso adhigato abhavissa phāsuvihāro, aññatra naggeyyā ca muņđeyyā ca pāvaļanipphoţanāya cā’ ti!

‘Tuyhaŋ pana, gahapati, kīvaciraŋ upāsakattaŋ upagatassā’ ti? ‘Mayhampi kho pana, bhante, tiŋsamattāni vassāni upāsakattaŋ upagatassā’ ti. ‘Imehi pana te, gahapati, tiŋsamattehi vassehi atthi koci uttarimanussadhammā alamariyañāņadassanaviseso (p. 2.490) adhigato phāsuvihāro’ ti? ‘Gihinopi siyā, bhante. Ahañhi, bhante, yāvadeva ākankhāmi, vivicceva kāmehi vivicca akusalehi dhammehi savitakkaŋ savicāraŋ vivekajaŋ pītisukhaŋ paţhamaŋ jhānaŋ upasampajja viharāmi. Ahañhi, bhante, yāvadeva ākankhāmi, vitakkavicārānaŋ vūpasamā …pe… dutiyaŋ jhānaŋ upasampajja viharāmi. Ahañhi, bhante, yāvadeva ākankhāmi, pītiyā ca virāgā …pe… tatiyaŋ jhānaŋ upasampajja viharāmi. Ahañhi, bhante, yāvadeva ākankhāmi, sukhassa ca pahānā …pe… catutthaŋ jhānaŋ upasampajja viharāmi. Sace kho panāhaŋ, bhante, bhagavato paţhamataraŋ kālaŋ kareyyaŋ, anacchariyaŋ kho panetaŋ yaŋ maŋ bhagavā evaŋ byākareyya– “natthi taŋ saŋyojanaŋ yena saŋyojanena saŋyutto citto gahapati puna imaŋ lokaŋ āgaccheyyā”’ ti. Evaŋ vutte, acelo kassapo cittaŋ gahapatiŋ etadavoca– ‘acchariyaŋ vata bho, abbhutaŋ vata bho! Dhammassa svākkhātatā, yatra hi nāma gihī odātavasano evarūpaŋ uttarimanussadhammā alamariyañāņadassanavisesaŋ adhigamissati phāsuvihāraŋ. Labheyyāhaŋ, gahapati imasmiŋ dhammavinaye pabbajjaŋ, labheyyaŋ upasampadan’ ti.

Atha kho citto gahapati acelaŋ kassapaŋ ādāya yena therā bhikkhū tenupasankami; upasankamitvā there bhikkhū etadavoca– ‘ayaŋ, bhante, acelo kassapo amhākaŋ purāņagihisahāyo. Imaŋ therā pabbājentu upasampādentu. Ahamassa ussukkaŋ karissāmi cīvarapiņđapātasenāsanagilānappaccayabhesajjaparikkhārānan’ ti. Alattha kho acelo kassapo imasmiŋ dhammavinaye pabbajjaŋ, alattha upasampadaŋ. Acirūpasampanno ca panāyasmā kassapo eko vūpakaţţho appamatto ātāpī pahitatto viharanto nacirasseva– yassatthāya kulaputtā sammadeva agārasmā anagāriyaŋ pabbajanti, tadanuttaraŋ brahmacariyapariyosānaŋ diţţheva dhamme sayaŋ abhiññā sacchikatvā upasampajja vihāsi. ‘Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā’ ti abbhaññāsi. Aññataro ca panāyasmā kassapo arahataŋ ahosīti. Navamaŋ.

10. Gilānadassanasuttaŋ
352. Tena (p. 2.491) kho pana samayena citto gahapati ābādhiko hoti dukkhito bāļhagilāno. Atha kho sambahulā ārāmadevatā vanadevatā rukkhadevatā osadhitiņavanappatīsu adhivatthā devatā sangamma samāgamma cittaŋ gahapatiŋ etadavocuŋ – ‘paņidhehi, gahapati, anāgatamaddhānaŋ rājā assaŋ cakkavattī’ ti.

Evaŋ vutte, citto gahapati tā ārāmadevatā vanadevatā rukkhadevatā osadhitiņavanappatīsu adhivatthā devatā etadavoca– ‘tampi aniccaŋ, tampi addhuvaŋ, tampi pahāya gamanīyan’ ti. Evaŋ vutte, cittassa gahapatino mittāmaccā ñātisālohitā cittaŋ gahapatiŋ etadavocuŋ– ‘satiŋ, ayyaputta, upaţţhapehi, mā vippalapī’ ti. ‘Kiŋ tāhaŋ vadāmi yaŋ maŋ tumhe evaŋ vadetha– “satiŋ, ayyaputta, upaţţhapehi, mā vippalapī”’ ti? ‘Evaŋ kho tvaŋ, ayyaputta, vadesi– “tampi aniccaŋ, tampi addhuvaŋ, tampi pahāya gamanīyan”’ ti. ‘Tathā hi pana maŋ ārāmadevatā vanadevatā rukkhadevatā osadhitiņavanappatīsu adhivatthā devatā evamāhaŋsu– “paņidhehi, gahapati, anāgatamaddhānaŋ rājā assaŋ cakkavattī” ti. Tāhaŋ evaŋ vadāmi– “tampi aniccaŋ …pe… tampi pahāya gamanīyan”’ ti. ‘Kiŋ pana tā, ayyaputta, ārāmadevatā vanadevatā rukkhadevatā osadhitiņavanappatīsu adhivatthā devatā atthavasaŋ sampassamānā evamāhaŋsu – “paņidhehi, gahapati, anāgatamaddhānaŋ rājā assaŋ cakkavattī”’ ti? ‘Tāsaŋ kho ārāmadevatānaŋ vanadevatānaŋ rukkhadevatānaŋ osadhitiņavanappatīsu adhivatthānaŋ devatānaŋ evaŋ hoti – “ayaŋ kho citto gahapati, sīlavā kalyāņadhammo. Sace paņidahissati– anāgatamaddhānaŋ rājā assaŋ cakkavattī” ti, “tassa kho ayaŋ ijjhissati, sīlavato cetopaņidhi visuddhattā dhammiko dhammikaŋ phalaŋ anupassatī” ti. Imaŋ kho tā ārāmadevatā vanadevatā rukkhadevatā osadhitiņavanappatīsu adhivatthā devatā atthavasaŋ sampassamānā evamāhaŋsu– “paņidhehi, gahapati, anāgatamaddhānaŋ rājā assaŋ cakkavattī” ti. Tāhaŋ evaŋ vadāmi– “tampi aniccaŋ, tampi addhuvaŋ, tampi pahāya gamanīyan”’ ti.

‘Tena (p. 2.492) hi, ayyaputta, amhepi ovadāhī’ ti. ‘Tasmā hi vo evaŋ sikkhitabbaŋ– buddhe aveccappasādena samannāgatā bhavissāma– “itipi so bhagavā arahaŋ sammāsambuddho vijjācaraņasampanno sugato lokavidū anuttaro purisadammasārathi satthā devamanussānaŋ buddho bhagavā” ti. Dhamme aveccappasādena samannāgatā bhavissāma– “svākkhāto bhagavatā dhammo sandiţţhiko akāliko ehipassiko opaneyyiko paccattaŋ veditabbo viññūhī” ti. Sanghe aveccappasādena samannāgatā bhavissāma– “suppaţipanno bhagavato sāvakasangho, ujuppaţipanno bhagavato sāvakasangho, ñāyappaţipanno bhagavato sāvakasangho, sāmīcippaţipanno bhagavato sāvakasangho, yadidaŋ cattāri purisayugāni aţţha purisapuggalā esa bhagavato sāvakasangho āhuneyyo pāhuneyyo dakkhiņeyyo añjalikaraņīyo anuttaraŋ puññakkhettaŋ lokassā” ti. Yaŋ kho pana kiñci kule deyyadhammaŋ sabbaŋ taŋ appaţivibhattaŋ bhavissati sīlavantehi kalyāņadhammehīti evañhi vo sikkhitabban’ ti. Atha kho citto gahapati mittāmacce ñātisālohite buddhe ca dhamme ca sanghe ca cāge ca samādapetvā kālamakāsīti. Dasamaŋ.

Cittasaŋyuttaŋ samattaŋ.

Tassuddānaŋ–

Saŋyojanaŋ dve isidattā, mahako kāmabhūpi ca;

Godatto ca nigaņţho ca, acelena gilānadassananti.

8. Gāmaņisaŋyuttaŋ

1. Caņđasuttaŋ
353. Sāvatthinidānaŋ (p. 2.493) Atha kho caņđo gāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho caņđo gāmaņi bhagavantaŋ etadavoca– ‘ko nu kho, bhante, hetu, ko paccayo yena midhekacco caņđo caņđotveva sankhaŋ gacchati. Ko pana, bhante, hetu, ko paccayo yena midhekacco sorato soratotveva sankhaŋ gacchatī’ ti? ‘Idha, gāmaņi, ekaccassa rāgo appahīno hoti. Rāgassa appahīnattā pare kopenti, parehi kopiyamāno kopaŋ pātukaroti. So caņđotveva sankhaŋ gacchati. Doso appahīno hoti. Dosassa appahīnattā pare kopenti, parehi kopiyamāno kopaŋ pātukaroti. So caņđotveva sankhaŋ gacchati. Moho appahīno hoti. Mohassa appahīnattā pare kopenti, parehi kopiyamāno kopaŋ pātukaroti. So caņđotveva sankhaŋ gacchati. Ayaŋ kho, gāmaņi, hetu, ayaŋ paccayo yena midhekacco caņđo caņđotveva sankhaŋ gacchati’.

‘Idha pana, gāmaņi, ekaccassa rāgo pahīno hoti. Rāgassa pahīnattā pare na kopenti, parehi kopiyamāno kopaŋ na pātukaroti. So soratotveva sankhaŋ gacchati. Doso pahīno hoti. Dosassa pahīnattā pare na kopenti, parehi kopiyamāno kopaŋ na pātukaroti. So soratotveva sankhaŋ gacchati. Moho pahīno hoti. Mohassa pahīnattā pare na kopenti, parehi kopiyamāno kopaŋ na pātukaroti. So soratotveva sankhaŋ gacchati. Ayaŋ kho, gāmaņi, hetu ayaŋ paccayo yena midhekacco sorato soratotveva sankhaŋ gacchatī’ ti.

Evaŋ vutte, caņđo gāmaņi bhagavantaŋ etadavoca– ‘abhikkantaŋ, bhante, abhikkantaŋ, bhante! Seyyathāpi, bhante, nikkujjitaŋ vā ukkujjeyya, paţicchannaŋ vā (p. 2.494) vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya– cakkhumanto rūpāni dakkhantīti; evamevaŋ bhagavatā anekapariyāyena dhammo pakāsito. Esāhaŋ, bhante, bhagavantaŋ saraņaŋ gacchāmi dhammañca bhikkhusanghañca. Upāsakaŋ maŋ bhagavā dhāretu ajjatagge pāņupetaŋ saraņaŋ gatan’ ti. Paţhamaŋ.

2. Tālapuţasuttaŋ
354. Ekaŋ samayaŋ bhagavā rājagahe viharati veļuvane kalandakanivāpe. Atha kho tālapuţo naţagāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho tālapuţo naţagāmaņi bhagavantaŋ etadavoca– ‘sutaŋ metaŋ, bhante, pubbakānaŋ ācariyapācariyānaŋ naţānaŋ bhāsamānānaŋ– “yo so naţo rangamajjhe samajjamajjhe saccālikena janaŋ hāseti rameti, so kāyassa bhedā paraŋ maraņā pahāsānaŋ devānaŋ sahabyataŋ upapajjatī” ti. Idha bhagavā kimāhā’ ti? ‘Alaŋ, gāmaņi, tiţţhatetaŋ. Mā maŋ etaŋ pucchī’ ti. Dutiyampi kho tālapuţo naţagāmaņi bhagavantaŋ etadavoca– ‘sutaŋ metaŋ, bhante, pubbakānaŋ ācariyapācariyānaŋ naţānaŋ bhāsamānānaŋ– “yo so naţo rangamajjhe samajjamajjhe saccālikena janaŋ hāseti rameti, so kāyassa bhedā paraŋ maraņā pahāsānaŋ devānaŋ sahabyataŋ upapajjatī” ti. Idha bhagavā kimāhā’ ti? ‘Alaŋ, gāmaņi, tiţţhatetaŋ. Mā maŋ etaŋ pucchī’ ti. Tatiyampi kho tālapuţo naţagāmaņi bhagavantaŋ etadavoca– ‘sutaŋ metaŋ, bhante, pubbakānaŋ ācariyapācariyānaŋ naţānaŋ bhāsamānānaŋ– “yo so naţo rangamajjhe samajjamajjhe saccālikena janaŋ hāseti rameti, so kāyassa bhedā paraŋ maraņā pahāsānaŋ devānaŋ sahabyataŋ upapajjatī” ti. Idha bhagavā kimāhā’ ti?

‘Addhā kho tyāhaŋ, gāmaņi, na labhāmi – “alaŋ, gāmaņi, tiţţhatetaŋ, mā maŋ etaŋ pucchī” ti. Api ca tyāhaŋ byākarissāmi. Pubbe kho, gāmaņi, sattā avītarāgā rāgabandhanabaddhā. Tesaŋ naţo rangamajjhe samajjamajjhe ye dhammā rajanīyā te upasaŋharati bhiyyosomattāya. Pubbe kho, gāmaņi, sattā avītadosā dosabandhanabaddhā. Tesaŋ naţo rangamajjhe samajjamajjhe ye dhammā (p. 2.495) dosanīyā te upasaŋharati bhiyyosomattāya. Pubbe kho, gāmaņi sattā avītamohā mohabandhanabaddhā. Tesaŋ naţo rangamajjhe samajjamajjhe ye dhammā mohanīyā te upasaŋharati bhiyyosomattāya. So attanā matto pamatto pare madetvā pamādetvā kāyassa bhedā paraŋ maraņā pahāso nāma nirayo tattha upapajjati. Sace kho panassa evaŋdiţţhi hoti– “yo so naţo rangamajjhe samajjamajjhe saccālikena janaŋ hāseti rameti, so kāyassa bhedā paraŋ maraņā pahāsānaŋ devānaŋ sahabyataŋ upapajjatī” ti, sāssa hoti micchādiţţhi. Micchādiţţhikassa kho panāhaŋ, gāmaņi, purisapuggalassa dvinnaŋ gatīnaŋ aññataraŋ gatiŋ vadāmi– nirayaŋ vā tiracchānayoniŋ vā’ ti.

Evaŋ vutte, tālapuţo naţagāmaņi, parodi, assūni pavattesi. ‘Etaŋ kho tyāhaŋ, gāmaņi, nālatthaŋ– “alaŋ, gāmaņi, tiţţhatetaŋ; mā maŋ etaŋ pucchī”’ ti. ‘Nāhaŋ, bhante, etaŋ rodāmi yaŋ maŋ bhagavā evamāha; api cāhaŋ, bhante, pubbakehi ācariyapācariyehi naţehi dīgharattaŋ nikato vañcito paluddho– “yo so naţo rangamajjhe samajjamajjhe saccālikena janaŋ hāseti rameti so kāyassa bhedā paraŋ maraņā pahāsānaŋ devānaŋ sahabyataŋ upapajjatī”’ ti. ‘Abhikkantaŋ, bhante, abhikkantaŋ, bhante! Seyyathāpi, bhante, nikkujjitaŋ vā ukkujjeyya, paţicchannaŋ vā vivareyya, mūļhassa vā maggaŋ ācikkheyya, andhakāre vā telapajjotaŋ dhāreyya– cakkhumanto rūpāni dakkhantīti; evamevaŋ bhagavatā anekapariyāyena dhammo pakāsito. Esāhaŋ, bhante, bhagavantaŋ saraņaŋ gacchāmi dhammañca bhikkhusanghañca. Labheyyāhaŋ, bhante, bhagavato santike pabbajjaŋ, labheyyaŋ upasampadan’ ti. Alattha kho tālapuţo naţagāmaņi bhagavato santike pabbajjaŋ, alattha upasampadaŋ. Acirūpasampanno ca panāyasmā tālapuţo …pe… arahataŋ ahosīti. Dutiyaŋ.

3. Yodhājīvasuttaŋ
355. Atha kho yodhājīvo gāmaņi yena bhagavā tenupasankami; upasankamitvā …pe… ekamantaŋ nisinno kho yodhājīvo gāmaņi bhagavantaŋ etadavoca– ‘sutaŋ metaŋ, bhante, pubbakānaŋ ācariyapācariyānaŋ yodhājīvānaŋ bhāsamānānaŋ– “yo so yodhājīvo sangāme ussahati vāyamati, tamenaŋ (p. 2.496) ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī” ti. Idha bhagavā kimāhā’ ti? ‘Alaŋ gāmaņi, tiţţhatetaŋ; mā maŋ etaŋ pucchī’ ti. Dutiyampi kho …pe… tatiyampi kho yodhājīvo gāmaņi bhagavantaŋ etadavoca– ‘sutaŋ metaŋ, bhante, pubbakānaŋ ācariyapācariyānaŋ yodhājīvānaŋ bhāsamānānaŋ– “yo so yodhājīvo sangāme ussahati vāyamati, tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī” ti. Idha bhagavā kimāhā’ ti?

‘Addhā kho tyāhaŋ, gāmaņi, na labhāmi– “alaŋ, gāmaņi, tiţţhatetaŋ; mā maŋ etaŋ pucchī” ti. Api ca tyāhaŋ byākarissāmi. Yo so, gāmaņi, yodhājīvo sangāme ussahati vāyamati, tassa taŋ cittaŋ pubbe gahitaŋ dukkaţaŋ duppaņihitaŋ– “ime sattā haññantu vā bajjhantu vā ucchijjantu vā vinassantu vā mā vā ahesuŋ iti vā” ti. Tamenaŋ ussahantaŋ vāyamantaŋ pare hananti pariyāpādenti; so kāyassa bhedā paraŋ maraņā parajito nāma nirayo tattha upapajjatīti. Sace kho panassa evaŋ diţţhi hoti– “yo so yodhājīvo sangāme ussahati vāyamati tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī” ti, sāssa hoti micchādiţţhi. Micchādiţţhikassa kho panāhaŋ, gāmaņi, purisapuggalassa dvinnaŋ gatīnaŋ aññataraŋ gatiŋ vadāmi– nirayaŋ vā tiracchānayoniŋ vā’ ti.

Evaŋ vutte, yodhājīvo gāmaņi parodi, assūni pavattesi. ‘Etaŋ kho tyāhaŋ, gāmaņi, nālatthaŋ– “alaŋ, gāmaņi, tiţţhatetaŋ; mā maŋ etaŋ pucchī”’ ti. ‘Nāhaŋ, bhante, etaŋ rodāmi yaŋ maŋ bhagavā evamāha apicāhaŋ, bhante, pubbakehi ācariyapācariyehi yodhājīvehi dīgharattaŋ nikato vañcito paluddho– “yo so yodhājīvo sangāme ussahati vāyamati, tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī”’ ti. ‘Abhikkantaŋ, bhante …pe… ajjatagge pāņupetaŋ saraņaŋ gatan’ ti. Tatiyaŋ.

4. Hatthārohasuttaŋ
356. Atha (p. 2.497) kho hatthāroho gāmaņi yena bhagavā tenupasankami; upasankamitvā …pe… ajjatagge pāņupetaŋ saraņaŋ gatanti. Catutthaŋ.

5. Assārohasuttaŋ
357. Atha kho assāroho gāmaņi yena bhagavā tenupasankami; upasankamitvā ekamantaŋ nisīdi. Ekamantaŋ nisinno kho assāroho gāmaņi bhagavantaŋ etadavoca– ‘sutaŋ metaŋ, bhante, pubbakānaŋ ācariyapācariyānaŋ assārohānaŋ bhāsamānānaŋ– “yo so assāroho sangāme ussahati vāyamati, tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī” ti. Idha bhagavā kimāhā’ ti? ‘Alaŋ, gāmaņi, tiţţhatetaŋ; mā maŋ etaŋ pucchī’ ti. Dutiyampi kho …pe… tatiyampi kho assāroho gāmaņi bhagavantaŋ etadavoca– ‘sutaŋ metaŋ, bhante, pubbakānaŋ ācariyapācariyānaŋ assārohānaŋ bhāsamānānaŋ– “yo so assāroho sangāme ussahati vāyamati, tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī” ti. Idha bhagavā kimāhā’ ti?

‘Addhā kho tyāhaŋ, gāmaņi, na labhāmi– “alaŋ, gāmaņi, tiţţhatetaŋ; mā maŋ etaŋ pucchī” ti. Api ca kho tyāhaŋ byākarissāmi. Yo so, gāmaņi, assāroho sangāme ussahati vāyamati tassa taŋ cittaŋ pubbe gahitaŋ dukkaţaŋ duppaņihitaŋ– “ime sattā haññantu vā bajjhantu vā ucchijjantu vā vinassantu vā mā ahesuŋ iti vā” ti. Tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajito nāma nirayo tattha upapajjati. Sace kho panassa evaŋ diţţhi hoti– “yo so assāroho sangāme ussahati vāyamati, tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī” ti, sāssa hoti micchādiţţhi. Micchādiţţhikassa kho panāhaŋ gāmaņi, purisapuggalassa dvinnaŋ gatīnaŋ aññataraŋ gatiŋ vadāmi– nirayaŋ vā tiracchānayoniŋ vā’ ti.

Evaŋ (p. 2.498) vutte, assāroho gāmaņi parodi, assūni pavattesi. ‘Etaŋ kho tyāhaŋ, gāmaņi, nālatthaŋ– “alaŋ, gāmaņi, tiţţhatetaŋ; mā maŋ etaŋ pucchī”’ ti. ‘Nāhaŋ, bhante, etaŋ rodāmi yaŋ maŋ bhagavā evamāha. Apicāhaŋ, bhante, pubbakehi ācariyapācariyehi assārohehi dīgharattaŋ nikato vañcito paluddho– “yo so assāroho sangāme ussahati vāyamati, tamenaŋ ussahantaŋ vāyamantaŋ pare hananti pariyāpādenti, so kāyassa bhedā paraŋ maraņā parajitānaŋ devānaŋ sahabyataŋ upapajjatī”’ ti. ‘Abhikkantaŋ, bhante …pe… ajjatagge pāņupetaŋ saraņaŋ gatan’ ti. Pañcamaŋ.

6. Asibandhakaputtasuttaŋ
358. Ekaŋ samayaŋ bhagavā nāļandāyaŋ viharati pāvārikambavane. Atha kho asibandhakaputto gāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho asibandhakaputto gāmaņi bhagavantaŋ etadavoca– ‘brāhmaņā, bhante, pacchā bhūmakā kāmaņđalukā sevālamālikā udakorohakā aggiparicārakā. Te mataŋ kālankataŋ uyyāpenti nāma saññāpenti nāma saggaŋ nāma okkāmenti. Bhagavā pana, bhante, arahaŋ sammāsambuddho pahoti tathā kātuŋ yathā sabbo loko kāyassa bhedā paraŋ maraņā sugatiŋ saggaŋ lokaŋ upapajjeyyā’ ti? ‘Tena hi, gāmaņi, taññevettha paţipucchissāmi. Yathā te khameyya tathā naŋ byākareyyāsī’ ti.

‘Taŋ kiŋ maññasi, gāmaņi, idhassa puriso pāņātipātī adinnādāyī kāmesumicchācārī musāvādī pisuņavāco pharusavāco samphappalāpī abhijjhālu byāpannacitto micchādiţţhiko. Tamenaŋ mahā janakāyo sangamma samāgamma āyāceyya thomeyya pañjaliko anuparisakkeyya– “ayaŋ puriso kāyassa bhedā paraŋ maraņā sugatiŋ saggaŋ lokaŋ upapajjatū” ti. Taŋ kiŋ maññasi, gāmaņi api nu so puriso mahato janakāyassa āyācanahetu vā thomanahetu vā pañjalikā anuparisakkanahetu vā kāyassa bhedā paraŋ maraņā sugatiŋ saggaŋ lokaŋ upapajjeyyā’ ti? ‘No hetaŋ, bhante’.

‘Seyyathāpi, gāmaņi, puriso mahatiŋ puthusilaŋ gambhīre udakarahade pakkhipeyya. Tamenaŋ mahā janakāyo sangamma samāgamma āyāceyya thomeyya (p. 2.499) pañjaliko anuparisakkeyya– “ummujja, bho puthusile, uplava, bho puthusile thalamuplava, bho puthusile” ti. Taŋ kiŋ maññasi, gāmaņi, api nu sā puthusilā mahato janakāyassa āyācanahetu vā thomanahetu vā pañjalikā anuparisakkanahetu vā ummujjeyya vā uplaveyya vā thalaŋ vā uplaveyyā’ ti? ‘No hetaŋ, bhante’. ‘Evameva kho, gāmaņi, yo so puriso pāņātipātī adinnādāyī kāmesumicchācārī musāvādī pisuņavāco pharusavāco samphappalāpī abhijjhālu byāpannacitto micchādiţţhiko. Kiñcāpi taŋ mahā janakāyo sangamma samāgamma āyāceyya thomeyya pañjaliko anuparisakkeyya– “ayaŋ puriso kāyassa bhedā paraŋ maraņā sugatiŋ saggaŋ lokaŋ upapajjatū”’ ti, atha kho so puriso kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjeyya.

‘Taŋ kiŋ maññasi, gāmaņi, idhassa puriso pāņātipātā paţivirato adinnādānā paţivirato kāmesumicchācārā paţivirato musāvādā paţivirato pisuņāya vācāya paţivirato pharusāya vācāya paţivirato samphappalāpā paţivirato anabhijjhālu abyāpannacitto sammādiţţhiko. Tamenaŋ mahā janakāyo sangamma samāgamma āyāceyya thomeyya pañjaliko anuparisakkeyya– “ayaŋ puriso kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatū” ti. Taŋ kiŋ maññasi, gāmaņi, api nu so puriso mahato janakāyassa āyācanahetu vā thomanahetu vā pañjalikā anuparisakkanahetu vā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjeyyā’ ti? ‘No hetaŋ, bhante’.

‘Seyyathāpi, gāmaņi, puriso sappikumbhaŋ vā telakumbhaŋ vā gambhīre udakarahade ogāhetvā bhindeyya. Tatra yāssa sakkharā vā kaţhalā vā sā adhogāmī assa; yañca khvassa tatra sappi vā telaŋ vā taŋ uddhaŋ gāmi assa. Tamenaŋ mahā janakāyo sangamma samāgamma āyāceyya thomeyya pañjaliko anuparisakkeyya– “osīda, bho sappitela, saŋsīda bho sappitela, adho gaccha, bho sappitelā” ti. Taŋ kiŋ maññasi, gāmaņi, api (p. 2.500) nu taŋ sappitelaŋ mahato janakāyassa āyācanahetu vā thomanahetu vā pañjalikā anuparisakkanahetu vā osīdeyya vā saŋsīdeyya vā adho vā gaccheyyā’ ti? ‘No hetaŋ, bhante’. ‘Evameva kho, gāmaņi, yo so puriso pāņātipātā paţivirato, adinnādānā paţivirato, kāmesumicchācārā paţivirato, musāvādā paţivirato, pisuņāya vācāya paţivirato, pharusāya vācāya paţivirato samphappalāpā paţivirato, anabhijjhālu, abyāpannacitto, sammādiţţhiko, kiñcāpi taŋ mahā janakāyo sangamma samāgamma āyāceyya thomeyya pañjaliko anuparisakkeyya– “ayaŋ puriso kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjatū” ti, atha kho so puriso kāyassa bhedā paraŋ maraņā sugatiŋ saggaŋ lokaŋ upapajjeyyā’ ti. Evaŋ vutte, asibandhakaputto gāmaņi bhagavantaŋ etadavoca– ‘abhikkantaŋ, bhante …pe… ajjatagge pāņupetaŋ saraņaŋ gatan’ ti. Chaţţhaŋ.

7. Khettūpamasuttaŋ
359. Ekaŋ samayaŋ bhagavā nāļandāyaŋ viharati pāvārikambavane. Atha kho asibandhakaputto gāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho asibandhakaputto gāmaņi bhagavantaŋ etadavoca– ‘nanu, bhante, bhagavā sabbapāņabhūtahitānukampī viharatī’ ti? ‘Evaŋ, gāmaņi, tathāgato sabbapāņabhūtahitānukampī viharatī’ ti. ‘Atha kiñcarahi, bhante, bhagavā ekaccānaŋ sakkaccaŋ dhammaŋ deseti, ekaccānaŋ no tathā sakkaccaŋ dhammaŋ desetī’ ti? ‘Tena hi, gāmaņi, taññevettha paţipucchissāmi. Yathā te khameyya tathā naŋ byākareyyāsi. Taŋ kiŋ maññasi, gāmaņi, idhassu kassakassa gahapatino tīņi khettāni– ekaŋ khettaŋ aggaŋ, ekaŋ khettaŋ majjhimaŋ, ekaŋ khettaŋ hīnaŋ jangalaŋ ūsaraŋ pāpabhūmi. Taŋ kiŋ maññasi, gāmaņi, asu kassako gahapati bījāni patiţţhāpetukāmo kattha paţhamaŋ patiţţhāpeyya, yaŋ vā aduŋ khettaŋ aggaŋ yaŋ vā aduŋ khettaŋ majjhimaŋ, yaŋ vā aduŋ khettaŋ hīnaŋ jangalaŋ ūsaraŋ pāpabhūmī’ ti? ‘Asu, bhante, kassako gahapati bījāni patiţţhāpetukāmo yaŋ aduŋ khettaŋ aggaŋ tattha patiţţhāpeyya (p. 2.501) Tattha patiţţhāpetvā yaŋ aduŋ khettaŋ majjhimaŋ tattha patiţţhāpeyya. Tattha patiţţhāpetvā yaŋ aduŋ khettaŋ hīnaŋ jangalaŋ ūsaraŋ pāpabhūmi tattha patiţţhāpeyyapi, nopi patiţţhāpeyya. Taŋ kissa hetu? Antamaso gobhattampi bhavissatī’ ti.

‘Seyyathāpi, gāmaņi, yaŋ aduŋ khettaŋ aggaŋ; evameva mayhaŋ bhikkhubhikkhuniyo. Tesāhaŋ dhammaŋ desemi– ādikalyāņaŋ majjhekalyāņaŋ pariyosānakalyāņaŋ, sātthaŋ sabyañjanaŋ kevalaparipuņņaŋ parisuddhaŋ brahmacariyaŋ pakāsemi. Taŋ kissa hetu? Ete hi, gāmaņi, maŋdīpā maŋleņā maŋtāņā maŋsaraņā viharanti. Seyyathāpi, gāmaņi, yaŋ aduŋ khettaŋ majjhimaŋ; evameva mayhaŋ upāsaka-upāsikāyo. Tesaŋ pāhaŋ dhammaŋ desemi– ādikalyāņaŋ majjhekalyāņaŋ pariyosānakalyāņaŋ, sātthaŋ sabyañjanaŋ kevalaparipuņņaŋ parisuddhaŋ brahmacariyaŋ pakāsemi. Taŋ kissa hetu? Ete hi, gāmaņi, maŋdīpā maŋleņā maŋtāņā maŋsaraņā viharanti. Seyyathāpi, gāmaņi, yaŋ aduŋ khettaŋ hīnaŋ jangalaŋ ūsaraŋ pāpabhūmi; evameva mayhaŋ aññatitthiyā samaņabrāhmaņaparibbājakā Tesaŋ pāhaŋ dhammaŋ desemi– ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsemi. Taŋ kissa hetu? Appeva nāma ekaŋ padampi ājāneyyuŋ taŋ nesaŋ assa dīgharattaŋ hitāya sukhāyā’ ti.

‘Seyyathāpi, gāmaņi, purisassa tayo udakamaņikā– eko udakamaņiko acchiddo ahārī aparihārī, eko udakamaņiko acchiddo hārī parihārī, eko udakamaņiko chiddo hārī parihārī. Taŋ kiŋ maññasi, gāmaņi, asu puriso udakaŋ nikkhipitukāmo kattha paţhamaŋ nikkhipeyya, yo vā so udakamaņiko acchiddo ahārī aparihārī, yo vā so udakamaņiko acchiddo hārī parihārī, yo vā so udakamaņiko chiddo hārī parihārī’ ti? ‘Asu, bhante, puriso udakaŋ nikkhipitukāmo, yo so udakamaņiko acchiddo ahārī aparihārī tattha nikkhipeyya, tattha nikkhipitvā, yo so udakamaņiko acchiddo hārī parihārī tattha nikkhipeyya, tattha nikkhipitvā, yo so udakamaņiko chiddo hārī parihārī tattha nikkhipeyyapi, nopi nikkhipeyya. Taŋ kissa hetu? Antamaso bhaņđadhovanampi bhavissatī’ ti.

‘Seyyathāpi, gāmaņi, yo so udakamaņiko acchiddo ahārī aparihārī; evameva mayhaŋ bhikkhubhikkhuniyo. Tesāhaŋ dhammaŋ desemi– ādikalyāņaŋ majjhekalyāņaŋ pariyosānakalyāņaŋ (p. 2.502) sātthaŋ sabyañjanaŋ kevalaparipuņņaŋ parisuddhaŋ brahmacariyaŋ pakāsemi. Taŋ kissa hetu? Ete hi, gāmaņi, maŋdīpā maŋleņā maŋtāņā maŋsaraņā viharanti. Seyyathāpi, gāmaņi, yo so udakamaņiko acchiddo hārī parihārī; evameva mayhaŋ upāsaka-upāsikāyo. Tesāhaŋ dhammaŋ desemi– ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ, kevalaparipuņņaŋ parisuddhaŋ brahmacariyaŋ pakāsemi. Taŋ kissa hetu? Ete hi, gāmaņi, maŋdīpā maŋleņā maŋtāņā maŋsaraņā viharanti. Seyyathāpi, gāmaņi, yo so udakamaņiko chiddo hārī parihārī; evameva mayhaŋ aññatitthiyā samaņabrāhmaņaparibbājakā. Tesāhaŋ dhammaŋ desemi– ādikalyāņaŋ majjhekalyāņaŋ pariyosānakalyāņaŋ sātthaŋ sabyañjanaŋ kevalaparipuņņaŋ parisuddhaŋ brahmacariyaŋ pakāsemi. Taŋ kissa hetu? Appeva nāma ekaŋ padampi ājāneyyuŋ, taŋ nesaŋ assa dīgharattaŋ hitāya sukhāyā’ ti. Evaŋ vutte, asibandhakaputto gāmaņi bhagavantaŋ etadavoca– ‘abhikkantaŋ, bhante …pe… ajjatagge pāņupetaŋ saraņaŋ gatan’ ti. Sattamaŋ.

8. Sankhadhamasuttaŋ
360. Ekaŋ samayaŋ bhagavā nāļandāyaŋ viharati pāvārikambavane. Atha kho asibandhakaputto gāmaņi nigaņţhasāvako yena bhagavā tenupasankami; upasankamitvā ekamantaŋ nisīdi. Ekamantaŋ nisinnaŋ kho asibandhakaputtaŋ gāmaņiŋ bhagavā etadavoca– ‘kathaŋ nu kho, gāmaņi, nigaņţho nāţaputto sāvakānaŋ dhammaŋ desetī’ ti? ‘Evaŋ kho, bhante, nigaņţho nāţaputto sāvakānaŋ dhammaŋ deseti– “yo koci pāņaŋ atipāteti, sabbo so āpāyiko nerayiko, yo koci adinnaŋ ādiyati, sabbo so āpāyiko nerayiko yo koci kāmesu micchā carati, sabbo so āpāyiko nerayiko, yo koci musā bhaņati sabbo, so āpāyiko nerayiko. Yaŋbahulaŋ yaŋbahulaŋ viharati, tena tena nīyatī” ti. Evaŋ kho, bhante, nigaņţho nāţaputto sāvakānaŋ dhammaŋ desetī’ ti. ‘“Yaŋbahulaŋ yaŋbahulañca, gāmaņi, viharati, tena tena nīyati”, evaŋ sante na koci āpāyiko nerayiko bhavissati, yathā nigaņţhassa nāţaputtassa vacanaŋ’.

‘Taŋ (p. 2.503) kiŋ maññasi, gāmaņi, yo so puriso pāņātipātī rattiyā vā divasassa vā samayāsamayaŋ upādāya, katamo bahutaro samayo, yaŋ vā so pāņamatipāteti, yaŋ vā so pāņaŋ nātipātetī’ ti? ‘Yo so, bhante, puriso pāņātipātī rattiyā vā divasassa vā samayāsamayaŋ upādāya, appataro so samayo yaŋ so pāņamatipāteti, atha kho sveva bahutaro samayo yaŋ so pāņaŋ nātipātetī’ ti. ‘“Yaŋbahulaŋ yaŋbahulañca, gāmaņi, viharati tena tena nīyatī” ti, evaŋ sante na koci āpāyiko nerayiko bhavissati, yathā nigaņţhassa nāţaputtassa vacanaŋ’.

‘Taŋ kiŋ maññasi, gāmaņi, yo so puriso adinnādāyī rattiyā vā divasassa vā samayāsamayaŋ upādāya, katamo bahutaro samayo, yaŋ vā so adinnaŋ ādiyati, yaŋ vā so adinnaŋ nādiyatī’ ti. ‘Yo so, bhante, puriso adinnādāyī rattiyā vā divasassa vā samayāsamayaŋ upādāya appataro so samayo, yaŋ so adinnaŋ ādiyati, atha kho sveva bahutaro samayo, yaŋ so adinnaŋ nādiyatī’ ti. ‘“Yaŋbahulaŋ yaŋbahulañca, gāmaņi, viharati tena tena nīyatī” ti, evaŋ sante na koci āpāyiko nerayiko bhavissati, yathā nigaņţhassa nāţaputtassa vacanaŋ’.

‘Taŋ kiŋ maññasi, gāmaņi, yo so puriso kāmesumicchācārī rattiyā vā divasassa vā samayāsamayaŋ upādāya, katamo bahutaro samayo, yaŋ vā so kāmesu micchā carati, yaŋ vā so kāmesu micchā na caratī’ ti? ‘Yo so, bhante, puriso kāmesumicchācārī rattiyā vā divasassa vā samayāsamayaŋ upādāya, appataro so samayo yaŋ so kāmesu micchā carati, atha kho sveva bahutaro samayo, yaŋ so kāmesu micchā na caratī’ ti. ‘“Yaŋbahulaŋ yaŋbahulañca, gāmaņi, viharati tena tena nīyatī” ti evaŋ sante na koci āpāyiko nerayiko bhavissati, yathā nigaņţhassa nāţaputtassa vacanaŋ’.

‘Taŋ kiŋ maññasi, gāmaņi, yo so puriso musāvādī rattiyā vā divasassa vā samayāsamayaŋ upādāya, katamo bahutaro samayo, yaŋ vā so musā bhaņati, yaŋ vā so musā na bhaņatī’ ti? ‘Yo so, bhante puriso musāvādī rattiyā vā divasassa vā samayāsamayaŋ upādāya (p. 2.504) appataro so samayo, yaŋ so musā bhaņati, atha kho sveva bahutaro samayo, yaŋ so musā na bhaņatī’ ti. ‘“Yaŋbahulaŋ yaŋbahulañca, gāmaņi, viharati tena tena nīyatī” ti, evaŋ sante na koci āpāyiko nerayiko bhavissati, yathā nigaņţhassa nāţaputtassa vacanaŋ’.

‘Idha, gāmaņi, ekacco satthā evaŋvādī hoti evaŋdiţţhi – “yo koci pāņamatipāteti, sabbo so āpāyiko nerayiko, yo koci adinnaŋ ādiyati, sabbo so āpāyiko nerayiko, yo koci kāmesu micchā carati, sabbo so āpāyiko nerayiko, yo koci musā bhaņati, sabbo so āpāyiko nerayiko” ti. Tasmiŋ kho pana, gāmaņi, satthari sāvako abhippasanno hoti. Tassa evaŋ hoti– “mayhaŋ kho satthā evaŋvādī evaŋdiţţhi– yo koci pāņamatipāteti, sabbo so āpāyiko nerayikoti. Atthi kho pana mayā pāņo atipātito, ahampamhi āpāyiko nerayikoti diţţhiŋ paţilabhati. Taŋ, gāmaņi, vācaŋ appahāya taŋ cittaŋ appahāya taŋ diţţhiŋ appaţinissajjitvā yathābhataŋ nikkhitto evaŋ niraye. Mayhaŋ kho satthā evaŋvādī evaŋdiţţhi– yo koci adinnaŋ ādiyati, sabbo so āpāyiko nerayikoti. Atthi kho pana mayā adinnaŋ ādinnaŋ ahampamhi āpāyiko nerayikoti diţţhiŋ paţilabhati. Taŋ, gāmaņi, vācaŋ appahāya taŋ cittaŋ appahāya taŋ diţţhiŋ appaţinissajjitvā yathābhataŋ nikkhitto evaŋ niraye. Mayhaŋ kho satthā evaŋvādī evaŋdiţţhi– yo koci kāmesu micchā carati, sabbo so āpāyiko nerayiko” ti. Atthi kho pana mayā kāmesu micchā ciņņaŋ. “Ahampamhi āpāyiko nerayiko” ti diţţhiŋ paţilabhati. Taŋ, gāmaņi, vācaŋ appahāya taŋ cittaŋ appahāya taŋ diţţhiŋ appaţinissajjitvā yathābhataŋ nikkhitto evaŋ niraye. Mayhaŋ kho satthā evaŋvādī evaŋdiţţhi– yo koci musā bhaņati, sabbo so āpāyiko nerayikoti. Atthi kho pana mayā musā bhaņitaŋ. “Ahampamhi āpāyiko nerayiko” ti diţţhiŋ paţilabhati. Taŋ, gāmaņi, vācaŋ appahāya taŋ cittaŋ appahāya taŋ diţţhiŋ appaţinissajjitvā yathābhataŋ nikkhitto evaŋ niraye.

‘Idha (p. 2.505) pana, gāmaņi, tathāgato loke uppajjati arahaŋ sammāsambuddho vijjācaraņasampanno sugato lokavidū anuttaro purisadammasārathi satthā devamanussānaŋ buddho bhagavā. So anekapariyāyena pāņātipātaŋ garahati vigarahati, “pāņātipātā viramathā” ti cāha. Adinnādānaŋ garahati vigarahati, “adinnādānā viramathā” ti cāha. Kāmesumicchācāraŋ garahati, vigarahati “kāmesumicchācārā viramathā” ti cāha. Musāvādaŋ garahati vigarahati “musāvādā viramathā” ti cāha. Tasmiŋ kho pana, gāmaņi, satthari sāvako abhippasanno hoti. So iti paţisañcikkhati– “bhagavā kho anekapariyāyena pāņātipātaŋ garahati vigarahati, pāņātipātā viramathāti cāha. Atthi kho pana mayā pāņo atipātito yāvatako vā tāvatako vā. Yo kho pana mayā pāņo atipātito yāvatako vā tāvatako vā, taŋ na suţţhu, taŋ na sādhu. Ahañceva kho pana tappaccayā vippaţisārī assaŋ. Na metaŋ pāpaŋ kammaŋ akataŋ bhavissatī” ti. So iti paţisankhāya tañceva pāņātipātaŋ pajahati. Āyatiñca pāņātipātā paţivirato hoti. Evametassa pāpassa kammassa pahānaŋ hoti. Evametassa pāpassa kammassa samatikkamo hoti.

‘“Bhagavā kho anekapariyāyena adinnādānaŋ garahati vigarahati, adinnādānā viramathāti cāha. Atthi kho pana mayā adinnaŋ ādinnaŋ yāvatakaŋ vā tāvatakaŋ vā. Yaŋ kho pana mayā adinnaŋ ādinnaŋ yāvatakaŋ vā tāvatakaŋ vā taŋ na suţţhu, taŋ na sādhu. Ahañceva kho pana tappaccayā vippaţisārī assaŋ, na metaŋ pāpaŋ kammaŋ akataŋ bhavissatī” ti. So iti paţisankhāya tañceva adinnādānaŋ pajahati. Āyatiñca adinnādānā paţivirato hoti. Evametassa pāpassa kammassa pahānaŋ hoti. Evametassa pāpassa kammassa samatikkamo hoti.

‘“Bhagavā kho pana anekapariyāyena kāmesumicchācāraŋ garahati vigarahati, kāmesumicchācārā viramathāti cāha. Atthi kho pana mayā kāmesu micchā ciņņaŋ yāvatakaŋ vā tāvatakaŋ vā. Yaŋ kho pana mayā kāmesu micchā ciņņaŋ yāvatakaŋ vā tāvatakaŋ vā taŋ na suţţhu, taŋ na sādhu. Ahañceva kho pana tappaccayā vippaţisārī assaŋ, na (p. 2.506) metaŋ pāpaŋ kammaŋ akataŋ bhavissatī” ti. So iti paţisankhāya tañceva kāmesumicchācāraŋ pajahati, āyatiñca kāmesumicchācārā paţivirato hoti. Evametassa pāpassa kammassa pahānaŋ hoti. Evametassa pāpassa kammassa samatikkamo hoti.

‘“Bhagavā kho pana anekapariyāyena musāvādaŋ garahati vigarahati, musāvādā viramathāti cāha. Atthi kho pana mayā musā bhaņitaŋ yāvatakaŋ vā tāvatakaŋ vā. Yaŋ kho pana mayā musā bhaņitaŋ yāvatakaŋ vā tāvatakaŋ vā taŋ na suţţhu, taŋ na sādhu. Ahañceva kho pana tappaccayā vippaţisārī assaŋ, na metaŋ pāpaŋ kammaŋ akataŋ bhavissatī” ti. So iti paţisankhāya tañceva musāvādaŋ pajahati, āyatiñca musāvādā paţivirato hoti. Evametassa pāpassa kammassa pahānaŋ hoti. Evametassa pāpassa kammassa samatikkamo hoti.

‘So pāņātipātaŋ pahāya pāņātipātā paţivirato hoti. Adinnādānaŋ pahāya adinnādānā paţivirato hoti. Kāmesumicchācāraŋ pahāya kāmesumicchācārā paţivirato hoti. Musāvādaŋ pahāya musāvādā paţivirato hoti. Pisuņaŋ vācaŋ pahāya pisuņāya vācāya paţivirato hoti. Pharusaŋ vācaŋ pahāya pharusāya vācāya paţivirato hoti. Samphappalāpaŋ pahāya samphappalāpā paţivirato hoti. Abhijjhaŋ pahāya anabhijjhālu hoti. Byāpādappadosaŋ pahāya abyāpannacitto hoti. Micchādiţţhiŋ pahāya sammādiţţhiko hoti.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato mettāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjena pharitvā viharati. Seyyathāpi, gāmaņi, balavā sankhadhamo appakasireneva catuddisā viññāpeyya; evameva kho, gāmaņi, evaŋ bhāvitāya mettāya cetovimuttiyā evaŋ bahulīkatāya yaŋ pamāņakataŋ kammaŋ, na taŋ tatrāvasissati, na taŋ tatrāvatiţţhati.

‘Sa (p. 2.507) kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato karuņāsahagatena cetasā …pe… muditāsahagatena cetasā …pe…. Upekkhāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ. Iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati. Seyyathāpi, gāmaņi, balavā sankhadhamo appakasireneva catuddisā viññāpeyya; evameva kho, gāmaņi, evaŋ bhāvitāya upekkhāya cetovimuttiyā evaŋ bahulīkatāya yaŋ pamāņakataŋ kammaŋ na taŋ tatrāvasissati, na taŋ tatrāvatiţţhatī’ ti. Evaŋ vutte, asibandhakaputto gāmaņi bhagavantaŋ etadavoca – ‘abhikkantaŋ, bhante, abhikkantaŋ, bhante …pe… upāsakaŋ maŋ bhagavā dhāretu ajjatagge pāņupetaŋ saraņaŋ gatan’ ti. Aţţhamaŋ.

9. Kulasuttaŋ
361. Ekaŋ samayaŋ bhagavā kosalesu cārikaŋ caramāno mahatā bhikkhusanghena saddhiŋ yena nāļandā tadavasari Tatra sudaŋ bhagavā nāļandāyaŋ viharati pāvārikambavane.

Tena kho pana samayena nāļandā dubbhikkhā hoti dvīhitikā setaţţhikā salākāvuttā. Tena kho pana samayena nigaņţho nāţaputto nāļandāyaŋ paţivasati mahatiyā nigaņţhaparisāya saddhiŋ. Atha kho asibandhakaputto gāmaņi nigaņţhasāvako yena nigaņţho nāţaputto tenupasankami; upasankamitvā nigaņţhaŋ nāţaputtaŋ abhivādetvā ekamantaŋ nisīdi. Ekamantaŋ nisinnaŋ kho asibandhakaputtaŋ gāmaņiŋ nigaņţho nāţaputto etadavoca– ‘ehi tvaŋ, gāmaņi, samaņassa gotamassa vādaŋ āropehi. Evaŋ te kalyāņo kittisaddo abbhuggacchissati– “asibandhakaputtena gāmaņinā samaņassa gotamassa evaŋmahiddhikassa evaŋmahānubhāvassa vādo āropito”’ ti.

‘Kathaŋ panāhaŋ, bhante, samaņassa gotamassa evaŋmahiddhikassa evaŋmahānubhāvassa vādaŋ āropessāmī’ ti ‘Ehi tvaŋ, gāmaņi, yena samaņo gotamo tenupasankama; upasankamitvā samaņaŋ gotamaŋ evaŋ (p. 2.508) vadehi– “nanu, bhante, bhagavā anekapariyāyena kulānaŋ anuddayaŋ vaņņeti, anurakkhaŋ vaņņeti, anukampaŋ vaņņetī” ti? Sace kho, gāmaņi, samaņo gotamo evaŋ puţţho evaŋ byākaroti– “evaŋ, gāmaņi, tathāgato anekapariyāyena kulānaŋ anuddayaŋ vaņņeti, anurakkhaŋ vaņņeti, anukampaŋ vaņņetī” ti, tamenaŋ tvaŋ evaŋ vadeyyāsi– “atha kiñcarahi, bhante, bhagavā dubbhikkhe dvīhitike setaţţhike salākāvutte mahatā bhikkhusanghena saddhiŋ cārikaŋ carati? Ucchedāya bhagavā kulānaŋ paţipanno, anayāya bhagavā kulānaŋ paţipanno, upaghātāya bhagavā kulānaŋ paţipanno” ti! Imaŋ kho te, gāmaņi, samaņo gotamo ubhatokoţikaŋ pañhaŋ puţţho neva sakkhati uggilituŋ, neva sakkhati ogilitun’ ti. ‘Evaŋ bhante’ ti kho asibandhakaputto gāmaņi nigaņţhassa nāţaputtassa paţissutvā uţţhāyāsanā nigaņţhaŋ nāţaputtaŋ abhivādetvā padakkhiņaŋ katvā yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho asibandhakaputto gāmaņi bhagavantaŋ etadavoca–

‘Nanu, bhante, bhagavā anekapariyāyena kulānaŋ anuddayaŋ vaņņeti, anurakkhaŋ vaņņeti, anukampaŋ vaņņetī’ ti? ‘Evaŋ, gāmaņi, tathāgato anekapariyāyena kulānaŋ anuddayaŋ vaņņeti, anurakkhaŋ vaņņeti, anukampaŋ vaņņetī’ ti. ‘Atha kiñcarahi, bhante, bhagavā dubbhikkhe dvīhitike setaţţhike salākāvutte mahatā bhikkhusanghena saddhiŋ cārikaŋ carati? Ucchedāya bhagavā kulānaŋ paţipanno, anayāya bhagavā kulānaŋ paţipanno, upaghātāya bhagavā kulānaŋ paţipanno’ ti. ‘Ito so, gāmaņi, ekanavutikappe yamahaŋ anussarāmi, nābhijānāmi kiñci kulaŋ pakkabhikkhānuppadānamattena upahatapubbaŋ. Atha kho yāni tāni kulāni ađđhāni mahaddhanāni mahābhogāni pahūtajātarūparajatāni pahūtavittūpakaraņāni pahūtadhanadhaññāni, sabbāni tāni dānasambhūtāni ceva saccasambhūtāni ca sāmaññasambhūtāni ca. Aţţha kho, gāmaņi, hetū, aţţha paccayā kulānaŋ upaghātāya. Rājato vā kulāni upaghātaŋ gacchanti, corato vā kulāni upaghātaŋ gacchanti, aggito vā kulāni upaghātaŋ gacchanti (p. 2.509) udakato vā kulāni upaghātaŋ gacchanti, nihitaŋ vā ţhānā vigacchati, duppayuttā vā kammantā vipajjanti, kule vā kulangāroti uppajjati, yo te bhoge vikirati vidhamati viddhaŋseti, aniccatāye aţţhamīti. Ime kho, gāmaņi, aţţha hetū, aţţha paccayā kulānaŋ upaghātāya Imesu kho, gāmaņi, aţţhasu hetūsu, aţţhasu paccayesu saŋvijjamānesu yo maŋ evaŋ vadeyya– “ucchedāya bhagavā kulānaŋ paţipanno, anayāya bhagavā kulānaŋ paţipanno, upaghātāya bhagavā kulānaŋ paţipanno” ti, taŋ, gāmaņi, vācaŋ appahāya taŋ cittaŋ appahāya taŋ diţţhiŋ appaţinissajjitvā yathābhataŋ nikkhitto evaŋ niraye’ ti. Evaŋ vutte, asibandhakaputto gāmaņi bhagavantaŋ etadavoca– ‘abhikkantaŋ, bhante, abhikkantaŋ, bhante …pe… upāsakaŋ maŋ bhagavā dhāretu ajjatagge pāņupetaŋ saraņaŋ gatan’ ti. Navamaŋ.

10. Maņicūļakasuttaŋ
362. Ekaŋ samayaŋ bhagavā rājagahe viharati veļuvane kalandakanivāpe. Tena kho pana samayena rājantepure rājaparisāya sannisinnānaŋ sannipatitānaŋ ayamantarākathā udapādi– ‘kappati samaņānaŋ sakyaputtiyānaŋ jātarūparajataŋ, sādiyanti samaņā sakyaputtiyā jātarūparajataŋ, paţiggaņhanti samaņā sakyaputtiyā jātarūparajatan’ ti!

Tena kho pana samayena maņicūļako gāmaņi tassaŋ parisāyaŋ nisinno hoti. Atha kho maņicūļako gāmaņi taŋ parisaŋ etadavoca– ‘mā ayyo evaŋ avacuttha. Na kappati samaņānaŋ sakyaputtiyānaŋ jātarūparajataŋ, na sādiyanti samaņā sakyaputtiyā jātarūparajataŋ, nappaţiggaņhanti samaņā sakyaputtiyā jātarūparajataŋ, nikkhittamaņisuvaņņā samaņā sakyaputtiyā apetajātarūparajatā’ ti. Asakkhi kho maņicūļako gāmaņi taŋ parisaŋ saññāpetuŋ. Atha kho maņicūļako gāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho maņicūļako gāmaņi bhagavantaŋ etadavoca – ‘idha, bhante, rājantepure rājaparisāya sannisinnānaŋ sannipatitānaŋ ayamantarākathā udapādi – “kappati samaņānaŋ sakyaputtiyānaŋ jātarūparajataŋ, sādiyanti samaņā sakyaputtiyā jātarūparajataŋ, paţiggaņhanti samaņā sakyaputtiyā jātarūparajatan” ti. Evaŋ vutte, ahaŋ, bhante, taŋ parisaŋ etadavocaŋ– “mā ayyo evaŋ avacuttha. Na kappati samaņānaŋ sakyaputtiyānaŋ jātarūparajataŋ, na sādiyanti samaņā sakyaputtiyā jātarūparajataŋ, nappaţiggaņhanti samaņā sakyaputtiyā (p. 2.510) jātarūparajataŋ, nikkhittamaņisuvaņņā samaņā sakyaputtiyā apetajātarūparajatā” ti. Asakkhiŋ khvāhaŋ, bhante, taŋ parisaŋ saññāpetuŋ. Kaccāhaŋ, bhante, evaŋ byākaramāno vuttavādī ceva bhagavato homi, na ca bhagavantaŋ abhūtena abbhācikkhāmi, dhammassa cānudhammaŋ byākaromi, na ca koci sahadhammiko vādānuvādo gārayhaŋ ţhānaŋ āgacchatī’ ti?

‘Taggha tvaŋ, gāmaņi, evaŋ byākaramāno vuttavādī ceva me hosi, na ca maŋ abhūtena abbhācikkhasi, dhammassa cānudhammaŋ byākarosi, na ca koci sahadhammiko vādānuvādo gārayhaŋ ţhānaŋ āgacchati. Na hi, gāmaņi, kappati samaņānaŋ sakyaputtiyānaŋ jātarūparajataŋ, na sādiyanti samaņā sakyaputtiyā jātarūparajataŋ, nappaţiggaņhanti samaņā sakyaputtiyā jātarūparajataŋ, nikkhittamaņisuvaņņā samaņā sakyaputtiyā apetajātarūparajatā. Yassa kho, gāmaņi, jātarūparajataŋ kappati, pañcapi tassa kāmaguņā kappanti. Yassa pañca kāmaguņā kappanti ( ), ekaŋsenetaŋ gāmaņi, dhāreyyāsi assamaņadhammo asakyaputtiyadhammoti. Api cāhaŋ, gāmaņi, evaŋ vadāmi– tiņaŋ tiņatthikena pariyesitabbaŋ, dāru dārutthikena pariyesitabbaŋ, sakaţaŋ sakaţatthikena pariyesitabbaŋ, puriso purisatthikena pariyesitabbo . Natvevāhaŋ, gāmaņi, kenaci pariyāyena “jātarūparajataŋ sāditabbaŋ pariyesitabban” ti vadāmī’ ti. Dasamaŋ.

11. Bhadrakasuttaŋ
363. Ekaŋ samayaŋ bhagavā mallesu viharati uruvelakappaŋ nāma mallānaŋ nigamo. Atha kho bhadrako gāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho bhadrako gāmaņi bhagavantaŋ etadavoca– ‘sādhu me, bhante, bhagavā dukkhassa samudayañca atthangamañca desetū’ ti. ‘Ahañce te, gāmaņi, atītamaddhānaŋ ārabbha (p. 2.511) dukkhassa samudayañca atthangamañca deseyyaŋ– “evaŋ ahosi atītamaddhānan” ti, tatra te siyā kankhā, siyā vimati. Ahaŋ ce te, gāmaņi, anāgatamaddhānaŋ ārabbha dukkhassa samudayañca atthangamañca deseyyaŋ– “evaŋ bhavissati anāgatamaddhānan” ti, tatrāpi te siyā kankhā, siyā vimati. Api cāhaŋ, gāmaņi, idheva nisinno ettheva te nisinnassa dukkhassa samudayañca atthangamañca desessāmi. Taŋ suņāhi sādhukaŋ manasi karohi; bhāsissāmī’ ti. ‘Evaŋ, bhante’ ti kho bhadrako gāmaņi bhagavato paccassosi. Bhagavā etadavoca–

‘Taŋ kiŋ maññasi, gāmaņi, atthi te uruvelakappe manussā yesaŋ te vadhena vā bandhena vā jāniyā vā garahāya vā uppajjeyyuŋ sokaparidevadukkhadomanassupāyāsā’ ti? ‘Atthi me, bhante, uruvelakappe manussā yesaŋ me vadhena vā bandhena vā jāniyā vā garahāya vā uppajjeyyuŋ sokaparidevadukkhadomanassupāyāsā’ ti. ‘Atthi pana te, gāmaņi, uruvelakappe manussā yesaŋ te vadhena vā bandhena vā jāniyā vā garahāya vā nuppajjeyyuŋ sokaparidevadukkhadomanassupāyāsā’ ti? ‘Atthi me, bhante, uruvelakappe manussā yesaŋ me vadhena vā bandhena vā jāniyā vā garahāya vā nuppajjeyyuŋ sokaparidevadukkhadomanassupāyāsā’ ti. ‘Ko nu kho, gāmaņi, hetu, ko paccayo yena te ekaccānaŋ uruvelakappiyānaŋ manussānaŋ vadhena vā bandhena vā jāniyā vā garahāya vā uppajjeyyuŋ sokaparidevadukkhadomanassupāyāsā’ ti? ‘Yesaŋ me, bhante, uruvelakappiyānaŋ manussānaŋ vadhena vā bandhena vā jāniyā vā garahāya vā uppajjeyyuŋ sokaparidevadukkhadomanassupāyāsā, atthi me tesu chandarāgo Yesaŋ pana, bhante, uruvelakappiyānaŋ manussānaŋ vadhena vā bandhena vā jāniyā vā garahāya vā nuppajjeyyuŋ sokaparidevadukkhadomanassupāyāsā, natthi me tesu chandarāgo’ ti. ‘Iminā tvaŋ, gāmaņi, dhammena diţţhena viditena akālikena pattena pariyogāļhena atītānāgate nayaŋ nehi– “yaŋ kho kiñci atītamaddhānaŋ dukkhaŋ uppajjamānaŋ uppajji sabbaŋ taŋ chandamūlakaŋ chandanidānaŋ. Chando hi mūlaŋ dukkhassa. Yampi hi kiñci anāgatamaddhānaŋ dukkhaŋ uppajjamānaŋ uppajjissati, sabbaŋ taŋ chandamūlakaŋ chandanidānaŋ. Chando hi mūlaŋ dukkhassā”’ ti (p. 2.512) ‘Acchariyaŋ, bhante, abbhutaŋ, bhante! Yāva subhāsitaŋ cidaŋ, bhante, bhagavatā

– “yaŋ kiñci dukkhaŋ uppajjamānaŋ uppajjati, sabbaŋ taŋ chandamūlakaŋ chandanidānaŋ. Chando hi mūlaŋ dukkhassā” ti.

Atthi me, bhante, ciravāsī nāma kumāro bahi āvasathe paţivasati. So khvāhaŋ, bhante, kālasseva vuţţhāya purisaŋ uyyojemi – “gaccha, bhaņe, ciravāsiŋ kumāraŋ jānāhī” ti. Yāvakīvañca, bhante, so puriso nāgacchati, tassa me hoteva aññathattaŋ– “mā heva ciravāsissa kumārassa kiñci ābādhayitthā”’ ti .

‘Taŋ kiŋ maññasi, gāmaņi, ciravāsissa kumārassa vadhena vā bandhena vā jāniyā vā garahāya vā uppajjeyyuŋ sokaparidevadukkhadomanassupāyāsā’ ti ‘Ciravāsissa me, bhante, kumārassa vadhena vā bandhena vā jāniyā vā garahāya vā jīvitassapi siyā aññathattaŋ, kiŋ pana me nuppajjissanti sokaparidevadukkhadomanassupāyāsā’ ti. ‘Imināpi kho etaŋ, gāmaņi, pariyāyena veditabbaŋ– “yaŋ kiñci dukkhaŋ uppajjamānaŋ uppajjati, sabbaŋ taŋ chandamūlakaŋ chandanidānaŋ. Chando hi mūlaŋ dukkhassā”’ ti.

‘Taŋ kiŋ maññasi, gāmaņi, yadā te ciravāsimātā adiţţhā ahosi, assutā ahosi, te ciravāsimātuyā chando vā rāgo vā pemaŋ vā’ ti? ‘No hetaŋ, bhante’. ‘Dassanaŋ vā te, gāmaņi, āgamma savanaŋ vā evaŋ te ahosi– “ciravāsimātuyā chando vā rāgo vā pemaŋ vā”’ ti? ‘Evaŋ, bhante’.

‘Taŋ kiŋ maññasi, gāmaņi, ciravāsimātuyā te vadhena vā bandhena vā jāniyā vā garahāya vā uppajjeyyuŋ sokaparidevadukkhadomanassupāyāsā’ ti? ‘Ciravāsimātuyā me, bhante, vadhena vā bandhena vā jāniyā vā garahāya vā jīvitassapi siyā aññathattaŋ, kiŋ pana me nuppajjissanti sokaparidevadukkhadomanassupāyāsā’ ti! ‘Imināpi kho etaŋ, gāmaņi, pariyāyena veditabbaŋ– “yaŋ kiñci dukkhaŋ uppajjamānaŋ uppajjati, sabbaŋ taŋ chandamūlakaŋ chandanidānaŋ. Chando hi mūlaŋ dukkhassā”’ ti. Ekādasamaŋ.

12. Rāsiyasuttaŋ
364. Atha (p. 2.513) kho rāsiyo gāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho rāsiyo gāmaņi bhagavantaŋ etadavoca– ‘sutaŋ metaŋ, bhante, “samaņo gotamo sabbaŋ tapaŋ garahati, sabbaŋ tapassiŋ lūkhajīviŋ ekaŋsena upavadati upakkosatī” ti . Ye te, bhante, evamāhaŋsu– “samaņo gotamo sabbaŋ tapaŋ garahati, sabbaŋ tapassiŋ lūkhajīviŋ ekaŋsena upavadati upakkosatī” ti, kacci te, bhante, bhagavato vuttavādino, na ca bhagavantaŋ abhūtena abbhācikkhanti, dhammassa cānudhammaŋ byākaronti, na ca koci sahadhammiko vādānuvādo gārayhaŋ ţhānaŋ āgacchatī’ ti? ‘Ye te, gāmaņi, evamāhaŋsu– “samaņo gotamo sabbaŋ tapaŋ garahati, sabbaŋ tapassiŋ lūkhajīviŋ ekaŋsena upavadati upakkosatī” ti, na me te vuttavādino, abbhācikkhanti ca pana maŋ te asatā tucchā abhūtena’.

‘Dveme, gāmaņi, antā pabbajitena na sevitabbā– yo cāyaŋ kāmesu kāmasukhallikānuyogo hīno gammo pothujjaniko anariyo anatthasaŋhito, yo cāyaŋ attakilamathānuyogo dukkho anariyo anatthasaŋhito. Ete te, gāmaņi, ubho ante anupagamma majjhimā paţipadā tathāgatena abhisambuddhā cakkhukaraņī ñāņakaraņī upasamāya abhiññāya sambodhāya nibbānāya saŋvattati. Katamā ca sā, gāmaņi, majjhimā paţipadā tathāgatena abhisambuddhā– cakkhukaraņī ñāņakaraņī upasamāya abhiññāya sambodhāya nibbānāya saŋvattati? Ayameva ariyo aţţhangiko maggo, seyyathidaŋ– sammādiţţhi …pe… sammāsamādhi. Ayaŋ kho sā, gāmaņi, majjhimā paţipadā tathāgatena abhisambuddhā– cakkhukaraņī ñāņakaraņī upasamāya abhiññāya sambodhāya nibbānāya saŋvattati.

‘Tayo kho me, gāmaņi, kāmabhogino santo saŋvijjamānā lokasmiŋ. Katame tayo? Idha, gāmaņi, ekacco kāmabhogī adhammena bhoge pariyesati, sāhasena adhammena bhoge pariyesitvā sāhasena na attānaŋ sukheti na pīņeti na saŋvibhajati na puññāni karoti. Idha pana, gāmaņi, ekacco kāmabhogī adhammena bhoge pariyesati sāhasena. Adhammena bhoge pariyesitvā sāhasena attānaŋ sukheti pīņeti, na saŋvibhajati na puññāni karoti. Idha pana, gāmaņi, ekacco kāmabhogī adhammena bhoge pariyesati (p. 2.514) sāhasena. Adhammena bhoge pariyesitvā sāhasena attānaŋ sukheti pīņeti saŋvibhajati puññāni karoti.

‘Idha pana, gāmaņi, ekacco kāmabhogī dhammādhammena bhoge pariyesati sāhasenapi asāhasenapi. Dhammādhammena bhoge pariyesitvā sāhasenapi asāhasenapi na attānaŋ sukheti, na pīņeti, na saŋvibhajati, na puññāni karoti. Idha pana, gāmaņi, ekacco kāmabhogī dhammādhammena bhoge pariyesati sāhasenapi asāhasenapi. Dhammādhammena bhoge pariyesitvā sāhasenapi asāhasenapi attānaŋ sukheti pīņeti, na saŋvibhajati, na puññāni karoti. Idha pana, gāmaņi, ekacco kāmabhogī dhammādhammena bhoge pariyesati, sāhasenapi asāhasenapi Dhammādhammena bhoge pariyesitvā sāhasenapi asāhasenapi attānaŋ sukheti pīņeti saŋvibhajati puññāni karoti.

‘Idha pana, gāmaņi, ekacco kāmabhogī dhammena bhoge pariyesati asāhasena. Dhammena bhoge pariyesitvā asāhasena na attānaŋ sukheti, na pīņeti, na saŋvibhajati, na puññāni karoti. Idha pana, gāmaņi, ekacco kāmabhogī dhammena bhoge pariyesati asāhasena. Dhammena bhoge pariyesitvā asāhasena attānaŋ sukheti pīņeti, na saŋvibhajati, na puññāni karoti. Idha pana, gāmaņi, ekacco kāmabhogī dhammena bhoge pariyesati asāhasena. Dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti. Te ca bhoge gadhito mucchito ajjhopanno anādīnavadassāvī anissaraņapañño paribhuñjati. Idha pana, gāmaņi, ekacco kāmabhogī dhammena bhoge pariyesati asāhasena. Dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti. Te ca bhoge agadhito amucchito anajjhopanno ādīnavadassāvī nissaraņapañño paribhuñjati.

‘Tatra (p. 2.515) gāmaņi, yvāyaŋ kāmabhogī adhammena bhoge pariyesati sāhasena, adhammena bhoge pariyesitvā sāhasena na attānaŋ sukheti, na pīņeti, na saŋvibhajati, na puññāni karoti. Ayaŋ, gāmaņi, kāmabhogī tīhi ţhānehi gārayho. Katamehi tīhi ţhānehi gārayho? Adhammena bhoge pariyesati sāhasenāti, iminā paţhamena ţhānena gārayho. Na attānaŋ sukheti na pīņetīti, iminā dutiyena ţhānena gārayho. Na saŋvibhajati, na puññāni karotīti, iminā tatiyena ţhānena gārayho. Ayaŋ, gāmaņi, kāmabhogī imehi tīhi ţhānehi gārayho.

‘Tatra, gāmaņi, yvāyaŋ kāmabhogī adhammena bhoge pariyesati sāhasena, adhammena bhoge pariyesitvā sāhasena attānaŋ sukheti pīņeti, na saŋvibhajati, na puññāni karoti. Ayaŋ, gāmaņi, kāmabhogī dvīhi ţhānehi gārayho, ekena ţhānena pāsaŋso. Katamehi dvīhi ţhānehi gārayho? Adhammena bhoge pariyesati sāhasenāti, iminā paţhamena ţhānena gārayho. Na saŋvibhajati, na puññāni karotīti, iminā dutiyena ţhānena gārayho. Katamena ekena ţhānena pāsaŋso? Attānaŋ sukheti pīņetīti, iminā ekena ţhānena pāsaŋso. Ayaŋ, gāmaņi, kāmabhogī imehi dvīhi ţhānehi gārayho, iminā ekena ţhānena pāsaŋso.

‘Tatra, gāmaņi, yvāyaŋ kāmabhogī adhammena bhoge pariyesati sāhasena, adhammena bhoge pariyesitvā sāhasena attānaŋ sukheti pīņeti saŋvibhajati puññāni karoti. Ayaŋ, gāmaņi, kāmabhogī ekena ţhānena gārayho, dvīhi ţhānehi pāsaŋso. Katamena ekena ţhānena gārayho? Adhammena bhoge pariyesati sāhasenāti, iminā ekena ţhānena gārayho. Katamehi dvīhi ţhānehi pāsaŋso? Attānaŋ sukheti pīņetīti, iminā paţhamena ţhānena pāsaŋso. Saŋvibhajati puññāni karotīti, iminā dutiyena ţhānena pāsaŋso. Ayaŋ, gāmaņi, kāmabhogī, iminā ekena ţhānena gārayho, imehi dvīhi ţhānehi pāsaŋso.

‘Tatra, gāmaņi, yvāyaŋ kāmabhogī dhammādhammena bhoge pariyesati sāhasenapi asāhasenapi, dhammādhammena bhoge pariyesitvā sāhasenapi asāhasenapi na attānaŋ sukheti, na pīņeti, na saŋvibhajati, na (p. 2.516) puññāni karoti. Ayaŋ, gāmaņi, kāmabhogī ekena ţhānena pāsaŋso, tīhi ţhānehi gārayho. Katamena ekena ţhānena pāsaŋso? Dhammena bhoge pariyesati asāhasenāti, iminā ekena ţhānena pāsaŋso. Katamehi tīhi ţhānehi gārayho? Adhammena bhoge pariyesati sāhasenāti, iminā paţhamena ţhānena gārayho. Na attānaŋ sukheti, na pīņetīti, iminā dutiyena ţhānena gārayho. Na saŋvibhajati, na puññāni karotīti, iminā tatiyena ţhānena gārayho. Ayaŋ, gāmaņi, kāmabhogī iminā ekena ţhānena pāsaŋso, imehi tīhi ţhānehi gārayho.

‘Tatra, gāmaņi, yvāyaŋ kāmabhogī dhammādhammena bhoge pariyesati sāhasenapi asāhasenapi, dhammādhammena bhoge pariyesitvā sāhasenapi asāhasenapi attānaŋ sukheti pīņeti, na saŋvibhajati, na puññāni karoti. Ayaŋ, gāmaņi, kāmabhogī dvīhi ţhānehi pāsaŋso, dvīhi ţhānehi gārayho. Katamehi dvīhi ţhānehi pāsaŋso? Dhammena bhoge pariyesati asāhasenāti, iminā paţhamena ţhānena pāsaŋso. Attānaŋ sukheti pīņetīti, iminā dutiyena ţhānena pāsaŋso Katamehi dvīhi ţhānehi gārayho? Adhammena bhoge pariyesati sāhasenāti, iminā paţhamena ţhānena gārayho. Na saŋvibhajati, na puññāni karotīti, iminā dutiyena ţhānena gārayho. Ayaŋ, gāmaņi, kāmabhogī imehi dvīhi ţhānehi pāsaŋso, imehi dvīhi ţhānehi gārayho.

‘Tatra, gāmaņi, yvāyaŋ kāmabhogī dhammādhammena bhoge pariyesati sāhasenapi asāhasenapi, dhammādhammena bhoge pariyesitvā sāhasenapi asāhasenapi attānaŋ sukheti pīņeti saŋvibhajati puññāni karoti. Ayaŋ, gāmaņi, kāmabhogī tīhi ţhānehi pāsaŋso, ekena ţhānena gārayho. Katamehi tīhi ţhānehi pāsaŋso? Dhammena bhoge pariyesati asāhasenāti, iminā paţhamena ţhānena pāsaŋso. Attānaŋ sukheti pīņetīti, iminā dutiyena ţhānena pāsaŋso. Saŋvibhajati puññāni karotīti, iminā tatiyena ţhānena pāsaŋso. Katamena ekena ţhānena gārayho? Adhammena bhoge pariyesati sāhasenāti (p. 2.517) iminā ekena ţhānena gārayho. Ayaŋ, gāmaņi, kāmabhogī imehi tīhi ţhānehi pāsaŋso, iminā ekena ţhānena gārayho.

‘Tatra, gāmaņi, yvāyaŋ kāmabhogī dhammena bhoge pariyesati asāhasena dhammena bhoge pariyesitvā asāhasena, na attānaŋ sukheti, na pīņeti, na saŋvibhajati, na puññāni karoti. Ayaŋ, gāmaņi, kāmabhogī ekena ţhānena pāsaŋso, dvīhi ţhānehi gārayho. Katamena ekena ţhānena pāsaŋso? Dhammena bhoge pariyesati asāhasenāti, iminā ekena ţhānena pāsaŋso. Katamehi dvīhi ţhānehi gārayho? Na attānaŋ sukheti, na pīņetīti, iminā paţhamena ţhānena gārayho. Na saŋvibhajati, na puññāni karotīti, iminā dutiyena ţhānena gārayho. Ayaŋ, gāmaņi, kāmabhogī iminā ekena ţhānena pāsaŋso, imehi dvīhi ţhānehi gārayho.

‘Tatra gāmaņi, yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena attānaŋ sukheti pīņeti, na saŋvibhajati, na puññāni karoti. Ayaŋ, gāmaņi, kāmabhogī dvīhi ţhānehi pāsaŋso, ekena ţhānena gārayho. Katamehi dvīhi ţhānehi pāsaŋso? Dhammena bhoge pariyesati asāhasenāti, iminā paţhamena ţhānena pāsaŋso. Attānaŋ sukheti pīņetīti, iminā dutiyena ţhānena pāsaŋso. Katamena ekena ţhānena gārayho Na saŋvibhajati, na puññāni karotīti, iminā ekena ţhānena gārayho. Ayaŋ, gāmaņi, kāmabhogī imehi dvīhi ţhānehi pāsaŋso, iminā ekena ţhānena gārayho.

‘Tatra, gāmaņi, yvāyaŋ kāmabhogī dhammena bhoge pariyesati asāhasena dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti, te ca bhoge gadhito mucchito ajjhopanno anādīnavadassāvī anissaraņapañño paribhuñjati. Ayaŋ, gāmaņi, kāmabhogī tīhi ţhānehi pāsaŋso, ekena ţhānena gārayho. Katamehi tīhi ţhānehi pāsaŋso? Dhammena bhoge pariyesati asāhasenāti, iminā paţhamena ţhānena pāsaŋso. Attānaŋ sukheti pīņetīti, iminā dutiyena ţhānena pāsaŋso. Saŋvibhajati puññāni karotīti, iminā tatiyena ţhānena pāsaŋso (p. 2.518) Katamena ekena ţhānena gārayho? Te ca bhoge gadhito mucchito ajjhopanno anādīnavadassāvī anissaraņapañño paribhuñjatīti, iminā ekena ţhānena gārayho. Ayaŋ, gāmaņi, kāmabhogī imehi tīhi ţhānehi pāsaŋso, iminā ekena ţhānena gārayho.

‘Tatra, gāmaņi, yvāyaŋ kāmabhogī dhammena bhoge pariyesati asāhasena, dhammena bhoge pariyesitvā asāhasena attānaŋ sukheti pīņeti saŋvibhajati puññāni karoti. Te ca bhoge agadhito amucchito anajjhopanno ādīnavadassāvī nissaraņapañño paribhuñjati. Ayaŋ, gāmaņi, kāmabhogī catūhi ţhānehi pāsaŋso. Katamehi catūhi ţhānehi pāsaŋso? Dhammena bhoge pariyesati asāhasenāti, iminā paţhamena ţhānena pāsaŋso. Attānaŋ sukheti pīņetīti, iminā dutiyena ţhānena pāsaŋso. Saŋvibhajati puññāni karotīti, iminā tatiyena ţhānena pāsaŋso. Te ca bhoge agadhito amucchito anajjhopanno ādīnavadassāvī nissaraņapañño paribhuñjatīti, iminā catutthena ţhānena pāsaŋso. Ayaŋ, gāmaņi, kāmabhogī imehi catūhi ţhānehi pāsaŋso.

‘Tayome, gāmaņi, tapassino lūkhajīvino santo saŋvijjamānā lokasmiŋ. Katame tayo? Idha, gāmaņi, ekacco tapassī lūkhajīvī saddhā agārasmā anagāriyaŋ pabbajito hoti– “appeva nāma kusalaŋ dhammaŋ adhigaccheyyaŋ, appeva nāma uttarimanussadhammā alamariyañāņadassanavisesaŋ sacchikareyyan” ti. So attānaŋ ātāpeti paritāpeti, kusalañca dhammaŋ nādhigacchati, uttari ca manussadhammā alamariyañāņadassanavisesaŋ na sacchikaroti.

‘Idha pana, gāmaņi, ekacco tapassī lūkhajīvī saddhā agārasmā anagāriyaŋ pabbajito hoti– “appeva nāma kusalaŋ dhammaŋ adhigaccheyyaŋ, appeva nāma uttarimanussadhammā alamariyañāņadassanavisesaŋ sacchikareyyan” ti. So attānaŋ ātāpeti paritāpeti, kusalañhi kho dhammaŋ adhigacchati, uttarimanussadhammā alamariyañāņadassanavisesaŋ na sacchikaroti.

‘Idha (p. 2.519) pana, gāmaņi, ekacco tapassī lūkhajīvī saddhā agārasmā anagāriyaŋ pabbajito hoti– “appeva nāma kusalaŋ dhammaŋ adhigaccheyyaŋ, appeva nāma uttarimanussadhammā alamariyañāņadassanavisesaŋ sacchikareyyan” ti. So attānaŋ ātāpeti paritāpeti kusalañca dhammaŋ adhigacchati, uttari ca manussadhammā alamariyañāņadassanavisesaŋ sacchikaroti.

‘Tatra, gāmaņi, yvāyaŋ tapassī lūkhajīvī attānaŋ ātāpeti paritāpeti, kusalañca dhammaŋ nādhigacchati, uttari ca manussadhammā alamariyañāņadassanavisesaŋ na sacchikaroti. Ayaŋ, gāmaņi, tapassī lūkhajīvī tīhi ţhānehi gārayho. Katamehi tīhi ţhānehi gārayho? Attānaŋ ātāpeti paritāpetīti, iminā paţhamena ţhānena gārayho. Kusalañca dhammaŋ nādhigacchatīti, iminā dutiyena ţhānena gārayho. Uttari ca manussadhammā alamariyañāņadassanavisesaŋ na sacchikarotīti, iminā tatiyena ţhānena gārayho. Ayaŋ, gāmaņi, tapassī lūkhajīvī, imehi tīhi ţhānehi gārayho.

‘Tatra, gāmaņi, yvāyaŋ tapassī lūkhajīvī attānaŋ ātāpeti paritāpeti, kusalañhi kho dhammaŋ adhigacchati, uttari ca manussadhammā alamariyañāņadassanavisesaŋ na sacchikaroti. Ayaŋ, gāmaņi, tapassī lūkhajīvī dvīhi ţhānehi gārayho, ekena ţhānena pāsaŋso. Katamehi dvīhi ţhānehi gārayho? Attānaŋ ātāpeti paritāpetīti, iminā paţhamena ţhānena gārayho. Uttari ca manussadhammā alamariyañāņadassanavisesaŋ na sacchikarotīti, iminā dutiyena ţhānena gārayho. Katamena ekena ţhānena pāsaŋso? Kusalañhi kho dhammaŋ adhigacchatīti, iminā ekena ţhānena pāsaŋso. Ayaŋ, gāmaņi, tapassī lūkhajīvī imehi dvīhi ţhānehi gārayho, iminā ekena ţhānena pāsaŋso.

‘Tatra gāmaņi, yvāyaŋ tapassī lūkhajīvī attānaŋ ātāpeti paritāpeti, kusalañca dhammaŋ adhigacchati, uttari ca manussadhammā alamariyañāņadassanavisesaŋ sacchikaroti. Ayaŋ, gāmaņi, tapassī lūkhajīvī ekena ţhānena gārayho, dvīhi ţhānehi pāsaŋso. Katamena ekena ţhānena gārayho? Attānaŋ ātāpeti paritāpetīti, iminā ekena ţhānena gārayho. Katamehi dvīhi ţhānehi pāsaŋso? Kusalañca dhammaŋ adhigacchatīti, iminā paţhamena ţhānena pāsaŋso. Uttari ca manussadhammā alamariyañāņadassanavisesaŋ sacchikarotīti, iminā dutiyena ţhānena pāsaŋso (p. 2.520) Ayaŋ, gāmaņi, tapassī lūkhajīvī iminā ekena ţhānena gārayho, imehi dvīhi ţhānehi pāsaŋso.

‘ tisso imā, gāmaņi, sandiţţhikā nijjarā akālikā ehipassikā opaneyyikā paccattaŋ veditabbā viññūhi. Katamā tisso? Yaŋ ratto rāgādhikaraņaŋ attabyābādhāyapi ceteti, parabyābādhāyapi ceteti, ubhayabyābādhāyapi ceteti. Rāge pahīne nevattabyābādhāya ceteti, na parabyābādhāya ceteti, na ubhayabyābādhāya ceteti. Sandiţţhikā nijjarā akālikā ehipassikā opaneyyikā paccattaŋ veditabbā viññūhi. Yaŋ duţţho dosādhikaraņaŋ attabyābādhāyapi ceteti, parabyābādhāyapi ceteti, ubhayabyābādhāyapi ceteti. Dose pahīne nevattabyābādhāya ceteti, na parabyābādhāya ceteti, na ubhayabyābādhāya ceteti. Sandiţţhikā nijjarā akālikā ehipassikā opaneyyikā paccattaŋ veditabbā viññūhi. Yaŋ mūļho mohādhikaraņaŋ attabyābādhāyapi ceteti, parabyābādhāyapi ceteti, ubhayabyābādhāyapi ceteti. Mohe pahīne nevattabyābādhāya ceteti, na parabyābādhāya ceteti, na ubhayabyābādhāya ceteti. Sandiţţhikā nijjarā akālikā ehipassikā opaneyyikā paccattaŋ veditabbā viññūhi. Imā kho, gāmaņi, tisso sandiţţhikā nijjarā akālikā ehipassikā opaneyyikā paccattaŋ veditabbā viññūhī’ ti.

Evaŋ vutte, rāsiyo gāmaņi bhagavantaŋ etadavoca– ‘abhikkantaŋ, bhante …pe… upāsakaŋ maŋ bhagavā dhāretu ajjatagge pāņupetaŋ saraņaŋ gatan’ ti. Dvādasamaŋ.

13. Pāţaliyasuttaŋ
365. Ekaŋ samayaŋ bhagavā koliyesu viharati uttaraŋ nāma koliyānaŋ nigamo. Atha kho pāţaliyo gāmaņi yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho pāţaliyo gāmaņi bhagavantaŋ etadavoca – ‘sutaŋ metaŋ, bhante– “samaņo gotamo māyaŋ jānātī” ti. Ye te, bhante, evamāhaŋsu– “samaņo gotamo māyaŋ jānātī” ti, kacci te, bhante, bhagavato (p. 2.521) vuttavādino, na ca bhagavantaŋ abhūtena abbhācikkhanti, dhammassa cānudhammaŋ byākaronti, na ca koci sahadhammiko vādānuvādo gārayhaŋ ţhānaŋ āgacchati? Anabbhācikkhitukāmā hi mayaŋ, bhante, bhagavantan’ ti. ‘Ye te, gāmaņi, evamāhaŋsu– “samaņo gotamo māyaŋ jānātī” ti, vuttavādino ceva me, te na ca maŋ abhūtena abbhācikkhanti, dhammassa cānudhammaŋ byākaronti, na ca koci sahadhammiko vādānuvādo gārayhaŋ ţhānaŋ āgacchatīti, saccaŋyeva kira, bho, mayaŋ tesaŋ samaņabrāhmaņānaŋ na saddahāma– “samaņo gotamo māyaŋ jānātīti, samaņo khalu bho gotamo māyāvī” ti. Yo nu kho, gāmaņi, evaŋ vadeti– “ahaŋ māyaŋ jānāmī” ti, so evaŋ vadeti– “ahaŋ māyāvī” ti. Tatheva taŋ bhagavā hoti, tatheva taŋ sugata hotī’ ti. Tena hi, gāmaņi, taññevettha paţipucchissāmi; yathā te khameyya, tathā taŋ byākareyyāsi–

‘Taŋ kiŋ maññasi, gāmaņi, jānāsi tvaŋ koliyānaŋ lambacūļake bhaţe’ ti? ‘Jānāmahaŋ, bhante, koliyānaŋ lambacūļake bhaţe’ ti. ‘Taŋ kiŋ maññasi, gāmaņi, kimatthiyā koliyānaŋ lambacūļakā bhaţā’ ti? ‘Ye ca, bhante, koliyānaŋ corā te ca paţisedhetuŋ, yāni ca koliyānaŋ dūteyyāni tāni ca vahātuŋ, etadatthiyā, bhante, koliyānaŋ lambacūļakā bhaţā’ ti. ‘Taŋ kiŋ maññasi, gāmaņi, jānāsi tvaŋ koliyānaŋ lambacūļake bhaţe sīlavante vā te dussīle vā’ ti? ‘Jānāmahaŋ, bhante, koliyānaŋ lambacūļake bhaţe dussīle pāpadhamme ye ca loke dussīlā pāpadhammā koliyānaŋ lambacūļakā bhaţā tesaŋ aññatarā’ ti. ‘Yo nu kho, gāmaņi, evaŋ vadeyya– “pāţaliyo gāmaņi jānāti koliyānaŋ lambacūļake bhaţe dussīle pāpadhamme, pāţaliyopi gāmaņi dussīlo pāpadhammo” ti, sammā nu kho so vadamāno vadeyyā’ ti? ‘No hetaŋ, bhante! Aññe, bhante, koliyānaŋ lambacūļakā bhaţā, aññohamasmi. Aññathādhammā koliyānaŋ lambacūļakā bhaţā, aññathādhammohamasmī’ ti. ‘Tvañhi nāma, gāmaņi, lacchasi– “pāţaliyo gāmaņi jānāti koliyānaŋ lambacūļake bhaţe dussīle pāpadhamme, na ca pāţaliyo gāmaņi dussīlo pāpadhammo” ti, kasmā tathāgato na lacchati – “tathāgato māyaŋ jānāti, na ca tathāgato māyāvī” ti? Māyaŋ cāhaŋ, gāmaņi, pajānāmi, māyāya (p. 2.522) ca vipākaŋ, yathāpaţipanno ca māyāvī kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi’.

‘Pāņātipātaŋ cāhaŋ, gāmaņi, pajānāmi, pāņātipātassa ca vipākaŋ, yathāpaţipanno ca pāņātipātī kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Adinnādānaŋ cāhaŋ, gāmaņi, pajānāmi, adinnādānassa ca vipākaŋ, yathāpaţipanno ca adinnādāyī kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Kāmesumicchācāraŋ cāhaŋ, gāmaņi, pajānāmi, kāmesumicchācārassa ca vipākaŋ, yathāpaţipanno ca kāmesumicchācārī kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Musāvādaŋ cāhaŋ, gāmaņi, pajānāmi, musāvādassa ca vipākaŋ, yathāpaţipanno ca musāvādī kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Pisuņavācaŋ cāhaŋ, gāmaņi, pajānāmi, pisuņavācāya ca vipākaŋ, yathāpaţipanno ca pisuņavāco kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Pharusavācaŋ cāhaŋ, gāmaņi, pajānāmi, pharusavācāya ca vipākaŋ, yathāpaţipanno ca pharusavāco kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Samphappalāpaŋ cāhaŋ, gāmaņi, pajānāmi, samphappalāpassa ca vipākaŋ, yathāpaţipanno ca samphappalāpī kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Abhijjhaŋ cāhaŋ, gāmaņi, pajānāmi, abhijjhāya ca vipākaŋ, yathāpaţipanno ca abhijjhālu kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Byāpādapadosaŋ cāhaŋ, gāmaņi, pajānāmi, byāpādapadosassa ca vipākaŋ, yathāpaţipanno ca byāpannacitto kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi. Micchādiţţhiŋ cāhaŋ, gāmaņi, pajānāmi, micchādiţţhiyā ca vipākaŋ, yathāpaţipanno ca micchādiţţhiko kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjati tañca pajānāmi.

‘Santi hi, gāmaņi, eke samaņabrāhmaņā evaŋvādino evaŋdiţţhino– “yo koci pāņamatipāteti, sabbo so diţţheva dhamme dukkhaŋ domanassaŋ paţisaŋvedayati. Yo koci adinnaŋ ādiyati, sabbo so diţţheva dhamme (p. 2.523) dukkhaŋ domanassaŋ paţisaŋvedayati. Yo koci kāmesu micchā carati, sabbo so diţţheva dhamme dukkhaŋ domanassaŋ paţisaŋvedayati. Yo koci musā bhaņati, sabbo so diţţheva dhamme dukkhaŋ domanassaŋ paţisaŋvedayatī”’ ti.

‘Dissati kho pana, gāmaņi, idhekacco mālī kuņđalī sunhāto suvilitto kappitakesamassu itthikāmehi rājā maññe paricārento. Tamenaŋ evamāhaŋsu– “ambho! Ayaŋ puriso kiŋ akāsi mālī kuņđalī sunhāto suvilitto kappitakesamassu itthikāmehi rājā maññe paricāretī” ti? Tamenaŋ evamāhaŋsu– “ambho! Ayaŋ puriso rañño paccatthikaŋ pasayha jīvitā voropesi. Tassa rājā attamano abhihāramadāsi. Tenāyaŋ puriso mālī kuņđalī sunhāto suvilitto kappitakesamassu, itthikāmehi rājā maññe paricāretī”’ ti.

‘Dissati kho, gāmaņi, idhekacco daļhāya rajjuyā pacchābāhaŋ gāļhabandhanaŋ bandhitvā khuramuņđaŋ karitvā kharassarena paņavena rathiyāya rathiyaŋ singhāţakena singhāţakaŋ parinetvā, dakkhiņena dvārena nikkhāmetvā, dakkhiņato nagarassa sīsaŋ chijjamāno. Tamenaŋ evamāhaŋsu– “ambho! Ayaŋ puriso kiŋ akāsi, daļhāya rajjuyā pacchābāhaŋ gāļhabandhanaŋ bandhitvā khuramuņđaŋ karitvā kharassarena paņavena rathiyāya rathiyaŋ singhāţakena singhāţakaŋ parinetvā dakkhiņena dvārena nikkhāmetvā dakkhiņato nagarassa sīsaŋ chindatī” ti? Tamenaŋ evamāhaŋsu– “ambho! Ayaŋ puriso rājaverī itthiŋ vā purisaŋ vā jīvitā voropesi, tena naŋ rājāno gahetvā evarūpaŋ kammakāraņaŋ kārentī”’ ti.

‘Taŋ kiŋ maññasi, gāmaņi, api nu te evarūpaŋ diţţhaŋ vā sutaŋ vā’ ti? ‘Diţţhañca no, bhante, sutañca suyyissati cā’ ti. ‘Tatra, gāmaņi, ye te samaņabrāhmaņā evaŋvādino evaŋdiţţhino– “yo koci pāņamatipāteti, sabbo so diţţheva dhamme dukkhaŋ domanassaŋ paţisaŋvedayatī” ti, saccaŋ vā te āhaŋsu musā vā’ ti? ‘Musā, bhante’. ‘Ye pana te tucchaŋ musā vilapanti, sīlavanto vā te dussīlā vā’ ti? ‘Dussīlā bhante’. ‘Ye pana te dussīlā (p. 2.524) pāpadhammā micchāpaţipannā vā te sammāpaţipannā vā’ ti? ‘Micchāpaţipannā, bhante’ ‘Ye pana te micchāpaţipannā micchādiţţhikā vā te sammādiţţhikā vā’ ti? ‘Micchādiţţhikā, bhante’. ‘Ye pana te micchādiţţhikā kallaŋ nu tesu pasīditun’ ti? ‘No hetaŋ, bhante’.

‘Dissati kho pana, gāmaņi, idhekacco mālī kuņđalī …pe… itthikāmehi rājā maññe paricārento. Tamenaŋ evamāhaŋsu– “ambho! Ayaŋ puriso kiŋ akāsi mālī kuņđalī …pe… itthikāmehi rājā maññe paricāretī” ti? Tamenaŋ evamāhaŋsu– “ambho! Ayaŋ puriso rañño paccatthikassa pasayha ratanaŋ ahāsi . Tassa rājā attamano abhihāramadāsi. Tenāyaŋ puriso mālī kuņđalī …pe… itthikāmehi rājā maññe paricāretī”’ ti.

‘Dissati kho, gāmaņi, idhekacco daļhāya rajjuyā …pe… dakkhiņato nagarassa sīsaŋ chijjamāno tamenaŋ evamāhaŋsu– “ambho! Ayaŋ puriso kiŋ akāsi daļhāya rajjuyā …pe… dakkhiņato nagarassa sīsaŋ chindatī” ti? Tamenaŋ evamāhaŋsu– “ambho! Ayaŋ puriso gāmā vā araññā vā adinnaŋ theyyasankhātaŋ ādiyi. Tena naŋ rājāno gahetvā evarūpaŋ kammakāraņaŋ kārentī” ti. Taŋ kiŋ maññasi, gāmaņi, api nu te evarūpaŋ diţţhaŋ vā sutaŋ vā’ ti? ‘Diţţhañca no, bhante, sutañca suyyissati cā’ ti. ‘Tatra gāmaņi, ye te samaņabrāhmaņā evaŋvādino evaŋdiţţhino– “yo koci adinnaŋ ādiyati, sabbo so diţţheva dhamme dukkhaŋ domanassaŋ paţisaŋvedayatī” ti, saccaŋ vā te āhaŋsu musā vāti …pe… kallaŋ nu tesu pasīditun’ ti? ‘No hetaŋ, bhante’.

‘Dissati kho pana, gāmaņi, idhekacco mālī kuņđalī …pe… itthikāmehi rājā maññe paricārento. Tamenaŋ evamāhaŋsu “ambho! Ayaŋ puriso kiŋ akāsi mālī kuņđalī …pe… itthikāmehi rājā maññe paricāretī” ti? Tamenaŋ evamāhaŋsu– “ambho! Ayaŋ puriso rañño paccatthikassa dāresu cārittaŋ āpajji. Tassa rājā attamano abhihāramadāsi. Tenāyaŋ puriso mālī kuņđalī …pe… itthikāmehi rājā maññe paricāretī”’ ti.

‘Dissati (p. 2.525) kho, gāmaņi, idhekacco daļhāya rajjuyā …pe… dakkhiņato nagarassa sīsaŋ chijjamāno. Tamenaŋ evamāhaŋsu– “ambho! Ayaŋ puriso kiŋ akāsi daļhāya rajjuyā …pe… dakkhiņato nagarassa sīsaŋ chindatī” ti? Tamenaŋ evamāhaŋsu – “ambho! Ayaŋ puriso kulitthīsu kulakumārīsu cārittaŋ āpajji, tena naŋ rājāno gahetvā evarūpaŋ kammakāraņaŋ kārentī” ti. Taŋ kiŋ maññasi, gāmaņi, api nu te evarūpaŋ diţţhaŋ vā sutaŋ vā’ ti? ‘Diţţhañca no, bhante, sutañca suyyissati cā’ ti. ‘Tatra, gāmaņi, ye te samaņabrāhmaņā evaŋvādino evaŋdiţţhino– “yo koci kāmesu micchā carati, sabbo so diţţheva dhamme dukkhaŋ domanassaŋ paţisaŋvedayatī” ti, saccaŋ vā te āhaŋsu musā vāti …pe… kallaŋ nu tesu pasīditun’ ti? ‘No hetaŋ, bhante’.

‘Dissati kho pana, gāmaņi, idhekacco mālī kuņđalī sunhāto suvilitto kappitakesamassu itthikāmehi rājā maññe paricārento. Tamenaŋ evamāhaŋsu– “ambho! Ayaŋ puriso kiŋ akāsi mālī kuņđalī sunhāto suvilitto kappitakesamassu itthikāmehi rājā maññe paricāretī” ti? Tamenaŋ evamāhaŋsu– “ambho! Ayaŋ puriso rājānaŋ musāvādena hāsesi. Tassa rājā attamano abhihāramadāsi. Tenāyaŋ puriso mālī kuņđalī sunhāto suvilitto kappitakesamassu itthikāmehi rājā maññe paricāretī”’ ti.

‘Dissati kho, gāmaņi, idhekacco daļhāya rajjuyā pacchābāhaŋ gāļhabandhanaŋ bandhitvā khuramuņđaŋ karitvā kharassarena paņavena rathiyāya rathiyaŋ singhāţakena singhāţakaŋ parinetvā dakkhiņena dvārena nikkhāmetvā dakkhiņato nagarassa sīsaŋ chijjamāno. Tamenaŋ evamāhaŋsu– “ambho! Ayaŋ puriso kiŋ akāsi daļhāya rajjuyā pacchābāhaŋ gāļhabandhanaŋ bandhitvā khuramuņđaŋ karitvā kharassarena paņavena rathiyāya rathiyaŋ singhāţakena singhāţakaŋ parinetvā, dakkhiņena dvārena nikkhāmetvā, dakkhiņato nagarassa sīsaŋ chindatī” ti? Tamenaŋ evamāhaŋsu– “ambho! Ayaŋ puriso gahapatissa vā gahapatiputtassa vā musāvādena atthaŋ bhañji, tena naŋ rājāno gahetvā evarūpaŋ kammakāraņaŋ kārentī” ti. Taŋ kiŋ maññasi, gāmaņi, api nu te evarūpaŋ diţţhaŋ vā sutaŋ vā’ ti? ‘Diţţhañca no (p. 2.526) bhante, sutañca suyyissati cā’ ti. ‘Tatra, gāmaņi, ye te samaņabrāhmaņā evaŋvādino evaŋdiţţhino– “yo koci musā bhaņati, sabbo so diţţheva dhamme dukkhaŋ domanassaŋ paţisaŋvedayatī” ti, saccaŋ vā te āhaŋsu musā vā’ ti ‘Musā, bhante’. ‘Ye pana te tucchaŋ musā vilapanti sīlavanto vā te dussīlā vā’ ti? ‘Dussīlā, bhante’. ‘Ye pana te dussīlā pāpadhammā micchāpaţipannā vā te sammāpaţipannā vā’ ti? ‘Micchāpaţipannā, bhante’. ‘Ye pana te micchāpaţipannā micchādiţţhikā vā te sammādiţţhikā vā’ ti? ‘Micchādiţţhikā, bhante’. ‘Ye pana te micchādiţţhikā kallaŋ nu tesu pasīditun’ ti? ‘No hetaŋ, bhante’.

‘Acchariyaŋ, bhante, abbhutaŋ, bhante! Atthi me, bhante, āvasathāgāraŋ. Tattha atthi mañcakāni, atthi āsanāni, atthi udakamaņiko, atthi telappadīpo. Tattha yo samaņo vā brāhmaņo vā vāsaŋ upeti, tenāhaŋ yathāsatti yathābalaŋ saŋvibhajāmi. Bhūtapubbaŋ, bhante, cattāro satthāro nānādiţţhikā nānākhantikā nānārucikā, tasmiŋ āvasathāgāre vāsaŋ upagacchuŋ’.

‘Eko satthā evaŋvādī evaŋdiţţhi– “natthi dinnaŋ, natthi yiţţhaŋ, natthi hutaŋ, natthi sukatadukkaţānaŋ kammānaŋ phalaŋ vipāko. Natthi ayaŋ loko, natthi paro loko, natthi mātā, natthi pitā, natthi sattā opapātikā, natthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī”’ ti.

‘Eko satthā evaŋvādī evaŋdiţţhi– “atthi dinnaŋ, atthi yiţţhaŋ atthi hutaŋ, atthi sukatadukkaţānaŋ kammānaŋ phalaŋ vipāko, atthi ayaŋ loko, atthi paro loko, atthi mātā, atthi pitā, atthi sattā opapātikā, atthi loke samaņabrāhmaņā sammaggatā sammāpaţipannā, ye imañca lokaŋ parañca lokaŋ sayaŋ abhiññā sacchikatvā pavedentī”’ ti.

‘Eko satthā evaŋvādī evaŋdiţţhi– “karoto kārayato, chindato chedāpayato, pacato pācāpayato, socayato socāpayato, kilamato kilamāpayato, phandato phandāpayato, pāņamatipātayato, adinnaŋ ādiyato, sandhiŋ chindato, nillopaŋ harato, ekāgārikaŋ (p. 2.527) karoto, paripanthe tiţţhato, paradāraŋ gacchato, musā bhaņato, karoto na karīyati pāpaŋ. Khurapariyantena cepi cakkena yo imissā pathaviyā pāņe ekaŋ maŋsakhalaŋ ekaŋ maŋsapuñjaŋ kareyya, natthi tatonidānaŋ pāpaŋ, natthi pāpassa āgamo. Dakkhiņaŋ cepi gangāya tīraŋ gaccheyya hananto ghātento chindanto chedāpento pacanto pācāpento, natthi tatonidānaŋ pāpaŋ, natthi pāpassa āgamo. Uttaraŋ cepi gangāya tīraŋ gaccheyya dadanto dāpento yajanto yajāpento, natthi tatonidānaŋ puññaŋ, natthi puññassa āgamo. Dānena damena saŋyamena saccavajjena natthi puññaŋ, natthi puññassa āgamo”’ ti.

‘Eko satthā evaŋvādī evaŋdiţţhi– “karoto kārayato, chindato chedāpayato, pacato pācāpayato, socayato socāpayato, kilamato kilamāpayato, phandato phandāpayato, pāņamatipātayato, adinnaŋ ādiyato, sandhiŋ chindato, nillopaŋ harato, ekāgārikaŋ karoto, paripanthe tiţţhato, paradāraŋ gacchato musā bhaņato, karoto karīyati pāpaŋ. Khurapariyantena cepi cakkena yo imissā pathaviyā pāņe ekaŋ maŋsakhalaŋ ekaŋ maŋsapuñjaŋ kareyya, atthi tatonidānaŋ pāpaŋ, atthi pāpassa āgamo. Dakkhiņaŋ cepi gangāya tīraŋ gaccheyya hananto ghātento chindanto chedāpento pacanto pācāpento, atthi tatonidānaŋ pāpaŋ, atthi pāpassa āgamo. Uttaraŋ cepi gangāya tīraŋ gaccheyya dadanto dāpento, yajanto yajāpento, atthi tatonidānaŋ puññaŋ, atthi puññassa āgamo. Dānena damena saŋyamena saccavajjena atthi puññaŋ, atthi puññassa āgamo”’ ti.

‘Tassa mayhaŋ, bhante, ahudeva kankhā, ahu vicikicchā– “kosu nāma imesaŋ bhavataŋ samaņabrāhmaņānaŋ saccaŋ āha, ko musā”’ ti?

‘Alañhi te, gāmaņi, kankhituŋ, alaŋ vicikicchituŋ. Kankhanīye ca pana te ţhāne vicikicchā uppannā’ ti. ‘Evaŋ pasannohaŋ, bhante, bhagavati. Pahoti me bhagavā tathā dhammaŋ desetuŋ yathāhaŋ imaŋ kankhādhammaŋ pajaheyyan’ ti.

‘Atthi, gāmaņi, dhammasamādhi. Tatra ce tvaŋ cittasamādhiŋ paţilabheyyāsi. Evaŋ tvaŋ imaŋ kankhādhammaŋ pajaheyyāsi. Katamo ca, gāmaņi, dhammasamādhi? Idha, gāmaņi, ariyasāvako pāņātipātaŋ pahāya pāņātipātā paţivirato (p. 2.528) hoti, adinnādānaŋ pahāya adinnādānā paţivirato hoti, kāmesumicchācāraŋ pahāya kāmesumicchācārā paţivirato hoti, musāvādaŋ pahāya musāvādā paţivirato hoti, pisuņaŋ vācaŋ pahāya pisuņāya vācāya paţivirato hoti pharusaŋ vācaŋ pahāya pharusāya vācāya paţivirato hoti, samphappalāpaŋ pahāya samphappalāpā paţivirato hoti, abhijjhaŋ pahāya anabhijjhālu hoti, byāpādapadosaŋ pahāya abyāpannacitto hoti, micchādiţţhiŋ pahāya sammādiţţhiko hoti.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato mettāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– natthi dinnaŋ, natthi yiţţhaŋ, natthi hutaŋ, natthi sukatadukkaţānaŋ kammānaŋ phalaŋ vipāko, natthi ayaŋ loko, natthi paro loko, natthi mātā, natthi pitā, natthi sattā opapātikā, natthi loke samaņabrāhmaņā, sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. “Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto, yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti . Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ kho, gāmaņi, dhammasamādhi Tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsi.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato mettāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā (p. 2.529) catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– atthi dinnaŋ, atthi yiţţhaŋ, atthi hutaŋ, atthi sukatadukkaţānaŋ kammānaŋ phalaŋ vipāko, atthi ayaŋ loko, atthi paro loko, atthi mātā, atthi pitā, atthi sattā opapātikā, atthi loke samaņabrāhmaņā, sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentī” ti. “Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto, yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti. Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ kho, gāmaņi, dhammasamādhi. Tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsi.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato mettāsahagatena cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– karoto kārayato, chindato chedāpayato, pacato pācāpayato, socayato socāpayato, kilamato kilamāpayato, phandato phandāpayato, pāņamatipātayato, adinnaŋ ādiyato, sandhiŋ chindato, nillopaŋ harato, ekāgārikaŋ karoto, paripanthe tiţţhato, paradāraŋ gacchato, musā bhaņato, karoto na karīyati pāpaŋ. Khurapariyantena cepi cakkena yo imissā pathaviyā pāņe ekaŋ maŋsakhalaŋ ekaŋ maŋsapuñjaŋ kareyya, natthi tatonidānaŋ pāpaŋ, natthi pāpassa āgamo. Dakkhiņañcepi gangāya tīraŋ gaccheyya hananto ghātento chindanto chedāpento pacanto pācāpento, natthi tatonidānaŋ (p. 2.530) pāpaŋ, natthi pāpassa āgamo. Uttarañcepi gangāya tīraŋ gaccheyya dadanto dāpento, yajanto yajāpento, natthi tatonidānaŋ puññaŋ, natthi puññassa āgamo. Dānena damena saŋyamena saccavajjena natthi puññaŋ, natthi puññassa āgamo” ti. “Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto, yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti . Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ kho, gāmaņi, dhammasamādhi tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsi.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato mettāsahagate cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ mettāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– karoto kārayato, chindato chedāpayato, pacato pācāpayato, socayato socāpayato, kilamato kilamāpayato, phandato phandāpayato, pāņamatipātayato, adinnaŋ ādiyato, sandhiŋ chindato, nillopaŋ harato, ekāgārikaŋ karoto, paripanthe tiţţhato, paradāraŋ gacchato, musā bhaņato, karoto karīyati pāpaŋ. Khurapariyantena cepi cakkena yo imissā pathaviyā pāņe ekaŋ maŋsakhalaŋ ekaŋ maŋsapuñjaŋ kareyya, atthi tatonidānaŋ pāpaŋ, atthi pāpassa āgamo. Dakkhiņañcepi gangāya tīraŋ gaccheyya hananto ghātento chindanto chedāpento pacanto pācāpento, atthi tatonidānaŋ pāpaŋ, atthi pāpassa āgamo. Uttarañcepi gangāya tīraŋ gaccheyya dadanto dāpento, yajanto yajāpento, atthi tatonidānaŋ (p. 2.531) puññaŋ, atthi puññassa āgamo. Dānena damena saŋyamena saccavajjena atthi puññaŋ atthi puññassa āgamoti. Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto, yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti. Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ kho, gāmaņi, dhammasamādhi. Tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsi.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato karuņāsahagate cetasā ekaŋ disaŋ pharitvā viharati …pe… muditāsahagatena cetasā ekaŋ disaŋ pharitvā viharati …pe….

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato upekkhāsahagate cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– natthi dinnaŋ, natthi yiţţhaŋ, natthi hutaŋ natthi sukatadukkaţānaŋ kammānaŋ phalaŋ vipāko, natthi ayaŋ loko natthi paro loko, natthi mātā natthi pitā natthi sattā opapātikā, natthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentīti. Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti. Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ (p. 2.532) kho, gāmaņi, dhammasamādhi. Tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsi.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato upekkhāsahagate cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– atthi dinnaŋ, atthi yiţţhaŋ, atthi hutaŋ, atthi sukatadukkaţānaŋ kammānaŋ phalaŋ vipāko, atthi ayaŋ loko atthi paro loko, atthi mātā atthi pitā atthi sattā opapātikā, atthi loke samaņabrāhmaņā sammaggatā sammāpaţipannā ye imañca lokaŋ parañca lokaŋ sayaŋ abhiññā sacchikatvā pavedentīti. Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto, yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti. Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ kho, gāmaņi, dhammasamādhi. Tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsi.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato upekkhāsahagate cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– karoto kārayato, chedato chedāpayato, pacato pācāpayato, socayato socāpayato, kilamato kilamāpayato, phandato phandāpayato, pāņamatipātayato, adinnaŋ ādiyato, sandhiŋ chindato, nillopaŋ harato, ekāgārikaŋ (p. 2.533) karoto, paripanthe tiţţhato, paradāraŋ gacchato, musā bhaņato, karoto na karīyati pāpaŋ Khurapariyantena cepi cakkena yo imissā pathaviyā pāņe ekaŋ maŋsakhalaŋ ekaŋ maŋsapuñjaŋ kareyya, natthi tatonidānaŋ pāpaŋ, natthi pāpassa āgamo. Dakkhiņañcepi gangāya tīraŋ gaccheyya hananto ghātento chindanto chedāpento pacanto pācāpento, natthi tatonidānaŋ pāpaŋ, natthi pāpassa āgamo. Uttarañcepi gangāya tīraŋ gaccheyya dadanto dāpento, yajanto yajāpento, natthi tatonidānaŋ puññaŋ, natthi puññassa āgamo. Dānena damena saŋyamena saccavajjena natthi puññaŋ, natthi puññassa āgamo” ti. “Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto, yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti. Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ kho, gāmaņi, dhammasamādhi. Tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsi.

‘Sa kho so, gāmaņi, ariyasāvako evaŋ vigatābhijjho vigatabyāpādo asammūļho sampajāno paţissato upekkhāsahagate cetasā ekaŋ disaŋ pharitvā viharati, tathā dutiyaŋ, tathā tatiyaŋ, tathā catutthaŋ, iti uddhamadho tiriyaŋ sabbadhi sabbattatāya sabbāvantaŋ lokaŋ upekkhāsahagatena cetasā vipulena mahaggatena appamāņena averena abyāpajjena pharitvā viharati. So iti paţisañcikkhati– “yvāyaŋ satthā evaŋvādī evaŋdiţţhi– karoto kārayato, chindato chedāpayato, pacato pācāpayato, socayato socāpayato, kilamato kilamāpayato, phandato phandāpayato, pāņamatipātayato, adinnaŋ ādiyato, sandhiŋ chindato, nillopaŋ harato, ekāgārikaŋ karoto, paripanthe tiţţhato, paradāraŋ gacchato, musā bhaņato, karoto karīyati pāpaŋ. Khurapariyantena cepi cakkena yo imissā pathaviyā pāņe ekaŋ maŋsakhalaŋ ekaŋ maŋsapuñjaŋ kareyya, atthi tatonidānaŋ pāpaŋ, atthi pāpassa āgamo. Dakkhiņañcepi gangāya tīraŋ gaccheyya hananto (p. 2.534) ghātento chindanto chedāpento pacanto pācāpento, atthi tatonidānaŋ pāpaŋ, atthi pāpassa āgamo. Uttarañcepi gangāya tīraŋ gaccheyya dadanto dāpento, yajanto yajāpento, atthi tatonidānaŋ puññaŋ, atthi puññassa āgamo. Dānena damena saŋyamena saccavajjena atthi puññaŋ, atthi puññassa āgamo” ti. “Sace tassa bhoto satthuno saccaŋ vacanaŋ, apaņņakatāya mayhaŋ, yvāhaŋ na kiñci byābādhemi tasaŋ vā thāvaraŋ vā? Ubhayamettha kaţaggāho, yaŋ camhi kāyena saŋvuto vācāya saŋvuto manasā saŋvuto, yañca kāyassa bhedā paraŋ maraņā sugatiŋ saggaŋ lokaŋ upapajjissāmī” ti. Tassa pāmojjaŋ jāyati. Pamuditassa pīti jāyati. Pītimanassa kāyo passambhati. Passaddhakāyo sukhaŋ vedayati. Sukhino cittaŋ samādhiyati. Ayaŋ kho, gāmaņi, dhammasamādhi. Tatra ce tvaŋ cittasamādhiŋ paţilabheyyāsi, evaŋ tvaŋ imaŋ kankhādhammaŋ pajaheyyāsī’ ti.

Evaŋ vutte, pāţaliyo gāmaņi bhagavantaŋ etadavoca– ‘abhikkantaŋ, bhante, abhikkantaŋ, bhante …pe… ajjatagge pāņupetaŋ saraņaŋ gatan’ ti. Terasamaŋ.

Gāmaņisaŋyuttaŋ samattaŋ.

Tassuddānaŋ–

Caņđo puţo yodhājīvo, hatthasso asibandhako;

Desanā sankhakulaŋ maņicūļaŋ, bhadrarāsiyapāţalīti.

9. Asankhatasaŋyuttaŋ

1. Paţhamavaggo

1. Kāyagatāsatisuttaŋ
366. Sāvatthinidānaŋ (p. 2.535) ‘Asankhatañca vo, bhikkhave, desessāmi asankhatagāmiñca maggaŋ. Taŋ suņātha. Katamañca, bhikkhave, asankhataŋ? Yo, bhikkhave, rāgakkhayo dosakkhayo mohakkhayo– idaŋ vuccati, bhikkhave, asankhataŋ. Katamo ca, bhikkhave, asankhatagāmimaggo? Kāyagatāsati. Ayaŋ vuccati, bhikkhave, asankhatagāmimaggo’.

‘Iti kho, bhikkhave, desitaŋ vo mayā asankhataŋ, desito asankhatagāmimaggo. Yaŋ, bhikkhave, satthārā karaņīyaŋ sāvakānaŋ hitesinā anukampakena anukampaŋ upādāya, kataŋ vo taŋ mayā. Etāni, bhikkhave, rukkhamūlāni, etāni suññāgārāni. Jhāyatha, bhikkhave, mā pamādattha; mā pacchā vippaţisārino ahuvattha. Ayaŋ vo amhākaŋ anusāsanī’ ti. Paţhamaŋ.

2. Samathavipassanāsuttaŋ
367. ‘Asankhatañca vo, bhikkhave, desessāmi asankhatagāmiñca maggaŋ. Taŋ suņātha. Katamañca, bhikkhave, asankhataŋ? Yo, bhikkhave, rāgakkhayo dosakkhayo mohakkhayo– idaŋ vuccati, bhikkhave, asankhataŋ. Katamo ca, bhikkhave, asankhatagāmimaggo? Samatho ca vipassanā ca. Ayaŋ vuccati, bhikkhave, asankhatagāmimaggo …pe…. Dutiyaŋ.

3. Savitakkasavicārasuttaŋ
368. ‘Katamo ca, bhikkhave, asankhatagāmimaggo? Savitakkasavicāro samādhi, avitakkavicāramatto samādhi, avitakka-avicāro samādhi– ayaŋ vuccati, bhikkhave, asankhatagāmimaggo …pe…. Tatiyaŋ.

4. Suññatasamādhisuttaŋ
369. ‘Katamo (p. 2.536) ca, bhikkhave, asankhatagāmimaggo? Suññato samādhi, animitto samādhi, appaņihito samādhi– ayaŋ vuccati, bhikkhave, asankhatagāmimaggo …pe…. Catutthaŋ.

5. Satipaţţhānasuttaŋ
370. ‘Katamo ca, bhikkhave, asankhatagāmimaggo? Cattāro satipaţţhānā. Ayaŋ vuccati, bhikkhave, asankhatagāmimaggo …pe…. Pañcamaŋ.

6. Sammappadhānasuttaŋ
371. ‘Katamo ca, bhikkhave, asankhatagāmimaggo? Cattāro sammappadhānā. Ayaŋ vuccati, bhikkhave, asankhatagāmimaggo …pe…. Chaţţhaŋ.

7. Iddhipādasuttaŋ
372. ‘Katamo ca, bhikkhave, asankhatagāmimaggo? Cattāro iddhipādā. Ayaŋ vuccati, bhikkhave, asankhatagāmimaggo …pe…. Sattamaŋ.

8. Indriyasuttaŋ
373. ‘Katamo ca, bhikkhave, asankhatagāmimaggo? Pañcindriyāni. Ayaŋ vuccati, bhikkhave, asankhatagāmimaggo …pe…. Aţţhamaŋ.

9. Balasuttaŋ
374. ‘Katamo ca, bhikkhave, asankhatagāmimaggo? Pañca balāni. Ayaŋ vuccati, bhikkhave, asankhatagāmimaggo …pe…. Navamaŋ.

10. Bojjhangasuttaŋ
375. ‘Katamo ca, bhikkhave, asankhatagāmimaggo? Satta bojjhangā. Ayaŋ vuccati, bhikkhave, asankhatagāmimaggo …pe…. Dasamaŋ.

11. Maggangasuttaŋ
376. ‘Katamo (p. 2.537) ca, bhikkhave, asankhatagāmimaggo? Ariyo aţţhangiko maggo. Ayaŋ vuccati, bhikkhave, asankhatagāmimaggo. Iti kho, bhikkhave desitaŋ vo mayā asankhataŋ, desito asankhatagāmimaggo. Yaŋ, bhikkhave, satthārā karaņīyaŋ sāvakānaŋ hitesinā anukampakena anukampaŋ upādāya kataŋ vo taŋ mayā. Etāni, bhikkhave, rukkhamūlāni, etāni suññāgārāni. Jhāyatha, bhikkhave, mā pamādattha; mā pacchā vippaţisārino ahuvattha. Ayaŋ vo amhākaŋ anusāsanī’ ti. Ekādasamaŋ.

Paţhamo vaggo.

Tassuddānaŋ–

Kāyo samatho savitakko, suññato satipaţţhānā;

Sammappadhānā iddhipādā, indriyabalabojjhangā.

Maggena ekādasamaŋ, tassuddānaŋ pavuccati.

2. Dutiyavaggo

1. Asankhatasuttaŋ
377. ‘Asankhatañca vo, bhikkhave, desessāmi asankhatagāmiñca maggaŋ. Taŋ suņātha. Katamañca, bhikkhave, asankhataŋ? Yo, bhikkhave, rāgakkhayo dosakkhayo mohakkhayo– idaŋ vuccati, bhikkhave, asankhataŋ. Katamo ca, bhikkhave, asankhatagāmimaggo? Samatho. Ayaŋ vuccati, bhikkhave, asankhatagāmimaggo. Iti kho, bhikkhave, desitaŋ vo mayā asankhataŋ, desito asankhatagāmimaggo. Yaŋ, bhikkhave, satthārā karaņīyaŋ sāvakānaŋ hitesinā anukampakena anukampaŋ upādāya, kataŋ vo taŋ mayā. Etāni, bhikkhave, rukkhamūlāni, etāni suññāgārāni. Jhāyatha, bhikkhave, mā pamādattha; mā pacchā vippaţisārino ahuvattha. Ayaŋ vo amhākaŋ anusāsanīti.

‘Asankhatañca (p. 2.538) vo, bhikkhave, desessāmi asankhatagāmiñca maggaŋ. Taŋ suņātha. Katamañca, bhikkhave, asankhataŋ? Yo, bhikkhave, rāgakkhayo dosakkhayo mohakkhayo – idaŋ vuccati, bhikkhave, asankhataŋ. Katamo ca, bhikkhave, asankhatagāmimaggo? Vipassanā. Ayaŋ vuccati, bhikkhave, asankhatagāmimaggo. Iti kho, bhikkhave, desitaŋ vo mayā asankhataŋ …pe… ayaŋ vo amhākaŋ anusāsanīti.

‘Katamo ca, bhikkhave, asankhatagāmimaggo? Savitakko savicāro samādhi. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Avitakko vicāramatto samādhi. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Avitakko avicāro samādhi. Ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Suññato samādhi. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Animitto samādhi. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Appaņihito samādhi. Ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Idha, bhikkhave, bhikkhu kāye kāyānupassī viharati ātāpī sampajāno satimā vineyya loke abhijjhādomanassaŋ. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu vedanāsu vedanānupassī viharati …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu citte cittānupassī …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu dhammesu dhammānupassī viharati …pe… ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Idha, bhikkhave, bhikkhu anuppannānaŋ pāpakānaŋ akusalānaŋ dhammānaŋ anuppādā chandaŋ janeti vāyamati vīriyaŋ ārabhati cittaŋ paggaņhāti padahati. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu uppannānaŋ (p. 2.539) pāpakānaŋ akusalānaŋ dhammānaŋ pahānā chandaŋ janeti vāyamati vīriyaŋ ārabhati cittaŋ paggaņhāti padahati. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu anuppannānaŋ kusalānaŋ dhammānaŋ uppādā chandaŋ janeti vāyamati vīriyaŋ ārabhati cittaŋ paggaņhāti padahati. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu uppannānaŋ kusalānaŋ dhammānaŋ ţhitiyā asammosāya bhiyyobhāvāya vepullāya bhāvanāya pāripūriyā chandaŋ janeti vāyamati vīriyaŋ ārabhati cittaŋ paggaņhāti padahati. Ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Idha, bhikkhave, bhikkhu chandasamādhipadhānasankhārasamannāgataŋ iddhipādaŋ bhāveti. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu vīriyasamādhipadhānasankhārasamannāgataŋ iddhipādaŋ bhāveti. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu cittasamādhipadhānasankhārasamannāgataŋ iddhipādaŋ bhāveti. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu vīmaŋsasamādhipadhānasankhārasamannāgataŋ iddhipādaŋ bhāveti. Ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Idha, bhikkhave, bhikkhu saddhindriyaŋ bhāveti vivekanissitaŋ virāganissitaŋ nirodhanissitaŋ vossaggapariņāmiŋ. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu vīriyindriyaŋ bhāveti vivekanissitaŋ …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu satindriyaŋ bhāveti …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu samādhindriyaŋ bhāveti …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu paññindriyaŋ bhāveti vivekanissitaŋ virāganissitaŋ (p. 2.540) nirodhanissitaŋ vossaggapariņāmiŋ. Ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Idha, bhikkhave, bhikkhu saddhābalaŋ bhāveti vivekanissitaŋ …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu vīriyabalaŋ bhāveti …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu satibalaŋ bhāveti …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu samādhibalaŋ bhāveti …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu paññābalaŋ bhāveti vivekanissitaŋ virāganissitaŋ nirodhanissitaŋ vossaggapariņāmiŋ. Ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Idha, bhikkhave, bhikkhu satisambojjhangaŋ bhāveti …pe… ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu dhammavicayasambojjhangaŋ bhāveti …pe… vīriyasambojjhangaŋ bhāveti …pe… pītisambojjhangaŋ bhāveti …pe… passaddhisambojjhangaŋ bhāveti …pe… samādhisambojjhangaŋ bhāveti …pe… upekkhāsambojjhangaŋ bhāveti vivekanissitaŋ virāganissitaŋ nirodhanissitaŋ vossaggapariņāmiŋ. Ayaŋ vuccati, bhikkhave, asankhatagāmimaggo …pe….

‘Katamo ca, bhikkhave, asankhatagāmimaggo? Idha, bhikkhave, bhikkhu sammādiţţhiŋ bhāveti vivekanissitaŋ virāganissitaŋ nirodhanissitaŋ vossaggapariņāmiŋ. Ayaŋ vuccati, bhikkhave, asankhatagāmimaggo …pe… katamo ca, bhikkhave, asankhatagāmimaggo? Idha, bhikkhave, bhikkhu sammāsankappaŋ bhāveti …pe… sammāvācaŋ bhāveti …pe… sammākammantaŋ bhāveti …pe… sammā-ājīvaŋ bhāveti …pe… sammāvāyāmaŋ bhāveti …pe… sammāsatiŋ bhāveti …pe… asankhatañca vo bhikkhave, desessāmi asankhatagāmiñca maggaŋ. Taŋ suņātha. Katamañca, bhikkhave, asankhataŋ …pe…? Katamo ca, bhikkhave, asankhatagāmimaggo? Idha, bhikkhave, bhikkhu sammāsamādhiŋ bhāveti vivekanissitaŋ virāganissitaŋ nirodhanissitaŋ vossaggapariņāmiŋ (p. 2.541) Ayaŋ vuccati, bhikkhave, asankhatagāmimaggo. Iti kho, bhikkhave, desitaŋ vo mayā asankhataŋ, desito asankhatagāmimaggo. Yaŋ, bhikkhave, satthārā karaņīyaŋ sāvakānaŋ hitesinā anukampakena anukampaŋ upādāya, kataŋ vo taŋ mayā. Etāni, bhikkhave, rukkhamūlāni, etāni suññāgārāni. Jhāyatha, bhikkhave, mā pamādattha; mā pacchā vippaţisārino ahuvattha. Ayaŋ vo amhākaŋ anusāsanī’ ti. Paţhamaŋ.

2. Anatasuttaŋ
378. ‘Anatañca vo, bhikkhave, desessāmi, anatagāmiñca maggaŋ. Taŋ suņātha. Katamañca, bhikkhave, anataŋ …pe…’. (yathā asankhataŋ tathā vitthāretabbaŋ). Dutiyaŋ.

3- 32. Anāsavādisuttaŋ
379-408. ‘Anāsavañca vo, bhikkhave, desessāmi anāsavagāmiñca maggaŋ. Taŋ suņātha. Katamañca, bhikkhave, anāsavaŋ …pe… saccañca vo, bhikkhave, desessāmi saccagāmiñca maggaŋ. Taŋ suņātha. Katamañca, bhikkhave, saccaŋ …pe… pārañca vo, bhikkhave, desessāmi pāragāmiñca maggaŋ. Taŋ suņātha. Katamañca, bhikkhave, pāraŋ …pe… nipuņañca vo, bhikkhave, desessāmi nipuņagāmiñca maggaŋ. Taŋ suņātha. Katamañca, bhikkhave, nipuņaŋ …pe… sududdasañca vo, bhikkhave, desessāmi sududdasagāmiñca maggaŋ. Taŋ suņātha. Katamañca, bhikkhave, sududdasaŋ …pe… ajajjarañca vo, bhikkhave, desessāmi ajajjaragāmiñca maggaŋ. Taŋ suņātha. Katamañca, bhikkhave, ajajjaraŋ …pe… dhuvañca vo, bhikkhave, desessāmi dhuvagāmiñca maggaŋ. Taŋ suņātha. Katamañca, bhikkhave, dhuvaŋ …pe… apalokitañca vo, bhikkhave, desessāmi apalokitagāmiñca maggaŋ. Taŋ suņātha. Katamañca, bhikkhave, apalokitaŋ …pe… anidassanañca vo, bhikkhave, desessāmi anidassanagāmiñca maggaŋ. Taŋ suņātha. Katamañca, bhikkhave, anidassanaŋ …pe… nippapañcañca vo, bhikkhave, desessāmi nippapañcagāmiñca maggaŋ. Taŋ suņātha. Katamañca, bhikkhave, nippapañcaŋ …pe…?

‘Santañca vo, bhikkhave, desessāmi santagāmiñca maggaŋ. Taŋ suņātha. Katamañca, bhikkhave, santaŋ …pe… amatañca vo, bhikkhave, desessāmi amatagāmiñca maggaŋ. Taŋ suņātha. Katamañca, bhikkhave, amataŋ …pe… paņītañca vo, bhikkhave, desessāmi paņītagāmiñca maggaŋ. Taŋ suņātha. Katamañca, bhikkhave, paņītaŋ …pe… sivañca vo, bhikkhave (p. 2.542) desessāmi sivagāmiñca maggaŋ. Taŋ suņātha. Katamañca, bhikkhave, sivaŋ …pe… khemañca vo, bhikkhave, desessāmi khemagāmiñca maggaŋ. Taŋ suņātha. Katamañca, bhikkhave, khemaŋ …pe… taņhākkhayañca vo, bhikkhave, desessāmi taņhākkhayagāmiñca maggaŋ. Taŋ suņātha. Katamañca, bhikkhave, taņhākkhayaŋ …pe…?

‘Acchariyañca vo, bhikkhave, desessāmi acchariyagāmiñca maggaŋ. Taŋ suņātha. Katamañca, bhikkhave, acchariyaŋ …pe… abbhutañca vo, bhikkhave, desessāmi abbhutagāmiñca maggaŋ. Taŋ suņātha. Katamañca, bhikkhave, abbhutaŋ …pe… anītikañca vo, bhikkhave, desessāmi anītikagāmiñca maggaŋ. Taŋ suņātha. Katamañca, bhikkhave, anītikaŋ …pe… anītikadhammañca vo, bhikkhave, desessāmi anītikadhammagāmiñca maggaŋ. Taŋ suņātha. Katamañca, bhikkhave, anītikadhammaŋ …pe… nibbānañca vo, bhikkhave, desessāmi nibbānagāmiñca maggaŋ. Taŋ suņātha. Katamañca, bhikkhave, nibbānaŋ …pe… abyāpajjhañca vo, bhikkhave, desessāmi abyāpajjhagāmiñca maggaŋ. Taŋ suņātha. Katamañca, bhikkhave, abyāpajjhaŋ …pe… virāgañca vo, bhikkhave, desessāmi virāgagāmiñca maggaŋ. Taŋ suņātha. Katamo ca, bhikkhave, virāgo …pe…?

‘Suddhiñca vo, bhikkhave, desessāmi suddhigāmiñca maggaŋ. Taŋ suņātha. Katamā ca, bhikkhave, suddhi …pe… muttiñca vo, bhikkhave, desessāmi muttigāmiñca maggaŋ. Taŋ suņātha. Katamā ca, bhikkhave, mutti …pe… anālayañca vo, bhikkhave, desessāmi anālayagāmiñca maggaŋ. Taŋ suņātha. Katamo ca, bhikkhave, anālayo …pe… dīpañca vo, bhikkhave, desessāmi dīpagāmiñca maggaŋ. Taŋ suņātha. Katamañca, bhikkhave, dīpaŋ …pe… leņañca vo, bhikkhave, desessāmi leņagāmiñca maggaŋ. Taŋ suņātha. Katamañca, bhikkhave, leņaŋ …pe… tāņañca vo, bhikkhave, desessāmi tāņagāmiñca maggaŋ. Taŋ suņātha. Katamañca, bhikkhave, tāņaŋ …pe… saraņañca vo, bhikkhave, desessāmi saraņagāmiñca maggaŋ. Taŋ suņātha. Katamañca, bhikkhave, saraņaŋ …pe…anusāsanī’ ti? Bāttiŋsatimaŋ.

33. Parāyanasuttaŋ
409. ‘Parāyanañca vo, bhikkhave, desessāmi parāyanagāmiñca maggaŋ. Taŋ suņātha. Katamañca, bhikkhave, parāyanaŋ? Yo, bhikkhave, rāgakkhayo dosakkhayo (p. 2.543) mohakkhayo– idaŋ vuccati, bhikkhave, parāyanaŋ. Katamo ca, bhikkhave, parāyanagāmī maggo? Kāyagatāsati. Ayaŋ vuccati, bhikkhave, parāyanagāmimaggo. Iti kho, bhikkhave, desitaŋ vo mayā parāyanaŋ, desito parāyanagāmimaggo. Yaŋ, bhikkhave, satthārā karaņīyaŋ sāvakānaŋ hitesinā anukampakena anukampaŋ upādāya, kataŋ vo taŋ mayā. Etāni, bhikkhave, rukkhamūlāni, etāni suññāgārāni. Jhāyatha, bhikkhave, mā pamādattha; mā pacchā vippaţisārino ahuvattha. Ayaŋ vo amhākaŋ anusāsanī’ ti. (yathā asankhataŋ tathā vitthāretabbaŋ). Tettiŋsatimaŋ.

Dutiyo vaggo.

Tassuddānaŋ–

Asankhataŋ anataŋ anāsavaŋ, saccañca pāraŋ nipuņaŋ sududdasaŋ;

Ajajjaraŋ dhuvaŋ apalokitaŋ, anidassanaŋ nippapañca santaŋ.

Amataŋ paņītañca sivañca khemaŋ, taņhākkhayo acchariyañca abbhutaŋ;

Anītikaŋ anītikadhammaŋ, nibbānametaŋ sugatena desitaŋ.

Abyāpajjho virāgo ca, suddhi mutti anālayo;

Dīpo leņañca tāņañca, saraņañca parāyananti.

Asankhatasaŋyuttaŋ samattaŋ.

10. Abyākatasaŋyuttaŋ

1. Khemāsuttaŋ
410. Ekaŋ (p. 2.544) samayaŋ bhagavā sāvatthiyaŋ viharati jetavane anāthapiņđikassa ārāme. Tena kho pana samayena khemā bhikkhunī kosalesu cārikaŋ caramānā antarā ca sāvatthiŋ antarā ca sāketaŋ toraņavatthusmiŋ vāsaŋ upagatā hoti. Atha kho rājā pasenadi kosalo sāketā sāvatthiŋ gacchanto, antarā ca sāketaŋ antarā ca sāvatthiŋ toraņavatthusmiŋ ekarattivāsaŋ upagacchi. Atha kho rājā pasenadi kosalo aññataraŋ purisaŋ āmantesi– ‘ehi tvaŋ, ambho purisa, toraņavatthusmiŋ tathārūpaŋ samaņaŋ vā brāhmaņaŋ vā jāna yamahaŋ ajja payirupāseyyan’ ti.

‘Evaŋ, devā’ ti kho so puriso rañño pasenadissa kosalassa paţissutvā kevalakappaŋ toraņavatthuŋ āhiņđanto nāddasa tathārūpaŋ samaņaŋ vā brāhmaņaŋ vā yaŋ rājā pasenadi kosalo payirupāseyya. Addasā kho so puriso khemaŋ bhikkhuniŋ toraņavatthusmiŋ vāsaŋ upagataŋ. Disvāna yena rājā pasenadi kosalo tenupasankami; upasankamitvā rājānaŋ pasenadiŋ kosalaŋ etadavoca–

‘Natthi kho, deva, toraņavatthusmiŋ tathārūpo samaņo vā brāhmaņo vā yaŋ devo payirupāseyya. Atthi ca kho, deva, khemā nāma bhikkhunī, tassa bhagavato sāvikā arahato sammāsambuddhassa. Tassā kho pana ayyāya evaŋ kalyāņo kittisaddo abbhuggato – “paņđitā, viyattā medhāvinī bahussutā cittakathā kalyāņapaţibhānā” ti. Taŋ devo payirupāsatū’ ti.

Atha kho rājā pasenadi kosalo yena khemā bhikkhunī tenupasankami; upasankamitvā khemaŋ bhikkhuniŋ abhivādetvā ekamantaŋ (p. 2.545) nisīdi. Ekamantaŋ nisinno kho rājā pasenadi kosalo khemaŋ bhikkhuniŋ etadavoca– ‘kiŋ nu kho, ayye, hoti tathāgato paraŋ maraņā’ ti? ‘Abyākataŋ kho etaŋ, mahārāja, bhagavatā– “hoti tathāgato paraŋ maraņā”’ ti. ‘Kiŋ panayye, na hoti tathāgato paraŋ maraņā’ ti? ‘Etampi kho, mahārāja, abyākataŋ bhagavatā– “na hoti tathāgato paraŋ maraņā”’ ti. ‘Kiŋ nu kho, ayye, hoti ca na ca hoti tathāgato paraŋ maraņā’ ti? ‘Abyākataŋ kho etaŋ, mahārāja, bhagavatā– “hoti ca na ca hoti tathāgato paraŋ maraņā”’ ti. ‘Kiŋ panayye, neva hoti na na hoti tathāgato paraŋ maraņā’ ti. ‘Etampi kho, mahārāja, abyākataŋ bhagavatā– “neva hoti na na hoti tathāgato paraŋ maraņā”’ ti.

‘“Kiŋ nu kho, ayye, hoti tathāgato paraŋ maraņā” ti, iti puţţhā samānā– “abyākataŋ kho etaŋ, mahārāja, bhagavatā– hoti tathāgato paraŋ maraņā” ti vadesi. “Kiŋ panayye, na hoti tathāgato paraŋ maraņā” ti iti puţţhā samānā– “etampi kho, mahārāja, abyākataŋ bhagavatā– na hoti tathāgato paraŋ maraņā” ti vadesi. “Kiŋ nu kho, ayye, hoti ca na ca hoti tathāgato paraŋ maraņā” ti iti puţţhā samānā– “abyākataŋ kho etaŋ, mahārāja, bhagavatā– hoti ca na ca hoti tathāgato paraŋ maraņā” ti vadesi. “Kiŋ panayye, neva hoti na na hoti tathāgato paraŋ maraņā” ti iti puţţhā samānā– “etampi kho, mahārāja, abyākataŋ bhagavatā– neva hoti na na hoti tathāgato paraŋ maraņā” ti vadesi. “Ko nu kho ayye, hetu, ko paccayo yenetaŋ abyākataŋ bhagavatā”’ ti?

‘Tena hi, mahārāja, taññevettha paţipucchissāmi. Yathā te khameyya tathā naŋ byākareyyāsi. Taŋ kiŋ maññasi, mahārāja, atthi te koci gaņako vā muddiko vā sankhāyako vā yo pahoti gangāya vālukaŋ gaņetuŋ– ettakā vālukā iti vā, ettakāni vālukasatāni iti vā, ettakāni vālukasahassāni iti vā, ettakāni vālukasatasahassāni iti vā’ ti? ‘No hetaŋ, ayye’. ‘Atthi pana te koci gaņako vā muddiko vā sankhāyako vā yo pahoti mahāsamudde (p. 2.546) udakaŋ gaņetuŋ– ettakāni udakāļhakāni iti vā, ettakāni udakāļhakasatāni iti vā, ettakāni udakāļhakasahassāni iti vā, ettakāni udakāļhakasatasahassāni iti vā’ ti? ‘No hetaŋ, ayye’. ‘Taŋ kissa hetu’? ‘Mahāyye, samuddo gambhīro appameyyo duppariyogāho’ ti. ‘Evameva kho, mahārāja, yena rūpe tathāgataŋ paññāpayamāno paññāpeyya taŋ rūpaŋ tathāgatassa pahīnaŋ ucchinnamūlaŋ tālāvatthukataŋ anabhāvankataŋ āyatiŋ anuppādadhammaŋ. Rūpasankhāyavimutto kho, mahārāja, tathāgato gambhīro appameyyo duppariyogāho– seyyathāpi mahāsamuddo. “Hoti tathāgato paraŋ maraņā” tipi na upeti, “na hoti tathāgato paraŋ maraņā” tipi na upeti, “hoti ca na ca hoti tathāgato paraŋ maraņā” tipi na upeti, “neva hoti na na hoti tathāgato paraŋ maraņā” tipi na upeti.

‘Yāya vedanāya tathāgataŋ paññāpayamāno paññāpeyya, sā vedanā tathāgatassa pahīnā ucchinnamūlā tālāvatthukatā anabhāvankatā āyatiŋ anuppādadhammā. Vedanāsankhāyavimutto, mahārāja, tathāgato gambhīro appameyyo duppariyogāho– seyyathāpi mahāsamuddo. “Hoti tathāgato paraŋ maraņā” tipi na upeti, “na hoti tathāgato paraŋ maraņā” tipi na upeti, “hoti ca na ca hoti tathāgato paraŋ maraņā” tipi na upeti, “neva hoti na na hoti tathāgato paraŋ maraņā” tipi na upeti.

‘Yāya saññā tathāgataŋ …pe… yehi sankhārehi tathāgataŋ paññāpayamāno paññāpeyya, te sankhārā tathāgatassa pahīnā ucchinnamūlā tālāvatthukatā anabhāvankatā āyatiŋ anuppādadhammā. Sankhārasankhāyavimutto kho, mahārāja, tathāgato gambhīro appameyyo duppariyogāho– seyyathāpi mahāsamuddo. “Hoti tathāgato paraŋ maraņā” tipi na upeti, “na hoti tathāgato paraŋ maraņā” tipi na upeti “hoti ca na ca hoti tathāgato paraŋ maraņā” tipi na upeti, “neva hoti na na hoti tathāgato paraŋ maraņā” tipi na upeti.

‘Yena viññāņe tathāgataŋ paññāpayamāno paññāpeyya taŋ viññāņaŋ tathāgatassa pahīnaŋ ucchinnamūlaŋ tālāvatthukataŋ anabhāvankataŋ āyatiŋ (p. 2.547) anuppādadhammaŋ. Viññāņasankhāyavimutto kho, mahārāja, tathāgato gambhīro appameyyo duppariyogāho– seyyathāpi mahāsamuddo. “Hoti tathāgato paraŋ maraņā” tipi na upeti, “na hoti tathāgato paraŋ maraņā” tipi na upeti, “hoti ca na ca hoti tathāgato paraŋ maraņā” tipi na upeti, “neva hoti na na hoti tathāgato paraŋ maraņā” tipi na upetī’ ti. Atha kho rājā pasenadi kosalo khemāya bhikkhuniyā bhāsitaŋ abhinanditvā anumoditvā uţţhāyāsanā khemaŋ bhikkhuniŋ abhivādetvā padakkhiņaŋ katvā pakkāmi.

Atha kho rājā pasenadi kosalo aparena samayena yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho rājā pasenadi kosalo bhagavantaŋ etadavoca– ‘kiŋ nu kho, bhante, hoti tathāgato paraŋ maraņā’ ti? ‘Abyākataŋ kho etaŋ, mahārāja, mayā– “hoti tathāgato paraŋ maraņā”’ ti. ‘Kiŋ pana, bhante, na hoti tathāgato paraŋ maraņā’ ti? ‘Etampi kho, mahārāja, abyākataŋ mayā– “na hoti tathāgato paraŋ maraņā”’ ti. ‘Kiŋ nu kho, bhante, hoti ca na ca hoti tathāgato paraŋ maraņā’ ti ‘Abyākataŋ kho etaŋ, mahārāja, mayā– “hoti ca na ca hoti tathāgato paraŋ maraņā”’ ti. ‘Kiŋ pana, bhante, neva hoti na na hoti tathāgato paraŋ maraņā’ ti? ‘Etampi kho, mahārāja, abyākataŋ mayā– “neva hoti na na hoti tathāgato paraŋ maraņā”’ ti. ‘Kiŋ nu kho, bhante, hoti tathāgato paraŋ maraņā’ ti iti puţţho samāno– “abyākataŋ kho etaŋ, mahārāja, mayā– hoti tathāgato paraŋ maraņā” ti vadesi …pe…. ‘“Kiŋ pana, bhante, neva hoti na na hoti tathāgato paraŋ maraņā” ti iti puţţho samāno– ‘“etampi kho, mahārāja, abyākataŋ mayā– neva hoti na na hoti tathāgato paraŋ maraņā” ti vadesi. Ko nu kho, bhante, hetu, ko paccayo, yenetaŋ abyākataŋ bhagavatā’ ti?

‘Tena hi, mahārāja, taññevettha paţipucchissāmi. Yathā te khameyya tathā naŋ byākareyyāsi. Taŋ kiŋ maññasi, mahārāja, atthi te koci gaņako vā muddiko vā sankhāyako vā yo pahoti gangāya vālukaŋ gaņetuŋ (p. 2.548) ettakā vālukā iti vā …pe… ettakāni vālukasatasahassāni iti vā’ ti? ‘No hetaŋ, bhante’. ‘Atthi pana te koci gaņako vā muddiko vā sankhāyako vā yo pahoti mahāsamudde udakaŋ gaņetuŋ– ettakāni udakāļhakāni iti vā …pe… ettakāni udakāļhakasatasahassāni iti vā’ ti? ‘No hetaŋ, bhante’. ‘Taŋ kissa hetu’? ‘Mahā, bhante, samuddo gambhīro appameyyo duppariyogāho. Evameva kho, mahārāja, yena rūpena tathāgataŋ paññāpayamāno paññāpeyya, taŋ rūpaŋ tathāgatassa pahīnaŋ ucchinnamūlaŋ tālāvatthukataŋ anabhāvankataŋ āyatiŋ anuppādadhammaŋ. Rūpasankhāyavimutto kho, mahārāja, tathāgato gambhīro appameyyo duppariyogāho– seyyathāpi mahāsamuddo. “Hoti tathāgato paraŋ maraņā” tipi na upeti …pe… “neva hoti na na hoti tathāgato paraŋ maraņā” tipi na upeti. Yāya vedanāya …pe… yāya saññāya …pe… yehi sankhārehi …pe…’.

‘Yena viññāņena tathāgataŋ paññāpayamāno paññāpeyya, taŋ viññāņaŋ tathāgatassa pahīnaŋ ucchinnamūlaŋ tālāvatthukataŋ anabhāvankataŋ āyatiŋ anuppādadhammaŋ. Viññāņasankhāyavimutto kho, mahārāja, tathāgato gambhīro appameyyo duppariyogāho– seyyathāpi mahāsamuddo. “Hoti tathāgato paraŋ maraņā” tipi na upeti, “na hoti tathāgato paraŋ maraņā” tipi na upeti, “hoti ca na ca hoti tathāgato paraŋ maraņā” tipi na upeti, “neva hoti na na hoti tathāgato paraŋ maraņā” tipi na upetī’ ti.

‘Acchariyaŋ, bhante, abbhutaŋ, bhante! Yatra hi nāma satthu ceva sāvikāya ca atthena attho byañjanena byañjanaŋ saŋsandissati samessati, na virodhayissati yadidaŋ aggapadasmiŋ. Ekamidāhaŋ, bhante, samayaŋ khemaŋ bhikkhuniŋ upasankamitvā etamatthaŋ apucchiŋ. Sāpi me ayyā etehi padehi etehi byañjanehi etamatthaŋ byākāsi, seyyathāpi bhagavā. Acchariyaŋ, bhante, abbhutaŋ, bhante! Yatra hi nāma satthu ceva sāvikāya ca atthena attho byañjanena byañjanaŋ saŋsandissati, samessati, na virodhayissati yadidaŋ aggapadasmiŋ. Handa dāni mayaŋ, bhante, gacchāma. Bahukiccā mayaŋ bahukaraņīyā’ ti. ‘Yassa dāni tvaŋ, mahārāja, kālaŋ maññasī’ ti. Atha kho rājā pasenadi kosalo bhagavato (p. 2.549) bhāsitaŋ abhinanditvā anumoditvā uţţhāyāsanā bhagavantaŋ abhivādetvā padakkhiņaŋ katvā pakkāmīti. Paţhamaŋ.

2. Anurādhasuttaŋ
411. Ekaŋ samayaŋ bhagavā vesāliyaŋ viharati mahāvane kūţāgārasālāyaŋ. Tena kho pana samayena āyasmā anurādho bhagavato avidūre araññakuţikāyaŋ viharati. Atha kho sambahulā aññatitthiyā paribbājakā yenāyasmā anurādho tenupasankamiŋsu; upasankamitvā āyasmatā anurādhena saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu Ekamantaŋ nisinnā kho te aññatitthiyā paribbājakā āyasmantaŋ anurādhaŋ etadavocuŋ– ‘yo so, āvuso anurādha, tathāgato uttamapuriso paramapuriso paramapattipatto, taŋ tathāgato imesu catūsu ţhānesu paññāpayamāno paññāpeti– “hoti tathāgato paraŋ maraņā” ti vā, “na hoti tathāgato paraŋ maraņā” ti vā, “hoti ca na ca hoti tathāgato paraŋ maraņā” ti vā, “neva hoti na na hoti tathāgato paraŋ maraņā” ti vā’ ti? ‘Yo so, āvuso, tathāgato uttamapuriso paramapuriso paramapattipatto, taŋ tathāgato aññatra imehi catūhi ţhānehi paññāpayamāno paññāpeti– “hoti tathāgato paraŋ maraņāti vā, “na hoti tathāgato paraŋ maraņā” ti vā, “hoti ca na ca hoti tathāgato paraŋ maraņā” ti vā, neva hoti na na hoti tathāgato paraŋ maraņāti vā’ ti. Evaŋ vutte, te aññatitthiyā paribbājakā āyasmantaŋ anurādhaŋ etadavocuŋ– ‘so cāyaŋ bhikkhu navo bhavissati acirapabbajito, thero vā pana bālo abyatto’ ti. Atha kho te aññatitthiyā paribbājakā āyasmantaŋ anurādhaŋ navavādena ca bālavādena ca apasādetvā uţţhāyāsanā pakkamiŋsu.

Atha kho āyasmato anurādhassa acirapakkantesu aññatitthiyesu paribbājakesu etadahosi– ‘sace kho maŋ te aññatitthiyā paribbājakā uttariŋ puccheyyuŋ, kathaŋ byākaramāno nu khvāhaŋ tesaŋ aññatitthiyānaŋ paribbājakānaŋ vuttavādī ceva bhagavato assaŋ, na (p. 2.550) ca bhagavantaŋ abhūtena abbhācikkheyyaŋ, dhammassa cānudhammaŋ byākareyyaŋ, na ca koci sahadhammiko vādānuvādo gārayhaŋ ţhānaŋ āgaccheyyā’ ti? Atha kho āyasmā anurādho yena bhagavā tenupasankami; upasankamitvā bhagavantaŋ abhivādetvā ekamantaŋ nisīdi. Ekamantaŋ nisinno kho āyasmā anurādho bhagavantaŋ etadavoca– ‘idhāhaŋ, bhante, bhagavato avidūre araññakuţikāyaŋ viharāmi. Atha kho, bhante, sambahulā aññatitthiyā paribbājakā yenāhaŋ tenupasankamiŋsu; upasankamitvā mayā saddhiŋ sammodiŋsu. Sammodanīyaŋ kathaŋ sāraņīyaŋ vītisāretvā ekamantaŋ nisīdiŋsu. Ekamantaŋ nisinnā kho, bhante, te aññatitthiyā paribbājakā maŋ etadavocuŋ– ‘yo so, āvuso anurādha, tathāgato uttamapuriso paramapuriso paramapattipatto, taŋ tathāgato imesu catūsu ţhānesu paññāpayamāno paññāpeti– “hoti tathāgato paraŋ maraņā” ti vā …pe… “neva hoti na na hoti tathāgato paraŋ maraņā” ti vā’ ti? Evaŋ vuttāhaŋ, bhante, te aññatitthiye paribbājake etadavocaŋ– ‘yo so, āvuso tathāgato uttamapuriso paramapuriso paramapattipatto, taŋ tathāgato aññatra imehi catūhi ţhānehi paññāpayamāno paññāpeti– “hoti tathāgato paraŋ maraņā” ti vā …pe… “neva hoti na na hoti tathāgato paraŋ maraņā” ti vā’ ti. Evaŋ vutte, bhante, te aññatitthiyā paribbājakā maŋ etadavocuŋ– ‘so cāyaŋ bhikkhu navo bhavissati acirapabbajito thero vā pana bālo abyatto’ ti. Atha kho maŋ, bhante, te aññatitthiyā paribbājakā navavādena ca bālavādena ca apasādetvā uţţhāyāsanā pakkamiŋsu. Tassa mayhaŋ, bhante, acirapakkantesu tesu aññatitthiyesu paribbājakesu etadahosi– ‘sace kho maŋ te aññatitthiyā paribbājakā uttariŋ puccheyyuŋ, kathaŋ byākaramāno nu khvāhaŋ tesaŋ aññatitthiyānaŋ paribbājakānaŋ vuttavādī ceva bhagavato assaŋ, na ca bhagavantaŋ abhūtena abbhācikkheyyaŋ, dhammassa cānudhammaŋ byākareyyaŋ, na ca koci sahadhammiko vādānuvādo gārayhaŋ ţhānaŋ āgaccheyyā’ ti?

‘Taŋ kiŋ maññasi, anurādha, rūpaŋ niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Vedanā niccā vā aniccā vā’ ti? …Pe… saññā (p. 2.551) …pe… sankhārā …pe… ‘viññāņaŋ niccaŋ vā aniccaŋ vā’ ti?

‘Aniccaŋ, bhante’.

‘Yaŋ panāniccaŋ dukkhaŋ vā taŋ sukhaŋ vā’ ti?

‘Dukkhaŋ, bhante’.

‘Yaŋ panāniccaŋ dukkhaŋ vipariņāmadhammaŋ, kallaŋ nu taŋ samanupassituŋ– “etaŋ mama, esohamasmi, eso me attā”’ ti?

‘No hetaŋ, bhante’.

‘Tasmātiha, anurādha, yaŋ kiñci rūpaŋ atītānāgatapaccuppannaŋ ajjhattaŋ vā bahiddhā vā oļārikaŋ vā sukhumaŋ vā hīnaŋ vā paņītaŋ vā yaŋ dūre santike vā, sabbaŋ rūpaŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Yā kāci vedanā atītānāgatapaccuppannā …pe… yā kāci saññā …pe… ye keci sankhārā …pe… yaŋ kiñci viññāņaŋ atītānāgatapaccuppannaŋ ajjhattaŋ vā bahiddhā vā oļārikaŋ vā sukhumaŋ vā hīnaŋ vā paņītaŋ vā yaŋ dūre santike vā, sabbaŋ viññāņaŋ “netaŋ mama, nesohamasmi, na meso attā” ti evametaŋ yathābhūtaŋ sammappaññāya daţţhabbaŋ. Evaŋ passaŋ, anurādha, sutavā ariyasāvako rūpasmimpi nibbindati, vedanāyapi nibbindati, saññāyapi nibbindati, sankhāresupi nibbindati, viññāņasmimpi nibbindati. Nibbindaŋ virajjati; virāgā vimuccati; vimuttasmiŋ vimuttamiti ñāņaŋ hoti. “Khīņā jāti, vusitaŋ brahmacariyaŋ, kataŋ karaņīyaŋ, nāparaŋ itthattāyā” ti pajānāti.

‘Taŋ kiŋ maññasi, anurādha, rūpaŋ tathāgatoti samanupassasī’ ti? ‘No hetaŋ, bhante’. ‘Vedanaŋ tathāgatoti samanupassasī’ ti? ‘No hetaŋ, bhante’. ‘Saññaŋ tathāgatoti samanupassasī’ ti? ‘No hetaŋ, bhante’. ‘Sankhāre tathāgatoti samanupassasī’ ti? ‘No hetaŋ, bhante’. ‘Viññāņaŋ tathāgatoti samanupassasī’ ti? ‘No hetaŋ, bhante’. ‘Taŋ kiŋ maññasi, anurādha, rūpasmiŋ tathāgatoti samanupassasī’ ti? ‘No hetaŋ, bhante’. ‘Aññatra rūpā tathāgatoti samanupassasī’ ti? ‘No hetaŋ, bhante’. ‘Vedanāya …pe… aññatra vedanāya …pe… saññāya …pe… aññatra saññāya …pe… sankhāresu …pe… aññatra sankhārehi …pe… viññāņasmiŋ tathāgatoti samanupassasī’ ti? ‘No hetaŋ, bhante’. ‘Aññatra viññāņā tathāgatoti samanupassasī’ ti? ‘No hetaŋ, bhante’.

‘Taŋ kiŋ maññasi, anurādha, rūpaŋ, vedanaŋ, saññaŋ, sankhāre, viññāņaŋ tathāgatoti samanupassasī’ ti? ‘No hetaŋ, bhante’. ‘Taŋ kiŋ maññasi, anurādha, ayaŋ so arūpī avedano asaññī asankhāro aviññāņo tathāgatoti samanupassasī’ ti? ‘No hetaŋ, bhante’. ‘Ettha ca te, anurādha, diţţheva (p. 2.552) dhamme saccato thetato tathāgate anupalabbhiyamāne kallaŋ nu te taŋ veyyākaraņaŋ – yo so, āvuso, tathāgato uttamapuriso paramapuriso paramapattipatto, taŋ tathāgato aññatra imehi catūhi ţhānehi paññāpayamāno paññāpeti– ‘“hoti tathāgato paraŋ maraņā” ti vā …pe… “neva hoti na na hoti tathāgato paraŋ maraņā” ti vā’ ti? ‘No hetaŋ, bhante’. ‘Sādhu sādhu, anurādha! Pubbe cāhaŋ, anurādha, etarahi ca dukkhañceva paññāpemi dukkhassa ca nirodhan’ ti. Dutiyaŋ.

3. Paţhamasāriputtakoţţhikasuttaŋ
412. Ekaŋ samayaŋ āyasmā ca sāriputto, āyasmā ca mahākoţţhiko bārāņasiyaŋ viharanti isipatane migadāye. Atha kho āyasmā mahākoţţhiko sāyanhasamayaŋ paţisallānā vuţţhito yenāyasmā sāriputto tenupasankami; upasankamitvā āyasmatā sāriputtena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho āyasmā mahākoţţhiko āyasmantaŋ sāriputtaŋ etadavoca–

‘Kiŋ nu kho, āvuso sāriputta, hoti tathāgato paraŋ maraņā’ ti? ‘Abyākataŋ kho etaŋ, āvuso, bhagavatā– “hoti tathāgato paraŋ maraņā”’ ti. ‘Kiŋ panāvuso, na hoti tathāgato paraŋ maraņā’ ti? ‘Etampi kho, āvuso, abyākataŋ bhagavatā– “na hoti tathāgato paraŋ maraņā”’ ti. ‘Kiŋ nu kho, āvuso, hoti ca na ca hoti tathāgato paraŋ maraņā’ ti? ‘Abyākataŋ kho etaŋ, āvuso, bhagavatā– “hoti ca na ca hoti tathāgato paraŋ maraņā”’ ti. ‘Kiŋ panāvuso, neva hoti na na hoti tathāgato paraŋ maraņā’ ti? ‘Etampi kho, āvuso, abyākataŋ bhagavatā– “neva hoti na na hoti tathāgato paraŋ maraņā”’ ti.

‘“Kiŋ nu kho, āvuso, hoti tathāgato paraŋ maraņā” ti iti puţţho samāno, “abyākataŋ kho etaŋ, āvuso, bhagavatā– hoti tathāgato (p. 2.553) paraŋ maraņā” ti vadesi …pe… “kiŋ panāvuso, neva hoti na na hoti tathāgato paraŋ maraņā” ti iti puţţho samāno– “etampi kho, āvuso, abyākataŋ bhagavatā– neva hoti na na hoti tathāgato paraŋ maraņā” ti vadesi. Ko nu kho, āvuso, hetu, ko paccayo yenetaŋ abyākataŋ bhagavatā’ ti?

‘Hoti tathāgato paraŋ maraņāti kho, āvuso, rūpagatametaŋ. Na hoti tathāgato paraŋ maraņāti, rūpagatametaŋ. Hoti ca na ca hoti tathāgato paraŋ maraņāti, rūpagatametaŋ. Neva hoti na na hoti tathāgato paraŋ maraņāti, rūpagatametaŋ. Hoti tathāgato paraŋ maraņāti kho, āvuso, vedanāgatametaŋ. Na hoti tathāgato paraŋ maraņāti, vedanāgatametaŋ. Hoti ca na ca hoti tathāgato paraŋ maraņāti, vedanāgatametaŋ. Neva hoti na na hoti tathāgato paraŋ maraņāti, vedanāgatametaŋ. Hoti tathāgato paraŋ maraņāti kho, āvuso, saññāgatametaŋ. Na hoti tathāgato paraŋ maraņāti, saññāgatametaŋ. Hoti ca na ca hoti tathāgato paraŋ maraņāti, saññāgatametaŋ. Neva hoti na na hoti tathāgato paraŋ maraņāti, saññāgatametaŋ. Hoti tathāgato paraŋ maraņāti kho, āvuso, sankhāragatametaŋ Na hoti tathāgato paraŋ maraņāti, sankhāragatametaŋ. Hoti ca na ca hoti tathāgato paraŋ maraņāti, sankhāragatametaŋ. Neva hoti na na hoti tathāgato paraŋ maraņāti, sankhāragatametaŋ. Hoti tathāgato paraŋ maraņāti kho, āvuso, viññāņagatametaŋ. Na hoti tathāgato paraŋ maraņāti, viññāņagatametaŋ. Hoti ca na ca hoti tathāgato paraŋ maraņāti, viññāņagatametaŋ. Neva hoti na na hoti tathāgato paraŋ maraņāti, viññāņagatametaŋ. Ayaŋ kho, āvuso, hetu ayaŋ paccayo, yenetaŋ abyākataŋ bhagavatā’ ti. Tatiyaŋ.

4. Dutiyasāriputtakoţţhikasuttaŋ
413. Ekaŋ samayaŋ āyasmā ca sāriputto, āyasmā ca mahākoţţhiko bārāņasiyaŋ viharanti isipatane migadāye …pe… (sāyeva (p. 2.554) pucchā) ‘ko nu kho, āvuso, hetu, ko paccayo, yenetaŋ abyākataŋ bhagavatā’ ti? ‘Rūpaŋ kho, āvuso, ajānato apassato yathābhūtaŋ, rūpasamudayaŋ ajānato apassato yathābhūtaŋ, rūpanirodhaŋ ajānato apassato yathābhūtaŋ rūpanirodhagāminiŋ paţipadaŋ ajānato apassato yathābhūtaŋ, “hoti tathāgato paraŋ maraņā” tipissa hoti; “na hoti tathāgato paraŋ maraņā” tipissa hoti; “hoti ca na ca hoti tathāgato paraŋ maraņā” tipissa hoti; “neva hoti na na hoti tathāgato paraŋ maraņā” tipissa hoti. Vedanaŋ …pe… saññaŋ …pe… sankhāre …pe… viññāņaŋ ajānato apassato yathābhūtaŋ, viññāņasamudayaŋ ajānato apassato yathābhūtaŋ, viññāņanirodhaŋ ajānato apassato yathābhūtaŋ, viññāņanirodhagāminiŋ paţipadaŋ ajānato apassato yathābhūtaŋ, “hoti tathāgato paraŋ maraņā” tipissa hoti; “na hoti tathāgato paraŋ maraņā” tipissa hoti; “hoti ca na ca hoti tathāgato paraŋ maraņā” tipissa hoti; “neva hoti na na hoti tathāgato paraŋ maraņā”’ tipissa hoti.

‘Rūpañca kho, āvuso, jānato passato yathābhūtaŋ, rūpasamudayaŋ jānato passato yathābhūtaŋ, rūpanirodhaŋ jānato passato yathābhūtaŋ, rūpanirodhagāminiŋ paţipadaŋ jānato passato yathābhūtaŋ, “hoti tathāgato paraŋ maraņā” tipissa na hoti …pe… “neva hoti na na hoti tathāgato paraŋ maraņā” tipissa na hoti. Vedanaŋ …pe… saññaŋ …pe… sankhāre …pe… viññāņaŋ jānato passato yathābhūtaŋ, viññāņasamudayaŋ jānato passato yathābhūtaŋ, viññāņanirodhaŋ jānato passato yathābhūtaŋ, viññāņanirodhagāminiŋ paţipadaŋ jānato passato yathābhūtaŋ, “hoti tathāgato paraŋ maraņā” tipissa na hoti; “na hoti tathāgato paraŋ maraņā” tipissa na hoti; “hoti ca na ca hoti tathāgato paraŋ maraņā” tipissa na hoti; “neva hoti na na hoti tathāgato paraŋ maraņā” tipissa na hoti. Ayaŋ kho, āvuso, hetu ayaŋ paccayo, yenetaŋ abyākataŋ bhagavatā’ ti. Catutthaŋ.

5. Tatiyasāriputtakoţţhikasuttaŋ
414. Ekaŋ (p. 2.555) samayaŋ āyasmā ca sāriputto, āyasmā ca mahākoţţhiko bārāņasiyaŋ viharanti isipatane migadāye …pe… (sāyeva pucchā) ‘ko nu kho, āvuso, hetu ko paccayo, yenetaŋ abyākataŋ bhagavatā’ ti? ‘Rūpe kho, āvuso, avigatarāgassa avigatacchandassa avigatapemassa avigatapipāsassa avigatapariļāhassa avigatataņhassa “hoti tathāgato paraŋ maraņā” tipissa hoti …pe… “neva hoti na na hoti tathāgato paraŋ maraņā” tipissa hoti. Vedanāya …pe… saññāya …pe… sankhāresu …pe… viññāņe avigatarāgassa avigatacchandassa avigatapemassa avigatapipāsassa avigatapariļāhassa avigatataņhassa “hoti tathāgato paraŋ maraņā” tipissa hoti …pe… “neva hoti na na hoti tathāgato paraŋ maraņā” tipissa hoti. Rūpe ca kho, āvuso, vigatarāgassa …pe… vedanāya …pe… saññāya …pe… sankhāresu …pe… viññāņe vigatarāgassa vigatacchandassa vigatapemassa vigatapipāsassa vigatapariļāhassa vigatataņhassa “hoti tathāgato paraŋ maraņā” tipissa na hoti …pe… “neva hoti na na hoti tathāgato paraŋ maraņā” tipissa na hoti. Ayaŋ kho, āvuso, hetu, ayaŋ paccayo, yenetaŋ abyākataŋ bhagavatā’ ti. Pañcamaŋ.

6. Catutthasāriputtakoţţhikasuttaŋ
415. Ekaŋ samayaŋ āyasmā ca sāriputto, āyasmā ca mahākoţţhiko bārāņasiyaŋ viharanti isipatane migadāye. Atha kho āyasmā sāriputto sāyanhasamayaŋ paţisallānā vuţţhito yenāyasmā mahākoţţhiko tenupasankami; upasankamitvā āyasmatā mahākoţţhikena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho āyasmā sāriputto āyasmantaŋ mahākoţţhikaŋ etadavoca– ‘“kiŋ nu kho, āvuso koţţhika, hoti tathāgato paraŋ maraņā” ti …pe… “kiŋ panāvuso, neva hoti na na hoti tathāgato paraŋ maraņā” ti iti puţţho samāno– “etampi kho, āvuso, abyākataŋ bhagavatā– neva hoti na na hoti tathāgato (p. 2.556) paraŋ maraņā” ti vadesi’. ‘Ko nu kho, āvuso, hetu, ko paccayo, yenetaŋ abyākataŋ bhagavatā’ ti?

‘Rūpārāmassa kho, āvuso, rūparatassa rūpasammuditassa rūpanirodhaŋ ajānato apassato yathābhūtaŋ, “hoti tathāgato paraŋ maraņā” tipissa hoti; “na hoti tathāgato paraŋ maraņā” tipissa hoti; “hoti ca na ca hoti tathāgato paraŋ maraņā” tipissa hoti; “neva hoti na na hoti tathāgato paraŋ maraņā” tipissa hoti. Vedanārāmassa kho, āvuso, vedanāratassa vedanāsammuditassa, vedanānirodhaŋ ajānato apassato yathābhūtaŋ, “hoti tathāgato paraŋ maraņā” tipissa hoti …pe… saññārāmassa kho, āvuso …pe… sankhārārāmassa kho āvuso …pe… viññāņārāmassa kho, āvuso, viññāņaratassa viññāņasammuditassa viññāņanirodhaŋ ajānato apassato yathābhūtaŋ, “hoti tathāgato paraŋ maraņā” tipissa hoti …pe… “neva hoti na na hoti tathāgato paraŋ maraņā” tipissa hoti’.

‘Na rūpārāmassa kho, āvuso, na rūparatassa na rūpasammuditassa, rūpanirodhaŋ jānato passato yathābhūtaŋ, “hoti tathāgato paraŋ maraņā” tipissa na hoti …pe… “neva hoti na na hoti tathāgato paraŋ maraņā” tipissa na hoti. Na vedanārāmassa kho, āvuso …pe… na saññārāmassa kho, āvuso …pe… na sankhārārāmassa kho, āvuso …pe… na viññāņārāmassa kho, āvuso, na viññāņaratassa na viññāņasammuditassa, viññāņanirodhaŋ jānato passato yathābhūtaŋ, “hoti tathāgato paraŋ maraņā” tipissa na hoti …pe… “neva hoti na na hoti tathāgato paraŋ maraņā” tipissa na hoti. Ayaŋ kho, āvuso, hetu, ayaŋ paccayo, yenetaŋ abyākataŋ bhagavatā’ ti.

‘Siyā panāvuso, aññopi pariyāyo, yenetaŋ abyākataŋ bhagavatā’ ti? ‘Siyā, āvuso. Bhavārāmassa kho, āvuso, bhavaratassa bhavasammuditassa, bhavanirodhaŋ ajānato apassato yathābhūtaŋ, “hoti tathāgato paraŋ maraņā” tipissa hoti …pe… “neva hoti na na hoti tathāgato paraŋ maraņā” tipissa hoti. Na (p. 2.557) bhavārāmassa kho, āvuso, na bhavaratassa na bhavasammuditassa, bhavanirodhaŋ jānato passato yathābhūtaŋ, “hoti tathāgato paraŋ maraņā” tipissa na hoti …pe… “neva hoti na na hoti tathāgato paraŋ maraņā” tipissa na hoti. Ayampi kho, āvuso, pariyāyo, yenetaŋ abyākataŋ bhagavatā’ ti.

‘Siyā panāvuso, aññopi pariyāyo, yenetaŋ abyākataŋ bhagavatā’ ti? ‘Siyā, āvuso. Upādānārāmassa kho, āvuso, upādānaratassa upādānasammuditassa, upādānanirodhaŋ ajānato apassato yathābhūtaŋ, “hoti tathāgato paraŋ maraņā” tipissa hoti …pe… “neva hoti na na hoti tathāgato paraŋ maraņā” tipissa hoti. Na upādānārāmassa kho, āvuso, na upādānaratassa na upādānasammuditassa, upādānanirodhaŋ jānato passato yathābhūtaŋ, “hoti tathāgato paraŋ maraņā” tipissa na hoti …pe… “neva, hoti na na hoti tathāgato paraŋ maraņā” tipissa na hoti. Ayampi kho āvuso, pariyāyo, yenetaŋ abyākataŋ bhagavatā’ ti.

‘Siyā panāvuso, aññopi pariyāyo, yenetaŋ abyākataŋ bhagavatā’ ti? ‘Siyā, āvuso. Taņhārāmassa kho, āvuso, taņhāratassa taņhāsammuditassa, taņhānirodhaŋ ajānato apassato yathābhūtaŋ, “hoti tathāgato paraŋ maraņā” tipissa hoti …pe… “neva hoti na na hoti tathāgato paraŋ maraņā” tipissa hoti. Na taņhārāmassa kho, āvuso, na taņhāratassa na taņhāsammuditassa, taņhānirodhaŋ jānato passato yathābhūtaŋ, “hoti tathāgato paraŋ maraņā” tipissa na hoti …pe. “neva hoti na na hoti tathāgato paraŋ maraņā” tipissa na hoti. Ayampi kho, āvuso, pariyāyo, yenetaŋ abyākataŋ bhagavatā’ ti.

‘Siyā panāvuso, aññopi pariyāyo, yenetaŋ abyākataŋ bhagavatā’ ti? ‘Ettha dāni, āvuso sāriputta, ito uttari kiŋ icchasi? Taņhāsankhayavimuttassa, āvuso sāriputta, bhikkhuno vaţţaŋ natthi paññāpanāyā’ ti. Chaţţhaŋ.

7. Moggallānasuttaŋ
416. Atha (p. 2.558) kho vacchagotto paribbājako yenāyasmā mahāmoggallāno tenupasankami; upasankamitvā āyasmatā mahāmoggallānena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako āyasmantaŋ mahāmoggallānaŋ etadavoca–

‘Kiŋ nu kho, bho moggallāna, sassato loko’ ti? ‘Abyākataŋ kho etaŋ, vaccha, bhagavatā– “sassato loko”’ ti. ‘Kiŋ pana, bho moggallāna, asassato loko’ ti? ‘Etampi kho, vaccha, abyākataŋ bhagavatā– “asassato loko”’ ti. ‘Kiŋ nu kho, bho moggallāna, antavā loko’ ti? ‘Abyākataŋ kho etaŋ, vaccha, bhagavatā– “antavā loko”’ ti. ‘Kiŋ pana, bho moggallāna, anantavā loko’ ti? ‘Etampi kho, vaccha, abyākataŋ bhagavatā– “anantavā loko”’ ti. ‘Kiŋ nu kho, bho moggallāna, taŋ jīvaŋ taŋ sarīran’ ti? ‘Abyākataŋ kho etaŋ, vaccha, bhagavatā– “taŋ jīvaŋ taŋ sarīran”’ ti. ‘Kiŋ pana, bho moggallāna, aññaŋ jīvaŋ aññaŋ sarīran’ ti? ‘Etampi kho, vaccha, abyākataŋ bhagavatā– “aññaŋ jīvaŋ aññaŋ sarīran”’ ti. ‘Kiŋ nu kho, bho moggallāna, hoti tathāgato paraŋ maraņā’ ti? ‘Abyākataŋ kho etaŋ, vaccha, bhagavatā – “hoti tathāgato paraŋ maraņā”’ ti. ‘Kiŋ pana, bho moggallāna, na hoti tathāgato paraŋ maraņā’ ti? ‘Etampi kho, vaccha, abyākataŋ bhagavatā– “na hoti tathāgato paraŋ maraņā”’ ti. ‘Kiŋ nu kho, bho moggallāna, hoti ca na ca hoti tathāgato paraŋ maraņā’ ti? ‘Abyākataŋ kho etaŋ, vaccha, bhagavatā– “hoti ca na ca hoti tathāgato paraŋ maraņā”’ ti. ‘Kiŋ pana, bho moggallāna, neva hoti na na hoti tathāgato paraŋ maraņā’ ti? ‘Etampi kho, vaccha, abyākataŋ bhagavatā– “neva hoti na na hoti tathāgato paraŋ maraņā”’ ti.

‘Ko nu kho, bho moggallāna, hetu ko paccayo, yena aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– sassato lokoti vā, asassato lokoti vā, antavā lokoti vā, anantavā lokoti vā, taŋ jīvaŋ taŋ sarīranti vā, aññaŋ jīvaŋ aññaŋ sarīranti vā, hoti tathāgato paraŋ maraņāti vā, na hoti tathāgato paraŋ (p. 2.559) maraņāti vā, hoti ca na ca hoti tathāgato paraŋ maraņāti vā, neva hoti na na hoti tathāgato paraŋ maraņāti vā? Ko pana, bho moggallāna, hetu ko paccayo, yena samaņassa gotamassa evaŋ puţţhassa na evaŋ veyyākaraņaŋ hoti– sassato lokotipi, asassato lokotipi, antavā lokotipi, anantavā lokotipi, taŋ jīvaŋ taŋ sarīrantipi, aññaŋ jīvaŋ aññaŋ sarīrantipi, hoti tathāgato paraŋ maraņātipi, na hoti tathāgato paraŋ maraņātipi, hoti ca na ca hoti tathāgato paraŋ maraņātipi, neva hoti na na hoti tathāgato paraŋ maraņātipī’ ti?

‘Aññatitthiyā kho, vaccha, paribbājakā cakkhuŋ “etaŋ mama, esohamasmi, eso me attā” ti samanupassanti …pe… jivhaŋ “etaŋ mama, esohamasmi, eso me attā” ti samanupassanti …pe… manaŋ “etaŋ mama, esohamasmi, eso me attā” ti samanupassanti. Tasmā aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– sassato lokoti vā …pe… neva hoti na na hoti tathāgato paraŋ maraņāti vā. Tathāgato ca kho, vaccha, arahaŋ sammāsambuddho cakkhuŋ “netaŋ mama, nesohamasmi, na meso attā” ti samanupassati …pe… jivhaŋ “netaŋ mama, nesohamasmi, na meso attā” ti samanupassati …pe… manaŋ “netaŋ mama, nesohamasmi, na meso attā” ti samanupassati. Tasmā tathāgatassa evaŋ puţţhassa na evaŋ veyyākaraņaŋ hoti– sassato lokotipi …pe… neva hoti na na hoti tathāgato paraŋ maraņātipī’ ti.

Atha kho vacchagotto paribbājako uţţhāyāsanā yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako bhagavantaŋ etadavoca– ‘kiŋ nu kho, bho gotama, sassato loko’ ti? Abyākataŋ kho etaŋ, vaccha, mayā– “sassato loko” ti …pe…. ‘Kiŋ pana, bho gotama, neva hoti na na hoti tathāgato paraŋ maraņā’ ti? ‘Etampi kho, vaccha, abyākataŋ mayā– “neva hoti na na hoti tathāgato paraŋ maraņā”’ ti.

‘Ko (p. 2.560) nu kho, bho gotama, hetu ko paccayo, yena aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– “sassato loko” ti vā …pe… “neva hoti na na hoti tathāgato paraŋ maraņā” ti vā? Ko pana, bho gotama, hetu ko paccayo, yena bhoto gotamassa evaŋ puţţhassa na evaŋ veyyākaraņaŋ hoti– “sassato loko” tipi …pe… “neva hoti na na hoti tathāgato paraŋ maraņā” tipī’ ti?

‘Aññatitthiyā kho, vaccha, paribbājakā cakkhuŋ “etaŋ mama, esohamasmi eso me attā” ti samanupassanti …pe… jivhaŋ “etaŋ mama, esohamasmi, eso me attā” ti samanupassanti …pe… manaŋ “etaŋ mama, esohamasmi, eso me attā” ti samanupassanti. Tasmā aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– “sassato loko” ti vā …pe… “neva hoti na na hoti tathāgato paraŋ maraņā” ti vā. Tathāgato ca kho, vaccha, arahaŋ sammāsambuddho cakkhuŋ “netaŋ mama, nesohamasmi, na meso attā” ti samanupassati …pe… jivhaŋ “netaŋ mama, nesohamasmi, na meso attā” ti samanupassati …pe… manaŋ “netaŋ mama, nesohamasmi, na meso attā” ti samanupassati. Tasmā tathāgatassa evaŋ puţţhassa na evaŋ veyyākaraņaŋ hoti– “sassato loko” tipi, “asassato loko” tipi, “antavā loko” tipi, “anantavā loko” tipi, “taŋ jīvaŋ taŋ sarīran” tipi, “aññaŋ jīvaŋ aññaŋ sarīran” tipi, “hoti tathāgato paraŋ maraņā” tipi, “na hoti tathāgato paraŋ maraņā” tipi, “hoti ca na ca hoti tathāgato paraŋ maraņā” tipi, “neva hoti na na hoti tathāgato paraŋ maraņā” tipī’ ti.

‘Acchariyaŋ, bho gotama, abbhutaŋ, bho gotama! Yatra hi nāma satthu ca sāvakassa ca atthena attho byañjanena byañjanaŋ saŋsandissati samessati na virodhayissati, yadidaŋ aggapadasmiŋ. Idānāhaŋ, bho gotama, samaņaŋ mahāmoggallānaŋ upasankamitvā etamatthaŋ apucchiŋ. Samaņopi me moggallāno etehi padehi etehi byañjanehi tamatthaŋ byākāsi, seyyathāpi bhavaŋ gotamo. Acchariyaŋ, bho gotama, abbhutaŋ, bho gotama (p. 2.561) Yatra hi nāma satthu ca sāvakassa ca atthena attho byañjanena byañjanaŋ saŋsandissati samessati na virodhayissati, yadidaŋ aggapadasmin’ ti. Sattamaŋ.

8. Vacchagottasuttaŋ
417. Atha kho vacchagotto paribbājako yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako bhagavantaŋ etadavoca– ‘kiŋ nu kho, bho gotama, sassato loko’ ti? Abyākataŋ kho etaŋ, vaccha, mayā– “sassato loko” ti …pe…. ‘Kiŋ pana, bho gotama, “neva hoti na na hoti tathāgato paraŋ maraņā”’ ti? ‘Etampi kho, vaccha, abyākataŋ mayā– “neva hoti na na hoti tathāgato paraŋ maraņā”’ ti.

‘Ko nu kho, bho gotama, hetu, ko paccayo, yena aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– “sassato loko” ti vā …pe… “neva hoti na na hoti tathāgato paraŋ maraņā” ti vā? Ko pana, bho gotama, hetu, ko paccayo, yena bhoto gotamassa evaŋ puţţhassa na evaŋ veyyākaraņaŋ hoti– “sassato loko” tipi …pe… “neva hoti na na hoti tathāgato paraŋ maraņā” tipī’ ti?

‘Aññatitthiyā kho, vaccha, paribbājakā rūpaŋ attato samanupassanti, rūpavantaŋ vā attānaŋ, attani vā rūpaŋ, rūpasmiŋ vā attānaŋ Vedanaŋ attato samanupassanti …pe… saññaŋ …pe… sankhāre …pe… viññāņaŋ attato samanupassanti, viññāņavantaŋ vā attānaŋ, attani vā viññāņaŋ, viññāņasmiŋ vā attānaŋ. Tasmā aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– “sassato loko” ti vā …pe… “neva hoti na na hoti tathāgato paraŋ maraņā” ti vā. Tathāgato ca kho, vaccha, arahaŋ sammāsambuddho na rūpaŋ attato samanupassati, na rūpavantaŋ vā attānaŋ, na attani vā rūpaŋ, na rūpasmiŋ vā attānaŋ. Na vedanaŋ attato samanupassati …pe… na saññaŋ …pe… na sankhāre …pe… na viññāņaŋ attato samanupassati, na (p. 2.562) viññāņavantaŋ vā attānaŋ, na attani vā viññāņaŋ, na viññāņasmiŋ vā attānaŋ. Tasmā tathāgatassa evaŋ puţţhassa na evaŋ veyyākaraņaŋ hoti– “sassato loko” tipi …pe… “neva hoti na na hoti tathāgato paraŋ maraņā” tipī’ ti.

Atha kho vacchagotto paribbājako uţţhāyāsanā yenāyasmā mahāmoggallāno tenupasankami; upasankamitvā āyasmatā mahāmoggallānena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako āyasmantaŋ mahāmoggallānaŋ etadavoca– ‘kiŋ nu kho, bho moggallāna, sassato loko’ ti? Abyākataŋ kho etaŋ, vaccha, bhagavatā– “sassato loko” ti …pe…. ‘Kiŋ pana, bho moggallāna, “neva hoti na na hoti tathāgato paraŋ maraņā”’ ti? ‘Etampi kho, vaccha, abyākataŋ bhagavatā– “neva hoti na na hoti tathāgato paraŋ maraņā”’ ti.

‘Ko nu kho, bho moggallāna, hetu, ko paccayo, yena aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– “sassato loko” ti vā …pe… “neva hoti na na hoti tathāgato paraŋ maraņā” ti vā? Ko pana, bho moggallāna, hetu, ko paccayo yena samaņassa gotamassa evaŋ puţţhassa na evaŋ veyyākaraņaŋ hoti– “sassato loko” tipi …pe… “neva hoti na na hoti tathāgato paraŋ maraņā” tipī’ ti?

‘Aññatitthiyā kho, vaccha, paribbājakā rūpaŋ attato samanupassanti, rūpavantaŋ vā attānaŋ, attani vā rūpaŋ, rūpasmiŋ vā attānaŋ. Vedanaŋ attato samanupassanti …pe… saññaŋ …pe… sankhāre …pe… viññāņaŋ attato samanupassanti, viññāņavantaŋ vā attānaŋ, attani vā viññāņaŋ, viññāņasmiŋ vā attānaŋ. Tasmā aññatitthiyānaŋ paribbājakānaŋ evaŋ puţţhānaŋ evaŋ veyyākaraņaŋ hoti– “sassato loko” ti vā …pe… “neva hoti na na hoti tathāgato paraŋ maraņā” ti vā. Tathāgato ca kho, vaccha, arahaŋ sammāsambuddho na rūpaŋ attato samanupassati, na rūpavantaŋ vā attānaŋ, na attani vā rūpaŋ, na rūpasmiŋ vā attānaŋ. Na vedanaŋ attato samanupassati …pe… na (p. 2.563) saññaŋ …pe… na sankhāre …pe… na viññāņaŋ attato samanupassati, na viññāņavantaŋ vā attānaŋ, na attani vā viññāņaŋ, na viññāņasmiŋ vā attānaŋ. Tasmā tathāgatassa evaŋ puţţhassa na evaŋ veyyākaraņaŋ hoti– “sassato loko” tipi, “asassato loko” tipi, “antavā loko” tipi, “anantavā loko” tipi, “taŋ jīvaŋ taŋ sarīran” tipi, “aññaŋ jīvaŋ aññaŋ sarīran” tipi, “hoti tathāgato paraŋ maraņā” tipi, “na hoti tathāgato paraŋ maraņā” tipi, “hoti ca na ca hoti tathāgato paraŋ maraņā” tipi, “neva hoti na na hoti tathāgato paraŋ maraņā” tipī’ ti.

‘Acchariyaŋ, bho moggallāna, abbhutaŋ, bho moggallāna! Yatra hi nāma satthu ca sāvakassa ca atthena attho byañjanena byañjanaŋ saŋsandissati, samessati, na virodhayissati, yadidaŋ aggapadasmiŋ. Idānāhaŋ, bho moggallāna, samaņaŋ gotamaŋ upasankamitvā etamatthaŋ apucchiŋ. Samaņopi me gotamo etehi padehi etehi byañjanehi etamatthaŋ byākāsi, seyyathāpi bhavaŋ moggallāno. Acchariyaŋ, bho moggallāna, abbhutaŋ, bho moggallāna! Yatra hi nāma satthu ca sāvakassa ca atthena attho byañjanena byañjanaŋ saŋsandissati samessati na virodhayissati, yadidaŋ aggapadasmin’ ti. Aţţhamaŋ.

9. Kutūhalasālāsuttaŋ
418. Atha kho vacchagotto paribbājako yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako bhagavantaŋ etadavoca–

‘Purimāni bho gotama divasāni purimatarāni sambahulānaŋ nānātitthiyānaŋ samaņabrāhmaņānaŋ paribbājakānaŋ kutūhalasālāyaŋ sannisinnānaŋ sannipatitānaŋ ayamantarākathā udapādi– “ayaŋ kho pūraņo kassapo sanghī ceva gaņī ca gaņācariyo ca ñāto yasassī titthakaro sādhusammato bahujanassa. Sopi sāvakaŋ abbhatītaŋ kālankataŋ upapattīsu byākaroti– “asu amutra upapanno, asu amutra upapanno” ti. Yopissa (p. 2.564) sāvako uttamapuriso paramapuriso paramapattipatto tampi sāvakaŋ abbhatītaŋ kālankataŋ upapattīsu byākaroti– “asu amutra upapanno, asu amutra upapanno”’ ti.

‘Ayampi kho makkhali gosālo …pe… ayampi kho nigaņţho nāţaputto …pe… ayampi kho sañcayo belaţţhaputto …pe… ayampi kho pakudho kaccāno …pe… ayampi kho ajito kesakambalo sanghī ceva gaņī ca gaņācariyo ca ñāto yasassī titthakaro sādhusammato bahujanassa. Sopi sāvakaŋ abbhatītaŋ kālankataŋ upapattīsu byākaroti– “asu amutra upapanno, asu amutra upapanno” ti. Yopissa sāvako uttamapuriso paramapuriso paramapattipatto tampi sāvakaŋ abbhatītaŋ kālankataŋ upapattīsu byākaroti– “asu amutra upapanno, asu amutra upapanno”’ ti.

‘Ayampi kho samaņo gotamo sanghī ceva gaņī ca gaņācariyo ca ñāto yasassī titthakaro sādhusammato bahujanassa. Sopi sāvakaŋ abbhatītaŋ kālankataŋ upapattīsu byākaroti– “asu amutra upapanno, asu amutra upapanno” ti. Yopissa sāvako uttamapuriso paramapuriso paramapattipatto tañca sāvakaŋ abbhatītaŋ kālankataŋ upapattīsu na byākaroti– “asu amutra upapanno, asu amutra upapanno” ti. Api ca kho naŋ evaŋ byākaroti– “acchecchi taņhaŋ, vivattayi saŋyojanaŋ, sammā mānābhisamayā antamakāsi dukkhassā” ti. Tassa mayhaŋ, bho gotama, ahu deva kankhā, ahu vicikicchā– “kathaŋ nāma samaņassa gotamassa dhammo abhiññeyyo”’ ti?

‘Alañhi te, vaccha, kankhituŋ, alaŋ vicikicchituŋ. Kankhanīye ca pana te ţhāne vicikicchā uppannā. Sa-upādānassa khvāhaŋ, vaccha, upapattiŋ paññāpemi no anupādānassa. Seyyathāpi vaccha, aggi sa-upādāno jalati, no anupādāno; evameva khvāhaŋ, vaccha, sa-upādānassa upapattiŋ paññāpemi, no anupādānassā’ ti.

‘Yasmiŋ (p. 2.565) bho gotama, samaye acci vātena khittā dūrampi gacchati, imassa pana bhavaŋ gotamo kiŋ upādānasmiŋ paññāpetī’ ti? ‘Yasmiŋ kho, vaccha, samaye acci vātena khittā dūrampi gacchati, tamahaŋ vātūpādānaŋ paññāpemi. Vāto hissa, vaccha, tasmiŋ samaye upādānaŋ hotī’ ti. ‘Yasmiñca pana, bho gotama, samaye imañca kāyaŋ nikkhipati, satto ca aññataraŋ kāyaŋ anupapanno hoti, imassa pana bhavaŋ gotamo kiŋ upādānasmiŋ paññāpetī’ ti? ‘Yasmiŋ kho, vaccha, samaye imañca kāyaŋ nikkhipati, satto ca aññataraŋ kāyaŋ anupapanno hoti, tamahaŋ taņhūpādānaŋ vadāmi. Taņhā hissa, vaccha, tasmiŋ samaye upādānaŋ hotī’ ti . Navamaŋ.

10. Ānandasuttaŋ
419. Atha kho vacchagotto paribbājako yena bhagavā tenupasankami; upasankamitvā bhagavatā saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako bhagavantaŋ etadavoca– ‘kiŋ nu kho, bho gotama, atthattā’ ti? Evaŋ vutte, bhagavā tuņhī ahosi. ‘Kiŋ pana, bho gotama, natthattā’ ti? Dutiyampi kho bhagavā tuņhī ahosi. Atha kho vacchagotto paribbājako uţţhāyāsanā pakkāmi.

Atha kho āyasmā ānando acirapakkante vacchagotte paribbājake bhagavantaŋ etadavoca– ‘kiŋ nu kho, bhante, bhagavā vacchagottassa paribbājakassa pañhaŋ puţţho na byākāsī’ ti? ‘Ahañcānanda, vacchagottassa paribbājakassa “atthattā” ti puţţho samāno “atthattā” ti byākareyyaŋ, ye te, ānanda, samaņabrāhmaņā sassatavādā tesametaŋ saddhiŋ abhavissa. Ahañcānanda, vacchagottassa paribbājakassa “natthattā” ti puţţho samāno “natthattā” ti byākareyyaŋ, ye te, ānanda, samaņabrāhmaņā ucchedavādā tesametaŋ saddhiŋ abhavissa. Ahañcānanda, vacchagottassa paribbājakassa “atthattā” ti puţţho samāno “atthattā” ti byākareyyaŋ, api nu me taŋ, ānanda, anulomaŋ abhavissa ñāņassa uppādāya– “sabbe dhammā anattā”’ ti? ‘No hetaŋ, bhante’. ‘Ahañcānanda, vacchagottassa paribbājakassa (p. 2.566) “natthattā” ti puţţho samāno “natthattā” ti byākareyyaŋ sammūļhassa, ānanda, vacchagottassa paribbājakassa bhiyyo sammohāya abhavissa– “ahuvā me nūna pubbe attā, so etarahi natthī”’ ti. Dasamaŋ.

11. Sabhiyakaccānasuttaŋ
420. Ekaŋ samayaŋ āyasmā sabhiyo kaccāno ñātike viharati giñjakāvasathe. Atha kho vacchagotto paribbājako yenāyasmā sabhiyo kaccāno tenupasankami; upasankamitvā āyasmatā sabhiyena kaccānena saddhiŋ sammodi. Sammodanīyaŋ kathaŋ sāraņīyaŋ vītisāretvā ekamantaŋ nisīdi. Ekamantaŋ nisinno kho vacchagotto paribbājako āyasmantaŋ sabhiyaŋ kaccānaŋ etadavoca– ‘kiŋ nu kho bho, kaccāna, hoti tathāgato paraŋ maraņā’ ti? ‘Abyākataŋ kho etaŋ, vaccha, bhagavatā– “hoti tathāgato paraŋ maraņā”’ ti. ‘Kiŋ pana, bho kaccāna, na hoti tathāgato paraŋ maraņā’ ti? ‘Etampi kho, vaccha, abyākataŋ bhagavatā– “na hoti tathāgato paraŋ maraņā”’ ti.

‘Kiŋ nu kho, bho kaccāna, hoti ca na ca hoti tathāgato paraŋ maraņā’ ti? ‘Abyākataŋ kho etaŋ, vaccha, bhagavatā– “hoti ca na ca hoti tathāgato paraŋ maraņā”’ ti. ‘Kiŋ pana, bho kaccāna, neva hoti na na hoti tathāgato paraŋ maraņā’ ti? ‘Etampi kho, vaccha, abyākataŋ bhagavatā– “neva hoti na na hoti tathāgato paraŋ maraņā”’ ti.

‘“Kiŋ nu kho, bho kaccāna, hoti tathāgato paraŋ maraņā” ti, iti puţţho samāno– “abyākataŋ kho etaŋ, vaccha, bhagavatā– hoti tathāgato paraŋ maraņā” ti vadesi “Kiŋ pana, bho kaccāna, na hoti tathāgato paraŋ maraņā” ti, iti puţţho samāno– “abyākataŋ kho etaŋ, vaccha, bhagavatā– na hoti tathāgato paraŋ maraņā” ti vadesi. “Kiŋ nu kho, bho kaccāna, hoti ca na ca hoti tathāgato paraŋ maraņā” ti, iti puţţho samāno– “abyākataŋ kho etaŋ, vaccha bhagavatā– hoti ca na ca hoti tathāgato paraŋ maraņā” ti vadesi. “Kiŋ pana, bho kaccāna, neva hoti na na hoti tathāgato paraŋ maraņā” ti, iti puţţho samāno– “etampi kho, vaccha, abyākataŋ bhagavatā– neva hoti na (p. 2.567) na hoti tathāgato paraŋ maraņā” ti vadesi. Ko nu kho, bho kaccāna, hetu, ko paccayo, yenetaŋ abyākataŋ samaņena gotamenā’ ti? ‘Yo ca, vaccha, hetu, yo ca paccayo paññāpanāya rūpīti vā arūpīti vā saññīti vā asaññīti vā nevasaññīnāsaññīti vā, so ca hetu, so ca paccayo sabbena sabbaŋ sabbathā sabbaŋ aparisesaŋ nirujjheyya. Kena naŋ paññāpayamāno paññāpeyya rūpīti vā arūpīti vā saññīti vā asaññīti vā nevasaññīnāsaññīti vā’ ti. ‘Kīvaciraŋ pabbajitosi, bho kaccānā’ ti? ‘Naciraŋ, āvuso, tīņi vassānī’ ti. ‘Yassapa”ssa, āvuso, etamettakena ettakameva taŋpa”ssa bahu, ko pana vādo evaŋ abhikkante’ ti! Ekādasamaŋ.

Abyākatasaŋyuttaŋ samattaŋ.

Tassuddānaŋ–

Khemātherī anurādho, sāriputtoti koţţhiko;

Moggallāno ca vaccho ca, kutūhalasālānando.

Sabhiyo ekādasamanti.

Saļāyatanavaggo catuttho.

Tassuddānaŋ–

Saļāyatanavedanā, mātugāmo jambukhādako;

Sāmaņđako moggallāno, citto gāmaņi sankhataŋ.

Abyākatanti dasadhāti.

Saļāyatanavaggasaŋyuttapāļi niţţhitā.

